
ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒪᐃ 28, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐊᖓᔪᖅᑳᖅ 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, ᐊᖓᔪᖅᑳᖅ 

ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ 

ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:35ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᕿᓐᖑᖅ. 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᕿᓐᖑᖅ. ᓯᕗᓕᖅᑎ, 

ᒪᓕᒐᓕᐅᖅᑏᑦ ᐅᓐᓄᓴᒃᑯᑦ. ᓄᓇᕗᒻᒥᐅᑦ 

ᓈᓚᐅᑎᒃᑯᑦ ᑐᓵᔪᑦ, ᑕᓚᕖᓴᒃᑯᑦ ᑕᐅᑐᒃᑐᑦ, 

ᑐᓐᖓᓱᒋᑦᑎ ᑲᑎᒪᕕᔅᓯᓐᓄᑦ.  

 

ᐅᓪᓗᒥᓗ ᐱᓗᐊᖅᑐᒥᒃ ᐃᖅᑲᐅᒪᕗᖓ, 

ᐃᖅᑲᐅᒪᕗᒍᓪᓗ ᐃᓚᓐᖓᖅᓯᒪᔪᓂᒃ ᓄᓇᕗᒻᒥ. 

ᐱᓗᐊᖅᑐᒥᒡᓗ ᐅᕙᖓᑦᑕᐅᖅ ᐃᓚᒃᑲ ᒥᑦᑎᒪᑕᓕᖕᒥ 

ᐱᓗᐊᖅᑐᒥᒃ ᐊᖑᑎᖃᑎᒐ, ᐃᖅᑲᐅᒪᕙᒋᑦ ᐊᒻᒪᓗ 

ᒫᓂ ᐃᖃᓗᖕᓃᑦᑐᑦ ᐊᒃᓱᕈᖅᑐᑦ ᐃᓚᓐᖓᕐᓂᒃᑯᑦ, 

ᐃᖅᑲᐅᒪᕙᑦᑎᒋᑦ. ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᖑᖃᑎᒃᑲᓗ ᑎᓕᐅᖅᐸᔅᓯ 

ᑐᒃᓯᐊᕐᓂᒃᑯᓪᓗ ᐃᓱᒪᑦᑎᒍᑦ ᑖᒃᑯᐊ  

ᐃᖅᑲᐅᒪᓂᐊᖅᐸᕗᑦ, 

ᐃᖅᑲᐅᒪᖃᑦᑕᕐᓚᕗᑦ. 

 

ᐅᓪᓗᒥᓗ ᑐᓴᖅᑎᑦᑎᔪᒪᔪᖓ, ᒪᓕᒐᓕᐅᖅᑏᑦ ᑕᐃᒪ  

ᐅᔾᔨᕈᓱᒃᓯᒪᒐᔅᓯ ᑲᑎᒪᔨᐅᖃᑎᕗᑦ ᒥᔅᑕ ᕿᔪᒃᑖᖅ 

ᐅᕙᓃᓐᖏᒻᒪᑦ. ᒪᓕᒐᓕᐅᖅᑎᐅᔪᖅ ᐅᖅᑯᕐᒥᐅᓄᑦ 

ᐅᕙᓃᓐᖏᔾᔪᑎᖃᕐᒪᑦ ᐱᔾᔪᑎᖃᖅᖢᓂ ᐃᓚᖓᓂᒃ 

ᐋᓐᓂᐊᕕᖕᒦᑦᑐᖃᕐᓂᖓᓄᑦ. ᑖᓐᓇᓗ 

ᐃᓱᒪᒋᒐᓗᐊᖅᐸᕗᑦ. ᐃᒻᒪᖄ 

ᐱᔭᕇᕆᐊᒃᖠᑎᓪᓗᑕᓘᓐᓃᖑᒐᓗᐊᖅ 

ᐃᓚᐅᔪᓐᓇᖅᓯᓛᕐᒪᖔᑦ ᒥᔅᑕ ᕿᔪᒃᑖᖅ 

ᐃᖅᑲᐅᒪᕙᑦᑎᒋᑦ ᐊᒻᒪᓗ 

ᖃᓄᐃᓐᖏᑦᑎᐊᖁᒐᓗᐊᖅᐸᑦᑎᒋᑦ. ᐅᕙᓂ 

ᑲᑎᒪᕕᖕᒥ ᑕᑯᓛᕐᒥᒐᑦᑕ. 

 

ᑲᔪᓯᒋᐊᓐᖏᓐᓂᑦᑎᓐᓂᑦ ᐅᖃᓕᒫᓚᐅᕐᓚᖓ 

ᑎᑎᖅᑲᐅᓯᐊᓐᓂᒃ, ᐃᒪᐃᓕᖓᔪᓂᒃ: 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑏ, ᖃᐅᔨᑎᔅᓯᔪᒪᕗᖓ ᒪᓕᒐᓕᐅᕐᕕᖕᒥᑦ 

ᐅᖃᐅᓯᕆᔭᒃᑲ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ 

ᐊᐅᓚᓂᕆᓂᐊᖅᑕᖓ ᒪᓕᒡᓗᒋᑦ ᒪᓕᒐᒃᓴᑦ ᑕᕝᕙᓂ 

ᑐᖓᓕᐊᓂ ᑲᑎᒪᓂᖅ ᑕᓪᓕᒪᖓᑕ ᒪᓕᒐᓕᐅᕐᕕᖕᒥ. 

 

 ᒪᓕᒐᒃᓴᖅ 4, ᐃᓚᒋᐊᕈᑎᑦ 

ᑮᓇᐅᔭᖃᖅᑎᑦᑎᔾᔪᑎᓄᑦ. ᒪᓕᒐᖅ 2018-

2019; ᐊᒻᒪᓗ 

 

 ᒪᓕᒐᒃᓴᖅ 5. ᖄᒃᑲᓐᓂᐊᒍᑦ ᑮᓇᐅᔭᑦ 

ᐃᓚᒋᐊᕈᑕᐅᔪᑦ ᐊᑭᑐᔫᑎᓄᑦ ᒪᓕᒐ,ᖅ 

ᓇᐃᓴᐅᑎᖓ 1, 2018-2019.  

 

ᑎᑎᕋᖅᑐᖅ ᓂᐊᓕ ᑯᓱᒐᖅ, ᑲᒥᓯᓇ ᓄᓇᕗᒻᒥ. 

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 

ᓇᐃᓴᐅᑎᖓ 2. ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᐅᓂᖏᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᓂᔅᑕ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᑮᓇᐅᔭᐃᑦ ᐊᑐᕈᒫᕐᓂᐊᖅᑐᓄᑦ 

ᐅᓂᒃᑳᖅ 

 

ᐊᖓᔪᖅᑳᑉ ᐅᖃᐅᓯᖓ 012 - 5(2): ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᑦ 2018-2019 (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ,  

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑕᓕᒫᑦ. ᐅᓪᓗᒥ 

ᓇᖏᖅᓯᕗᖓ ᐅᖃᐅᓯᕆᔪᒪᓪᓗᒋᑦ ᓯᕗᓪᓕᖅᐹᒥᒃ 

ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᓪᓕᒪᖓᓐᓂᑦ 

ᒪᓕᒐᓕᐅᖅᑎᐅᓂᑦᑎᓐᓄᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑐᒃᓴᐃᑦ ᓯᕗᒧᐊᑦᑎᐊᖅᓯᒪᒍᑕᐅᔪᑦ ᐃᓅᓯᑦᑎᓐᓄᑦ 

ᓄᓇᕗᒻᒥᐅᑕᐅᔪᒍᑦ ᐊᒻᒪᓗ ᐱᒋᐊᕈᑎᒋᓗᒍ ᑖᓐᓇ  

ᑐᕌᖅᑕᕗᒻᒥ ᐱᓕᕆᐊᕆᔪᒪᓯᒪᔭᑦᑎᓐᓂ 

ᓇᓗᓇᐃᖅᓯᓪᓗᓂ. 
 

ᖁᔭᓕᔪᒪᕙᓯ ᑲᑎᒪᔨᐅᖃᑎᒃᑳ ᐃᑲᔪᖅᑐᖅᓯᒪᒐᔅᓯ 

ᑖᔅᓱᒥᖓ ᐸᕐᓇᒃᐸᓪᓕᐊᑎᓪᓗᑕ ᐊᑐᕈᒪᔭᑦᑎᓐᓂ ᐊᒻᒪᓗ 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓂᒃ. ᐊᒻᒪᓗ 

ᐃᑲᔪᖅᑐᓚᐅᕋᔅᓯ ᑖᓐᓇ ᑕᖅᑭᓂᒃ ᐱᖓᓱᓂᒃ 

ᑮᓇᐅᔭᓂᑦ ᐊᑐᑲᐃᓐᓇᕈᓐᓇᖅᑎᑕᐅᓪᓗᑕ. ᑖᓐᓇ 

ᒐᕙᒪᒃᑯᑦ ᐊᐅᓚᔾᔪᑎᖏᑦ ᑲᔪᓯᑦᑎᐊᕈᓐᓇᖅᓯᓯᒪᒻᒪᑕ 

ᐸᕐᓇᒃᐸᓪᓕᐊᓂᑦᑎᓐᓂ. 
 

ᑲᑎᒪᔩᑦ ᑕᓪᓕᒪᒋᓕᖅᑕᖓᓄᑦ ᒪᓕᒐᓕᐅᕐᕕᒻᒧᑦ 

ᓂᕈᐊᖅᑕᐅᓚᐅᕋᑦᑕ ᐊᒃᑑᕝᕙ ᓄᓐᖑᐊᓂᑦ 

ᑕᐃᒪᓐᖓᓂᑦ ᐱᓕᕆᓯᒪᕙᕗᑦ 

ᐸᕐᓇᒃᓯᒪᑉᐸᓪᓕᐊᖏᓐᓇᖅᖢᑕᓗ ᓇᒻᒥᓂᑯᓗᒃ 

ᓂᕈᐊᖅᑕᐅᔾᔪᑎᒋᓇᓱᖃᑦᑕᓚᐅᖅᑕᑦᑎᓐᓂ 

ᑲᑎᑎᓕᖅᓱᑎᒍᑦ ᑖᓐᓇᓗ ᐊᑐᕈᒪᔭᕗᑦ 

ᐋᖅᑭᒃᓱᖅᐸᓪᓕᐊᓪᓗᑎᑦ. 
 

ᑲᑐᔾᔨᖃᑎᒌᑦᓱᑕ ᑖᒃᑯᐊ ᓯᕗᒻᒧᑦ ᓅᑉᐸᓪᓕᐊᒍᒪᓂᖅᐳᑦ 

ᓴᖅᑭᑉᐸᓪᓕᐊᓕᖅᐳᑦ ᐊᒻᒪᓗ ᐊᔾᔨᒌᑦᑐᓂᒃ 

ᐱᓕᕆᖃᑎᒌᒍᒪᓯᒪᖃᑦᑕᖅᓱᑕ. ᐱᓕᕆᔪᒪᔭᕗᑦ 

ᐅᓐᓄᐊᖏᓐᓇᖅ ᓴᖅᑭᔾᔮᓐᖏᒻᒪᑕ ᐊᒻᒪᓗ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓇᓱᒃᑐᑦ ᒫᓐᓇ ᑭᓯᐊᓂ 

ᓂᕆᐅᑦᑎᐊᖅᐳᖓ ᖃᐅᔨᒪᓪᓗᖓᓗ 

ᐱᓕᕆᖃᑎᒌᑦᑎᐊᕈᑦᑕ ᑲᑎᒪᔨᐅᓂᑦᑎᓐᓂᑦ ᑕᕝᕙᓂ 

ᐱᓕᕆᔪᕐᔪᐊᖑᓂᐊᖅᑐᒍᑦ. ᑕᒪᒃᑯᐊᓪᓗ ᐃᑲᔪᖃᑦᑕᕐᓗᑕ 

ᐃᓅᖃᑎᑦᑎᓐᓂᒃ ᐊᒻᒪᓗ ᑕᒪᒃᑯᐊ ᐊᒥᓱᐃᑦ 

ᓄᓇᕗᒥᐅᓂᒃ ᓂᕆᐅᒋᔭᐅᔪᑦ ᑐᓵᖃᑦᑕᑦᑕᑦᑎᓐᓂᑦ.  

 

ᑐᕌᖅᑕᕗᑦ 

 

ᐅᖃᖅᑎᑦᑎᔩ, ᑐᕌᖅᑕᕗᑦ ᐅᖃᑦᑎᐊᖅᓯᒪᖕᒪᑦ 

ᐸᕐᓇᒃᓯᒪᓪᓗᓂ ᓄᓇᕘᒧᑦ ᑖᒃᑯᐊ ᑕᓪᓕᒪᓂᑦ 

ᐱᓗᐊᖅᑐᓂᑦ ᐱᓕᕆᔪᒪᓯᒪᒐᑦᑕ ᑕᕝᕙᓂ ᐊᕐᕌᒍᒥ 

ᑎᓴᒪᓂᑦ. 

 

ᒐᕙᒪᒃᑯᑦ ᑎᒥᖁᑎᖏᑦ ᐸᕐᓇᒃᐸᓪᓕᐊᕗᑦ 

ᑎᑎᕋᖅᓯᒪᕙᓪᓕᐊᕗᑦ ᑖᒃᑯᓂᖓ ᐱᓕᕆᖁᓯᒪᔭᑦᑎᓐᓂ 

ᓴᖅᑭᑦᑎᑦᑎᕙᓪᓕᐊᓪᓗᑎᑦ. ᐃᓚᖏᑦ ᒫᓐᓇᑲᐅᑎᒋᑦ 

ᓴᖅᑭᓐᓂᐊᖅᖢᑎᒃ, ᑕᕝᕘᓇ ᑮᓇᐅᔭᐃᑦ ᐊᑐᖅᑕᐅᔪᒃᓴᒃ 

ᐊᒻᒪᓗ ᐊᓯᖏᑦ ᑕᕝᕘᓇ ᑎᑎᕋᖅᓯᒪᔪᒃᑯᑦ 

ᐊᕐᕌᒍᑕᒫᖅᑐᖅᓯᐅᑎᖏᑦᑎᒍᑦ ᐊᒻᒪᓗ ᑕᕝᕙᓂ 

ᐊᕐᕌᒍᕆᓛᖅᑕᑦᑎᓐᓂ ᑮᓇᐅᔭᐃᑦ ᐊᕐᕌᒍᖏᓐᓂ 

ᓂᕈᐊᖅᑕᐅᕝᕕᒋᓯᒪᔭᑦᑎᓐᓂᓪᓗ ᑕᕝᕙᓂ ᐃᒡᓗᕐᔪᐊᒥ. 

ᐅᖃᖅᑎᑦᑎᔩ, ᒫᓐᓇ ᐅᖃᕆᐊᕈᒪᕗᖓ ᑐᕌᖅᑕᕗᑦ 

ᐱᓕᕆᐊᔅᓴᖏᓐᓂᑦ ᖃᓄᖅ ᑖᓐᓇ 

ᓴᖅᑭᔮᕐᓂᖃᕐᓂᐊᕐᒪᒃᑭᐊᖅ ᒐᕙᒪᒃᑯᑦ ᑮᓇᐅᔭᓂᑦ 

ᐊᑐᖅᑕᐅᓇᓱᒃᑐᒥᒃ 2018-2019-ᖑᑎᓪᓗᒍ. ᐊᒻᒪᓗ 

ᐃᓚᒋᔭᐅᓂᐊᖅᓱᒋᑦ ᓇᓪᓕᐊᑦ ᑮᓇᐅᔭᐃᑦ 

ᐊᑐᖅᑕᐅᔪᐃᑦ ᒫᓐᓇ ᐃᑲᔫᑎᖃᕐᓂᐊᕐᒪᑕᑭᐊᖅ 

ᑖᒃᑯᓄᖓ ᐸᕐᓇᒃᓯᒪᔭᑦᑎᓐᓂᑦ. 

 

ᐃᓅᓯᕗᑦ 

 

ᓄᓇᕗᒥᐅᑕᖁᑎᕗᑦ ᐊᒥᓲᓂᖏᑦ ᑕᒫᓂ ᓄᓇᕗᒻᒥ 

ᓴᐊᒻᒪᖅᑎᓯᒪᒻᒪᑕ ᑖᓐᓇ ᐃᓛᓐᓂᒃᑯᑦ 

ᐱᔭᕐᓂᓐᖏᔾᔪᑎᒋᖃᑦᑕᖅᑕᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᐃᓅᓯᓕᕆᓂᕐᒧᑦ, 

ᑕᒪᒃᑯᓂᖓ ᓴᖅᑭᔮᖅᑎᑦᑎᓇᓱᒃᑐᓂ 

ᐱᓕᕆᐊᕆᔭᐅᔪᓂᒃ. ᒐᕙᒪᕆᓚᐅᖅᑕᕗᑦ 

ᒐᕙᒪᖃᑦᑕᖅᓯᒪᔭᕗᑦ ᑖᔅᓱᒥᖓ 

ᐃᓱᒫᓘᑎᖃᖃᑦᑕᕐᓂᑰᒋᓪᓗᑎᒃ 

ᐋᖅᑭᒋᐊᕈᔾᔨᖃᑦᑕᖅᓯᒪᓪᓗᑎᒃ ᑖᒃᑯᐊ ᓇᒻᒥᓂᖅ 

ᒪᑭᔾᔪᑎᒃᓴᑦᑎᓐᓄᑦ ᐃᓄᖁᑎᑦᑎᓐᓂ ᑕᕝᕙᓂ ᐊᒻᒪᓗ 

ᓄᓇᓕᓐᓂ.  

 

ᐅᖃᖅᑎᑦᑎᔩ, ᐃᓐᓇᖁᑎᕗᑦ ᓄᓇᕗᒻᒥ 2004-ᒥᓂᑦ 

ᒪᕐᕈᐃᖅᓱᕐᓗᐊᑦ ᐊᒥᓱᕈᖅᓯᒪᓕᕐᒪᑕ ᑖᒃᑯᐊ 

ᐃᓐᓇᖁᑎᕗᑦ ᐃᑲᔪᖃᑦᑕᕐᒪᑕ 

ᐃᖅᑲᐃᑎᑦᑎᖃᑦᑕᖅᓱᑎᓪᓗ 

ᖃᓄᐃᓕᐅᖃᑦᑕᓚᐅᖅᓯᒪᔭᖏᓐᓂᑦ ᐊᒻᒪᓗ ᖃᓄᖅ 

ᓯᕗᓂᔅᓴᕗᑦ ᖃᓄᐃᓕᖓᖁᔪᒥᓇᕐᒪᒃᑭᐊᖅ. 

ᐱᒻᒪᕆᐊᓘᖕᒪᑦ ᒐᕙᒪᒃᑯᑎᓐᓄᑦ ᑖᒃᑯᐊ ᐃᓐᓇᖁᑎᕗᑦ 

ᐸᖅᑭᑦᑎᐊᕆᐊᖃᕐᓂᑦᑎᓐᓂᑦ ᐊᒻᒪᓗ 

ᐱᓕᕆᔾᔪᑎᒋᔪᒥᓇᖅᓱᑎᒍᑦ ᓄᓇᕗᑦ ᐃᓗᐊᓂ. 

 

>>ᐸᑦᑕᑐᖅᑐᑦ 
 

… ᐊᖏᕐᕋᖓᓂᒃ ᐃᓚᖁᑎᖏᓐᓂᑦ ᐅᖃᐅᓯᖏᓐᓂᑦ 

ᐊᒻᒪᓗ ᐃᓕᖅᑯᓯᖏᓐᓂᑦ. 
 

ᑖᒃᑯᐊ ᒫᓐᓇᕋᑖᖑᓚᐅᖅᑐᑦ ᐊᑭᑐᔫᑏᑦ 

ᐸᕐᓇᒃᑕᐅᑎᓪᓗᒋᑦ ᐊᒻᒪᓗ ᑮᓇᐅᔭᐃᑦ ᐊᐅᓚᔾᔪᑎᓄᑦ 

ᑲᑎᓪᓗᒋᑦ ᐱᒋᐊᕐᓂᐊᓕᖅᐳᒍᑦ ᐃᓐᓇᖁᑎᕗᑦ 

ᐅᑎᖅᑎᓪᓗᑎᒍᑦ ᑕᕝᕗᖓ ᓄᓇᕗᒻᒧᑦ…  

 

>>ᐸᑦᑕᑐᖅᑐᑦ 
 

… ᐃᑲᔪᖃᑎᒌᓪᓗᑕ ᑲᑐᔾᔨᖃᑎᒌᓪᓗᑕ ᑖᒃᑯᐊ ᐃᓪᓗᐃᑦ 

ᐊᒻᒪᓗ ᐊᐅᓚᔾᔪᑎᒋᓂᐊᖅᑕᖏᑦ ᓄᓇᕗᒻᒥ 

ᐱᒋᐊᕈᑎᒋᓗᒍ ᐊᐅᓚᔾᔪᑎᒋᔭᐅᖃᑦᑕᖅᑐᐃᑦ ᑮᓇᐅᔭᐃᑦ 

ᐃᓐᓇᒃᑯᕕᖕᓄᑦ ᖁᕝᕙᕆᐊᕐᓂᐊᖅᑐᑦ $855,000-ᒥ 

ᐊᕐᕌᒍᑕᒫᑦ. 

 

>>ᐸᑦᑕᑐᖅᑐᑦ 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᖃᖅᑏ, ᒐᕙᒪᒃᑯᑦ ᑕᒪᒃᑯᓂᖓ 

ᐊᑐᖅᑕᐅᓪᓚᕆᑦᑐᓂᑦ ᑮᓇᐅᔭᓕᖅᓯᓂᐊᖅᑐᑦ ᓲᕐᓗ 

ᐃᒡᓗᓕᕆᓂᕐᒧᑦ ᓂᕿᖃᑦᑎᐊᓂᕐᒧᓪᓗ. 

 

ᒐᕙᒪᒃᑯᑦ ᒫᓐᓇ ᑐᒡᓕᐊᓂᑦ ᐊᕐᕌᒍᒥ 

ᐊᑐᓕᖅᑎᑦᑎᕙᓪᓕᐊᔪᑦ ᐊᐅᓚᔾᔭᐃᔾᔪᑏᑦ  

ᑐᑭᒧᐊᕈᑎᖏᓐᓂᒃ ᑕᒪᑐᒪᓂᓗ ᑕᒪᓐᓇ 

ᑲᔪᓯᑏᓐᓇᕐᓂᐊᖅᑕᕗᑦ ᒐᕙᒪᒃᑯᓕᒫᑦ  

ᐃᓚᒋᔭᐅᖃᑕᐅᓗᑎᑦ ᐅᖃᐅᓯᕆᔪᓐᓇᕐᓂᐊᕋᑦᑎᒃᑯᑦ 

ᓄᓇᕗᒻᒥ ᐃᒡᓗᑭᒃᓴᕐᓂᖅ. 

 

ᑕᐃᒃᑯᐊᓗ ᓂᖃᐃᓲᑎᓄᑦ ᐊᑐᖅᑕᐅᔪᒃᓴᑦ 

ᐅᓄᖅᓯᒋᐊᒃᑲᓐᓂᕐᓂᐊᖅᑕᕗᑦ ᐃᓄᓕᕆᔨᒃᑯᑦ $22.7 

ᒥᓕᐊᓂᒃ ᐱᓂᐊᖅᑐᑦ ᐊᕐᕌᒍᑦ ᐱᖓᓱᓄᑦ 

ᐊᒡᒋᖅᑐᓄᑦ ᐊᓯᔾᔨᖅᑕᐅᕙᓪᓕᐊᔪᓐᓇᕐᓂᐊᕐᒪᑦ.  

ᑕᒪᒃᑯᐊ ᐊᓯᔾᔨᕐᓃᑦ ᒪᓕᒡᓗᒋᑦ ᓂᕿᑖᕈᑎᒃᓴᐃᑦ 

ᑕᒪᒃᑯᐊ ᐅᓄᖅᓯᒃᑲᓐᓂᕐᓂᐊᖅᑐᑦ 

ᑮᓇᐅᔭᖅᑐᕈᑕᐅᖃᑦᑕᕐᒪᑕ ᐊᒻᒪᓗ ᐃᓅᔾᔪᑏᑦ 

ᑮᓇᐅᔭᖅᑐᕈᑎᖏᓐᓄᑦ 

ᐊᖑᒻᒪᑎᓂᖅᓴᐅᓕᕈᓐᓇᕐᓂᐊᖅᖢᑎᒃ ᓄᓇᕗᑦ 

ᓄᓇᓕᖁᑎᖏᓐᓄᑦ. 

 

>>ᐸᑦᑕᑐᖅᑐᑦ 

 

ᑕᐃᒪᓐᖓᓕᒫᖅ ᑮᓇᐅᔭᕐᓂᒃ ᐅᓄᓗᐊᖅᑐᐊᓗᖕᓂᒃ 

ᐊᑐᖃᑦᑕᖅᑐᒍᑦ ᐋᓐᓂᐊᕕᓕᐊᖅᑐᑦ 

ᖃᖓᑦᑕᐅᑎᖏᓐᓄᑦ ᐊᒻᒪᓗ ᑲᒪᒋᔭᐅᔾᔪᑎᖏᓐᓄᑦ 

ᓄᓇᕗᑦ ᓯᓚᑖᓄᑦ. ᐅᖃᖅᑏ, ᒐᕙᒪᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕈᑎᓂᑦ 

ᐱᐅᓯᒋᐊᖅᑎᑦᑎᓂᐊᖅᑐᑦ ᐊᖏᕐᕋᒧᑦ 

ᖃᓂᓐᓂᖅᓴᐅᓗᑎᒃ ᑲᒪᒋᔭᐅᔪᓐᓇᖃᑦᑕᕐᓂᐊᕐᒪᑕ 

ᑕᐃᒃᑯᐊ ᐃᓅᓕᓴᖅᑕᐅᔭᕆᐊᓖᑦ. 

 

ᐃᓄᓕᕆᔨᒃᑯᑦ ᑮᓇᐅᔭᖅᑖᖅᑎᑕᐅᓂᐊᖅᑐᑦ $1.5 

ᒥᓕᐊᓂᒃ ᐊᕐᕌᒍᑦ ᐱᖓᓱᑦ ᐊᒡᒋᖅᑐᓂᒃ. ᑕᐃᒃᑯᐊ 

ᒪᕐᕉᒃ ᐅᕙᓂ ᕿᑭᖅᑕᓂ ᐋᓐᓂᐊᕕᖕᒥ ᐱᓚᒃᑐᐃᕖᑦ 

ᐊᑕᐅᑦᑎᒃᑯᑦ ᐊᑐᖅᑕᐅᖃᑦᑕᓕᕈᓐᓇᕐᓂᐊᕐᒪᑕ ᐊᒻᒪ 

ᐃᑲᕐᕋᒃᑲᓐᓂᕐᓄᑦ ᐅᓄᒃᑲᓐᓂᖅᑐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑦ. ᐱᓚᒃᑕᐅᔭᕆᐊᓖᑦ 

ᐅᑕᖅᑭᑯᑖᓐᖏᓐᓂᖅᓴᐅᓕᕈᓐᓇᕐᓂᐊᖅᑐᑦ ᑕᕝᕙᓂᓗ 

ᐋᓐᓂᐊᕕᑦᑎᓐᓂ ᑲᒪᒋᔭᐅᖃᑦᑕᕐᓗᑎᒃ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᐱᓕᕆᕝᕖᑦ $1.6 ᒥᓕᐊᑖᖅᑎᑕᐅᓂᐊᕐᒥᔪᑦ 

ᐊᕐᕌᒍᑦ ᐱᖓᓱᑦ ᐊᒡᒋᖅᑐᓂᒃ ᑕᒪᒃᑯᐊ 

ᖃᐅᔨᓴᐃᓂᕐᒧᑦ ᐱᔨᑦᑎᕈᑏᑦ ᓄᓇᕗᒻᒥ 

ᐱᐅᓯᒃᑲᓐᓂᕐᓂᐊᕐᒪᑕ ᐊᒻᒪᓗ  

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᕐᒥᔪᑦ ᐃᓅᓕᓴᐃᓗᓂ 

ᐊᑭᑐᔪᐊᓘᖕᒪᑦ ᐋᓐᓂᐊᓕᓪᓚᕆᓚᐅᓐᖏᓐᓂᓪᓗ 

ᑲᒪᒋᔭᐅᖅᑳᕙᒌᖃᑦᑕᕐᓗᑎᑦ. 

 

ᐊᖏᖅᓯᒪᑦᑎᐊᖅᐳᒍ ᓄᓇᕗᑦ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖃᑎᖃᕐᓂᐊᕐᓂᑦᑎᓐᓂᑦ ᐊᒻᒪᓗ  

ᓯᕗᒃᑲᖅᑕᖅᑎᒋᔭᐅᓗᑕ ᑕᒪᓐᓇ ᐳᕙᒡᓗᖕᓂᖅ 

ᓄᖑᓪᓚᕆᖕᓂᐊᕐᒪᑦ. ᒐᕙᒪᒃᑯᑦ 

ᑮᓇᐅᔭᓕᖅᓯᓂᐊᖅᑐᑦ ᐃᓕᓯᓵᕐᓗᑎᒃ $5.8 

ᒥᓕᐊᓐᓂᒃ ᐊᕐᕌᒍᓄᑦ ᐱᖓᓱᓄᑦ ᓄᓇᕗᒻᒥ 

ᐳᕙᓪᓗᑦᑕᐃᓕᒪᑎᑦᑎᓂᕐᒧᑦ ᑐᕌᖓᔪᑦ 

ᐅᓄᖅᓯᒋᐊᒃᑲᓐᓂᕐᓂᐊᕐᒪᑕ. 

 

ᐅᖃᖅᑏ, ᐃᓱᒪᓕᕆᓂᖅ ᓱᓖᓛᒃ 

ᓯᕗᓪᓕᐅᑎᒋᔭᐅᔪᖅ  

ᒐᕙᒪᒃᑯᑎᓐᓄᑦ. ᑖᒃᑯᓇᓂ ᐊᑐᕈᒫᕐᓂᐊᖅᑐᓂᒃ 

ᑮᓇᐅᔭᓕᖅᓰᓐᓇᖃᑦᑕᕐᓂᐊᖅᑐᒍᑦ 

ᐱᐅᓯᒃᑲᓐᓂᕐᓗᒋᓪᓗ ᐃᓱᒪᓕᕆᓂᕐᒧᑦ ᑐᕌᖓᔪᑦ 

ᐅᐃᕆᔾᔪᑎᒋᔭᐅᖃᑦᑕᖅᑐᑦ, ᐃᓚᔮᕇᓪᓗ 

ᐃᓅᓯᓕᕆᔭᐅᖃᑦᑕᕐᓂᖏᓐᓄᑦ ᑐᕌᖓᔪᑦ 

ᐱᔨᑦᑎᕈᑏᓪᓗ ᐱᖅᑯᓯᑐᖃᐃᑦ ᐅᓪᓗᒥᐅᓕᖅᑐᕐᓗ 

ᐊᑐᕐᓗᒋᑦ ᑕᒪᒃᑮᒃ.  

 

>>ᐸᑦᑕᑐᖅᑐᑦ 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐆᑦᑑᑎᒋᓕᐊᕆᓯᒪᔭᒥᓂᒃ ᐃᓱᒪᓕᕆᓂᕐᒧᑦ 

ᑐᕌᖓᔪᓂᑦ, ᐅᐃᕆᓐᓂᕐᒧᓪᓗ ᑐᕌᖓᔪᓂᒃ 

ᐊᖏᓪᓕᒋᐊᖅᑎᑦᑎᒃᑲᓐᓂᕐᓂᐊᖅᑐᑦ ᐊᒻᒪᓗ ᓄᑖᓂᒃ 

ᓴᖅᑭᑦᑎᓂᐊᕐᒥᔪᒍᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓱᒪᓕᕆᓂᕐᒧᓪᓗ ᑐᕌᖓᔪᓂᒃ 

ᐊᑎᓕᐅᕈᑎᒋᓚᐅᖅᖢᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ. 

 

ᐅᖃᖅᑏ, ᐅᐸᓗᖓᐃᔭᕆᐊᖃᕐᒥᔪᒍᑦ ᑲᓇᑕᒥ 

ᑕᒪᓐᓇ ᓱᐴᖅᑐᕐᓗᒃ ᓯᖁᒥᑦᑎᓐᓇᐅᔾᔮᕈᓐᓃᑎᓪᓗᒍ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ $1.8 ᒥᓕᐊᓂᒃ 

ᐱᖓᓱᑦ ᐊᕐᕌᒍᑦ ᐊᒡᒋᖅᑐᓂᑦ 

ᑮᓇᐅᔭᖅᑖᖅᑎᑕᐅᓂᐊᖅᑐᑦ ᑕᒪᒃᑯᓄᖓ ᑐᕌᖓᔪᓂᒃ 

ᓄᓇᕗᒻᒥ ᓴᖅᑭᑦᑎᓂᐊᕐᒪᑕ ᐊᒻᒪᓗ ᐃᓅᓕᓴᐃᔨᓂᒃ 

ᐃᓕᓐᓂᐊᖅᑎᑦᑎᓗᑎᒃ ᓄᓇᑦᑎᓐᓃᓐᓂᐊᖅᑐᓂᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖅᖢᑎᒃ 

ᐃᓕᓐᓂᐊᖅᑐᓕᕆᔨᐅᖃᑎᒥᓂᒃ 

ᐃᓕᓐᓂᐊᑎᑦᑎᓂᐊᖅᑐᑦ ᐃᓕᓴᕐᕖᑦ ᐊᒻᒪᓗ 

ᓄᓇᓕᖕᓂ ᑎᒥᓐᖑᖅᑎᑕᐅᓯᒪᔪᑦ 

ᐃᓕᑉᐹᓪᓕᕐᓂᐊᕐᒪᑕ ᓱᕈᓰᑦ 

ᐱᑦᑎᐊᖅᑕᐅᔭᕆᐊᖃᖃᑦᑕᕐᓂᖏᓐᓂᒃ, ᒪᒃᑯᒃᑑᓗᓂ  

ᐊᐃᑉᐸᖃᕐᓂᖅ, ᐊᒻᒪᓗ ᖃᓄᖓᓴᖅᑕᐃᓕᒪᓂᕐᒧᑦ  



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᒡᕕᓴᐃᓂᕐᒧᓪᓗ ᑐᕌᖓᔪᓂᒃ. ᖄᒃᑲᓐᓂᐊᒍᑦ $1.1 

ᒥᓕᐊᓂᒃ ᐃᓕᓯᓂᐊᕐᒥᔪᒍᑦ ᐱᖓᓱᑦ ᐊᕐᕌᒍᓄᑦ 

ᐊᑐᐃᓐᓇᕈᓂᖅᓴᐅᑎᑕᐅᓂᐊᕐᒪᑕ ᖁᐊᖅᓵᖅᓯᒪᔪᑦ 

ᐃᑲᔪᖅᓲᑎᖏᑦ ᐃᓅᓕᓴᖅᑕᐅᖃᑦᑕᕐᓂᖏᓪᓗ 

ᐃᓕᓐᓂᐊᕐᕕᖕᓂ ᓄᓇᓕᖕᓂᓗ 

ᖃᓄᐃᕐᓗᓐᓂᖅᑕᖃᓚᐅᖅᑎᓪᓗᒍ. 

 

ᐅᖃᖅᑏ, ᒪᑭᒪᑦᑎᐊᖅᑐᓂᒃ ᓄᓇᓕᖕᓂ 

ᐊᑦᑕᓇᔾᔭᐃᖅᓯᒪᑦᑎᐊᖅᑐᓂᒃ ᑕᑯᔪᒪᔪᒍᑦ 

ᐱᔨᑦᑎᕈᑎᖃᐅᑦᑎᐊᕐᓗᑎᒃ 

ᐃᓅᓯᓕᕆᔭᐅᖃᑦᑕᕐᓗᑎᑦ ᐊᒻᒪᓗ ᐃᖅᑲᖅᑐᐃᕖᑦ 

ᓯᓚᑖᒍᑦ ᑲᒪᒋᔭᐅᖃᑦᑕᕐᓗᑎᑦ ᑲᒪᒋᔭᐅᔭᕆᐊᓖᑦ. 

 

ᓱᕈᓯᓐᖑᐊᖃᖃᑦᑕᖅᑐᑦ ᑕᒪᒃᑯᐊ ᐊᒃᓱᐊᓗᒃ 

ᐱᕐᔪᐊᖑᔪᑦ ᐊᑦᑕᕐᓇᕐᔭᐃᖅᓯᒪᑦᑎᐊᖦᖢᑎᒃ ᐃᓄᐃᓪᓗ 

ᐱᖅᑯᓯᖏᓐᓂᒃ ᑐᓐᖓᕕᖃᖅᖢᑎᒃ 

ᐱᕈᖅᓴᐃᖃᑦᑕᕐᒪᑕ ᓱᕈᓯᕐᓂᒃ ᒪᒃᑯᒃᑐᓂᓪᓗ 

ᐸᖅᑭᔭᐅᔭᕆᐊᓕᖕᓂᑦ. ᐃᓄᓕᕆᔨᒃᑯᑦ  

ᑮᓇᐅᔭᖅᑖᖅᑎᑕᐅᓂᐊᖅᑐᑦ $1.1 ᒥᓕᐊᓂᒃ ᐊᕐᕌᒍᑦ 

ᐱᖓᓱᑦ ᐊᒡᒋᖅᑐᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ 

ᐊᓯᖏᓐᓄᓪᓗ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᑕᒪᒃᑯᓄᖓ ᓱᕈᓯᕐᓂᑦ ᐸᖅᑭᔨᐅᖃᑦᑕᖅᑐᓄᑦ.  

 

ᐃᓄᓕᕆᔨᒃᑯᑦ ᑮᓇᐅᔭᖅᑖᖅᑎᑕᐅᓂᐊᕐᒥᔪᑦ $2.6 

ᒥᓕᐊᓂᒃ ᐊᕐᕌᒍᑦ ᐱᖓᓱᑦ ᐊᒡᒋᖅᑐᓂᑦ 

ᐸᖅᑭᔨᐅᖃᑦᑕᖅᑐᓄᑦ ᑕᒪᒃᑯᓄᖓ ᑐᕌᖓᔪᑦ 

ᐱᐅᓯᒃᑲᓐᓂᕐᓂᐊᕐᒪᑕ 

ᐱᐅᓯᒋᐊᖅᑕᐅᔪᓐᓇᕐᓂᐊᕐᒪᑕᓗ ᑕᒪᒃᑯᐊ 

ᓄᓇᕗᒻᒥᐅᑦ ᐃᒻᒥᓂᒃ ᑲᒪᔪᓐᓇᓐᖏᓗᐊᖅᑐᑦ 

ᐃᑲᔪᖅᓲᑎᒃᓴᖃᑦᑎᐊᕐᓂᐊᕐᒪᑕ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᐅᖃᖅᑏ, ᒐᕙᒪᒃᑯᑦ ᑮᓇᐅᔭᓂᒃ 

ᐅᓄᖅᓯᒋᐊᖅᑎᑦᑎᒃᑲᓐᓂᕐᓂᐊᖅᑐᑦ ᓄᓇᓕᖕᓂ 

ᑐᓐᖓᕕᓕᖕᓂᒃ ᐃᖅᑲᖅᑐᐃᕕᓕᕆᓂᕐᒧᑦ 

ᑐᕌᖓᔪᓂᒃ.  

 

ᒪᓕᒐᓕᕆᔨᒃᑯᑦ $1.2 ᒥᓕᐊᓂᒃ ᐱᑎᑕᐅᓂᐊᖅᑐᑦ 

ᐊᕐᕌᒍᑦ ᐱᖓᓱᓂᑦ ᓄᓇᓕᖕᓂ ᐃᖅᑲᖅᑐᐃᔨᐊᓛᓄᑦ 

ᑐᕌᖓᔪᑦ ᐱᐅᓯᒃᑲᓐᓂᕐᓂᐊᕐᒪᑕ. ᓄᓇᓕᖕᓂᓗ 

ᐱᔨᑦᑎᕈᑏᑦ ᐱᕋᔭᒃᑕᐃᓕᒪᓂᕐᒧᓪᓗ ᑐᕌᖓᔪᑦ ᐊᒻᒪᓗ 

ᐃᓄᐃᑦ ᐱᖅᑯᓯᖏᓐᓂᒃ ᑐᓐᖓᕕᖃᕐᓂᖅᓴᐅᓕᕐᓗᑎᒃ 

ᐱᕋᔭᖕᓂᖅ ᐊᒻᒪᓗ ᐱᓂᕐᓗᒃᑕᐅᖃᑦᑕᖅᑐᑦ 

ᐊᒃᑐᖅᑕᐅᓂᖏᑦ ᑲᒪᒋᔭᐅᔾᔪᓯᖏᑦ. 

 

ᐸᓖᓯᒃᑯᑦ V-ᒥᒃ ᓇᓗᓇᐃᒃᑯᑎᓖᑦ  

ᑮᓇᐅᔭᖅᑖᖅᑎᑕᐅᓂᐊᕐᒥᔪᑦ 

ᐱᓂᕐᓗᒃᑕᐅᖃᑦᑕᖅᑐᓂᒃ ᑲᒪᔨᑕᖃᓕᕐᓂᐊᕐᒪᑕ 

ᓄᓇᕗᒻᒥ. ᐸᓖᓯᒃᑯᑦ ᖃᐅᔨᓴᐃᔪᓐᓇᖅᓯᓂᐊᖅᑐᑦ 

ᓄᓇᓕᐊᕐᓂᒡᓗᒃᑕᐅᖃᑦᑕᕐᓂᕐᓄᑦ ᑐᕌᖓᔪᓂᒃ 

ᐊᒻᒪᓗ ᑕᐃᒃᑯᐊ ᐱᓂᕐᓗᒃᑕᕕᓃᑦ 

ᐅᓗᕆᐊᓇᖅᑐᒦᑦᑐᑦ ᐃᒻᒥᓂᒡᓗ ᐃᑲᔪᕈᓐᓇᓐᖏᑦᑐᑦ 

ᓲᕐᓗ ᓱᕈᓰᑦ ᐃᓄᐃᓪᓘᓐᓃᑦ ᐃᓱᒪᒥᒍᑦ ᐊᔪᕈᑎᓖᑦ. 

 

(ᑐᓵᔨᒃᑰᕈᓐᓃᖅᑐᖅ) ᑕᐅᒃᑲᓐᓂᕐᓂᐊᖅᐳᑦ 

ᐃᓚᒋᐊᖅᓯᓗᑎᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ 

ᐃᖅᑲᓇᐃᔭᖅᑎᑖᕐᓗᑎᑦ ᓄᓇᓕᓐᓂ 6-ᓂᑦ. ᑖᒃᑯᐊ 

ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ ᐃᑲᔪᖃᑦᑕᕐᓂᐊᖅᑯᑦ 

ᐸᐃᑉᐹᓕᕆᓂᕐᒧᑦ ᐊᒻᒪᓗ ᐱᓕᕆᑎᑕᐅᖃᑦᑕᕐᓗᑎᑦ 

ᑖᒃᑯᐊ ᐸᓖᓯᒃᑯᓪᓗ ᓄᓇᓖᓪᓗ 

ᐱᓕᕆᔭᕆᐊᖃᖅᑕᖏᓐᓂᑦ. 

 

>>ᐸᑦᑕᑐᖅᑐᑦ 

 

ᐱᕚᓪᓕᕈᑎᕗᑦ 

 

ᐅᖃᖅᑎᑦᑎᔩ, ᐱᖁᑎᕐᔪᐊᕗᑦ ᐊᒻᒪᓗ 

ᑮᓇᐅᔭᓕᐅᕐᓂᕐᒧᑦ 

ᓴᖅᑭᑎᑦᑎᑉᐸᓪᓕᐊᒋᐊᖃᐃᓐᓇᕐᓂᐊᖅᐸᕗᑦ ᑕᕝᕙᓂ 

ᓯᕗᓂᒃᓴᖃᑦᑎᐊᖁᓪᓗᒋᑦ ᐃᓄᖁᑎᕗᑦ, ᓄᓇᓕᕗᑦ 

ᐊᒻᒪᓗ ᓄᓇᖁᑎᕗᑦ. ᒐᕙᒪᖁᑎᕗᑦ ᑕᕝᕙᓂ 

ᕿᓂᖃᑦᑕᕐᓂᐊᖅᐳᑦ ᑲᑐᔾᔨᖃᑎᒌᒍᑎᒃᓴᒥᒃ 

ᐱᖁᑎᕐᔪᐊᓂᒃ ᓴᖅᑭᑎᑦᑎᓇᓱᓕᖅᐸᑕ ᑖᒃᑯᐊᓗ 

ᓄᓇᓕᖃᑎᕗᑦ ᑲᑎᖃᑦᑕᐅᑎᒍᓐᓇᕐᓂᖅᓴᐅᖁᓪᓗᒋᑦ.  

 

(ᑐᓵᔨᑎᒍᑦ) ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

$13.5 ᒥᓕᐊᓂᒃ ᑮᓇᐅᔭᖅᑖᖅᑎᑕᐅᓂᐊᖅᑐᑦ 

ᐊᕐᕌᒍᑦ ᐱᖓᓱᑦ ᐊᒡᒋᖅᑐᓂᒃ ᓄᓇᕗᑦ ᒐᕙᒪᒃᑯᑦ 

ᖃᕆᓴᐅᔭᓕᕆᔾᔪᓯᖏᑦ ᐅᐸᓗᖓᐃᔭᖅᑕᐅᓂᐊᕐᒪᑕ 

ᐊᒻᒪᓗ ᓴᓐᖏᓂᖅᓴᓂᒃ ᓱᒃᑲᓂᖅᓴᓂᒃ 

ᐊᑐᖅᐸᓪᓕᐊᓕᕈᓐᓇᕐᓂᐊᕐᒪᑕ ᓯᕗᓂᒃᓴᑦᑎᓐᓂ. 

ᑕᐃᒪᐃᓕᖓᓕᖅᐸᑦ ᐅᕙᑦᑎᓐᓄᑦ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᑦ 

ᐃᖏᕐᕋᑦᑎᐊᕈᓐᓇᖅᓯᓂᐊᕐᒪᑕ ᑕᒪᒃᑯᐊ ᐱᔨᑦᑎᕈᑏᑦ 

ᐱᓕᕆᐊᓐᖑᖅᓯᒪᔪᓪᓗ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᔾᔨᒌᓐᖏᑦᑐᓄᑦ ᑮᓇᐅᔭᓕᐅᕋᓱᐊᖁᑎᓄᑦ 

ᓵᑦᑕᕆᐊᖃᖅᑐᒍᑦ ᓇᖕᒥᓂᖅ 

ᐃᒻᒥᒃᑰᖅᐸᓪᓕᐊᓕᕈᓐᓇᕐᓂᐊᕐᒪᑕ ᓄᓇᓕᖕᓂᓗ 

ᐃᖅᑲᓇᐃᔭᖅᐸᓪᓕᐊᓕᕐᓗᑎᑦ.  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ $3.3 

ᒥᓕᐊᑖᖅᑎᑕᐅᓂᐊᖅᑐᑦ ᐱᖓᓱᓄᑦ ᐊᕐᕌᒍᓄᑦ 

ᑲᒻᐸᓃᑦ ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐅᔭᕋᒃᓯᐅᕐᓂᐅᑉ 

ᒥᒃᓵᓄᑦ, ᐊᒻᒪᓗ ᐊᑑᑎᖃᕐᓂᖅᓴᐅᓕᕐᓗᑎᑦ 

ᓄᓇᓕᖕᓄᑦ. ᐅᖅᓱᐊᓗᖕᓄᑦ ᑖᒃᓰᔭᐅᑏᑦ 

ᐅᑎᖅᑎᑕᐅᖃᑦᑕᖅᑐᓄᑦ ᑖᓐᓇ ᐃᓕᖔᕐᓂᐊᖅᑐᖅ.  

 

(ᑐᓵᔨᑎᒎᕈᓐᓃᖅᑐᖅ) ᐋᖅᑭᒃᓯᒋᐊᖅᓯᒪᓕᕆᕗᑦ 

ᐊᖑᓇᓱᒃᑎᓄᑦ ᐃᑲᔫᑎᐅᓂᐊᖅᑐᓂᑦ ᑖᒃᑯᐊ 

ᐱᕚᓪᓕᕈᑎᒋᔭᐅᓂᐊᖅᑐᓂᑦ ᑖᒃᑯᓄᖓ 

ᐊᖑᓇᓱᒃᑎᖁᑎᑦᑎᓐᓄᑦ.  

 

ᓯᕗᒻᒧᐊᖅᐸᓪᓕᐊᔾᔪᑎᕗᑦ 

 

(ᑐᓵᔨᑎᒍᑦ) ᐅᖃᖅᑏ, ᐃᓕᓐᓂᐊᕐᓂᖅ ᐱᒋᐊᓲᖑᖕᒪᑦ 

ᓱᕈᓯᓛᖑᓂᖏᓐᓂ ᐊᒻᒪᓗ ᑐᓐᖓᕕᐅᔪᓐᓇᖅᑐᓂ  

ᓈᒻᒪᒃᑐᒥᒃ ᐃᓚᔮᕆᑦᑐᓄᑦ ᓄᓇᓕᖕᓂᓗ ᐃᓅᓯᕐᒧᑦ. 

ᐊᒻᒪᓗ ᐃᖅᑲᓇᐃᔭᑦᑎᐊᕈᖅ.  

 

ᑐᑭᖃᑦᑎᐊᖅᑐᒥᒃ ᐃᖅᑲᓇᐃᔭᕈᓐᓇᕐᓂᕐᒧᑦ. ᑕᕝᕘᓇ 

ᓄᑖᒃᑯ ᐊᖏᖃᑎᒌᒍᑎᒃᑯᑦ ᓄᓇᕗᑦ, ᑲᓇᑕᐅᑉ 

ᒐᕙᒪᒃᑯᖏᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓ ᑕᒪᓐᓇ ᐸᐃᕆᔨᐅᔪᓄᑦ ᐸᐃᑉᐹᖃᖅᑐᓂᑦ 

ᐊᑐᐃᓐᓇᐅᑎᑦᑎᖃᑦᑕᕐᓗᒋᑦ ᐊᑭᑭᓐᓂᖅᓴᐅᔪᓂᓗ 

ᐃᓚᔮᕇᒃᑐᓄᑦ.  

 

>>ᐸᑦᑕᑐᖅᑐᑦ 

 

ᐊᔪᓐᖏᔾᔪᑎᖃᖅᑐᑦ ᐸᐃᕆᕝᕖᑦ ᐃᒡᓗᕐᔪᐊᑦ 

ᐊᐅᓚᔾᔪᑎᒃᓴᖏᓐᓄᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᐊᖅᑐᖅ 

ᒪᓕᒋᐊᖃᕐᓂᖏᑦ ᑖᒃᑯᐊ ᑖᒃᑯᐊ 

ᐊᑭᑭᓪᓕᒋᐊᕐᓂᐊᑐᐊᖅᐸᑕ. ᓄᓇᓖᑦ 

ᐃᑲᔪᖅᓯᖅᑕᐅᖃᑦᑕᕐᓂᐊᖅᐸᑦ 

ᒪᑐᐃᖅᓯᒃᑲᓐᓂᕈᓐᓇᖁᓪᓗᒋᑦ 

ᒪᑐᔭᐅᖃᑦᑕᓚᐅᖅᑐᓂᒃ ᐸᐃᕆᕕᖕᓂ. 

 

>>ᐸᑦᑕᑐᖅᑐᑦ 

 

ᒐᕙᒪᕗᑦ ᐱᓕᕆᔪᒪᓂᖃᕐᒪᑕ ᑖᒃᑯᐊ 

ᐊᓯᔾᔩᔪᒪᓪᓗᑎᒃ ᐃᓕᓐᓂᐊᖅᑐᓕᕆᓂᖅ 

ᒪᓕᒐᖏᓐᓂᑦ ᐃᓄᐃᓪᓗ ᐅᖃᐅᓯᖏᑦᑕ 

ᓴᐳᒻᒥᔭᐅᓂᖏᑦ ᒪᓕᒐᖏᓐᓂᒃ ᒪᕐᕉᖕᓂᒃ 

ᐅᖃᐅᓯᓕᒻᒥᒃ ᐃᓕᓐᓂᐊᕐᓂᕐᒥᒃ 

ᐃᑲᔪᖅᓱᐃᕈᓐᓇᖁᓪᓗᒋᑦ ᐱᐅᔪᒥᒃ 

ᐃᓕᓐᓂᐊᖃᑦᑕᖁᓪᓗᒋᑦ ᐊᒻᒪᓗ 

ᐃᓕᓐᓂᐊᕇᖅᐸᓪᓕᐊᔪᑦ ᐱᐅᓯᕚᓪᓕᖁᓪᓗᒍ.  

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓰᓐᓇᖅᑐᒥᒃ 

ᑖᒃᑯᓄᖓ ᐃᓄᒃᑐᑦ ᑎᑎᖅᑭᕆᓂᖅ ᓇᓕᒧᑦᑐᒥᒃ 

ᐅᖃᓕᒫᕈᓐᓇᕐᓂᕐᒥᓗ ᐱᓕᕆᐊᒥᒃ. ᖄᒃᑲᓐᓂᐊᒍᑦ, 

ᑖᒃᑯᐊ ᐱᓕᕆᕝᕖᑦ ᓴᖅᑭᑦᑎᓂᐊᕆᕗᑦ ᓄᑖᓂᑦ 

ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪᓗ ᐱᖅᑯᓯᖏᓐᓄᑦ  

ᐃᓕᓐᓂᐊᕈᑎᓂᑦ ᑕᒪᒃᑯᓄᖓ ᓚᐃᓴᓐᓯᖃᖅᑐᓄᑦ 

ᐸᐃᕆᕕᖕᓄᑦ ᑕᐃᒪᓐᓇ ᑖᒃᑯᐊ ᐃᑯᖓ 

ᐊᓪᓗᔫᒥᑐᐃᓐᓇᕈᓐᓇᕐᓂᐊᕐᒪᑕ ᐊᑦᑎᓛᓂᑦ ᖁᑦᑎᓛᓄᑦ 

ᐅᖃᓕᒫᕈᓐᓇᕐᓂᖅ ᑕᒪᑐᒧᖓᓗ ᐃᓄᒃᑐᑦ 

ᑎᑎᖅᑭᕆᓂᕐᒧᑦ.  

 

>>ᐸᑦᑕᑐᖅᑐᑦ 
 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓ 

ᑐᓂᔭᐅᓂᐊᕆᕗᑦ $12 ᒥᓕᐊᓂᒃ ᑕᒫᓂ ᐊᕐᕌᒍᑦ 

ᐱᖓᓲᓂᐊᖅᑐᑦ ᑮᓇᐅᔭᖅᑐᑎᑦ 40.5 ᐃᖅᑲᓇᐃᔮᓂᒃ 

ᑖᔅᓱᒧᖓᓗ ᐃᓕᓐᓂᐊᖅᑎᑦᑎᔨᒧᑦ ᓇᓕᒧᓕᕐᔫᒥᖁᓪᓗᒋᑦ 

ᐃᓕᓐᓂᐊᖅᑎᓂᒃ ᐱᔭᐅᔭᕆᐊᓖᒃ ᐃᓕᓐᓂᐊᕐᕕᖕᓂᓗ. 

ᑖᒃᑯᐊ ᐃᖅᑲᓇᐃᔮᑦ ᑮᓇᐅᔭᖃᖅᑎᑕᐅᕙᓚᐅᕋᓗᐊᕐᒪᑕ 

ᑕᕝᕙᓐᖓᑦ ᐱᓕᕆᕝᕖᑦ ᑮᓇᐅᔭᖁᑎᖏᓐᓂᑦ ᑕᐃᒪ 

ᐱᓕᕆᕝᕕᒃ ᑐᓂᔭᐅᒃᑲᓐᓂᕐᓂᐊᖅᑐᖅ $1.4 

ᒥᓕᐊᒃᑲᓂᕐᓂᑦ ᐃᖅᑲᓇᐃᔭᖅᑎᑖᖁᓪᓗᒋᑦ ᓄᑖᕐᒥᒃ 

ᐃᓕᓐᓂᐊᕐᕕᖕᒥ ᐃᒡᓗᓕᖕᒥ. 

 

ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑎᑦᑎᔨᐅᔪᑦ ᓄᓇᕗᒻᒥ  

ᑐᕚᖃᓗᐊᕐᒪᑕ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᖅᑎᓂᑦ. ᑖᒃᑯᐊ ᐃᓄᐃᑦ ᐅᓄᖅᑐᑦ 

ᐃᖅᑲᓇᐃᔭᓐᖏᓗᐊᖅᑎᓪᓗᒋᑦ ᐅᕝᕙᓘᓐᓃᑦ 

ᓂᖃᐃᓲᑎᑖᖃᑦᑕᖅᑎᓪᓗᒋᑦ.  

 

ᐃᓚᖓ ᑲᑎᒪᔨ: ᐄᓛᒃ, ᐄᓛᒃ! 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑖᒃᑯᐊ 

ᓄᓇᓕᕗᑦ ᓯᕗᓪᓕᐅᑎᓐᓂᖃᓕᕋᑦᑎᒍᑦ ᑕᐃᒫᒃ 

ᓄᓇᓕᖕᓂ ᐱᓕᒻᒪᒃᓯᒪᓂᖅᓴᒥᒃ 

ᐸᐃᑉᐹᖃᕆᐊᖃᕐᓂᖏᓪᓗ ᐱᓕᒻᒪᒃᓴᐃᓂᕐᒧᑦ.  

 

>>ᐸᑦᑕᑐᖅᑐᑦ 

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᑖᒃᑯᐊ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕐᓂᕐᒥ ᐊᕐᕌᒍᑕᒫᑦ ᐱᑕᖃᖅᑎᑦᑎᖃᑦᑕᕐᒪ 

ᑖᓐᓇ ᓯᓚᑦᑐᖅᓴᕐᕕᒃ ᓴᓂᕐᕙᐃᓂᐊᖅᐸᑦ ᑮᓇᐅᔭᑦ 

ᓄᒃᑎᕆᓂᐊᖅᐸᑦ ᑮᓇᐅᔭᓂᑦ ᑕᒫᓂ ᐊᕐᕌᒍᒥ 

ᑕᒪᒃᑯᐊ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᖅ 

ᒥᑦᑎᒪᑕᓕᖕᒥ ᐊᑐᐃᓐᓇᐅᒃᑲᓐᓂᖁᓪᓗᒍ.  

 

ᐅᖃᖅᑏ, ᒐᕙᒪᕗᑦ ᐱᐅᓯᕚᓪᓕᖅᑎᑦᑎᓂᐊᖅᑐᖅ 

ᐃᑲᔪᖅᑐᐃᓂᕐᒥᒃ ᑕᒪᒃᑯᐊ ᐳᖅᑐᓂᖅᓴᐅᔪᓂᒃ 

ᐃᓕᓐᓂᐊᖅᑎᐅᔪᓂᒃ ᐊᒻᒪᓗ ᑭᖑᓂᖓᒍᑦ  

ᐱᓕᕆᔨᐅᔪᓄᑦ ᑕᒪᒃᑯᐊ ᖃᐅᔨᒪᓂᖏᑦ 

ᐱᓕᒻᒪᒃᓴᖅᓯᒪᓂᖏᓪᓗ ᐱᑕᖃᕆᐊᓖᑦ ᓄᓇᕗᒻᒥ.  

 

ᓯᓚᑦᑐᖅᓴᕐᕕᒃ ᑲᔪᓯᑎᑦᑎᓂᐊᖅᐳᖅ ᑎᒥᖁᑎᖏᑕ 

ᐋᖅᑭᓱᕆᐊᖅᑕᐅᓂᖏᓐᓄᑦ ᑕᒫᓂ ᑮᓇᐅᔭᓄᑦ 

ᓇᖕᒥᓂᖅ ᐃᓯᖅᑎᑦᑎᕙᓪᓕᐊᔪᓂᒃ 

ᐱᔪᓐᓇᖅᓯᕙᓪᓕᐊᖁᓪᓗᒋᑦ ᑕᒪᓐᓇ 

ᓴᖅᑭᑦᑎᒃᑲᓐᓂᖁᓪᓗᒍ ᐃᓕᓐᓂᐊᕐᓂᕐᒧᑦ 

ᐱᓕᕆᐊᖑᕙᒃᑐᖅ. 
 

ᐅᖃᖅᑏ, ᑕᐃᒪ ᐊᖏᓂᖅᐹᖑᓪᓗᑕ 

ᐃᖅᑲᓇᐃᔭᖅᑎᑦᑎᔨᐅᓪᓗᑕ ᒐᕙᒪᒃᑯᑦ 

ᐊᑭᑦᑐᕋᐅᑎᖃᑎᖃᖃᑦᑕᕆᐊᖃᕐᒪᑕ ᐊᓯᖏᓐᓂᒃ 

ᐃᖅᑲᓇᐃᔭᖅᑎᑦᑎᔪᓂᒃ ᓯᓚᑖᓃᑦᑐᓂᒃ ᓄᓇᕗᑦ. 

ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᐃᓂᕐᒧᑦ 

ᐱᔪᓐᓇᖅᓯᕚᓪᓕᐅᑕᐅᔪᓐᓇᕐᒪᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᐃᓐᓇᖅᑎᑦᑎᔾᔫᒥᓗᑎᑦ 

ᐃᓄᓐᓂᓪᓗ ᐃᖅᑲᓇᐃᔭᖅᑏᑦ 

ᐅᓄᖅᓯᕚᓪᓕᖅᑎᑦᑎᓗᑎᒃ. 
 

>>ᐸᑦᑕᑐᖅᑐᑦ 
 

ᒐᕙᒪᕗᑦ ᑲᔪᓰᓐᓇᕐᓂᐊᖅᐳᑦ ᑕᒪᓐᓇ ᐃᖅᑲᓇᐃᔭᕐᕕᖕᒥ 

ᐃᓕᓐᓂᐊᖅᑎᑦᑎᓂᕐᒥᒃ ᐱᓕᒻᒪᒃᓴᐃᓂᕐᒥᓪᓗ ᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᓐᓄᑦ. 

ᑮᓇᐅᔭᖃᖅᑎᑦᑎᓂᐊᕆᓪᓗᑕᓗ ᐃᓕᓐᓂᐊᓂᕐᒥᒃ 

ᐱᓕᒻᒪᒃᓴᐃᓂᕐᒥᓪᓗ ᐊᒻᒪᓗ ᐃᖅᑲᓇᐃᔮᒧᑦ 

ᖁᕝᕙᖅᐸᓪᓕᐊᓂᕐᒧᑦ ᐱᓕᕆᐊᓂᒃ ᑐᕌᖅᑎᑕᐅᓗᑎᒃ 

ᐃᓄᐃᑦ ᐃᖅᑲᓇᐃᔭᖅᑎᓄᑦ. 
 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᑦ 

ᓴᖅᑭᑦᑎᕙᓪᓕᐊᒻᒪᑕ  

ᓄᑖᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᕈᑎᖏᓐᓄᑦ 

ᐃᓕᓐᓂᐊᕆᐊᕐᓗᑎᒃ ᓄᖅᑲᖓᑲᐃᓐᓇᕈᓐᓇᕐᓂᕐᒧᑦ 

ᑐᑦᑕᐃᔭᓪᓗᓂ ᐃᓱᒪᑉᐸᓪᓕᐊᔾᔪᑎᒃᓴᖅ. ᑖᒃᑯᐊ 

ᓇᖕᒥᓂᖅ ᑮᓇᐅᔭᓕᓐᓂᑦ ᐊᑐᕐᓗᑎᒃ 

“ᓯᕗᒧᐊᕆᐊᖁᓪᓗᒍ” ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᓕᓐᓂᐊᖅᓯᒪᓂᖏᑦ ᐱᓕᒻᒪᖅᓯᒪᓂᖏᓪᓗ ᐊᒻᒪᓗ 

ᐱᔪᓐᓇᐅᑕᐅᓂᐊᕐᒥᒻᒪᑦ ᐱᓕᒻᒪᖅᓯᒪᔪᒻᒪᕆᓐᓄᑦ ᑕᒫᓂ 

ᐃᖅᑲᓇᐃᔮᓂ ᐃᓕᓐᓂᐊᕐᕕᓐᓂ.  
 

>>ᐸᑦᑕᑐᖅᑐᑦ 
 

ᐃᓅᓂᕗᑦ 
 

ᓄᓇᕗᑦ ᐊᔾᔨᐅᖏᒻᒪᑦ ᐅᑭᐅᖅᑕᖅᑐᒥ ᑖᒃᑯᐊ 

ᐅᓄᕐᓂᖅᓴᐅᓪᓗᑎᒃ ᐃᓄᐃᑦ ᐊᒻᒪᓗ ᐊᐅᓚᑦᑎᓂᕐᒧᑦ 

ᓴᖅᑭᑕᐅᓚᐅᖅᑐᓄᑦ ᐊᖏᖃᑎᒌᒍᑎᑎᒍᑦ.  
 

ᐅᖃᖅᑏ, ᒐᕙᒪᕗᑦ ᓴᓐᖏᑦᑎᒋᐊᖅᑎᑦᑎᓂᐊᕐᒪᑦ 

ᓄᓇᕗᒻᒥ  

ᑕᐃᒫᒃ ᐊᔾᔨᐅᖏᑦᑑᓗᓂ ᐊᕕᒃᑐᖅᓯᒪᔫᓪᓗᓂ ᑲᓇᑕᒥ 

ᓄᓇᕐᔪᐊᒥᓗ.  
 

>>ᐸᑦᑕᑐᖅᑐᑦ 

 

ᐊᒥᓱᑦ ᐳᓛᕆᐊᖅᑐᑦ ᓄᓇᕗᒻᒧᑦ 

ᐃᓕᓐᓂᐊᕆᐊᖅᑐᖃᑦᑕᕐᒪᑕ ᐃᓄᐃᑦ ᐱᖅᑯᓯᖏᓐᓂᒃ 

ᐊᒻᒪᓗ ᐊᑐᓕᒻᒪᖅᓴᔭᖅᑐᖅᑐᑎᒃ ᓄᓇᒥ 

ᑐᓐᖓᓇᖅᑑᒻᒪᑕ ᐃᓄᖁᑎᕗᑦ ᐊᒻᒪᓗ 

ᐃᖅᑲᐅᒪᓂᕐᒧᐊᖓᓲᖑᓪᓗᓂ ᐳᓛᕆᐊᖅᓯᒪᔪᓄᑦ. 

ᓄᓇᕗᒻᒥ ᐳᓚᕋᖅᑐᓕᕆᓂᖅ ᐱᕈᖅᐸᓪᓕᐊᑎᓪᓗᒍ 

ᐅᓄᖅᑐᒻᒪᕇᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐊᒻᒪᓗ 

ᐃᖅᑲᓇᐃᔭᐃᓐᓇᖃᑦᑕᖅᑐᑦ ᐊᑐᐃᓐᓇᐅᕕᐅᓂᐊᕐᒪᑕ 

ᓴᖅᑭᑉᐸᓪᓕᐊᔪᓄᑦ.  

 

ᐃᑲᔪᕈᑎᒋᓗᒍ ᓄᓇᕗᒻᒥᐅᓄᑦ ᑕᒪᑐᒪ 

ᐳᓚᕋᖅᑐᓕᕆᓂᕐᒧᑦ ᐱᓕᕆᔪᒪᔪᓄᑦ ᒐᕙᒪᒃᑯᑦ 

ᑮᓇᐅᔭᖃᖅᑎᑦᑎᓂᐊᖅᐳᑦ $945,000-ᓂᒃ ᑕᒫᓂ 

ᐊᕐᕌᒍᓄᑦ ᐱᓱᓄᑦ. ᑕᒪᓐᓇ ᐱᔪᓐᓇᐅᑎᐅᓂᐊᖅᐳᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᒻᒪᖅᓴᐃᔪᓐᓇᖁᓪᓗᒋᑦ ᐱᖅᑯᓯᓕᕆᓂᕐᒧᑦ 

ᑐᑭᓕᐅᕆᓂᕐᒧᑦ ᐱᓕᒻᒪᖅᓴᕐᓂᕐᒧᑦ ᐊᒻᒪᓗ 

ᑐᓐᖓᓇᕐᓂᕐᒧᑦ ᑮᓇᐅᔭᓕᐅᕋᓱᓐᓂᕐᒧᓪᓗ ᑕᒫᓂᓗ 

ᓄᓇᒥᓗ ᐊᐅᓪᓚᖅᓯᒪᑎᑦᑎᓂᕐᒧᑦ 

ᐊᓐᓂᐅᒪᓇᓱᖕᓂᕐᒧᓪᓗ ᐱᔪᓐᓇᐅᑎᖏᓐᓄᑦ ᐊᒻᒪᓗ 

ᐸᐃᑉᐹᖃᕆᐊᖃᖅᑐᓄᓪᓗ ᐳᓚᕋᖅᑐᓕᕆᓂᕐᒧᑦ 

ᐃᖅᑲᓇᐃᔮᓄᑦ. 

 

ᓄᓇᕗᒻᒥ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᒪᓕᒐᖅ 

ᐊᒻᒪᓗ ᐃᓄᐃᑦ ᐅᖃᐅᓯᖏᑕ ᓴᐳᒻᒥᔭᐅᔾᔪᑎᖏᓐᓄᑦ 

ᒪᓕᒐᖅ ᐊᑐᖅᑕᐅᓚᐅᖅᓯᒪᓐᖏᑦᑐᓂᒃ ᓴᐳᒻᒥᔾᔪᑕᐅᒻᒪᑕ 

ᑕᒪᒃᑯᓄᖓ ᓄᓇᖃᖅᑳᖅᑐᒥᓃᑦ ᐅᖃᐅᓯᖏᓐᓄᑦ 

ᑲᓇᑕᐅᑉ ᐃᓗᐊᓂ.  

 

ᑖᓐᓇ ᓯᕗᓪᓕᖅᐹᒥᒃ ᐅᖃᐅᓯᕗᑦ ᐸᕐᓇᐅᑎᖓ 

ᑲᔪᓯᑎᑕᐅᓂᖓᓗ ᐅᖃᐅᓯᓕᕆᓂᕐᒧᑦ ᒪᓕᒐᐃᑦ 

ᓴᖅᑭᑕᐅᓚᐅᕐᒪᑕ 2012-ᒥ. ᑖᒃᑯᐊ ᐱᖅᑯᓯᓕᕆᓂᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᓴᓇᕙᓪᓕᐊᒻᒪᑕ 

ᑭᖑᓂᖓᒎᓂᐊᖅᑐᖅ ᐅᖃᐅᓯᕗᑦ ᐸᕐᓇᐅᑎᖏᓐᓂᒃ 

ᐃᓚᓕᐅᔾᔨᓗᓂ ᖃᐅᔨᔭᐅᕙᓪᓕᐊᔪᓂᒃ 

ᖃᐅᔨᓴᕐᓂᐅᖃᑦᑕᓚᐅᖅᑐᓄᑦ ᐊᒻᒪᓗ 

ᐃᓚᓕᐅᔾᔨᕙᓪᓕᐊᓂᕐᒧᑦ ᐅᖃᐅᓯᓕᕆᓂᕐᒧᑦ 

ᐱᓕᕆᖃᑕᐅᔪᓄᑦ ᓄᓇᕗᒥ. (ᑐᓵᔨᑎᒎᕈᓐᓃᖅᑐᖅ) 

ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᑖᒃᑯᐊ ᐱᖓᓱᐃᑦ 

ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᓕᕆᖃᑕᐅᑦᑎᐊᓚᐅᖅᐳᑦ ᐱᖃᑎᒋᔭᐅᑦᑎᐊᖅᓱᑎᓪᓗ 

ᑖᔅᓱᒥᖓ ᐸᕐᓇᑉᐸᓪᓕᐊᑎᓪᓗᒋᑦ.  

 

ᐱᓕᕆᔪᒪᓂᐊᖅᐳᒍᑦ ᑖᒃᑯᐊ ᐅᖃᐅᓯᕗᑦ 2.0 

ᐱᒋᐊᒃᑲᓐᓂᖅᑎᓪᓗᒍ ᑖᓐᓇ  



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒍᓐᓇᖅᓯᑎᑕᐅᒃᑲᓐᓂᖅᓯᒪᓕᕐᒪᑦ ᑲᓇᑕ ᐊᒻᒪᓗ 

ᓄᓇᕗᑦ ᐊᖏᕈᑎᖓᓂᒃ ᐅᐃᕖᑎᑐᑦ ᐊᒻᒪᓗ ᐃᓄᒃᑐᑦ 

ᐅᖃᐅᓯᖓᓐᓂᒃ. ᑖᓐᓇ ᓄᑖᕈᕆᐊᖅᑎᑕᐅᓚᐅᕐᒪᑦ 

ᐊᕐᕌᓂ. ᐊᒻᒪᓗ ᖁᕝᕙᕆᐊᖅᓱᑎᑦ ᑮᓇᐅᔭᖏᑦ 

ᑖᒃᑯᓄᖓ ᐸᖅᑭᑦᑎᐊᕋᓱᖕᓂᕐᒧᑦ ᐊᒻᒪᓗ 

ᓴᖅᑭᔮᖅᑎᑦᑎᒃᑲᓐᓂᕐᓂᕐᒧᑦ ᐃᓄᒃᑐᑦ ᑕᕝᕙᓂ ᓄᓇᕗᒻᒥ 

2020-ᓐᖑᕋᓱᖕᓂᖓᓂᒃ. 

 

>>ᐸᑦᑕᑐᖅᑐᑦ 

 

ᒐᕙᒪᖁᑎᕗᑦ ᐱᓕᕆᓂᐊᕐᒥᔪᑦ ᑖᓐᓇ ᐃᓄᒃᑐᑦ 

ᐅᖃᐅᓯᖅ ᑕᕝᕙᓂ ᐃᖅᑲᓇᐃᔭᕐᕕᑦᑎᓐᓂ 

ᐅᖃᐅᓯᐅᑎᑕᐅᖃᑦᑕᕐᓗᓂ ᐃᖅᑲᓇᐃᔭᖅᑎᑦᑎᓐᓄᑦ.  

 

>>ᐸᑦᑕᑐᖅᑐᑦ 
 

ᑲᑐᔾᔨᖃᑎᒌᖕᓂᕗᑦ 
 

 (ᑐᓵᔨᑎᒍᑦ) ᐅᖃᖅᑏ, ᑖᓐᓇ ᓄᓇᕗᒻᒥ ᐊᖏᖃᑎᒌᒍᑦ 

ᐋᖅᑭᒃᓱᐃᓯᒪᖕᒪᑦ ᐊᐅᓚᑦᑎᓂᕐᒧᑦ ᐊᒻᒪᓗ 

ᑲᒪᔨᐅᖃᑎᒌᖕᓂᕐᒧᑦ ᐋᖅᑭᒃᓱᖅᓯᒪᔪᓂᒃ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓂᑦ ᐱᓕᕆᖃᑎᖃᕆᐊᖃᖅᑎᑕᐅᓪᓗᓂ 

ᑖᓐᓇ ᓯᕗᒧᐊᒃᐸᓪᓕᐊᖁᓪᓗᒍ ᐅᐹᕆᔭᖏᑦ 

ᓄᓇᕗᒻᒥᐅᑦ.  
 

ᑕᐃᒪᓕ ᐱᓕᕆᓂᐊᖅᐳᒍ ᓴᖅᑭᑦᑎᓇᓱᒡᓗᑕ ᒪᑯᓄᖓ 

ᖃᓄᖅᑑᖃᑎᒌᖕᓂᕐᒧᑦ ᐱᓕᕆᖃᑎᒌᖕᓂᕐᒧᑦ ᐃᓄᐃᑦ 

ᑎᒥᖁᑎᖏᓐᓂᒃ, ᒐᕙᒪᑐᖃᒃᑯᓐᓂᑦ, ᐊᒻᒪᓗ 

ᓇᖕᒥᓂᖃᖅᑎᐅᔪᓂᑦ ᑕᒪᒃᑯᐊ ᐱᔭᕆᐊᓖᑦ ᓄᓇᓕᖕᓂ 

ᐱᔭᐅᔪᓐᓇᖁᓪᓗᒋᑦ.  
 

ᐅᖃᖅᑏ, ᑕᐃᒪ ᐱᔭᕇᑲᐅᑎᒋᔪᓐᓇᔾᔮᓐᖏᒻᒪᑦᒪ ᑖᓐᓇ 

ᐱᓕᕆᖃᑎᒌᖕᓂᖅ ᓄᑖᒥᒃ ᑭᓯᐊᓂᓕ ᑖᒃᑯᐊ  

ᐱᓕᕆᕝᕕᒃᐳᑦ ᐅᓄᖅᑐᑦ ᐱᓕᕆᕙᒌᕐᒪᑕ 

ᐃᓱᒪᒋᔭᐅᓂᒃᑰᓐᖏᑦᑐᓂᑦ ᑕᒪᒃᑯᓄᖓ 

ᐱᓕᕆᖃᑎᖃᖅᑐᑕ ᐊᓯᖏᓐᓂᒃ ᑎᒥᓂᒃ.  
 

ᐊᕙᑎᓕᕆᔨᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐃᖅᑲᓇᐃᔭᕐᕕᖓ ᒪᑯᓂᖓ ᐊᕕᑦᑐᖅᓯᒪᔪᓂᑦ 

ᐊᓯᖏᓐᓂᒃ ᐱᓕᕆᖃᑎᖃᕐᒪᑕ ᑲᔪᓯᑎᑦᑎᓗᑎᑦ 

ᖃᓄᐃᓕᐅᕆᐊᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᐊ 

ᑲᓇᑕᓕᒫᕐᒥ ᐋᖅᑭᒃᓱᖅᓯᒪᓂᖓᓄᑦ ᓴᓗᒪᔪᒥᒃ 

ᐱᕈᖅᐸᓪᓕᐊᓂᕐᒧᑦ ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓᓄᑦ. ᑖᓐᓇ ᐃᖅᑲᓇᐃᔭᕐᕕᒃ 

ᐊᐅᓚᑦᑎᒻᒥᖕᒪᑕ $1.7 ᒥᓕᐊᓐᓂᒃ ᑮᓇᐅᔭᓂᑦ 

ᐱᓕᕆᐊᒥᒃ. ᒐᕙᒪᑐᖃᒃᑯᓐᓄᑦ ᓯᓚᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐋᖅᑭᒍᑎᕙᓪᓕᐊᓂᕐᒧᑦ  

ᐱᓕᕆᐊᖏᑦ ᐱᖃᓯᐅᑎᓪᓗᒍᑦᑕᐅᖅ  

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᓇᐅᑦᑎᖅᓱᕐᓂᕐᒥᒃ ᓯᑯᒥᒃ ᓄᓇᓕᖕᓂ ᑐᓐᖓᕕᖃᖅᖢᑎᒃ 

ᓯᑯᒥ ᖃᐅᔨᓴᕐᓂᕐᒥᒃ. 
 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓴᖅᑭᒃᑎᓯᒪᖕᒪᑕ 

ᐱᓕᕆᐊᖃᑎᖃᕐᓂᕐᒥᒃ ᑖᒃᑯᐊ ᒥᒧᐊᕆᔪ 

ᓯᓚᑦᑐᖅᓴᕐᕕᒡᔪᐊᖓᓂᒃ ᓂᐅᕙᐅᓐᓛᓐᒥ ᑕᒪᒃᑯᐊ 

ᐃᓕᓐᓂᐊᕇᓕᒻᒪᒃᓴᔪᑦ ᓘᒃᑖᖑᓂᕐᒧᑦ ᑕᐃᒫᒃ ᓄᓇᕗᒻᒥ 

ᑕᖅᑭᓄᑦ 6-ᓄᑦ ᐃᖅᑲᓇᐃᔭᕈᓐᓇᖁᓪᓗᒋᑦ ᑕᒪᓐᓇ 

ᓘᒃᑖᖑᓂᕐᒧᑦ ᐃᓕᓐᓂᐊᕐᓂᕐᒥᒃ ᐱᔭᕇᔭᕋᓱᒃᑎᓪᓗᒋᑦ. 

ᒐᕙᒪᕗᑦ ᑐᓂᓯᓂᐊᖅᐳᑦ $1.6 ᒥᓕᐊᓐᓂᒃ ᐊᕐᕌᒍᓄᑦ 

ᐱᖓᓱᓄᑦ ᑮᓇᐅᔭᖃᖅᑎᑦᑎᓗᑎᑦ ᑖᓐᓇ ᓄᓇᕚᒻ 

ᐱᓕᕆᐊᖓᑦ ᑖᓐᓇ ᐃᓅᓕᓴᐃᔪᓐᓇᕐᓂᕐᒥᒃ 

ᐱᕈᓗᐊᖅᑎᑦᑎᓂᐊᕐᒪᑦ ᑖᒃᑯᐊ ᓘᒃᑖᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᓄᓇᕗᒻᒥ.  
 

>>ᐸᑦᑕᑐᖅᑐᑦ 
 

ᑕᐃᒪᓕ ᐊᑑᑎᖃᑦᑎᐊᕐᓗᓂ ᐱᓕᕆᖃᑕᐅᓂᐊᕈᑦᑕ 

ᑲᔪᓯᔭᕆᐊᖃᕋᑦᑕ ᓴᖅᑭᑦᑎᕙᓪᓕᐊᓂᕐᒥᒃ ᐱᔪᓐᓇᕐᓂᕐᒥᒃ 

ᐊᒻᒪᓗ ᐱᓕᒻᒪᒃᓴᖅᓯᒪᓂᕐᒥᒃ ᑕᕝᕙᓂ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓂᒃ. 
 

ᑖᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅᑑᕈᑕᐅᓯᒪᔪᖅ 

ᓄᑖᓐᖑᕆᐊᕐᓂᐊᖅᐳᖅ. ᑕᒫᓂ ᐊᕐᕌᒍᒥ ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᓴᓇᓂᐊᕐᒥᖕᒪᑕ 

ᐱᕙᓪᓕᐊᑎᑦᑎᓗᑎᓪᓗ. ᑖᓐᓇ ᐅᒃᐱᕈᓱᑦᑎᐊᖅᑐᒥᒃ 

ᐃᖅᑲᓇᐃᔭᕐᕕᖃᕈᓐᓇᖁᓪᓗᒍ ᑕᐅᑐᒐᖃᕐᓗᓂ 

ᓈᒻᒪᖃᑎᒌᓐᖏᑦᑐᓂᒃ ᐋᖅᑭᒃᓱᐃᓂᕐᒥᒃ ᐊᒻᒪᓗ 

ᐊᖏᖃᑎᒌᓐᖏᑦᑐᓂᑦ ᐋᖅᑭᒃᓯᔪᓐᓇᕐᓂᕐᒥᒃ 

ᑐᓐᖓᕕᖃᕐᓗᓂ ᐃᓄᐃᑦ ᐃᓅᓯᓕᕆᓂᖏᑦᑕ 

ᐅᒃᐱᕆᔭᖏᓐᓄᑦ. ᑖᒃᑯᐊ ᐱᓕᕆᕝᕕᓕᒫᑦ ᑎᒥᐅᔪᓪᓗ 

ᐱᓕᕆᖃᑕᐅᖏᓐᓇᕐᓂᐊᖅᐳᑦ 

ᐱᓕᕆᖃᑕᐅᖏᓐᓇᕐᓂᐊᖅᐳᑦ ᐃᓄᐃᑦ 

ᐃᖅᑲᓇᐃᔭᕐᓂᖓᓄ ᐊᖏᓪᓕᕚᓪᓕᖁ ᐱᓕᒻᒪᒃᓯᒪᔪᓂᒃ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᒻᒪᓗ 

ᐱᕙᓪᓕᐊᑎᑦᑎᓂᕐᒧᒃ ᐃᖅᑲᓇᐃᔭᖅᑎᑦᑎᓐᓂᒃ. 
 

ᑖᒃᑯᐊ ᓄᓇᓕᖏᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᒃ 

ᐊᑐᕐᒪᑕ ᑮᓇᐅᔭᖁᑎᒥᓐᓂᒃ ᑕᕝᕙᓂ 

ᓴᖅᑭᑦᑎᑦᑎᔾᔪᑎᒋᓪᓗᒋᑦ ᐊᕙᑎᐅᓗᐊᖅᑐᓂᒃ 

ᐃᖅᑲᓇᐃᔮᓂᒃ, ᐃᖅᑲᓇᐃᔭᐃᓐᓇᕐᓂᐊᖅᑐᑦ 

ᐃᓇᖐᓂᐊᖅᑐᓂᒃ ᑖᒃᑯᓂᖓ ᐊᑯᓂ 

ᐃᖅᑲᓇᐃᔭᑲᐃᓐᓇᕐᓂᑰᓕᖅᑐᓂᑦ. ᓄᓇᕗᑦ 

ᓯᓚᑦᑐᖅᓴᕐᕕᒃ ᑕᐃᒪᐃᓕᐅᕆᓪᓗᓂᑦᑕᐅᖅ, ᑲᑐᔾᔨᓪᓗᑎᒃ 

ᓄᓇᕗᑦ ᓄᓇᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᓄᓇᕗᒻᒥᓗ ᓯᓚᑦᑐᖅᓴᕐᕕᒃ ᓴᖅᑭᑦᑎᓂᐊᖅᐳᑦ 50-

ᑲᓴᖕᓂᒃ ᓄᑖᓂᒃ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ 

ᓄᓇᓕᖕᓂ ᓄᓇᕗᓕᒫᒥ. ᑖᒃᑯᐊ 

ᐃᖅᑲᓇᐃᔮᕆᔭᐅᔪᓐᓇᕐᓂᐊᖅᑕᖏᑦ ᐃᒪᓐᓇ 

ᐃᓕᓐᓂᐊᖅᓯᒪᓗᐊᓐᖏᒃᑲᓗᐊᕐᓗᓂ ᐃᖅᑲᓇᐃᔮᑦ. 

ᑖᒃᑯᐊ ᐃᖅᑲᓇᐃᔭᖅᑎᓂᒃ ᐃᓕᕝᕕᐅᔪᓐᓇᕐᓗᑎᒃ 

ᐱᕈᕐᕕᐅᔪᓐᓇᕐᓗᑎᓪᓗ.  
 

>>ᐸᑦᑕᑐᖅᑐᑦ 
 

ᑖᒃᑯᐊ ᓯᕗᓕᖅᑏᑦ ᐊᒻᒪᓗ 

ᒐᕙᒪᐅᖃᑎᒌᒃᑐᓕᕆᔩᓄᑦ ᐱᓕᕆᕝᕕᖓ 

ᑲᔪᓰᓐᓇᕐᓂᐊᕆᕗᑦ ᓄᓇᕗᑦ ᒐᕙᒪᓕᒫᖏᓐᓂ 

ᐃᖅᑲᓇᐃᔮᒧᑦ ᐱᕈᖅᐸᓪᓕᐊᓂᕐᒥᒃ ᐊᑐᐃᓐᓇᐅᔪᓂᒃ 

ᐃᓄᖕᓄᑦ ᐱᖃᓯᐅᑎᓪᓗᒋᑦ ᑖᓐᓇ ᓯᕗᓕᐅᖅᑎᒃᓴᑦ 

ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᕐᒥᒃ. ᒐᕙᒪᕗᑦ 

ᑲᔪᓰᓐᓈᕐᓂᐊᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᓂᒃ 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᑕᒪᒃᑯᐊ 

ᐊᑐᖅᑎᐊᕐᓂᖅᐹᕆᓂᐊᒃᓴᖅ ᓄᓇᕗᒥ 

ᑲᔪᓯᑎᑦᑎᓂᕐᒧᑦ ᐊᑐᓕᖅᑎᑦᑎᓂᕐᒧᑦ 

ᑮᓇᐅᔭᖁᑎᖏᓐᓂᒃ ᑕᒪᓐᓇ ᐱᕈᕆᐊᖁᓪᓗᒋᑦ 

ᐃᓄᐃᑦ ᐃᖅᑲᓇᐃᔭᕐᓂᖓ ᑕᒪᐅᓇ 

ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ ᓲᕐᓗ 

ᐊᒫᖅᑕᕐᓂᖅ ᐃᖅᑲᓇᐃᔭᓐᖏᑲᐃᓐᓇᕐᓗᓂ 

ᐃᓕᓐᓂᐊᕆᐊᕈᓐᓇᐅᑎ ᓯᕗᓕᐅᖅᑎᖃᕐᓄᑦ 

ᓴᖅᑭᐸᓪᓕᐊᔪᓄᑦ ᓯᕗᓕᖅᑎᓂᑦ ᐊᒻᒪᓗ 

ᐊᑐᐊᒐᖅᑎᒍᑦ ᑐᓐᖓᕕᐅᔪᓄᑦ ᐱᓕᕆᐊᒃᓴᓂᒃ. 

 

>>ᐸᑦᑕᑐᖅᑐᑦ 

 

ᑮᓇᐅᔭᓕᐅᕈᑕᐅᔪᓐᓇᖅᑐᑦ ᖃᓄᐃᓕᖓᓕᖏᑦ 

 

ᐅᖃᖅᑏ, ᑕᐃᒪᓕ ᓵᓐᓂᐊᓕᕐᒥᒐᒪ 

ᑮᓇᐅᔭᓕᐅᕈᓐᓇᕋᓱᖕᓂᕐᒧᑦ ᓄᓇᕗᒥ 

ᖃᓄᐃᓕᖓᓕᕐᓂᑦᑎᓐᓂ ᑮᓇᐅᔭᑎᑦ. 

 

ᓄᓇᕗᑦ ᑮᓇᐅᔭᓕᐅᕈᓐᓇᕐᓂᖓ ᐱᕈᖅᐸᓪᓕᐊᒻᒪᑦ 

ᑖᓐᓇ ᐱᕈᖅᐸᓪᓕᐊᓂᖅ ᐱᔾᔪᑎᖃᓪᓗᐊᑕᕐᒪᑦ 

ᐅᔭᕋᓐᓂᐊᕐᓂᕐᒥᒃ. ᑖᒃᑯᐊ ᐅᔭᕋᓐᓂᐊᕐᓂᕐᒧᑦ 

ᐅᖅᓱᐊᓗᖕᒥᓗ ᕿᓂᕐᓂᕐᒧᑦ ᕿᓂᖅᑐᑦ 

ᒥᑭᓪᓕᒋᐊᖅᓯᒪᖕᒪᑕ ᑕᕐᕋᖏᑦ ᑭᓯᐊᓂ 

ᐅᔭᕋᓐᓂᐊᕐᕕᓕᐅᖕᓂᖅ ᐊᒻᒪᓗ ᐅᔭᖕᓂᐊᓪᓚᑦᑖᕐᓃᑦ 

ᒫᓐᓇ ᐊᐅᓚᖕᒪᑕ ᐊᒻᒪᓗ ᐊᖏᒡᓕᕚᓪᓕᕈᓐᓇᖅᑐᑎᑦ 

ᓄᓇᕗᓕᒫᒥ. 

 

ᓄᓇᕗᒻᒥ ᐳᓚᕋᑦᑐᓕᕆᓂᖅ ᐱᖅᑯᓯᓕᕆᓂᕐᒧᓪᓗ 

ᐱᓕᕆᔪᓐᓇᕐᓂᖏᑦ ᐃᑲᔪᖅᓯᒪᒻᒥᖕᒪᑕ 

ᐊᔾᔨᒌᓐᖏᑦᑐᒥᒃ ᑮᓇᐅᔭᓕᐅᕈᓐᓇᕐᓂᕐᒧᑦ ᐊᒻᒪᓗ 

ᐃᑲᔫᑎᓪᓗᓂ ᓈᒻᒪᒃᑐᒃᑯᑦ ᑕᐅᑐᑦᑕᐅᓂᕐᒥᒃ 

ᓄᓇᕗᒻᒧ ᑲᓇᑕᒧᑦ ᓯᓚᑖᓄᓪᓗ. ᐱᓗᐊᖅᑐᒥᒃ 

ᑕᒪᓐᓇ ᑕᕆᐅᒃᑯᑦ ᐳᓚᕋᑎᓕᕆᓂᕐᒧᑦ 

ᐱᕈᖅᐸᓪᓕᐊᖕᒪᑦ ᐊᒻᒪᓗ  

ᐱᔪᓐᓇᐅᑎᖃᖅᑐᓂ ᑮᓇᐅᔭᓕᐅᕈᓐᓇᕐᓂᒃᑲᓐᓂᕐᒥᒃ 

ᓄᓇᓕᖕᓄᑦ ᑲᒪᒋᔭᐅᑦᑎᐊᖅᐸᑦ. 

 

ᐅᖃᖅᑏ, ᑖᒃᑯᐊ ᑮᓇᐅᔭᑦ ᑲᑎᓕᒫᖅᖢᒋᑦ 

ᑮᓇᐅᔭᓕᐅᕐᓂᕗᑦ ᐆᒃᑐᕋᐅᑕᐅᓕᕐᒪᑦ 

ᑮᓇᐅᔭᓕᐅᕋᓱᓐᓂᕐᒧᑦ ᖃᓄᐃᓕᐅᕐᓂᐅᔪᓂᒃ  

ᓄᓇᕗᒻᒥ. ᑖᒃᑯᐊ ᑲᑎᒪᕐᔪᐊᕐᓂᕐᒧᑦ ᑲᑎᒪᔩᑦ ᑲᓇᑕᒥ 

ᒥᒃᓴᐅᓴᒃᓯᒪᖕᒪᑕ ᓄᓇᕗᒻᒥᒎᖅ 

ᑮᓇᐅᔭᓕᐅᕈᓐᓇᓪᓚᑦᑖᕐᓂᖓ $4.4 ᐳᓴᓂᑦ 

ᐱᕈᕐᓂᐊᕐᒪᑦ 2018-ᒥ ᐊᒻᒪ 9.1 ᐳᓴᓂ 2019-ᒥ.  

ᐳᓴᓐ ᐱᕈᖅᐸᓪᓕᐊᓂᖏᑦ ᑲᓇᑕᓕᒫᒧᑦ ᐃᓗᐃᑦᑑᓗᒍ 

2018-ᒧᑦ. ᐊᒻᒪᓗ 9.1 ᐳᓴᓐ 2019-ᒧᑦ. ᑖᓐᓇ 

ᖁᑦᑎᖕᓂᖅᓴᒻᒪᕆᐅᖕᒪᑦ 2.1 ᐳᓴᒧᑦ ᑲᓇᑕᓕᒫᒧᑦ 

ᐃᓗᐃᑦᑑᓪᓗᒍ 2018-ᒧᑦ ᐊᒻᒪᓗ ᑖᓐᓇ 2 ᐳᓴᓐ 

ᑭᐸᐅᓂᐊᖅᑐᕆᔭᐅᔪᖅ ᑲᓇᑕᓕᒫᒧᑦ 2019-ᒥ.  

 

ᑖᓐᓇ ᐃᖅᑲᓇᐃᔭᓐᖏᓐᓂᖅ ᓄᓇᕗᒻᒥ 

ᐱᐅᓯᕚᓪᓕᒐᓚᓚᐅᖅᑑᒐᓗᐊᖅ ᐊᕐᕌᓂ ᑮᓇᐅᔾᔭᒃᓵᕆᔪᑦ 

ᑭᓇᐅᔾᔭᒃᓵᕆᔭᐅᔪᓪᓗ 4.3 ᐳᓴᒥᒃ ᖁᕝᕙᕆᐊᖅᑐᑎᑦ. 

 

ᑖᒃᑯᐊ ᑮᓇᐅᔭᓕᐅᕋᓱᓐᓂᕐᒧᑦ ᑕᐅᑐᑦᑕᐅᕗᑦ ᓄᓇᕗᑦ 

ᐊᒻᒪᓗ ᐅᖃᖅᑐᖃᖅᓯᒪᓪᓗᓂ ᑖᒃᑯᐊ ᓄᓇᕗᒻᒥᐅᑦ 

ᐱᕕᒃᓴᖃᓕᖅᐸᓪᓕᐊᓂᐊᕐᒪᑕ ᐃᖅᑲᓇᐃᔭᐃᓐᓇᖅᑐᒥᒃ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᒥᓪᓗ 

ᐃᖅᑲᓇᐃᔭᕈᓐᓇᓂᕐᒧᑦ ᒐᕙᒪᒃᑯᑦ ᓯᓚᑖᓂ.  
 

ᑭᓯᐊᓂᓕ ᑖᓐᓇ ᑮᓇᐅᔭᓕᐅᕈᓐᓇᕐᓂᐅᑉ ᐱᕈᕐᓂᖓ 

ᐃᖅᑲᓇᐃᔭᕐᓂᕐᓗ ᑭᓯᐊᓂ ᓱᒃᑲᔪᒥᒃ 

ᐱᕈᕐᓂᐅᓂᕋᖅᑕᐅᓐᖏᒻᒪᑦ ᒐᕙᒪᒃᑯᑦ 

ᑮᓇᐅᔭᓕᐊᖏᓐᓂᒃ. 
 

ᑮᓇᐅᔭᓕᕆᓂᕐᒧᑦ ᓇᐃᓈᖅᓯᒪᔪᑦ 
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑮᓇᐅᔭᐃᑦ 

ᐃᓯᕐᓂᐊᖅᑐᐃᑦ ᓂᕆᐅᒋᔭᕗᑦ 2018-2019-ᒥ $2.18 

ᕕᓕᐊᓐᖑᕗᑦ. ᑖᓐᓇ 5.5 ᐳᓴᒥ ᐊᖏᓪᓕᒋᐊᖅᓯᒪᔪᑦ 

ᑮᓇᐅᔭᐃᑦ ᐊᕐᕌᒍᖁᑖᓂ.  
 

ᓂᕈᐅᓇᓪᓗᐊᖅ ᑖᒃᑯᐊ 10.6 ᐳᓴᓐ ᑮᓇᐅᔭᐃᑦ 

ᐃᓯᖃᑦᑕᖅᑐᐃᑦ ᐅᕝᕙᓘᓐᓃᑦ $229.8 ᒥᓕᐊᓐ 

ᓄᓇᕗᒃᑯᓐᓄᑦ ᓄᓇᕘᒥ ᐱᖃᑦᑕᖅᑕᕗᑦ ᑖᒃᑯᓄᖓ 

ᐃᓐᑲᒻ ᑖᒃᓯᑯᑎᒍᑦ ᐃᒡᓗᓂ ᐊᑐᖅᑐᐊᖅᑎᑦᑎᖃᑦᑕᕐᓂᖅ, 

ᐊᑭᓖᑎᑦᑎᖃᑦᑕᕐᓂᖅ ᐊᒻᒪᓗ ᐊᔾᔨᒌᓐᖏᑦᑐᓂᑦ 

ᑖᒃᑯᓂᖓ ᐃᓯᖅᐸᓪᓕᐊᔪᓂᒃ. 
 

ᑖᒃᑯᐊ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᑦ ᒐᕙᒪᐅᖃᑎᕗᑦ 

ᐊᖏᓛᖑᖃᑦᑕᖅᐳᖅ ᑮᓇᐅᔭᐃᑦ ᐃᓯᖃᑦᑕᖅᑐᑦ 

ᒐᕙᒪᑐᖃᒃᑯᓐᓂᑦ ᐊᒻᒪᓗ ᐱᖓᓱᐃᓕᖓᔪᓂᒃ 

ᐊᖏᕈᑎᓂᒃ ᑖᒃᑯᓂᖓ ᐊᔾᔨᒌᓐᖏᑦᑐᓂᒃ 

ᐱᓕᕆᔾᔪᑎᒋᓂᐊᖅᑕᑦᑎᓐᓂᒃ  

ᐅᕝᕙᓘᓐᓃᑦ ᐅᓪᓗᖁᑎᖃᐅᕇᖅᑐᓂᒃ.  
 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖅᑎᑕᐅᓂᐊᕆᕗᒍᑦ 

ᑕᕝᕙᓂ $1.67 ᐱᓕᐊᓐᓂᒃ ᑕᕝᕙᓂ ᑮᓇᐅᔭᐃᑦ 

ᐊᕐᕌᒍᖁᑖᓂ. (ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᕐᕌᒍᑕᒫᑦ 

ᐊᒥᓱᕐᖑᐸᓪᓕᐊᓂᕐᒧᑦ ᖃᑦᓯᐅᓂᖏᑦ ᑖᒃᑯᓄᖓ 

ᑮᓇᐅᔭᖅᑖᖑᕙᑦᑐᓄᑦ ᖃᑦᓰᓐᓇᕈᕆᐊᖅᓯᒪᔪᑦ  

ᐊᕐᕌᒎᓯᒪᔪᓂ ᑕᓪᓕᒪᓂᒃ.  
 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᖑᕙᑦᑐᑦ ᐱᔾᔪᑎᓖᑦ 

ᐃᑲᔪᕈᑕᐅᓪᓗᑎᒃ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᓄᑦ 

ᒐᕙᒪᖏᓐᓄᑦ ᐊᑭᓖᒍᑎᑦᓴᐅᓗᑎᒃ 

ᐱᑕᖃᕆᐊᖃᓪᓚᕆᑦᑐᓄᑦ ᐊᑭᑐᔫᑎᓄᑦ ᑭᒃᑯᓕᒫᓄᓪᓗ 

ᐱᔨᑦᓯᕋᐅᑎᓄᑦ, ᐃᓚᒋᔭᐅᓪᓗᑎᒃ ᐋᓐᓂᐊᕐᕖᑦ, 

ᐃᓕᓐᓂᐊᕐᕖᑦ, ᐃᓄᓕᕆᓂᕐᒧᓪᓗ. ᐊᑯᓂᐊᓗᒃ 

ᐊᒥᒐᓗᐊᖃᑦᑕᖅᓯᒪᔪᑦ ᑕᒪᒃᑯᓄᖓᓕᒫᖅ 

ᓄᓇᕗᓐᖑᓚᐅᖅᓯᒪᒐᑦᑕᓂᒃ, 

ᑮᓇᐅᔭᖅᑖᖅᑎᑕᐅᓐᖏᓗᐊᖃᑦᑕᕐᓂᖅ ᑲᔪᓯᓯᒪᔪᖅ. 

ᑕᒪᓐᓇ ᓱᕐᕋᐸᓪᓕᐊᓐᖏᑦᑐᖅ ᐃᓅᓯᓕᕆᓂᕐᒧᑦ 

ᐊᒥᒐᖅᓯᓂᖅ ᐱᒻᒪᕆᐅᑎᑦᓯᖏᓗᐊᕈᑕᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᖃᓄᐃᑦᑕᐃᓕᒪᓂᕐᒧᑦ, 

ᓯᕗᒧᒋᐊᕈᑎᖃᕈᓐᓇᕐᓂᖏᓐᓄᓪᓗ ᓄᓇᕗᒻᒥᐅᑦ. 
 

ᐅᖃᖅᑎᑦᑎᔩ, ᒐᕙᒪᒃᑯᑦ ᓂᕆᐅᑦᑐᑦ ᐸᕐᓇᓯᒪᓪᓗᑎᓪᓗ 

ᓱᒃᑲᐃᓐᓂᖅᓴᒥᒃ ᐱᕈᖅᐸᓪᓕᐊᓂᐊᕐᓂᖏᓐᓂᒃ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᖑᕙᑦᑐᑦ, ᑭᓯᐊᓂ 

ᐊᓯᐊᒎᕐᕕᖃᓗᐊᕈᓐᓃᓛᖅᑐᒍᑦ ᓯᕗᓂᑦᓴᑎᓐᓂ 

ᒪᑭᒪᔾᔪᑎᑦᓴᐅᒍᓐᓃᕋᔭᖅᑐᓂᓗ ᐊᑯᓂᐅᔪᒧᑦ 

ᓯᕗᓂᑦᑎᓐᓂ. ᖃᐅᔨᒐᓱᐊᕆᐊᖃᖅᑐᒍᑦ ᓴᓇᑐᔪᓂᒃ 

ᐊᑑᑎᖃᕐᓂᕐᒧᑦ ᑮᓇᐅᔭᑦᑎᓐᓂᒃ 

ᐅᐸᓗᖓᐃᔭᖅᓯᒪᓗᑕᓗ ᐊᔪᕐᓇᖅᑐᓂᒃ 

ᓂᕈᐊᖃᑦᑕᕆᐊᖃᓛᕐᓂᑎᓐᓂᒃ ᐊᐅᓚᑦᓯᒍᓐᓇᖁᓪᓗᑕ 

ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ ᓄᓇᕗᒻᒥᐅᑦ 

ᐱᔭᕆᐊᓕᖏᓐᓂᒃ. 
 

>>ᐸᑦᑕᑐᖅᑐᑦ 
 

ᑮᓇᐅᔭᓕᕆᓂᕐᒧᑦ ᑐᓴᒐᒃᓴᖅ - 2017-18  
 

ᐅᖃᖅᑎᑦᑎᔩ, ᑭᖑᓂᑦᑎᓐᓂ ᒐᕙᒪᐅᓚᐅᖅᑐᑦ 

ᐱᒋᐊᓚᐅᖅᑐᑦ ᐊᕐᕌᒍᖓᓂᒃ ᓂᕆᐅᑦᑐᑎᒃ ᒥᑭᔪᒥᒃ 

ᐊᒥᐊᒃᑯᖃᕋᔭᕐᓂᕐᒥᒃ 2017-18-ᒥ. ᐊᕐᕌᒎᑉ ᓄᓐᖑᐊᓂ 

ᑮᓇᐅᔭᓂᒃ ᐊᑭᓕᑦᓴᒦᒍᑎᖃᕐᓂᐊᖅᑐᒍᑦ $39 

ᒥᓕᐊᓐᕈᔪᓐᓂᒃ. ᑖᒃᑯᐊ ᖃᑦᓯᐅᓂᖏᑦ ᓱᓕ 

ᑭᖑᓪᓕᖅᐹᖅᓯᐅᑎᐅᓐᖏᑦᑐᖅ, ᑮᓇᐅᔭᓕᕆᓂᕐᒧᑦ 

ᑎᑎᕋᖅᓯᒪᔭᕗᑦ ᒪᑐᔾᔮᓐᖏᒻᒪᑕ ᑭᓯᐊᓂ ᔫᓂᐅᑉ 

ᓄᓐᖑᐊᓂ. ᑭᓯᐊᓂ ᐃᓱᒪᒋᓗᒋᑦ ᖃᑦᓯᐅᓂᖏᑦ, 1.9 

ᐳᓴᓐᑎ ᓂᕆᐅᒋᔭᑦᑎᓐᓄᑦ ᑮᓇᐅᔭᐃᑦ 

ᐃᓯᖅᐸᓪᓕᐊᔪᓄᑦ 2017-18-ᒥ.  

 

ᐱᔾᔪᑎᖃᓗᐊᖅᑐᖅ ᐊᑭᓕᑦᓴᒦᒍᑎᖃᕐᓂᕗᑦ 

ᐊᒥᓲᓂᖅᓴᓂᒃ ᑮᓇᐅᔭᖅᑐᕈᑎᖃᓚᐅᕐᓂᖏᑦ 

ᓂᕆᐅᒋᓚᐅᖅᑕᑎᓂᒃ, ᐃᓚᒋᔭᐅᓪᓗᑎᒃ ᐃᓚᒋᐊᕈᑎᓂᒃ 

ᑮᓇᐅᔭᖅᑖᕆᐊᖃᓚᐅᕐᓂᖏᑦ ᐊᐅᓚᔾᔪᑎᖏᓐᓄᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᒪᓕᒐᓕᕆᔨᒃᑯᓐᓂ 

ᐃᓄᓕᕆᔨᒃᑯᓐᓂᓗ.  

 

ᑮᓇᐅᔭᓕᕆᓂᕐᒧᑦ ᖃᓄᖅᑑᕈᑎ  

 

2018-19-ᒥ ᒐᕙᒪᒋᔭᕗᑦ ᓂᕆᐅᑦᑐᑦ ᑮᓇᐅᔭᓂᒃ 

ᐊᑭᓕᑦᓴᒦᒍᑎᖃᕐᓂᐊᕐᖓᑕ $28 ᒥᓕᐊᓐᕈᔪᓐᓂᒃ.  

ᑖᒃᑯᐊ ᓂᕆᐅᒋᔭᕗᑦ ᐊᑭᓕᑦᓴᐃᑦ 

ᐅᔾᔨᕆᔭᐅᓯᒪᑦᓯᐊᖅᑐᓂᒃ ᐃᓚᒋᓕᐅᔾᔨᓯᒪᓂᐊᕐᖓᑕ 

$30 ᒥᓕᐊᓐ ᓇᓪᓕᐅᒃᑯᒫᑦᓴᓄᑦ, ᒐᕙᒪᒃᑯᑦ 

ᑲᒪᒍᓐᓇᖅᓯᖃᑦᑕᖁᓪᓗᒋᑦ ᐃᓱᒫᓘᑕᐅᔪᓂᒃ 

ᐱᕕᖃᕐᕕᑦᓴᐅᔪᓂᓪᓗ ᐸᕐᓇᐅᑎᒋᒍᓐᓇᓐᖏᑦᑕᑎᓐᓂᒃ.  

 

ᐅᖃᖅᑎᑦᑎᔩ, ᐊᔪᕐᓇᖅᑑᓚᐅᖅᑐᖅ ᐸᕐᓇᐅᑎᖃᕆᐊᖅ 

ᑮᓇᐅᔭᐃᑦ ᐊᑐᖅᑐᑦᓴᓂᒃ ᐊᖏᔪᐊᓗᒻᒥᒃ 

ᐃᓅᓯᓕᕆᓂᕐᒧᑦ ᐊᒥᒐᖅᓯᔪᒻᒪᕆᐅᑎᓪᓗᑕ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᑲᒪᖃᑦᑕᕆᐊᓖᑦ ᐊᒥᓱᕐᖑᐸᓪᓕᐊᔪᓂᒃ ᐃᓅᖃᑎᒌᓂᒃ 

ᐊᐅᓚᔾᔪᑎᖏᓐᓄᓪᓗ ᐱᓕᕆᕕᐅᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᒐᓕᕆᔨᒃᑯᓪᓗ 

ᖄᒃᑲᓐᓂᖓᒍᑦ ᑮᓇᐅᔭᖅᑖᖃᑦᑕᕆᐊᖃᖅᓯᒪᔪᑦ 

ᐊᕐᕌᒍᒐᓚᐅᓯᒪᔪᓂ.  

 

ᐅᖃᖅᑎᑦᑎᔩ, ᑮᓇᐅᔭᐃᑦ ᐊᑐᖅᑐᑦᓴᐃᑦ 

ᓇᓗᓇᐃᖅᓯᒃᑲᓐᓂᕈᑕᐅᔪᑦ ᐊᐅᓚᔾᔪᑎᓄᑦ 

ᑮᓇᐅᔭᖅᑖᖅᑎᑦᓯᓂᕐᒥᒃ ᐃᓕᓴᕆᔭᐅᓯᒪᓗᓂ 

ᑲᒪᒋᔭᐅᓗᓂᓗ ᓯᕗᕐᖓᒍᑦ. ᓯᕗᓪᓕᖅᐹᒥᒃ 

ᐊᓪᓗᕆᐊᕈᑎᐅᔪᖅ ᑲᒪᒋᔭᖃᕐᓂᕐᒥᒃ 

ᐃᓱᒫᓗᓐᓇᖃᑦᑕᖅᓯᒪᔪᒥᒃ 

ᑮᓇᐅᔭᖃᖅᑎᑦᓯᓐᖏᓗᐊᖃᑦᑕᖅᓯᒪᓂᕐᒥᒃ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᓂᔭᐅᓂᐊᖅᑐᑦ 

ᓄᑖᓂᒃ ᐊᐅᓚᔾᔪᑎᖏᓐᓄᑦ ᑮᓇᐅᔭᓂᒃ 

ᐊᖑᒻᒪᑎᒃᑲᓐᓂᕈᓐᓇᖁᓪᓗᒋᑦ ᐋᓐᓂᐊᕐᕕᓕᐊᖅᑐᑎᒃ 

ᐊᐅᓪᓚᐸᑦᑐᓄᑦ ᐃᓱᒪᓕᕆᓂᕐᒧᓪᓗ 

ᐊᔪᓕᕈᑎᖃᖅᓯᒪᔪᓄᓪᓗ ᐱᔨᑦᓯᕋᐅᑎᓄᑦ.  

 

>>ᐸᑦᑕᑐᖅᑐᑦ 

 

ᒪᓕᒐᓕᕆᔨᒃᑯᑦ ᓄᑖᓂᒃ ᑮᓇᐅᔭᖅᑖᓂᐊᖅᑐᖅ 

ᑐᕌᕐᓗᑎᒃ ᑮᓇᐅᔾᔭᑦᓵᓄᑦ 

ᐊᒥᒐᖅᓯᓂᐅᖏᓐᓇᖃᑦᑕᖅᓯᒪᔪᓄᑦ. ᖄᒃᑲᓐᓂᖓᒍᑦ, 

ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖅᑖᕐᓂᐊᖅᑐᑦ 

ᓄᑖᓂᒃ ᑐᕌᕐᓗᑎᒃ ᐊᑦᑐᐃᓯᒪᓂᖏᓐᓂᒃ ᓄᑖᖅ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᐊᖏᕈᑎ 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

135 

ᓄᓇᕗᒻᒥ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᓐᓄᑦ. 

ᑖᒃᑯᐊ ᐊᓯᐊᒎᕐᕕᖃᓐᖏᑦᑐᑦ ᑮᓇᐅᔭᖅᑐᕈᑎᐅᒋᐊᓖᑦ 

ᑮᓇᐅᔭᐃᑦ ᐊᑐᖅᑐᑦᓴᑎᒎᕆᐊᓖᑦ. 

 

>>ᐸᑦᑕᑐᖅᑐᑦ 

 

ᐱᒻᒪᕆᐅᒻᒪᑦ ᖃᐅᔨᒪᔭᐅᒋᐊᖃᕐᓂᖓ ᑖᓐᓇ 

ᑮᓇᐅᔭᓕᕆᓂᕐᒧᑦ ᖃᓄᖅᑑᕈᑎ ᐱᔾᔪᑎᖃᓐᖏᒻᒪᑦ 

ᑮᓇᐅᔭᓂᒃ ᐃᓯᖅᐸᓪᓕᐊᔪᓂᒃ 

ᑮᓇᐅᔭᖅᑐᕈᑎᖃᕐᓂᒧᓪᓘᓐᓃᑦ ᒪᓕᒐᕐᓂᒃ 

ᓯᖁᒥᑦᓯᓂᐅᒍᓐᓃᓛᕐᓂᖓᓄᑦ ᐋᖓᔮᕐᓇᖅᑐᑦ 

ᐅᕝᕙᓘᓐᓃᑦ ᐸᐅᒃᓴᓄᑦ ᑖᒃᓰᔭᕈᑎᐅᓛᖅᑐᒧᑦ. ᑖᒃᑯᐊ 

ᒪᕐᕉᒃ ᒐᕙᒪᑐᖃᒃᑯᓐᓄᒃ ᐊᐅᓚᑕᐅᔫᒃ ᐱᓕᕆᐊᒃ 

ᓂᕆᐅᑦᑐᑕᓗ ᐊᑦᑐᐃᓂᖃᓛᕐᓂᖏᓐᓂᒃ ᑮᓇᐅᔭᐃᑦ 

ᐊᑐᖅᑐᑦᓴᑎᓐᓂᒃ ᐊᕐᕌᒎᑉ ᓄᓐᖑᒋᐊᒃᑲᓐᓂᖓᓂ. 

 

ᑲᓇᑕ ᐸᕐᓇᓯᒪᔪᑦ ᐋᖅᑭᑦᓯᓂᐊᕐᓗᑎᒃ ᑲᓇᑕᓕᒫᒥᒃ 

ᐊᑭᖏᓐᓂᒃ ᐸᐅᒃᓴᓂᒃ ᓱᕈᐃᕙᓪᓕᐊᔪᓂᒃ 

ᑲᔪᖏᖅᓴᐅᑎᐅᓗᓂ ᓇᒻᒥᓂᖃᖅᑎᐅᔪᑦ 

ᓂᐅᕕᖅᐸᑦᑐᓪᓗ ᐊᑐᖔᖃᑦᑕᖁᓪᓗᒋᑦ ᐊᕙᑎᑦᑎᓐᓄᑦ 

ᓴᓗᒪᓂᖅᓴᓂᒃ ᐊᓯᖏᓐᓂᒃ ᐅᖅᓱᐊᓗᐃᑦ. ᒐᕙᒪᒋᔭᕗᑦ 

ᐃᑲᔪᖅᓱᐃᔪᑦ ᐊᑦᓱᕉᑎᖏᓐᓂᒃ ᑲᒪᒋᔭᖃᕐᓂᕐᒧᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ, ᑭᓯᐊᓂ ᐸᐅᒃᓴᓄᑦ 

ᑖᒃᓰᔭᕈᑎᐅᓛᖅᑐᖅ ᐊᑑᑎᖃᔾᔮᓐᖏᑦᑐᖅ ᓄᓇᕗᒻᒥ 

ᐊᓯᐊᒎᕐᕕᖃᒃᑲᓐᓂᓗᐊᓐᖏᓇᑦᑕ ᐅᖅᓱᐊᓗᓐᓂᒃ 

ᐆᒻᒪᖅᑯᑎᓕᐅᕈᑕᐅᕙᑦᑐᓂ, ᖃᖓᑕᔫᒃᑰᕈᑕᐅᕙᑦᑐᓂ, 

ᐊᖏᕐᕋᓂ ᐅᖅᑯᓴᐅᑎᓯᐅᑎᐅᓪᓗᓂ, ᐃᓕᖅᑯᓯᑦᑎᓄᓪᓗ 

ᖃᓄᐃᓕᐅᕈᑎᒋᕙᑦᑕᑎᓄᑦ.  

 

ᐅᖃᖅᑎᑦᑎᔩ, ᑲᑎᖃᑎᒋᓯᒪᔭᒃᑲ ᑎᑎᕋᕐᕕᒋᓯᒪᓪᓗᒋᓪᓗ 

ᒐᕙᒪᑐᖃᒃᑯᑦ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᖓ ᒧᐊᓄ 

ᐱᓗᐊᓐᖑᐊᖅᑐᓂᒃ ᐃᓱᒫᓘᑎᑦᑎᓐᓂᒃ ᐅᖃᕐᕕᒋᓪᓗᒍ 

ᓇᓗᓇᐃᖅᓯᕕᒋᓪᓗᒍᓗ ᐊᐅᓚᑦᓯᔾᔮᓐᖏᓐᓂᑦᑎᓐᓂᒃ 

ᓄᓇᕗᒻᒥ ᐸᐅᒃᓴᓄᑦ ᑖᒃᓰᔭᖅᑎᑦᓯᓂᕐᒥᒃ. 

 

ᓂᕆᐅᑦᑐᒍᑦ ᒐᕙᒪᑐᖃᒃᑯᑦ ᐊᑐᓕᖅᑎᑦᓯᓛᕐᓂᖏᓐᓂᒃ 

“ᑭᖑᕝᕕᐅᑎᒥᒃ” ᑖᒃᓯᒧᑦ 2.5 ᓴᓐᓯᓂᑦ ᐊᑐᓂᑦ 

ᖃᓪᓗᑎᒧᑦ ᐅᖅᓱᐊᓗᓐᓄᑦ ᓄᓇᕗᒻᒥ. ᑮᓇᐅᔭᐃᑦ 

ᐃᓯᖅᐸᓪᓕᐊᔪᑦ ᐊᒦᕐᕋᕈᑕᐅᓂᐊᖅᑐᑦ ᓄᓇᕗᒻᒧᑦ. 

ᒐᕙᒪᒋᔭᕗᑦ ᐃᓱᒪᑦᓴᖅᓯᐅᕈᑎᖃᕆᐊᖃᕐᓂᐊᖅᑐᑦ 

ᖃᓄᖅ ᐊᑑᑎᐅᑦᓯᐊᕈᓐᓇᓛᕐᒪᖔᑕ ᑮᓇᐅᔭᐃᑦ 

ᐃᓯᖅᐸᓪᓕᐊᔪᑦ ᐱᒋᐊᕐᓗᑎᒃ ᐊᕐᕌᒎᓛᖅᑐᒥ ᑮᓇᐅᔭᐃᑦ 

ᐊᑐᖅᑐᑦᓴᖏᓐᓂ. 

 

ᐅᖃᖅᑎᑦᑎᔩ, ᖃᐅᔨᒃᑲᐃᓛᖅᑐᒍᑦ ᐸᐅᒃᓴᓄᑦ ᑖᒃᓯᐅᑉ 

ᒥᑦᓵᓄᑦ ᒪᓕᒐᕐᓂᓪᓗ ᓯᖁᒥᑦᓯᓂᐅᒍᓐᓃᓛᕐᓂᖓᓂᒃ 

ᐋᖓᔮᕐᓇᖅᑐᑦ ᓱᐴᖅᑐᕐᓗᐃᑦ ᑮᓇᐅᔭᓕᕆᓂᕐᒧᑦ 

ᐅᓂᒃᑳᓕᕈᑦᑕ ᑐᑭᓯᐅᒪᓂᖅᓴᐅᓕᕈᑦᑕ 

ᐊᑦᑐᐃᓂᕆᓛᖅᑕᖏᓐᓂᒃ ᑕᒪᒃᑯᐊ ᒐᕙᒪᑐᖃᒃᑯᑦ 

ᐱᓕᕆᐊᖏᑦ. 

ᐱᔭᕇᕈᑎᖓ  

 

ᐅᖃᐅᓯᖃᖅᑎᓪᓗᖓ ᒪᓕᒐᓕᐅᖅᑏᑦ ᓯᕗᓪᓕᖅᐹᒥ 

ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ, 

ᓇᓗᓇᐃᖅᓯᒋᐊᖅᓯᒪᔪᖓ ᓄᑖᓂᒃ 

ᑮᓇᐅᔭᖅᑖᖑᒋᐊᓕᓐᓂᒃ. ᐱᒻᒪᕆᐅᒻᒪᑦ 

ᓇᓗᓇᐃᖅᓯᒋᐊᖃᕐᓂᕋ ᐃᓘᓐᓇᑎᑲᓴᒃ ᒐᕙᒪᒃᑯᑦ 

ᐱᓕᕆᕕᖏᑦ ᑮᓇᐅᔭᓂᒃ ᐊᑐᖅᑐᑦᓴᓕᐅᖅᓯᒪᔪᑦ  

ᐊᔾᔨᓴᐃᓐᓇᖏᓐᓂᒃ ᖃᑦᓯᐅᓚᐅᕐᓂᖏᓐᓂᒃ ᐊᕐᕌᓂ, 

ᑮᓇᐅᔭᖃᖅᑎᑦᓯᔪᒍᑦ ᐱᕚᓪᓕᕆᐊᖅᑕᐅᓯᒪᔪᓂᒃ 

ᐱᓕᕆᐊᓄᑦ ᓄᑖᓄᓪᓗ ᐃᖅᑲᓇᐃᔮᑦᓴᓄᑦ ᐊᑐᖅᑐᑎᒃ 

ᑮᓇᐅᔭᐃᑦ ᐊᑐᖅᑐᑦᓴᒋᕙᒌᖅᑕᖏᓐᓂᒃ.  
 

ᐅᖃᖅᑎᑦᑎᔩ, ᑐᑭᓯᓇᖅᑐᖅ 

ᐊᓯᔾᔨᖅᑕᓗᐊᕈᓐᓇᓐᖏᓐᓇᑦᑎᒍ ᒐᕙᒪᒃᑯᑦ 

ᑮᓇᐅᔭᓕᕆᓂᕐᒧᑦ ᖃᓄᐃᓕᖓᒍᑎᖓᑦ. ᐊᑦᓱᕉᑎᕗᑦ 

ᑲᒪᒋᔭᖃᕋᓱᐊᕐᓂᕐᒧᑦ ᐃᓚᐃᓐᓇᖏᓐᓂᒃ ᑭᖑᓂᑦᑎᓐᓂ 

ᑮᓇᐅᔭᖅᑖᓐᖏᓗᐊᖅᑎᑕᐅᖃᑦᑕᕐᓂᑯᕗᑦ 

ᑮᓇᐅᔭᖅᑎᒍᑦ ᐊᑭᓕᓴᒦᓕᕈᑎᒋᓯᒪᔭᕗᑦ.  
 

ᐃᓪᓗᖁᑎᕗᑦ ᓱᓕ ᓈᒻᒪᓐᖏᓗᐊᖅᑐᑦ 

ᐃᓄᖁᑎᑦᑎᓐᓄᑦ ᐱᑕᖃᕆᐊᖃᓪᓚᕆᑦᑐᓪᓗ ᐊᑭᑐᔫᑎᑦ 

ᐱᑐᖃᕈᓗᐊᓕᖅᑐᑎᒃ ᓴᓇᒐᑦᓴᐅᒍᓐᓃᒻᒪᕆᓕᖅᑐᑎᒃ. 

ᐃᓚᐃᓐᓇᖏᓐᓂᒃ ᑲᒪᒍᓐᓇᖅᑐᒍᑦ ᐃᓅᓯᓕᕆᓂᕐᒧᑦ 

ᐊᒥᒐᖅᓯᒍᑎᑦᑎᓐᓂᒃ ᓄᐊᑉᐸᓪᓕᐊᓯᒪᔪᑦ ᓯᕗᓂᐊᓗᐊᒍᑦ 

ᓄᓇᕗᓐᖑᖅᑎᑕᐅᓚᐅᖅᑎᓐᓇᒍᓘᓐᓃᑦ.  
 

ᐅᖃᖅᑎᑦᑎᔩ, ᑭᖑᓕᕇᓂᒃ ᑮᓇᐅᔭᖅᑎᒍᑦ 

ᐊᑭᓕᑦᓴᒦᖃᑦᑕᕐᓂᖅ ᐊᐅᓚᑕᑦᓴᐅᔪᖅ, ᑭᓯᐊᓂ 

ᐸᕐᓇᓯᒪᓐᖏᑦᑐᒍᑦ ᐊᑭᓕᑦᓴᖃᐃᓐᓇᕐᓂᐊᕐᓂᕐᒥᒃ.  
 

ᐃᓚᓯᕙᓪᓕᐊᒍᓐᓇᖁᓪᓗᑕ ᐱᑕᖃᕆᐊᓕᓐᓂᒃ ᓄᑖᓂᒃ 

ᐱᓕᕆᐊᓂᒃ ᐱᒋᐊᖅᑎᑕᐅᓯᒪᔪᓂᓪᓗ, 

ᐊᐱᖅᓱᕆᐊᖃᖅᑐᒍᑦ ᓇᓪᓕᐊᑦ ᐱᓕᕆᐊᑦ 

ᐲᔭᕈᓐᓇᕐᒪᖔᑎᒍ, ᑭᓱᓂᒃ ᐊᑭᓕᖅᓱᖅᑕᑦᑎᓐᓂᒃ 

ᒥᑭᓪᓕᒋᐊᖅᓯᒍᓐᓇᕐᒪᖔᑦᑕ, ᖃᓄᕐᓗ ᓄᑖᓂᒃ 

ᑮᓇᐅᔭᓂᒃ ᐃᓯᖅᐸᓪᓕᐊᒋᐊᓕᓐᓂᒃ. ᒐᕙᒪᒋᔭᕗᑦ 

ᓇᓗᓇᐃᔭᐃᖏᓐᓇᕐᓂᐊᖅᑐᑦ ᖁᔭᓈᖅᓯᖃᑦᑕᕐᓗᑎᓪᓗ 

ᐱᓕᕆᐊᓂᒃ ᓲᕐᓗ ᐅᖅᓱᐊᓗᓐᓄᑦ ᑖᒃᓰᔭᕈᑎᒥᓂᕐᓂᒃ 

ᐅᑎᖅᑎᑦᓯᖃᑦᑕᓂᕐᒥᒃ ᐊᑑᑎᖃᕈᓐᓇᓃᖅᑐᓂᒃ 

ᐱᔾᔪᑎᖃᕈᓐᓃᖅᑐᓂᓪᓘᓐᓃᑦ 

ᐊᐅᓚᑦᓯᐊᕐᓂᖃᕈᓐᓇᖁᓪᓗᑕ ᑮᓇᐅᔭᓂᒃ 

ᐅᔾᔨᖅᓱᑦᓯᐊᕈᑎᖃᕐᓗᑕ ᐊᖑᒻᒪᑎᒍᓐᓇᖁᓪᓗᑕᓗ 

ᐱᔭᕆᐊᓕᖏᓐᓄᑦ ᓄᓇᕗᒻᒥᐅᑦ.  
 

>>ᐸᑦᑕᑐᖅᑐᑦ 
 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᐱᓇᓱᐊᕈᓯᑦᑎᓐᓂ 

ᒥᓂᔅᑕᐅᖃᑎᒃᑲ ᑕᕝᕙᓂ ᑲᑎᒪᕕᐅᑉ ᐃᓗᐊᓂ 

ᓯᕗᓂᔅᓯᓐᓃᓐᓂᐊᕐᒪᑕ ᑖᒃᑯᓂᓐᖓ 

ᑐᑭᓯᑦᑎᒋᐊᒃᑲᓐᓂᕐᓗᑎᒃ ᑐᕌᖅᑕᕗᒻᒥ 

ᐱᓕᕆᔪᒪᔭᑦᑎᓐᓂ. ᑖᓐᓇ ᑕᕝᕙ ᑮᓇᐅᔭᐃᑦ  



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᑦᑕᐅᑎᓪᓗᒋᑦ 

ᐊᖏᖅᑕᐅᓇᓱᑉᐸᓪᓕᐊᓂᐊᓕᕐᒥᒻᒪᑦ ᑕᕝᕙᓂ 

ᑕᓪᓕᒪᒋᓕᖅᑕᖓᓂᒃ ᑲᑎᒪᕕᕐᔪᐊᕐᒥ ᑮᓇᐅᔭᐃᑦ 

ᐸᕐᓇᑦᑕᐅᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑲᔪᓯᒋᐊᓐᖏᓐᓂᑦᑎᓐᓂ 

15 ᒥᓂᑦᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:26ᒥ ᐊᒻᒪᓗ 

ᐱᒋᐊᒃᑲᓐᓂᖅᑐᑎᒃ 14:41ᒥ 

 

ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ 

ᑲᔪᓯᓚᐅᖅᑕ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ 

ᖁᐊᓴ. 

 

ᑲᑎᒪᔾᔪᑎᒃᓴᖅ 3: ᒥᓂᔅᑕᐃᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 013 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᐃᓛᒃ 

ᖃᐅᔨᒪᖁᔨᕙᒃᑲ ᑖᓐᓇ ᒥᓂᔅᑕᐅᔪᖅ ᐃᓕᓴᐱ 

ᓯᐅᑎᐊᐱᒃ ᑕᒫᓃᔾᔮᓐᖏᒻᒪᑦ ᐃᒡᓗᑦᑎᓐᓂ ᑕᕝᕙᓂ 

ᐃᒻᒪᖃ ᐅᓪᓘᓐᓃᒃ ᒪᕐᕉᓐᓂᒃ ᑕᒫᓃᔾᔮᓐᖏᑦᑐᖅ. 

ᖃᐅᔨᒪᖁᔨᑐᐃᓐᓇᖅᐳᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ ᒥᔅᑕ ᓇᑦᓯᖅ. 

 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 026 - 5(2): 

ᐱᒃᑯᒋᔭᐅᓂᖓ ᐋᓐᓂᐊᓯᐅᖅᑎᐅᓂᕐᒧᑦ 

ᐃᓕᓐᓂᐊᖅᑐᖅ ᒪᐃᕕᔅ ᐃᐊᓪ (ᓇᑦᓯᖅ)  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᑦᓱᓇᐃᖅᐸᒋ 

ᒥᓂᔅᑕ  

ᑮᓇᐅᔭᓕᕆᔨᒃᑯᓐᓄᑦ. ᑐᓴᕈᒥᓇᖅᑐᓂᒃ 

ᑐᓴᖅᑎᑕᐅᖅᑲᐅᒐᑦᑕ, ᐅᖃᖅᑏ. 

 

ᐅᖃᖅᑏ, ᐅᑉᓗᒥ ᓇᖏᖅᓯᔾᔪᑎᖃᖅᑐᖓ ᑖᓐᓇ 

ᓴᓪᓕᕐᒥᐅᑕᐅᖃᑎᑯᓗᕗᑦ ᑕᒫᓂ ᐃᖃᓗᖕᓂ  

ᐃᓕᓐᓂᐊᖏᓐᓇᕐᒪᑦ ᓇᔭᓐᖑᐊᖑᖅᓴᓂᕐᒥᒃ 

ᐊᔪᓐᖏᑦᑐᓪᓚᕆᑯᓘᓪᓗᓂ ᑖᓐᓇ. ᐅᐱᒋᔪᒪᕙᕋ 

ᒪᐃᕕᔅ ᐃᐅᓪ, ᑕᐃᒪ ᑐᓂᔾᔪᓯᐊᖃᑦᑕᖅ 

ᐃᓕᑕᕆᔭᐅᖃᑕᐅᓚᐅᕐᒪᑦ ᑖᔅᓱᒥᖓ ᑯᐃᑉ ᐃᓕᓴᐱ 

II ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑐᓄᑦ ᑮᓇᐅᔭᓂᑦ 

ᑐᓂᔭᐅᔾᔪᓯᐊᕐᒥᒃ. ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᖅᑎᑦᑏᓐᓇᕐᒪᑕ ᑖᒃᑯᓂᖓ ᒪᒃᑯᒃᑐᑦᑎᓐᓂ. 

 

(ᑐᓵᔨᑎᒍᑦ) ᐅᖃᖅᑏ ᐃᖅᑲᓇᐃᔭᖅᐸᓪᓕᐊᑎᓪᓗᒋᑦ 

ᐋᓐᓂᐅᓯᐅᑎᐅᓂᕐᒧᑦ ᐃᓕᓴᕆᔭᐅᔾᔪᑎᑖᕋᓱᓪᓗᓂ  

ᐱᔭᕐᓂᓐᖏᑦᑐᑯᓘᖕᒪᑦ ᐊᑯᓂᐊᓗᒃ 

ᐃᖅᑲᓇᐃᔭᖃᑦᑕᕐᒪᖅ ᐃᓕᓐᓂᐊᖅᖢᑎᒃ ᐃᑲᕐᕋᓄᑦ. 

ᐃᓗᓕᑯᓘᔭᖏᓐᓂᓪᓗ ᐱᓕᕆᔭᕆᐊᖃᖅᖢᑎᒃ 

ᐱᔪᒪᔭᖏᓐᓂᑦ ᐃᓕᓐᓂᐊᕆᐊᖃᖅᑕᖏᓐᓂᑦ 

ᐃᓕᓐᓂᐊᕋᓱᒃᐸᒃᖢᑎᒃ. 

 

ᐅᖃᖅᑏ, ᐋᓐᓂᐊᓯᐅᑎᐅᓂᖅ ᐊᒃᓱᐊᓗᒃ ᑕᒪᓐᓇ 

ᐊᑐᕈᒥᓇᕐᒪᑦ ᐊᒻᒪ ᑮᓇᐅᔾᔭᒃᓴᑦᑎᐊᕐᓇᖅᖢᓂ 

ᖃᐅᔨᒪᑦᑎᐊᖁᔨᓪᓗᑕ ᐃᓘᓐᓇᑕ.  

 

ᐅᖃᖅᑏ, ᐋᓐᓂᐊᓯᐅᑎᑖᕋᓱᖃᑦᑕᕐᓂᖅ ᓄᓇᕗᒻᒥ 

ᐊᒃᓱᕉᓴᐅᖃᑦᑕᕐᒪᑦ. ᐋᓐᓂᐊᓯᐅᑎᑭᒃᓴᖃᑦᑕᖅᖢᑎᒡᓗ 

ᑲᓇᑕᓕᒫᒥ. ᐋᓐᓂᐊᓯᐅᑎᕈᕆᐅᖅᓴᕐᓂᕐᒧᑦ 

ᐃᓕᓐᓂᐊᕐᓂᖅ ᓯᓚᑦᑐᖅᓴᕐᕕᖕᒥ ᐊᖑᒻᒪᑎᑦᑎᐊᕐᒪᑕ 

ᑲᓇᑕᓕᒫᒥ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖏᓐᓂᒃ. 

ᑖᒃᑯᐊ ᐃᓕᓐᓂᐊᖅᑐᑦ ᑲᓇᑕᒥ 

ᐃᓕᓐᓂᐊᖏᓐᓇᖁᑦᑕᕋᓗᐊᕗᑦ ᐊᒻᒪᓗᑦᑕᐅᖅ 

ᐊᖏᕐᕋᖅᓯᒪᐃᓐᓇᖁᓪᓗᒋᑦ. 

 

ᐅᖃᖅᑏ, ᐊᓕᐊᓇᐃᒍᓱᑦᑐᖓ ᐅᐱᒍᓱᑦᑎᐊᖅᖢᖓ 

ᒥᔅ ᐃᐅᓪᒥᒃ ᑭᒡᒐᖅᑐᖅᖢᒍᓗ ᓴᓪᓕᕐᒥᐅᑦ 

ᓯᕗᒧᐊᑦᑎᐊᖁᕙᕗᑦ ᐃᓕᓐᓂᐊᖅᑎᓪᓗᒍ 

ᐋᓐᓂᐊᓯᐅᑎᕈᕆᐅᖅᓴᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

137 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒥᔅᑕ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 5(2): 

ᐊᔭᐅᖅᑐᐃᓂᖅ ᓄᓇᕗᒥ 

ᐃᓕᓴᐃᔨᕈᕆᐅᖅᓴᖅᑐᑦ (ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ.  

 

ᐅᓪᓗᒥ ᐅᖃᖅᑏ ᓂᑯᕕᑉᐳᖓ ᑎᓕᐅᕆᓪᓗᖓ 

ᐃᓕᓐᓂᐊᖅᑎᓂᒃ ᐊᒻᒪᓗ ᐃᓕᓴᐃᔨᐅᖃᑦᑕᓛᖅᑐᓂᑦ 

ᓯᕗᓂᒃᓴᑦᑎᓐᓂ ᐃᓕᓐᓂᐊᖏᓐᓇᖁᓪᓗᒋᑦ 

ᐱᔪᒪᔭᒥᖕᓂᒃ ᐃᓕᓐᓂᐊᕈᑎᖃᖅᑎᓪᓗᒋᑦ. 

 

ᐅᖃᖅᑏ, ᐃᔨᕋᖅᑐᐊᖑᓐᖏᒻᒪᑦ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᖅ ᐊᒃᓱᐊᓗᒃ ᓄᓇᕗᒻᒥᐅᓂᒃ 

ᐃᓕᓐᓂᐊᖅᓯᒪᔪᓂᒃ ᐃᓕᓴᐃᔨᑖᕆᐊᖃᓕᕋᑦᑕ. 

ᐊᒃᓱᐊᓗᒃ ᐅᐱᒍᓱᒃᑐᖓ ᓴᓂᑭᓗᐊᕐᒥᐅᑦ 

ᐊᖑᒻᒪᑎᓕᕐᒥᖕᒪᑕ ᐱᓕᕆᐊᖃᖅᑕᒥᖕᓄᑦ.  

 

ᐃᓚᖓ ᑲᑎᒪᔨ: ᐄᓛᒃ, ᐄᓛᒃ! 

 

ᕋᒻᐴᑦ (ᑐᓵᔨᑎᒍᑦ): ᐅᖃᖅᑏ, ᐃᓕᓴᖅᓯᔪᒪᓪᓗᖓ 

ᐅᐱᒋᔪᒪᓪᓗᒋᓪᓗ ᓴᓂᑭᓗᐊᕐᒥᐅᑦ ᒫᓐᓇ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑎᒃᓴᐃᓪᓗᑎᒃ 

ᖃᕝᕕᒃ, ᒦᓇ ᕼᐅᑦ, ᓵᓚᑦ ᑯᕉ, ᐋᓚᔅ ᑲᕕᒃ-ᓵᓚ, 

ᐊᒻᒪᓗᑦᑕᐅᖅ ᓕᐊ ᒦᑯ. ᑖᒃᑯᐊ ᑎᓴᒪᖓᓐᓂ 

ᐃᓕᓐᓂᐊᖅᑕᒥᖕᓂᒃ ᐊᕐᕌᒍᒥ 

ᐱᔭᕇᖅᓯᕙᓪᓕᐊᓕᖅᑐᑦ.  

 

ᐅᖃᖅᑏ, ᐊᑕᓯᐅᒧᑦ ᓱᓕ ᐅᕐᕌᒍᒧᑦ 

ᐃᓕᓐᓂᐊᒃᑲᓐᓂᕐᓂᐊᖅᑐᑦ ᓯᕗᒧᐊᑦᑎᐊᖁᔭᒃᑲ 

ᐊᑦᑕᕐᓇᓐᖏᑦᑐᒥᒡᓗ ᐊᐅᔭᖃᑦᑎᐊᖁᓪᓗᒋᑦ. 

ᐅᐱᒍᓱᑦᑎᐊᕐᓂᐊᖅᑐᒍᑦ ᓄᑖᓂᒃ ᐃᓕᓴᐃᔨᓂᒃ 

ᐱᔭᕇᖅᓯᔪᖃᖅᐸᑦ ᐊᕐᕌᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 5(2): 

ᐃᑲᔫᑎᑦ ᕿᓂᖅᑎᓄᑦ ᐸᖅᓴᐃᔨᓄᓪᓗ 

(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᔾᔪᑎᖃᖅᑐᖓ ᖃᐅᔨᒪᑎᑉᐸᒌᕈᒪᓪᓗᒍ 

ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑦ ᑖᒃᑯᐊ 

ᑕᐃᒪ ᐊᐱᖅᑯᑎᖃᕐᓂᐊᕋᒪ ᐱᖏᖕᓇᖅᑐᓕᕆᔨᐅᑉ 

ᒥᒃᓵᓄᑦ.  

 

ᑖᒃᑯᐊ ᐅᐱᒋᔪᒪᑦᑎᐊᕋᓗᐊᒃᑭᓂᓛᒃ 

ᐱᖏᖕᓇᖅᑐᓕᕆᔨᐅᖃᑦᑕᖅᑐᐃᑦ 

ᓄᓇᑦᑎᓐᓂᑐᐃᓐᓇᐅᓐᖏᑦᑐᖅ, ᓄᓇᕘᓕᒫᒥ. 

ᓇᓂᓯᒑᖓᑦᑕ ᖃᓄᐃᓐᖏᑦᑎᓪᓗᒍ ᐃᓱᒪᒧᑦ 

ᖃᓱᓐᓇᖃᑦᑕᕐᒪᑦ. ᐊᒃᓱᕈᕐᓇᖃᑦᑕᕐᒥᖕᒪᑦ 

ᓇᓂᓯᓐᖐᓐᓇᓕᕌᖓᑕ ᐃᓄᖕᓂᒃ. ᑕᐃᒪ ᒥᓂᔅᑕ 

ᖃᐅᔨᒪᕙᒌᖁᑐᐃᓐᓇᖅᐸᕋ ᑖᔅᓱᒪᐅᑉ 

ᐱᖏᖕᓇᖅᑐᓕᕆᔨᐅᑉ ᒥᒃᓵᓄᑦ ᐅᖃᐅᓯᖃᕐᓂᐊᕋᒪ.  

 

ᑕᐃᒃᑯᐊᓗ ᓄᓇᕘᓕᒫᒥ ᐅᐱᒋᔪᒪᕙᒃᑲ  

ᐱᖏᖕᓇᖅᑐᓕᕆᔨᐅᖃᑦᑕᖅᑐᐃᑦ ᐊᒃᓱᕈᖅᖢᑎᒃ 

ᐱᓕᕆᖃᑦᑕᕐᒪᑕ. ᐊᑭᓕᖅᓱᖅᑕᐅᒐᑎᒡᓗ ᐃᒻᒥᓂᒡᓗ 

ᐃᖏᕐᕋᔾᔪᑎᖏᓐᓂᒃ ᐊᑐᖅᖢᑎᒃ ᕿᓂᕆᐊᖃᑦᑕᕐᒪᑕ. 

ᑕᐃᒪ ᑖᒃᑯᐊ ᐅᐱᒋᔪᒪᓪᓗᒋᑦ ᓇᒥᓕᒫᖅ 

ᓄᓇᕘᓕᒫᒥ, ᕿᓂᕆᐊᖃᑦᑕᖅᑐᐃᑦ, ᑲᑎᒪᔨᐅᔪᐃᑦ, 

ᐃᑲᔪᖃᑦᑕᖅᑐᓪᓗ. 

 

ᑕᐃᒪ ᐅᖃᕆᐊᒃᑲᓐᓂᕈᒪᒋᕗᖓ ᒪᒃᑯᒃᑐᓯᒍᑦ 

ᐊᐅᓪᓚᕐᓂᐊᕌᖓᔅᓯ ᓄᓇᕘᒥᐅᑕᐅᔪᓯᒍᑦ 

ᐊᖓᔪᒋᔭᔅᓯᓐᓂᒃ ᐅᖃᐅᔾᔭᐅᔭᕌᖓᔅᓯ 

ᓈᓚᖃᑦᑕᕐᓂᐊᖅᐳᓯ. ᓯᓚ ᓇᓗᓇᖃᑦᑕᕐᓂᕐᒪᑦ 

ᐃᖏᕐᕋᔾᔪᑏᓪᓗ ᓱᕋᖃᑦᑕᕆᓪᓗᑎᒃ. ᒪᑯᐊ ᐃᓐᓇᐃᑦ 

ᖃᐅᔨᒪᔭᖏᓐᓂᒃ ᐅᖃᐅᔾᔨᒋᐊᓲᖑᖕᒪᑕ 

ᐱᖏᓐᓇᔾᔮᓐᖏᓚᐅᕋᓗᐊᖅᖢᑎᒃ ᐃᓛᓐᓂᑦ 

ᐱᖏᓐᓇᖅᓯᖃᑦᑕᕐᒥᒐᑦᑕ. 

 

ᒥᓂᔅᑕ ᖃᐅᔨᒪᖁᑐᐃᓐᓇᖅᐸᕋ ᑖᔅᓱᒥᖓ 

ᐊᐱᖅᑯᓱᕆᐊᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 5(2): 

ᐃᖃᓪᓕᐊᖅᑎᑕᐅᓂᖏᑦ ᑲᖏᖅᖠᓂᕐᒥ 

(ᑕᐅᑐᓐᖏ)  

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᔪᒪᑐᐃᓐᓇᖅᖢᖓ ᓯᕗᓪᓕᖅᐹᑦᑎᐊᕐᒥ 

ᑲᖏᖅᓯᓂᕐᒥ ᐃᓲᕋᕐᓂᕐᒧᑦ ᐆᒐᕐᓂᕐᒧᓪᓗ ᑖᒃᑯᐊ 

ᐋᖅᑭᒃᓱᐃᓚᐅᖅᑐᑦ ᐄᐳᕈᓪ ᕗᐊᑕᓐ, ᐊᐃᒥ 

ᓯᐅᓵᕐᓈᖅ, ᓲᓴᓐ ᕼᐃᒃᔅ ᐊᒻᒪ ᐊᐃᕆᔅ ᑕᑎ.  

 

ᑕᒫᓂ ᐅᖓᑖᓄᑦ 60-70,000 ᐋᖅᑭᒃᓯᓚᐅᕐᒪᑕ 

ᓵᓚᒃᓴᖃᑦᑕᓚᐅᖅᑐᑦ ᐆᒐᕐᒧᑦ $10,000, ᐃᓲᕋᕐᒧᑦ 

$10,000 ᑕᐅᓄᖓᓗᑦᑖᖅ $7,000 $5,000 

$4,000 $1,000-ᒧᑦ ᐅᐱᒋᑦᑎᐊᖅᐸᑦᑕ 

ᐱᓕᕆᑦᑎᐊᖏᓐᓇᕐᒪᑕ ᐅᑭᐅᓕᒫᖅ 

ᑮᓇᐅᔭᖃᑦᑎᐊᖅᐸᓐᖏᒻᒪᑕ ᑕᐃᒃᑯᐊ ᐊᑏᑦ  

ᐅᖃᐅᓯᕆᖅᑲᐅᔭᒃᑲ ᐱᓕᕆᓂᕆᔭᖏᓐᓄᑦ. 

 

ᐊᒻᒪᑦᑕᐅᖅ ᐃᒡᓗᓕᒑᕐᔪᖕᒥ ᐆᒐᖅᓯᐅᖅᑎᑦᑎᓪᓗᑎᑦ 

ᑭᐱᓐᖑᐃᔭᐃᖏᓐᓇᕐᒪᑕ. ᑖᓐᓇ 

ᐱᓕᕇᓐᓇᖃᑦᑕᖅᑐᖅ ᓕᓕᐊᓐ ᓯᒥᒃ ᖁᔭᓐᓇᒦᖅᐸᕋ 

ᐆᒐᖅᓯᐅᖅᓱᑎᑦ ᑕᕆᐅᕐᒥᐅᑕᓂᒃ ᐃᖃᓗᖕᓂᑦ 

ᐊᒻᒪᓗ ᑲᓇᔪᕐᓂᑦ ᐃᓐᓇᐃᑦ 

ᑭᐱᓐᖑᐃᔭᖅᑕᐅᖃᑦᑕᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ ᒥᔅᑕ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 5(2): 

ᖁᔭᓕᓂᖅ ᐊᓐᓄᕌᕆᓚᐅᖅᑕᒥᓂᒃ ᑮᓇᐅᔭᐃᑦ 

ᐊᑐᕈᒫᕐᒥᓂᐊᖅᑐᓄᑦ ᐅᓂᒃᑳᖅᑎᓪᓗᒍ 

(ᐊᕿᐊᕈᖅ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓕᔪᒪᓪᓗᖓ ᐊᒻᒪᓗ 

ᐃᓕᓴᕆᔪᒪᓪᓗᒍ ᐅᓪᓗᒥ ᐅᖃᓪᓚᓐᓂᐊᖅᑎᓪᓗᖓ 

ᐊᓐᓄᕌᖅᑐᖅᑕᐅᓯᒪᒐᒪ  

 

ᑖᓐᓇ ᐊᑐᖅᑕᕋ ᒫᓐᓇ ᐊᑖᑕᒐ ᐊᔾᔨᓐᖑᐊᖓᓂᒃ 

ᑕᐅᑐᒃᓱᓂ ᓄᓕᐊᕐᒪ ᓴᓇᓚᐅᕐᒪᐅᒃ, ᐅᓇ ᐊᑐᖅᑕᕋ 

ᒫᓐᓇᐅᔪᖅ.  

 

ᐊᒻᒪᓗ ᑖᒃᑯᐊᒃ ᑲᒦᒃ ᑕᒫᓂ ᐊᕐᕌᒍᒥ 

ᐅᐱᒋᔭᐅᓪᓗᖓ ᑖᒃᑯᐊᒃ ᐃᖅᑲᓇᐃᔭᕈᓐᓃᖅᓯᒪᔪᑦ 

ᑕᒫᓂ ᐃᖃᓗᖕᓃᖏᓐᓇᖅᑑᒃ ᐊᕐᕌᓂ ᐊᕐᕌᒍᒃ 44-

ᓂᑦ ᐊᓈᓇᓐᓂᒃ ᑲᒦᓐᓂᒃ ᓂᐅᕕᓚᐅᖅᓯᒪᖕᒪᑦ, 

ᐸᖅᑭᓯᒪᐃᓐᓇᖅᓱᓂᒋᒃ, ᑕᒪᒃᑯᓂᖓᒎᖅ 

ᐱᕕᔾᔪᐊᕐᓂᒃ ᐱᓕᕆᓂᐊᓕᕋᐃᒍᒪ 

ᓴᖅᑭᔮᖅᑎᒍᓐᓇᖃᑦᑕᕐᓂᐊᕋᒃᑯ ᐊᓈᓇᒪ 

ᓴᓇᐅᒐᑯᓗᖏᓐᓂᑦ ᐊᑐᕋᒪ. 

 

>>ᐸᑦᑕᑐᖅᑐᑦ 

 

ᑖᒃᑯᐊᒃ ᐊᖓᔪᖅᑳᒃᑲᐃᓛᒃ ᑕᕝᕙᓃᒍᓐᓃᖅᑑᒃ 

ᓄᓇᒦᒍᓐᓃᖅᑑᒐᓗᐊᒃ ᑭᓯᐊᓂ ᐃᖅᑲᐅᒪᓇᖃᑦᑕᕐᒪᑕ  

ᐅᐱᒋᓪᓗᒋᓪᓗ ᖁᔭᓐᓇᒦᒃᖅᓱᒋᓪᓗ ᑖᒃᑯᐊ 

ᐃᓚᓕᒫᒃᑲ ᓄᓕᐊᑯᓗᒐᓗ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 5(2): 

ᐅᖃᐅᓯᒃᓴᐃᑦ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᓄᑦ ᒥᒃᓵᓄᑦ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓪᓗᑦᓯᐊᖅ  

ᒪᓕᒐᓕᐅᖅᑎᐅᖃᑎᒃᑳ, (ᑐᓵᔨᑎᒍᑦ) ᓯᕗᓕᖅᑎ,  

ᐊᒻᒪᓗ ᒥᓂᔅᑕᐃᑦ.  

 

(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ, ᐅᖃᖅᑎᑦᓯᔩ, 

ᓂᓪᓕᕈᐊᖅᑐᖓ ᑕᒪᑦᓱᒪ ᑮᓇᐅᔭᓕᕆᓂᕐᒧᑦ 

ᐅᓂᒃᑳᖑᓚᐅᖅᑑᑉ ᒥᒃᓵᓄᑦ. ᑖᓐᓇ ᒥᓂᔅᑐ 

ᑮᓇᐅᔭᓕᕆᓂᕐᒧᑦ ᖁᕕᐊᓱᖃᑎᒋᕙᕋ.  

 

ᓯᕗᓪᓕᖅᐹᒥᒃ J-2-ᓕᕆᓐᖓᕐᒪᑦ ᐊᒻᒪ 

ᓯᕗᓕᖅᑎᕆᔭᕗᓪᓗ ᐅᖃᖅᑎᑦᑎᑦᑎᐊᓐᖓᖅᖢᓂ 

ᑕᕝᕙᓂ ᐃᒡᓘᑉ ᐃᓗᐊᓂ.  

 

ᑕᒪᒃᑯᐊᓗ ᒥᓂᔅᑑᖃᑎᒋᔭᖏᑦ ᑐᓴᖅᑎᖁᐊᖅᖢᒋᑦ 

ᐃᑲᔪᖅᑐᐃᓪᓚᕆᑦᑐᖓ ᐃᓕᑉᓯᓐᓂᒃ. 

ᐊᑭᕋᖃᓐᖏᑦᑐᖓ ᐃᓕᔅᓯᓐᓂᒃ. ᐃᓛᓐᓂᒃᑯᑦ 

ᖃᐅᔨᒪᒐᑦᑕ ᖃᑉᓗᓈᑦ ᓄᓈᓂ ᑕᒪᒃᑯᐊ 

ᒪᓕᒐᓕᐅᖅᑎᒋᔭᐅᔪᑦ ᓲᕐᓗ ᐊᑭᕋᖃᒥᐊᑐᐊᖅᖢᑎᒃ 

ᐃᓄᖕᒥᒃ ᐃᓄᖕᒧᑦ ᐊᑭᕋᖃᕐᓂᕐᒥᒃ ᐊᑐᖅᑐᐊᕐᒪᑕ. 

ᑕᒫᓂᓕ ᓄᓇᕗᒻᒥᑦᑎᐊᖅ ᐃᖏᕐᕋᑕ, ᐅᖃᖅᑎᑦᓯᔩ, 

ᖁᕕᐊᓱᓪᓚᕆᑦᑐᖓ. 

 

>>ᐸᑦᑕᑐᖅᑐᑦ 

 

ᑭᓯᐊᓂ “ᑭᓯᐊᓂᑕᖃᕐᒥᖕᒪᑦ.” 

 

>>ᐃᓪᓚᖅᑐᑦ 

 

ᖃᓄᖅᑑᕈᑎᒃᓴᓂᒃ ᐅᕙᒍᑦ 

ᒪᓕᒐᓕᐅᖅᑎᑐᐃᓐᓇᐅᔪᑎᒍᑦ 

ᐅᖃᐅᓯᖃᖅᑕᒻᓂᐊᖅᑐᒍᑦ ᐅᑉᓗᓂᑦ ᖃᐃᔪᓂᑦ ᐊᒻᒪ 

ᑕᖅᑭᓂᑦ ᖃᐃᔪᓂᒃ, ᒐᕙᒪᒋᔭᕗᑦ 

ᐱᓕᕆᑦᑎᐊᖁᒐᑉᑎᒍ, ᖃᐅᔨᒪᓇᖅᖢᓂᓗ ᑮᓇᐅᔭᑦ 

ᐊᒥᒐᕐᒪᑕ.  

 

ᑕᐃᒪ ᐅᕙᓂ ᐅᓂᒃᑳᓕᐊᕆᔭᖓᓂ ᖃᑉᓗᓈᑑᕐᓗᒍ 

ᑭᓯᐊᓂᐅᖕᒪᑦ ᐅᕝᕙᓘᓐᓃᑦ ᐃᓄᒃᑑᒥᐊᕐᓚᒍ. 

ᐅᑭᐅᓂᒃ ᖄᖏᑦᑐᓂ 

ᑮᓇᐅᔭᐃᔭᕐᕕᐅᓐᖏᓗᐊᖅᓯᒪᔪᑦ. 

ᐅᖃᖅᑑᓪᓗᐊᖅᑐᖓ, ᐅᖃᖅᑎᑦᓯᔩ, 

ᐊᕐᕕᐊᒥᐅᑕᐅᓪᓗᖓ ᑎᑭᕌᕐᔪᐊᕐᒥᐅᓪᓗ 

ᑭᒡᒐᖅᑐᖅᖢᒋᑦ, 

ᑮᓇᐅᔭᐃᔭᕐᕕᐅᓐᖏᓗᐊᖅᓯᒪᔪᓂᒃ 

ᖃᐅᔨᒪᓪᓚᕆᒃᑐᖓ. ᐅᕝᕙ ᓄᓇᓖᑦ ᐊᖏᓂᖅᓴᑦ 

ᐱᓕᕆᐊᒃᓴᖃᕐᓂᖅᓴᐅᓪᓗᑎᒃ ᐱᖁᑎᕐᔪᐊᓂᒃ 

ᑐᓂᔭᐅᓂᖅᓴᐅᕙᓪᓗᑎᒃ. ᐅᕙᒍᑦ ᓄᓇᓖᑦ 

ᒥᑭᓂᖅᓴᐅᔪᑦ ᐳᐃᒍᒐᐅᓯᒪᔫᔭᖅᑕᕋᑉᑕ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐊᒻᒪ ᐄ, ᖃᐅᔨᒪᔪᖓᐅᒐᓗᐊᖅ ᑕᒪᒃᑯᐊ ᓄᓇᓖᑦ  

ᐊᖏᔪᑦ, ᐅᓇ ᐃᖃᓗᐃᑦ ᐆᒃᑑᑎᒋᓗᒍ, ᖃᐅᔨᒪᔪᖓ, 

ᐄ, ᐅᕙᒍᑦ ᐊᕐᕕᐊᕐᒥᐅᑕᑎᒍᑦ 

ᐱᖁᑎᒋᓐᖏᑕᑉᑎᓐᓂᒃ ᐱᖁᑎᑖᖅᑕᕆᐊᖃᕐᓂᐊᑦ, 

ᐄ, ᐊᖏᓂᖅᓴᐅᒻᒪᑦ ᐊᑕᐅᑲ. ᑭᓯᐊᓂ ᐊᔾᔨᒌᔾᔫᒥᔪᒥᒃ 

ᑖᒃᑯᐊ ᐃᓄᐃᑦ ᐃᓄᒃ ᐊᑕᐅᓯᖅ ᐃᖃᓗᒻᒥᐅᑕᐅᑉᐸᑦ, 

ᐊᕐᕕᐊᕐᒥᐅᑕᐅᒃᐸᑦ, ᐱᔪᓐᓇᐅᑎᖏᑦ 

ᐊᔾᔨᒌᒃᑲᓗᐊᕐᒪᑕ. ᑕᐃᒪ ᑕᒪᓐᓇ ᑐᓐᖓᕕᒋᓗᒍ 

ᐊᔭᐅᖅᑐᐃᓐᓇᕐᓂᐊᖅᑐᖓ, ᖃᐅᔨᒪᓂᐊᖅᐳᑎᑦ, 

ᐅᖃᖅᑎᑦᓯᔩ, ᑕᒪᒃᑯᐊ ᓄᓇᓖᑦ ᒥᑭᓂᖅᓴᑦ 

ᐳᐃᒍᔭᐅᖁᓇᒋᑦ. 

 

ᑕᐃᒪ ᐅᕙᓐᓂᓪᓗ ᐅᓂᒃᑳᕆᓚᐅᒐᖓᓂᒃ 

ᑕᑯᓚᐅᖅᑐᖓᐅᒐᓗᐊᖅ, ᐄ, ᑐᓴᕐᓇᖅᑐᓂᒃ ᐊᒥᓱᓂᒃ 

ᑮᓇᐅᔭᐃᔭᕐᓂᐅᑉ ᒥᒃᓵᓄᑦ. ᑭᓯᐊᓂ  

ᑐᓴᕈᐊᖅᑐᖓᐅᒐᓗᐊᖅ ᓱᓇᓂᒃ ᑮᓇᐅᔭᕐᓂᒃ 

ᐊᑐᓐᖏᑉᐹᓪᓕᕈᑎᒃᓴᓂᒃ ᓱᓇᓂᒃ 

ᐃᓱᒪᒋᔭᖃᖅᓯᒪᖕᒪᖔᑕ ᒫᓐᓇᒧᑦ ᒐᕙᒪᕗᑦ 

ᐊᐱᖅᑯᑎᒋᒋᐊᓂᐊᖅᖢᒍᓗ. 

 

ᐅᑯᐊ ᑮᓇᐅᔭᐃᔭᕐᕕᐅᓇᔭᖅᐸᑕ 

ᐱᕚᓪᓕᕈᑕᐅᓪᓚᕆᒐᔭᖅᑰᖅᑐᑦ ᑕᕝᕙ ᒫᓐᓇ 

ᑭᒡᒐᖅᑐᖅᑕᒻᓄᑦ ᓯᕗᓪᓕᖅᐹᒥᒃ ᐅᔭᕋᖅᑕᕆᐊᕐᓂᐅᑉ 

ᒥᒃᓵᓄᑦ ᐃᓕᓐᓂᐊᕐᓂᖅ. ᑖᓐᓇ ᑲᖏᖅᖠᓂᐅᑉ  

ᖃᓂᒋᔮᓂ ᒥᓚᑕᐃᓐ ᐅᔭᕋᓐᓂᐊᕕᐊ 

ᐅᒃᑯᐃᓪᓚᕆᖕᒪᑦ, 2019 ᐅᒃᑯᐃᓛᓯᔪᖅ. ᒫᓐᓇ ᒫᓐᓇ 

ᑕᕝᕙ, ᐅᖃᖅᑎᑦᓯᔩ, 

ᑮᓇᐅᔭᐃᔭᕐᕕᐅᒋᐊᖃᓪᓚᕆᒃᑐᖅ ᑕᒪᓐᓇ ᐃᓄᐃᑦ 

ᓄᓇᕗᒥᐅᑦ ᐱᓕᕆᐊᑉᓴᖅᑖᖁᓪᓗᒋᑦ. 

 

>>ᐸᑦᑕᑐᖅᑐᑦ 

 

ᐊᒻᒪ, ᐅᖃᖅᑎᑦᓯᔩ, 

ᐱᕕᖃᖅᑎᑕᐅᒃᑲᓐᓂᖅᑑᓪᓗᐊᕐᒪᖔᕐᒪ 

ᐊᐱᕆᕈᖁᐊᕋᓗᐊᖅᑐᖓ ᒫᓐᓇ, ᐅᖅᑎᑦᓯᔩ. ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᖕᒪᑦ 

ᑖᒃᑯᐊ ᐅᖃᐅᓯᕆᔭᓂᒃ ᐅᓪᓗᒥ 

ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 

ᑐᓴᓐᖏᓐᓇᒪ, ᒥᔅᑐ ᒪᐃᓐ, ᑲᔪᓚᐅᕆᑦ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ ᒪ’ᓇ, ᑐᓵᖑᓚᓱᐃᑦᑑᒐᑦᑎ 

ᐅᕙᒻᓂᒃ. 

 

>>ᐃᓪᓚᖅᑐᑦ 

 

ᐄ, ᑕᒪᓐᓇᐃᓛᒃ ᐅᔭᕋᑦᑕᕆᐊᓕᕆᓂᕐᒧᑦ 

ᐃᓕᓐᓂᐊᕐᓂᖅ ᐅᖃᐅᓯᕆᓚᐅᕋᒃᑯ. ᒫᓐᓇ ᑕᕝᕙ 

ᑮᓇᐅᔭᐃᔭᕐᕕᒋᒋᐊᖃᓪᓚᕆᒃᑲᓗᐊᒐᕗᑦ ᓄᓇᕘᒥᐅᑦ 

ᐱᕚᓪᓕᕈᑎᒃᓴᐃᑦ ᑕᒪᔾᔭᐅᒐᓗᐊᕐᒪᑕ ᐱᓕᕆᐊᒃᓴᑦ 

ᑕᐃᑲᐅᒐᓗᐃᑦ. ᐃᓕᓐᓂᐊᕐᓂᕐᒥᒃ 

ᐊᑐᐊᓂᒃᓯᒪᓕᕌᖓᑕ ᐃᓄᐃᑦ ᓄᓇᕗᒻᒥᐅᑦ 

ᐱᓕᕆᐊᒃᓴᖅᑖᖅᑕᕋᓗᐊᕐᒪᑕ ᖃᐅᔨᒪᓗᒃᑖᖅᑐᒍᑦ. 

 

ᐊᒻᒪ ᐅᓇ ᑐᒡᓕᐊ ᑐᕼᐊᓚᐅᓐᖏᑕᕋ ᑕᕝᕙᓂ 

ᐃᓗᐊᓂ ᐅᓂᒃᑳᖅᕼᐃᒪᔪᓂᒃ, ᓄᓇᓕᖕᓂ 

ᐃᕼᐅᒪᑕᐅᑎᑦᓯᓂᖅ ᖃᑉᓗᓈᑎᑐᑦ Community 

Emplowerment. ᓄᓇᕘᑖᕐᓂᐊᓕᖅᑎ’ᔪᒋᑦ 

ᑕᐃᑉᕼᐅᒪᓂ 1990s-ᓂᒃ 

ᐅᖃᐅᕼᐃᐅᑦᑕᓚᐅᖅᕼᐃᒪᔫᒐᓗᐊᖅ ᑕᒪᓐᓇ ᐅᓇ 

ᒐᕙᒪᑦ ᑐᓐᖓᕕᐊ, ᔭᓗᓇᐃᖑᓚᐅᖅᕼᐃᒪᔪᖅ 

ᑕᐃᑉᕼᐅᒪᓂ. 

ᐃᕼᐅᒪᑕᐅᓗᐊᓚᐅᖅᕼᐃᒪ’ᒪᒎᖅ 

ᓄᓇᕘᑖᕐᓂᐊᓕᖅᑎᓪᓗᑕ 

ᐃᕼᐅᒪᓕᐅᓚᐅᖅᕼᐃᒪᔪᓂᑦ, ᐄ. ᐊᑏ, 

ᐋᖅᑭᒃᕼᐃᓂᐊᖅᐳᒍᑦ ᐊᕼᐃᐊᒎᕐᔫᒥᔪᒥᒃ.  

 

ᐅᑯᐊ ᓄᓇᓖᑦ ᓄᓇᓕᖕᓂᕼᐃᐅᖅᑐᑦ 

ᐃᕼᐅᒪᑕᐅᓂᖅᕼᐊᐅᒋᐊᕐᓕ, ᐅᖃᖅᑏ. ᒫᓐᓇ ᑕᕝᕙ 

ᓄᓇᕘᖃᓕᖅᑎ’ᔪᑕ ᑕᒪᓐᓇ 

ᕼᐊᖅᑭᓪᓗᐊᕕᒃᓯᒪ’ᒪᖔᖅ ᓇᓗᒋᒐᒃᑯ. ᑮᓇᐅᔭᑦ 

ᑕᐅᑐᒐᔭᕈᑉᑎᒍ ᓇᒧᐊ’ᓂᐊᕐᒪᖔᑕ ᐅᑯᐊ ᓄᓇᓖᑦ 

ᐊᖏᓂᖅᕼᐊᑦ ᐱᓗᐊᖅᑐᒥᒃ ᑖᓐᓇ ᓄᓇᓕᒃ, 

ᐃᖃᓗᐃᑦ, ᑕᕝᕙᓂ ᐃᕼᐅᒪᓕᐊᕆᔭᐅᑦᑕᖅᑐᑦ. 

(ᑐᓵᔨᑎᒍᑦ) ᑕᒪᓐᓇ ᓴᓐᖏᓂᖅ ᑕᒪᓐᓇ 

ᐃᓱᒫᓘᑎᒋᔭᕋ ᓄᓇᕗᒻᒥᐅᑕᐅᓪᓗᖓ 

ᓴᐃᒻᒪᑦᑎᕐᕕᐅᓯᒪᓐᖏᑦᑐᒦᖦᖢᖓᓗ, ᐊᒻᒪᓗ 

ᓇᓗᓕᖅᑰᕋᑦᑕ ᑕᒪᓐᓇ ᐳᐃᒍᖅᑰᕋᒃᑯ ᓄᓇᓖᑦ 

ᓴᓐᖏᓂᖅᑖᖅᑎᒋᐊᖃᖅᖢᒋᑦ.  

 

ᓲᕐᓗ ᐃᓱᒪᓕᕆᓂᖅ. ᓄᓇᓖᑦ ᐅᓄᖅᑐᑦ 

ᐅᓗᕆᐊᓇᖅᑐᒦᓕᕐᒪᑕ ᐱᔾᔪᑎᒋᓪᓗᒍ 

ᐃᓱᒪᓕᕆᓂᖅ. ᓇᐅᒃ ᑕᐃᒪ ᑭᒡᒍᑖ? ᓄᓇᕗᑦ 

ᒐᕙᒪᒃᑯᖏᑦ ᑕᐃᒪᓐᖓᓕᒫᖅ ᓄᓇᖕᓕᓂ 

ᖃᓄᐃᑦᑐᖃᓕᕌᖓᑦ ᑕᐃᑲᓃᖏᓐᓇᐅᔭᓐᖏᒻᒪᑕ 

ᐆᒃᑑᑎᒋᓗᒍ ᑕᐃᓐᓇ ᑭᑭᒃᓯᒪᔭᕗᑦ ᓄᓇᓖᑦ 

ᓴᓐᖏᓂᕐᓂᑦ ᑎᒍᓯᓂᕐᓂᑦ. ᑕᒪᓐᓇ 

ᐊᑐᓕᖅᑎᖁᔭᐅᔭᕋ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 

ᐱᕙᓪᓕᐊᔪᓕᕆᓂᕐᒥᒃ ᐱᖁᑎᕐᔪᐊᓕᕆᓂᕐᒥᒃ 

ᐊᔪᕐᓇᓐᖏᓐᓂᑦᑕᒫᖓᑦ.  

 

ᑕᒪᓐᓇ ᐊᒃᓱᕉᑎᒋᑦᑎᐊᒻᒪᕆᒃᑲᒃᑯ ᐊᒻᒪᓗ 

ᐃᓚᒋᔭᐅᖃᑕᐅᓚᐅᖅᓯᒪᓪᓗᓂ ᓄᓇᕗᑦ 

ᑕᑯᓐᓇᖅᑕᐅᓐᖑᐊᓕᕐᒪᑦ. ᐊᒻᒪᓗ 

ᒪᓕᒐᓕᐅᖅᑎᐅᓪᓗᑕ ᑲᑐᔾᔨᓗᑎᒃᑯ ᑕᒪᓐᓇ 

ᐱᓕᕆᐊᕆᔪᓐᓇᖅᑕᕗᑦ ᑕᖅᑭᓂᑦ ᐊᕐᕌᒍᓂᓗ 

ᐊᒡᒋᖅᑐᓂᑦ. ᓂᕆᐅᒃᐳᖓ ᑕᒪᒃᑯᓂᖓ 

ᐱᓕᕆᐊᖃᕐᓂᐊᕐᓂᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᑲᑎᒪᔩᑦ 

ᐃᖅᑲᐃᓯᓗᓯᐊᐃ’.  

ᑖᔅᓱᒧᖓ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ 

ᐅᓂᒃᑳᓕᐊᖏᓐᓄᑦ ᐱᕕᖃᑦᑎᐊᒻᒪᕆᒃᑲᔅᓯ 

ᑲᑎᒪᔾᔪᑎᒃᓴᓂᒃ ᓇᐃᓴᐅᑎᖓ 11. ᑕᐃᑲᓂ  

ᐅᖃᓪᓚᒋᐊᓪᓚᒍᒪᒍᔅᓯ, ᐅᖃᕆᐊᕈᒪᒍᔅᓯᓘᓐᓃᑦ 

ᑖᔅᓱᒧᖔᖓᓪᓚᕆᒃᑐᓂᒃ 

ᐱᕕᖃᑦᑎᐊᕋᔅᓯ ᑕᐃᑲᓂ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓚᐅᖅᑕ. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᓇᐃᓴᐅᑎᑎᖓ 5. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᒧᑦ 

ᑭᐅᔾᔪᑎᑦ ᐱᑕᖃᓐᖏᒻᒪᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ 

ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᔅᑕ ᒪᐃᓐᓗ ᐃᑉᐸᒃᓴᖅ ᖁᕕᐊᓇᓚᐅᕐᒪᑦ  

ᐃᑲᕐᕋᒐᓴᖕᓂᒃ ᐳᓛᕆᐊᖅᓯᒪᔪᓂᑦ ᑕᒪᐅᖓ 

ᓄᓇᕗᒻᒧᑦ ᖁᕕᐊᓇᓚᐅᕐᒪᑦ.  

 

ᐃᓕᓴᕆᔪᒪᔭᒃᑲ ᐅᕙᓐᓂᒃ ᑕᑯᔭᖅᑐᖅᓯᒪᔪᑦ 

ᒪᓕᒐᓕᐅᕐᕕᒡᔪᐊᕐᒥ ᑲᑎᒪᕐᔪᐊᕐᕕᖕᒦᓐᖔᖅᑐᑦ ᒫᓐᓇ 

ᐅᑯᐊ ᒪᓕᒐᓕᐅᖅᑏᑦ ᑎᑎᕋᕐᕕᖏᖕᓂᑦ 

ᐃᖅᑲᓇᐃᔭᖅᑐᑦ ᐊᒻᒪᓗ 

ᖃᐅᔨᓴᕆᐊᖅᑐᖅᓯᒪᓯᓐᓈᖅᖢᑎᒃ ᒪᐅᓐᖓᖅᓯᒪᔪᑦ.  

 

ᐊᐅᓚᓂᑦᑎᓐᓂᒃ ᑖᒃᑯᐊ ᑕᑯᔭᖅᑐᖅᓯᒪᔪᑦ ᐊᒻᒪᓗ 

ᐊᓯᖏᓐᓄᐊᖃᑦᑕᕆᓪᓗᑎᑦ ᖃᓄᖅ 

ᐊᐅᓚᖃᑦᑕᕐᒪᖔᑦ ᑐᑭᓯᒃᑲᓐᓂᕋᓱᒃᖢᑎᒃ. ᐊᒻᒪᓗ 

ᒪᓕᒐᓕᕆᓂᖅ ᑕᒪᒃᑯᐊ ᖁᕕᐊᒋᕈᓘᔭᖅᖢᒋᑦ 

ᐊᐱᖅᑯᑎᖏᑦ. ᐊᒃᓱᐊᓗᒃ ᖁᕕᐊᓇᓚᐅᖅᑐᑦ. ᐊᒻᒪᓗ 

ᐱᔪᒥᒃᓱᕐᓂᖏᑦ. ᓯᕗᒧᐊᑉᐸᓪᓕᐊᔭᕗᓪᓗ ᑕᒪᒃᑯᐊ  

ᑐᑭᓯᒃᑲᓐᓂᕈᒪᔭᖏᑦ ᑕᐃᒪ ᐊᒻᒪᓗ 

ᐃᖅᑲᓇᐃᔭᕐᕕᒋᖃᑦᑕᖅᑕᖏᑦ.  

 

ᑕᐃᒃᑯᐊ ᖃᐅᔨᒪᖁᓪᓗᒋᑦ ᑐᓐᖓᓱᖁᕙᒃᑲ ᐅᑯᐊ  

ᖃᐃᓯᒪᔪᑦ ᓇᖏᖅᓯᖃᑦᑕᕐᓂᐊᖅᐳᓯ ᐊᑏᑦ 

ᑕᐃᒑᖓᒃᑯ:  

 

ᓂᐅᕙᐅᓐᓛᓐ ᓛᕙᑐᐊᕆ, ᐹᑐᕆᒃ ᑎᐊᑦᑐᓗ.  

 

>>ᐸᑦᑕᑐᖅᑐᑦ 

 

ᐋᓐᑎᐅᕆᔪᒥ ᕌᓄᓪᑦ ᐊᐅᓪᐱᓐ.  

 

>>ᐸᑦᑕᑐᖅᑐᑦ 

 

ᐳᕆᓐᔅ ᐃᐊᑦᕗᑦ ᐊᐃᓚᓐ, ᐃᒪᓕ ᔨᐊᓐᓴᓐ.  

 

>>ᐸᑦᑕᑐᖅᑐᑦ 

 

ᐋᓐᑎᐅᕆᔪ ᕌᔅᓕᓐ ᐃᓐᕗᕋᐃᓱ.  

 

>>ᐸᑦᑕᑐᖅᑐᑦ 

 

ᐋᓪᕘᑕᒥ ᐋᓐᑐᕈ ᒪᐃᔪᕐ.  

 

>>ᐸᑦᑕᑐᖅᑐᑦ 

 

ᑯᐸᐃᒃᒥ ᐋᓕᒃᔅ ᓄᐊᐱᐅᓪᑦᓴᐃ.  

 

>>ᐸᑦᑕᑐᖅᑐᑦ 

 

ᑯᐸᐃᒃᒥ ᕕᐅᓪ ᑭᒻᐱᐅᕆᑎ.  

 

>>ᐸᑦᑕᑐᖅᑐᑦ 

 

ᓴᔅᑳᑦᓱᕙᓐᒥ ᐋᕝᓂ ᐱᐅᕋᓐᔨᐊᒻᐱ.  

 

>>ᐸᑦᑕᑐᖅᑐᑦ 

 

ᑯᐸᐃᒃᒥ ᐊᐃᕇᓪ ᓯᑯᕉᐱᒃ.  

 

>>ᐸᑦᑕᑐᖅᑐᑦ 

 

ᑯᐸᐃᒃᒥᑦᑕᐅᖅ, ᐅᕉᔅ ᓴᐃᓐᑦ-ᐱᐅ.  

 

>>ᐸᑦᑕᑐᖅᑐᑦ 

ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ ᐊᒻᒪᓗ 

ᒫᓃᓐᓂᔅᓯᖕᓂᑦ ᖁᕕᐊᓱᓐᓂᐊᖅᐳᓯᑐᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓘᓐᓇᓯ 

ᑐᓐᖓᓱᒋᔅᓯ ᑲᔾᔮᕐᓇᖅᑐᐊᓗᖕᒧᑦ ᐃᖃᓗᖕᓄᑦ 

ᓄᓇᕗᒻᒧᓪᓗ. ᖁᕕᐊᓇᕈᓇᖅᐳᖅ ᑕᒫᓃᓐᓂᔅᓯᓐᓂᑦ.  

 

(ᑐᓵᔨᑎᒎᕈᓐᓃᖅᑐᖅ) ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᐅᓐᓄᒃᓴᒃᑯᑦ ᓄᓇᕗᒻᒥᐅᑦ 

ᒪᓕᒐᓕᐅᖅᑎᐅᖃᑎᒃᑲ, ᓯᕗᓕᖅᑎ.  

 

ᐅᓪᓗᒥ ᐃᓕᓴᕆᔪᒪᔭᕋ ᐊᐃᑉᐸᕋ ᕋᓱᓪ ᐊᕿᐊᕈᖅ 

ᐊᒻᒪᓗ ᓄᑲᖓ ᐸᐅᓗᓯ ᔪᐊᓇᓯ ᐊᕿᐊᕈᖅ ᐊᒻᒪᓗ 

ᑭᐅᕈᓪ ᐊᕿᐊᕈᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᕕᖁᑎᔅᓯᓐᓄᑦ ᑐᓐᖓᓱᖃᑦᑕᕆᑦᑎ. 

ᐋᓪᓚᐅᓐᖏᑦᑐᐊᓘᔪᒍᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᔾᔪᑎᖃᖅᑐᖓ ᐃᓕᓴᖅᓯᔪᒪᖕᒥᒐᒪ ᑖᒃᑯᐊ 

ᓄᓇᖅᑲᑎᒐ ᐱᖃᓐᓈᕋᓗ, ᐱᖃᓐᓈᕋ ᓴᒫᓐᑕ 

ᒧᐊᒐᓐ; 

 

>>ᐸᑦᑕᑐᖅᑐᑦ 

 

ᐃᕐᓂᕋ ᐊᓈᓇᒐᓗ ᔨᐅᕋᑦ ᒧᐊᒐ; 

 

>>ᐸᑦᑕᑐᖅᑐᑦ 

 

ᐊᒻᒪ ᖃᖏᐊᕆᖕᒥᔭᕋ ᐊᐃᒡᒐ ᒪᓕᑭ. ᑖᒃᑯᐊ 

ᐃᓕᓴᕆᔪᒪᔭᒃᑲ ᑲᓐᖑᓱᒃᑑᒐᓗᐊᑦ ᓂᑯᕕᑦᑕᕆᐊᒃᓴᖅ 

ᖃᐅᔨᒪᕙᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᑦᑎ ᒪᓕᒐᓕᐅᕐᕕᖁᑎᔅᓯᓐᓄᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ-ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ ᒥᓯᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᖅᓯᔪᒪᒐᒪ ᑖᓐᓇ ᐅᑮᕕᖕᒥ 

ᐱᖃᓐᓇᕆᓂᖅᐹᕆᓚᐅᖅᑕᕗᑦ ᐊᒻᒪ ᑕᒪᑉᑕᓗᒃᑖᖅ 

ᐃᓕᓐᓂᐊᖅᑐᓂᒃ ᓯᐊᓛᖃᖅᓱᓂ 

ᐃᒪᓐᓈᖅᑐᐃᖃᑦᑕᓚᐅᖅᑐᖅ  

ᒪᓕᖃᑦᑕᕆᐊᖃᓚᐅᖅᑕᕗᑦ, ᔪᐊᓇ ᐊᕙ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᑖᓐᓇ ᐸᐅᓗᓯ ᔪᐊᓇᓯ ᐊᕿᐊᕈᖅ. 

ᐃᒪᓐᓇᓪᓚᑦᑖᖅ ᐃᒡᓚᖃᑦᑕᕋᓐᓄᒃ ᐅᖃᔾᔮᓐᖏᑦᑐᖓ 

ᓱᓇᒥᒃ ᐃᒡᓚᐅᑎᖃᖃᑦᑕᕐᒪᖔᑦᑕ. ᐊᐱᕆᔪᓐᓇᖅᑕᓯ. 

ᖁᔭᓐᓇᒦᒃ, ᐅᖃᖅᑎᑦᑎᔩ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᔪᐊᓈ, ᑐᓐᖓᓱᒋᑦ. ᑕᕝᕙᓂᓗ 

ᐅᕙᓃᑦᑐᓕᒫᑦ ᐃᓕᓴᕆᔭᐅᓐᖏᑦᑑᒐᓗᐊᑦ, 

ᑕᐃᔭᐅᓐᖏᑦᑑᒐᓗᐊᑦ ᑐᓐᖓᓱᖃᑦᑕᕆᑦᑎ 

ᒪᓕᒐᓕᐅᕐᕕᖁᑎᔅᓯᓐᓄᑦ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᔭᐅᖅᑲᐅᔫᒐᓗᐊᑦ 

ᓇᓗᓇᐃᒃᑲᓐᓂᕈᒪᑐᐃᓐᓇᖅᑐᖓ ᑖᒃᑯᐊ ᑕᒫᓃᑦᑐᑦ 

ᑖᒃᑯᐊ ᒪᓕᒐᓕᐅᕐᕕᒡᔪᐊᕐᒥ ᐃᓕᓐᓂᐊᖅᑐᑦ ᐋᑐᕚᒥ 

ᐋᑐᕚᒦᓐᖔᖅᑐᑦ ᑕᒪᕐᒥᑦᑎᐊᖅ 

ᐃᓕᑕᕆᔭᐅᖅᑲᐅᖕᒪᑕ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᓐᓂᒃ ᐃᓕᑕᕆᔭᐅᑦᓯᐊᖅᑲᐅᖕᒪᑕ 

ᐊᒻᒪᓗ ᑕᕝᕙᓃᓛᒃ ᐃᒡᓗᕐᔪᐊᖁᑎᑦᑎᓐᓂ.  

 

ᑕᐃᒪ ᖃᐅᔨᒪᖁᔨᑐᐃᓐᓇᕆᓪᓗᑕ ᑖᒃᑯᐊ  

ᐅᖃᓪᓚᒡᕕᒋᓂᐊᕐᒥᔭᒃᑲ ᐱᖓᔪᐊᖑᓕᖅᐸᑦ 

ᐅᓪᓛᒃᑯᑦ. ᑕᐃᒪᐃᓛᒃ ᑖᒃᑯᐊ ᐃᓕᓐᓂᐊᕐᒪᑕᐃᓛᒃ 

ᖃᐅᔨᕙᓪᓕᐊᓪᓗᑎᒡᓗ ᒪᓕᒐᓕᐅᕐᕖᑦ ᖃᓄᖅ  

ᐊᐅᓚᓲᖑᖕᒪᖔᑕ ᐊᒻᒪᓗ ᖃᓄᖅ ᑕᒫᓂ ᓄᓇᕗᒻᒥ 

ᐊᐅᓚᕙᖕᒪᖔᑕ ᒐᕙᒪᓕᕆᔨᐅᓪᓗᑕ ᑕᒫᓂ 

ᒪᓕᒐᓕᐅᖅᑎᐅᓪᓗᑕ. ᑕᒫᓃᓐᓂᐊᕐᓂᕐᒥᓂᒃ 

ᐃᖃᓗᖕᓂ, ᐊᒻᒪᓗ ᑖᒃᑯᐊᖏᓛᑦ 

ᓇᑭᓐᖔᖅᑐᓕᒫᖑᖅᑲᐅᖕᒪᑕ ᑕᐃᒪ 

ᐃᓕᑕᕆᔭᐅᑦᑎᐊᖅᑲᐅᖕᒪᑕ ᐅᐱᒋᑦᓯᐊᖅᐸᒃᑲ, 

ᓄᓇᕗᒻᒧᑦᑕᐅᖅ ᑐᓐᖓᓱᑦᑎᐊᖁᑦᓯᐊᕆᕙᒃᑲ 

ᑕᕝᕙᓂᓗ ᐃᒡᓗᕐᔪᐊᖁᑎᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᓴᕆᔭᐅᕋᑖᖅᑐᓂ4ᑕᐅᖅ 

ᐃᓕᓴᖅᓯᔪᒪᒐᒪ. ᑖᒃᑯᐊ ᐃᓚᑯᓗᒃᑲ  

ᑕᕝᕙᓃᒍᓐᓇᕐᒪᑕ ᖁᕕᐊᓱᑦᑎᐊᖅᐳᖓ 

ᐃᑲᔪᖅᑐᑦᑎᐊᖃᑦᑕᕐᒪᑕ. ᑖᓐᓇ ᓄᓕᐊᕋ ᑭᐅᕈᓪ 

ᐊᕿᐊᕈᖅ. ᖃᖏᐊᒃᑲ ᑖᒃᑯᐊ ᐱᖓᓱᑦ: ᕋᓱᓪ, 

ᐸᐅᓗᓯ ᔪᐊᓇᓯ ᐊᒻᒪᓗ ᐃᑦᑐᐊᖓᑦ ᐊᕿᐊᕈᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖒᒧᑦ, ᒥᓯᔅ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᐅᕙᖓᑦᑕᐅᖅ 

ᐃᓕᓴᕆᔭᐅᓯᒪᔪᓄᑦ ᐋᓯᓪᓕᐊᓯᑦ ᑖᒃᑯᐊᓴᐃᓐᓇᕐᓂᒃ 

ᐃᓕᓴᖅᓯᒍᒪᓪᓗᑕ ᑭᓯᐊᓂ ᓄᐊᑯᓗᒋᒐᒃᑭᒃ 

ᐃᓕᓴᖅᓯᓐᓂᓐᖏᒃᑯᒪ ᓱᔪᕈᓘᔮᕋᔭᕐᖓᑦ ᕋᓱᓪ 

ᐊᕿᐊᕈᖅ, ᓄᐊᑯᓗᒐ, ᐊᒻᒪᓗ ᐸᐅᓗᓯ ᐊᕿᐊᕈᖅ 

ᐊᒻᒪᓗ ᐃᑦᑐᐊᖓᑦ ᐊᕿᐊᕈᖅ ᑕᕝᕙᓃᖃᑕᐅᒻᒥᒻᒪᑦ. 

ᐊᒻᒪᓗ ᑭᒡᒐᑐᖅᑕᑯᓗᒐ ᔪᐊᓇ. ᐊᑏᑦ 

ᐅᖃᖅᑕᐅᖅᑲᐅᔫᒐᓗᐊᖅ. ᑭᓯᐊᓂ 

ᐃᓕᓴᕆᒍᒪᒻᒥᒋᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ ᑲᔪᓯᓚᐅᖅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 042 - 5(2): ᐋᓐᓂᐊᕕᑐᖃᖅ 

ᑐᓐᓂᕆᔭᐅᓂᖓ ᐸᕐᓂᖅᑑᑉ 

ᕼᐋᒻᒪᓚᒃᑯᖏᓐᓄᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ. ᐅᓐᓄᓴᒃᑯᑦ ᑐᓐᖓᓱᒋᔅᓯ ᑖᒃᑯᐊ 

ᑕᕝᕗᖓ ᐳᓛᕆᐊᖅᓯᒪᔪᑦ. ᐊᒻᒪᓗ ᓄᓇᖅᑲᑎᒃᑲ, 

ᑐᓐᖓᓱᒋᔅᓯ.  

 

ᐅᓇ ᐊᐱᖅᑯᑎᒋᓂᐊᖅᑕᕋ (ᑐᓵᔨᑎᒍᑦ) 

ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ.  

 

ᑎᓴᒻᒥᐅᓚᐅᖅᑐᒥᒃ ᐃᒃᓯᕙᑎᓪᓗᒋᑦ ᒪᓕᒐᓕᐅᕐᕕᖕᒥ 

ᓴᖅᑭᑦᑎᓚᐅᕋᒪ ᐊᔾᔨᖏᑦ ᕼᐊᒻᓚᒃᑯᑦ ᑲᑎᒪᔨᖏᑦᑕ 

ᐸᖕᓂᖅᑑᕐᒥ ᑎᑎᖅᑲᑎᒍᑦ ᑐᒃᓯᕋᐅᑎᖏᓐᓂᑦ 

ᐊᑐᓕᖅᑎᑕᐅᑲᐅᑎᒋ ᐸᖕᓂᖅᑑᒥ ᑐᐊᕕᕐᓇᖅᑐᓄᑦ 

ᐅᓚᕕᑦᑎᓂᕐᒧᑦ ᐸᕐᓇᐅᑎᖓᑦ.  

 

ᑕᕝᕙᓂ ᑐᒃᓯᕋᐅᑎᖏᓐᓂᑦ ᑲᑎᒪᔩᑦ, ᐸᖕᓂᖅᑑᖅ 

ᕿᒫᕕᖃᓐᖏᒻᒪᑦ ᐋᓐᓂᖅᓯᖅᑕᐅᓯᒪᔪᓄᑦ 

ᐊᐃᑉᐸᖏᓐᓄᑦ ᐊᒻᒪᓗ ᑐᐊᕕᕐᓇᖅᑐᖃᖅᑎᓪᓗᒍ 

ᑖᒃᑯᐊ ᐱᕋᔭᒃᑕᐅᔪᑦ ᕿᒫᖃᑦᑕᕐᒪᑕ ᐃᓚᒥᓐᓄᑦ 

ᓴᓂᓪᓕᕐᒥᓄᑦ ᐅᕝᕙᓘᓐᓃᑦ ᐃᒡᓗᕋᓛᓄᑦ 

ᐃᔨᕋᓱᒃᖢᑎᒃ ᐋᓐᓂᖅᓯᕆᔨᒥᖕᓂᒃ. 

 

ᐅᖃᖅᑏ, ᑖᒃᑯᐊ ᑲᑎᒪᔨᒃᑯᑦ ᑎᑎᕋᓚᐅᕐᒪᑕ 

ᐃᒪᐃᓕᖓᓚᐅᖅᖢᑎᒃ ᑎᑎᕋᖅᑕᖏᓐᓂᑦ: 

“ᑕᐃᒪ ᓇᓖᕌᕋᒃᓴᓂ ᓄᓇᕗᑦ ᒐᕙᒪᒃᑯᖏᑦ 

ᒫᓐᓇᑲᐅᑎᒋ ᑖᓐᓇ ᓴᒃᑯᑕᐅᑲᐅᑎᒋᖁᓪᓗᒍ 

ᐋᓐᓂᐊᕕᑐᖃᖅ ᕼᐋᒻᓚᒃᑯᓐᓄᑦ ᐸᖕᓂᖅᑑᒥ. ᑖᓐᓇ 

ᓄᑖᓐᖑᕆᐊᖅᑕᐅᔭᓕᕐᒪᑦ ᐃᓂᒋᔭᐅᔪᓐᓇᖁᓪᓗᒍ 

ᕿᒫᕕᐅᓗᓂ ᐊᒻᒪᓗ ᐃᑲᔪᖅᓯᖅᑕᐅᔪᑦ ᒪᑯᓄᖓ  

ᐱᕋᔭᒃᑕᐅᓯᒪᔪᑦ ᓄᓇᓕᖕᓂ.” 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ 

ᒥᓂᔅᑕᖓ ᑲᒪᒋᔭᖃᕐᒪᑦ ᐊᐅᓚᑦᑎᓂᕐᒥᒃ ᑖᒃᑯᐊ 

ᒐᕙᒪᒃᑯᑦ ᐃᒡᓗᓂᑦ ᐊᑐᕈᓐᓃᖅᑕᖏᓐᓄᑦ 

ᐊᑐᐊᒐᕐᓄᑦ ᐊᓯᖏᓐᓄᓪᓗ ᐱᖁᑎᖏᓐᓄᑦ. 

ᓇᓗᓇᐃᖅᓯᔪᓐᓇᖅᐲᑦ ᖃᓄᖅ ᓄᓇᕗᑦ ᒐᕙᒪᒃᑯᑦ 

ᑭᐅᕙᓪᓕᐊᓪᒪᖔᑕ ᕼᐊᒻᓚᒃᑯᑦ ᑐᒃᓯᕋᐅᑎᒋᔭᖏᓐᓂᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᓪᓗ ᑲᑎᒪᔨᐅᖃᑎᒐ 

ᑕᒪᑐᒪᑉ ᒥᒃᓵᓄᑦ ᐊᐱᕆᖕᒪᑦ. ᑖᒃᑯᐊᖏᓛᒃ ᐊᑉᖁᑎ 

ᐊᑐᓲᕆᒐᑉᑎᒍᑦ ᐃᒡᓗᕐᔪᐊᖅ ᐊᑐᖅᑕᐅᔪᒪᔪᓐᓃᕌᖓᑦ 

ᒐᕙᒪᒃᑯᓐᓄᑦ. ᑕᒪᐃᓐᓄᑦ ᐊᐱᖅᑯᑎᒋᓚᐅᖅᖢᒍ 

ᑭᑐᓐᓄᑦ ᐱᔭᐅᔪᒪᓇᔭᓐᖏᒻᒪᖔᖅ. ᒫᓐᓇ ᑖᑉᓱᒥᖓ 

ᓱᓕ ᐊᑐᕋᑉᑕ. ᐃᓱᓕᓕᖅᑑᒐᓗᐊᖅ ᑕᒪᓐᓇ 

ᐱᓕᕆᐊᕆᔭᕗᑦ. ᑖᓐᓇ ᑕᖅᑭᖅ ᐊᑐᖅᑕᕗᑦ 

ᐃᓱᓕᑉᐸᑦ ᓇᓗᓇᕈᓐᓃᑦᓯᐊᕋᔭᖅᑐᖅ 

ᓱᓂᐊᓕᕐᒪᖔᑉᑎᒍᑦ ᑕᐃᓐᓇ ᐃᒡᓗᕐᔪᐊᖅ 

ᐅᖃᐅᓯᕆᔭᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᒥᒃ ᐃᓚᒋᐊᕈᑦ. ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐸᖕᓂᖅᑑᒥ ᑖᒃᑯᐊ ᑲᑎᖅᓯᒪᔪᑦ ᓄᓇᓕᖕᓂ 

ᐱᖁᑎᕐᔪᐊᓄᑦ ᑲᔪᓯᔪᓐᓇᕐᓂᖏᓐᓂᑦ ᐸᕐᓇᐅᑎᖓ 

2010-ᒥ ᐱᔭᕇᖅᑕᐅᓚᐅᕐᒪᑦ ᖁᓕᑲᓴᐅᓕᖅᑐᑦ. 

ᐸᕐᓇᐅᑦ ᐅᖃᖅᓯᒪᓚᐅᕐᓂᖅ ᑲᑎᒪᔩᑦ 

ᐱᔪᒪᓂᖃᖅᓯᒪᖕᒪᑕ ᑎᒍᓯᔪᒪᓪᓗᑎᑦ 

ᐋᓐᓂᐊᕕᑐᖃᕐᒥᒃ. ᒥᓂᔅᑕ ᐅᖃᖅᓯᒪᔪᓐᓇᖅᐹ 

ᖃᓄᖅ ᐅᖃᖃᑎᒌᖕᓂᖅᑕᖃᖅᓯᒪᖕᒪᑦ ᐅᓪᓗᒥ 

ᑖᒃᑯᐊ ᐱᓕᕆᕝᕕᖓᓂ ᕼᐊᒻᓚᒃᑯᓐᓄᓪᓗ ᐃᒡᓗᑉ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ,  

ᐅᖃᖅᑏ. ᐱᓕᕆᕝᕕᒃᐳᑦ ᐊᑐᐊᖅᓯᕙᓪᓕᐊᓯᒪᖕᒪᑕ 

ᑖᒃᑯᐊ ᐊᑐᖅᑕᐅᔪᓐᓃᖅᑐᓄᑦ ᐱᓕᕆᐊᖑᓲᖑᖕᒪᑕ. 

ᐃᓱᓕᑉᐸᓪᓕᐊᓕᖅᑑᒐᓗᐊᖅ. ᑕᐃᒪ ᐃᓱᓕᑦᑎᓪᓗᒍ 

ᐃᑲᔪᕈᓐᓇᕐᓂᐊᖅᑕᒃᓴᕆᒐᓗᐊᖅᐸᕗᑦ ᓄᓇᓖᑦ 

ᑕᒪᑐᒧᖓ. ᑕᐃᒪᓕ ᖁᔭᓈᖅᓯᓂᕐᒧᑦ ᐊᑐᖅᐸᓪᓕᐊᓲᑦ 

ᐊᑐᕇᕈᑦᑎᒍᑦ ᑕᐃᒪ ᕿᒥᕐᕈᐊᖃᕐᒥᒐᑦᑎᒍᑦ ᐃᒡᓗ 

ᓈᒻᒪᒃᑲᓗᐊᕐᒪᖔᑦ ᕼᐊᒻᓚᒃᑯᓐᓄᑦ ᑐᓂᔭᐅᔭᕆᐊᒃᓴᖅ. 

ᑕᐃᒪᓕ ᓈᒻᒪᓐᖏᓐᓂᖅᑕᖃᐅᖅᐸᑦ ᕼᐊᒻᓚᒃᑯᓐᓄᑦ 

ᓇᓗᓇᐃᔭᕋᔭᖅᑕᖏᑦ. ᑕᐃᒪ ᐃᓱᓕᑦᑎᓪᓗᒍ  

ᑕᐃᒪᐃᒃᑲᔭᖅᑐᖅ ᐃᓱᒪᓇᕋᓗᐊᖅᐳᖅ 

ᑭᐅᔪᓐᓇᖅᓯᓂᐊᖅᑕᒃᓴᕆᒐᔭᓐᖑᐊᕋᓗᐊᖅᐸᕗᑦ 

ᐱᓇᓱᐊᕈᓯᐅᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᑭᖑᓪᓕᖅᐹᒥᒃ ᐃᓚᒋᐊᕈᑦ. 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐸᖕᓂᖅᑑᒥ ᑲᑎᖅᓱᖅᓯᒪᔪᑦ ᓄᓇᓕᖕᓂ 

ᐱᖁᑎᕐᔪᐊᓄᑦ ᑲᔪᓰᓐᓇᕐᓂᐊᑦ ᐸᕐᓇᐅᑕᐅᑉ 

ᓇᓗᓇᐃᖅᓯᒪ ᓄᓇᓕᓐᓂ ᐋᓐᓂᐊᕕᑐᖃᖅ ᑕᐅᕗᖓ 

1970s ᐊᑯᓐᓂᖓᓅᖓᒻᒪᑦ. ᑕᐃᒪᐃᒻᒪᑦ ᑕᐃᒪ 

ᐃᑭᐊᖅᑭᖏᑦ ᐅᓗᕆᐊᓇᑐᐃᓐᓇᕆᐊᖃᕐᒥᒻᒪᑕ 

ᑐᑭᓯᒪᒍᓂ ᑖᓐᓇ ᐊᕙᑎᒧᑦ 

ᖃᐅᔨᓴᕐᓂᖅᑕᖃᕆᐊᖃᕐᓂᐊᕐᒪᑦ ᐃᒡᓗᒧᑦ 

ᑐᓂᔭᐅᓚᐅᓐᖏᓐᓂᖓᓂ. ᓄᑖᒧᑦ ᓇᖕᒥᓂᖅ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᑯᓂᐅᑎᒋᒐᔭᕐᒪᖔᑦ 

ᑕᒪᓐᓇ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎᐅᖃᑎᒐ.  

ᑕᐃᒪ ᐊᑐᐊᖅᐸᓪᓕᐊᓂᖓᑕ ᑖᓐᓇ 

ᐃᓗᐊᓃᖃᓯᐅᑎᔪᖅ. ᑕᐃᒪᓕ 

ᐊᑐᐊᕇᖅᓯᒪᓕᕈᑦᑎᒍᑦ ᖁᔭᓈᖅᓯᔪᓐᓇᖅᑐᒍᑦ ᑕᒫᓂ 

ᑕᖅᑭᐅᑉ ᓄᓐᖑᐊᓂᐅᒐᔭᖅᑰᖅᖢᓂ. 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒃᑯᑦ ᐱᔪᒪᒐᔭᓐᖑᐊᖅᑕᖓ ᑕᐃᒪ 

ᐊᑐᐊᕆᐊᖃᕐᓂᐊᕐᒥᒐᑦᑎᒍᑦ ᐃᒡᓗ ᖃᐅᔨᓴᕐᓗᑎᒍᑦ 

ᓈᒻᒪᓐᖏᔾᔪᑎᖃᕐᒪᖔᖅ ᐃᒡᓗ ᑖᓐᓇ. 

ᐱᓇᓱᐊᕈᓰᓐᓂᒃ ᒪᕐᕉᖕᓂᒃ ᑕᖅᑭᓕᒫᕐᒥᓘᓐᓃᑦ 

ᐊᑐᕋᔭᖅᑐᒃᓴᐅᓪᓗᓂ. ᐃᒪᓐᓇ 

ᖃᐅᔨᓴᖅᑎᖃᕈᓐᓇᕈᑦᑕ ᐃᒡᓗᒧᑦ 

ᓈᒻᒪᓐᖏᓐᓂᕆᔭᖏᑦ ᕿᒥᕐᕈᐊᕐᓗᓂ. ᑕᐃᒪ 

ᐱᓕᕆᕝᕕᕗᑦ ᑕᐃᒫᒃ ᐋᖅᑭᒐᒃᓴᐅᒃᐸᑕ, ᖃᓄᕐᓗ 

ᑲᒪᒋᒐᔭᖅᐸᕗᑦ.  

 

ᑕᐃᒪ ᐊᑐᐊᕆᐊᓕᖕᒥᒃ ᓱᓕ ᐱᑕᖃᕐᒪᑦ. ᑕᐃᒪ 

ᐱᔭᕇᖅᓵᓕᒐᔭᓐᖑᐊᕋᓗᐊᖅᐳᖅ. ᑭᓯᐊᓂ 

ᐅᖃᖅᓯᒪᔪᓐᓇᓐᖏᓐᓇᒪ ᖃᖓᓪᓚᑦᑖᖑᒐᔭᕐᒪᖔᖅ 

ᐅᓪᓗᖓ. ᑕᐃᒪ ᒪᓕᒐᓕᐅᖅᑎᐅᖃᑎᒐ 

ᐅᖃᐅᑎᔪᓐᓇᖅᑕᕋ ᑕᒪᓐᓇ 

ᑐᐊᕕᐊᕆᓇᓱᒃᑕᕋᓗᐊᕗᑦ ᖃᐅᔨᒪᑦᑎᐊᕋᑦᑕ  

ᐸᖕᓂᖅᑑᒥ ᒫᓐᓇ ᐊᑐᖅᑕᐅᔪᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 043 - 5(2): ᐃᖃᓗᓐᓂ 

ᐅᒥᐊᒃᑯᕕᒃᓴᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑖᒃᑯᐊ ᒥᓂᔅᑕᒧᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ.  

 

ᐅᑭᐅᒃᑯᑦ ᑲᑎᒪᓂᕐᔪᐊᕐᓂᕆᓚᐅᖅᑕᖏᑦ ᐃᒪᓐᓇ 

ᐊᐱᖅᓱᓚᐅᕋᒃᑯ ᑖᒃᑯᐊ ᐱᓕᕆᕝᕕᖓᑕ 

ᓇᑉᐸᖅᑎᖅᑕᐅᓂᐊᕐᓂᖏᓐᓂᑦ ᐃᖃᓗᖕᓂ 

ᑐᒃᑦᑕᕐᕕᖕᒥ. ᑖᒃᑯᐊ ᐅᖃᐅᓯᕆᒃᑲᓐᓂᖅ 

ᐅᑎᕐᕕᒋᔪᒪᒐᒃᑭᑦ ᐅᓪᓗᒥ.  

 

ᓄᓇᕗᑦ ᒐᕙᒪᒃᑯᖏᑦ ᑳᓐᑐᕌᒃᒥ ᑐᓂᓯᕋᑖᓚᐅᕐᒪᑕ  

ᓴᓇᔭᐅᔾᔪᑎᒃᓴᖏᓐᓄᑦ ᐃᖃᓗᖕᓂ ᐊᒻᒪᓗ ᓄᑖᕐᒥᒃ  

ᒥᑦᑎᒪᑕᓕᒃ ᑕᐅᕗ ᐋᒃᑎᒃᑯᓐᓄᑦ. ᑖᓐᓇ 

ᑮᓇᐅᔭᖅᑐᕐᓂᖅ ᖃᓄᖅ $89 ᒥᓕᐊᓐ 

ᐅᖓᑖᓃᖦᖢᓂ.  

 

ᑕᐃᒪ ᐅᑭᐅᒃᑯᑦ ᑲᑎᒪᕐᔪᐊᖅᖢᑕ ᐅᖃᐅᓯᕆᓚᐅᕋᒃᑯ 

ᑖᓐᓇ ᑳᓐᑐᕌᒃᓂᑦ ᑐᒃᓯᕋᐅᑎᖓ ᓇᓗᓇᐃᖅᓯᓚᐅᕐᒪᑦ 

ᐊᑦᑎᓛᕆᔪᓐᓇᖅᑕᖓᒎᖅ ᐃᓄᐃᑦ 

ᐃᖅᑲᓇᐃᔭᖅᑎᖏᑕ 15 ᐳᓴᓐ. ᒥᓂᔅᑕ 

ᓇᓗᓇᐃᖅᓯᒪᔪᓐᓇᖅᐸ ᑖᓐᓇ ᑳᓐᑐᕌᒃᑖᖅᑐᖅ 

ᑖᔅᓱᒥᖓ ᐳᖅᑐᓂᖅᓴᒥᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᐊᕐᓂᕐᒥᒃ ᐊᐃᑉᐸᖓᓄᑦ 

ᑕᒪᕐᒥᐅᓄᓪᓘᓐᓃᑦ ᐱᓕᕆᐊᒃᓴᓂᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᒡᓗ 

ᒪᓕᒐᓕᐅᖅᑎᐅᖃᑎᒐ ᐊᐱᕆᕙᒋᑦ. ᑖᓐᓇ 

ᑕᑯᓇᓱᒋᐊᖃᕐᓂᐊᖅᑕᕋ ᐃᓗᓕᑯᓗᖏᑦ 

ᑎᒍᒥᐊᓐᖏᓐᓇᒃᑭᑦ ᒫᓐᓇ. ᑖᒃᑯᐊ ᐱᓕᕆᕝᕖᑦ 

ᐃᖅᑲᓇᐃᔭᖃᑎᒋᔭᕗᑦ ᑖᒃᑯᐊ ᒫᓐᓇ ᓈᓴᐅᑎᖏᑦ, 

ᐱᓯᒪᓐᖏᓐᓇᒃᑭᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᓂᕆᐅᒋᑦᑎᐊᖅᐸᑲᓗ ᒪᑐᒪᐅᑉ ᑭᖑᓂᐊᒍᑦ 

ᑕᑯᓛᕌᒃᑭᑦ. 

 

ᐅᑭᐅᖅ ᑕᐃᒪ ᑲᑎᒪᑎᓪᓗᑕ ᐊᐱᖅᑯᑎᖃᓚᐅᕐᒥᒐᒪ 

ᑖᓐᓇ ᑕᒪᒃᑯᐊ ᐃᒡᓗᕋᓛᑦ ᐲᔭᖅᑕᐅᓂᖏᑦ 

ᐃᖃᓗᐃᑦ ᓯᒡᔭᖓᓂᒃ. ᑕᐃᔅᓱᒪᓂᐅᑎᓪᓗᒍ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᑖᓐᓇ ᐱᔭᕆᑐᔪᒻᒪᕆᐅᖕᒪᒡᒎᖅ 

ᑖᒃᑯᐊ ᑎᒥᐅᔪᑦ ᐅᓄᖅᑐᑦ ᐱᓕᕆᖃᑕᐅᖕᒪᑕ ᑖᒃᑯᐊ 

ᑲᔪᓯᑦᑎᐊᕈᓐᓇᖁᓪᓗᒋᑦ ᐱᓗᐊᖅᑐᒥᒃ ᑕᐃᒃᑯᐊ 

ᐊᖏᕐᕋᖃᖅᑐᑦ ᑕᐃᒃᑯᓇᓂ ᐃᒡᓗᕋᓛᓂᒃ. 

 

ᐅᖃᖅᑏ, ᒐᕙᒪᒃᑯᑦ ᑖᒃᑯᐊ ᓴᖅᑭᑦᑎᕋᑖᓚᐅᕐᒪᑕ 

ᓇᓗᓇᐃᖅᓯᓪᓗᑎᒃ ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐃᓛᒎᖅ 

ᐊᖏᕐᕋᖃᖅᑐᓕᒫᓂᒃ ᐃᒡᓗᕋᓛᓂᑦ ᑕᕝᕙᓂ 

ᑐᓚᒃᑕᕐᕕᐅᑉ ᖃᓂᒋᔭᖓᓂᒃ. ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᐹ ᑕᒪᓐᓇ ᖃᖓ 

ᐋᖅᑭᒃᑕᐅᕙᓪᓕᐊᓇᓱᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᓐᓇᐃᓛᒃ ᐃᒡᓗᕋᓛᖃᕐᓂᖅ 

ᑕᐅᓇᓂ ᓯᔾᔭᒥ ᐃᖃᓗᖕᓂ ᖃᓄᖅ 

ᐱᓕᕆᐊᖑᓂᐊᕐᒪᖔᖅ ᕿᒥᕐᕈᔭᐅᖕᒪᑦ. ᒫᓐᓇ 

ᐱᓕᕆᔨᒋᔭᕗᑦ ᑕᕝᕙᓂ ᓄᓇᕗᒃᑯᑦ 

ᒐᕙᒪᓕᕆᔨᒃᑯᖏᓐᓂ ᐅᖃᖃᑎᖃᕈᒪᔪᑦ ᑖᒃᑯᓂᖓ 

ᐃᒡᓗᕋᓛᖃᖅᑐᓂᒃ, ᑐᑭᓯᕝᕕᒋᓇᓱᒃᖢᑎᒍᑦ ᖃᓄᖅ 

ᐱᓕᕆᐊᖑᔭᐅᖁᒻᒪᖔᑕ ᑕᐃᒃᑯᐊ ᐃᒡᓗᕋᓛᑦ. 

ᓅᑕᐅᓂᐊᖅᐹᑦ? ᐃᒍᑉᑎᖅᑕᐅᓂᐊᖅᐸᑦ? 

ᓱᔭᐅᓂᐊᕐᒪᖔᑕ ᑕᒪᕐᒥᒃ ᑖᒃᑯᐊ ᐊᑐᓂ ᒫᓐᓇ 

ᑭᑑᖕᒪᖔᑕ ᖃᐅᔨᔭᐅᓇᓱᒃᑐᑦ ᐊᒻᒪ  

ᐃᑲᕐᕋᓕᐅᖃᑎᒋᔭᐅᓇᓱᒃᖢᑎᒃ ᖃᓄᖅ  

ᑲᑎᒪᖃᑎᒋᔭᐅᔪᓐᓇᕐᒪᖔᑕ ᑕᒪᑐᒪᑉ ᒥᒃᓵᓄᑦ 

ᐱᓕᕆᔨᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒐᕙᒪᒃᑯᑦ ᑐᓴᒐᒃᓴᖁᑎᖏᑦ ᑕᐃᒃᑯᐊ ᑎᑎᕋᐃᑦ 

ᐅᖃᖅᓯᒪᖕᒪᑕ ᑖᒃᑯᐊ ᐲᔭᖅᑕᐅᑉᐸᑕ ᐃᒡᓗᕋᓛᑦ 

ᓯᔾᔭᒦᑦᑐᑦ ᓴᓇᔭᐅᒃᑲᓐᓂᕆᐊᖃᕐᓂᐊᖅᐸᑕ, 

ᑳᓐᑐᕌᒃᑕᐅᔪᖅ ᑖᓐᓇ ᐱᔭᕇᖅᑕᐅᒃᐸᑦ 

ᐃᒡᓗᕋᓛᖃᖅᑐᑦ ᑐᓴᖅᑎᑕᐅᓂᐊᖅᑐᑦ 

ᑳᓐᑐᕌᒃᑎᑦᑎᔨᐅᑉ ᑖᓐᓇ ᑕᖅᑭᕐᒧᑦ ᐊᑕᐅᓯᕐᒧᑦ 

ᓄᑦᑎᕆᔪᓐᓇᕐᓗᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᕐᓂᐊᖅᐹ ᖃᖓᒃᑯᑦ ᑖᒃᑯᐊ 

ᐲᔭᐃᒋᐊᕈᒫᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃᖔᓯᑦ 

ᐊᐱᕆᒐᕕᑦ ᑕᒪᑐᒪᑉ ᒥᒃᓵᓄᑦ. ᒫᓐᓇ ᑖᑉᑯᐊ 

ᐃᒡᓗᕋᓛᖃᖅᑐᑦ ᐃᒡᓗᖏᑦᑕ ᒥᒃᓵᓄᑦ, ᐃᓛᒃ 

ᓯᕐᓗᐊᖏᑦᑕ ᒥᒃᓵᓄᑦ ᖃᐅᔨᓇᓱᒃᑲᑉᑎᒍᑦ ᑕᒪᓐᓇ 

ᓇᓗᓇᐃᖅᐸᑦ ᐊᒻᒪᓗ ᓯᔾᔭᓗ ᓄᓇᓗ 

ᐱᓕᕆᑦᓯᐊᕐᓇᕐᓂᖅᓴᐅᔪᓐᓇᖅᓯᑐᐊᖅᐸᑕ, 

ᐱᖅᓯᓕᒑᓕᖅᑲᐅᖕᒥᖕᒪᑦ ᓄᓇ ᐊᑐᖅᑕᕗᑦ. ᑕᒪᓐᓇ 

ᑖᑉᑯᐊ ᐊᑐᐃᓐᓇᕈᖅᓯᒪᓕᑐᐊᖅᐸᑦ, ᓯᓚ ᒪᓕᒡᓗᒍ, 

ᐊᒻᒪ ᑖᒃᑯᐊ ᐃᓄᐃᑦ ᓇᖕᒥᓂᖃᐅᖅᑐᑦ 

ᑐᑭᓯᐅᒪᓂᖏᑦᑕ ᒥᒃᓵᓄᑦ ᒪᓕᒡᓗᒋᑦ, ᑕᒪᒃᑯᐊ 

ᐱᔭᕆᐊᖃᕐᒪᑕ. ᐅᓇ ᐅᓪᓗᖅ-ᓚᑐᑯᓗᒃ ᓴᖅᑭᖅᐸᑦ 

ᐃᒪᓐᓇᐃᓐᓂᐊᖅᑐᖅ ᐊᔪᕐᓇᕈᑎᒋᖕᒪᒍ ᑭᓯᐊᓂ 

ᐸᕐᓇᒃᑐᑦ ᑕᒪᑐᒥᖓ ᐱᓕᕆᐊᖃᕐᓂᕐᒥᒃ 

ᑐᓚᒃᑕᕐᕕᓕᐅᕐᓂᕐᒥᒃ ᐃᒃᓴᕐᕕᓕᐅᕐᓂᕐᒥᒃ ᐃᖃᓗᖕᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ: 

 

ᐊᐱᖅᑯᑦ 044 - 5(2): ᐃᑲᔫᑎᑦ ᕿᓂᖅᑎᓄᑦ 

ᐸᖅᓴᐃᔨᓄᓪᓗ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑲᐅᒐᒪ 

ᑕᐃᒪ ᑐᕌᖅᑎᓐᓂᐊᕋᒃᑯ ᑖᓐᓇ ᐊᐱᖅᑯᑎᒐ,  

ᐱᖓᔪᒋᓕᕇᖅᑕᖓ ᓂᑯᕕᓐᓂᐊᓕᕐᒥᔪᖅ ᑖᓐᓇ 

ᐱᔨᑦᑎᕋᖅᑎᒃᑯᓐᓄᑦ. ᐆᒥᖓ 

ᐊᐱᖅᑯᑎᖃᕈᒪᖅᑲᐅᒐᒪ ᑖᒃᑯᐊ 

ᐱᖏᖕᓇᑦᑐᓕᕆᔨᐅᕙᒃᑐᐃᑦ. 

 

>>ᐃᓪᓚᖅᑐᑦ 

 

ᑕᐃᒪ ᑖᒃᑯᐊ ᓴᓂᕋᔭᖕᒥᒃ ᐱᖏᖕᓇᖅᑐᓕᕆᔨᐅᔪᐃᑦ 

ᒪᑯᓂᖓ ᐱᖁᑎᓂᑦᑕᐅᖅ ᐊᒥᒐᖃᑦᑕᕐᒥᖕᒪᑕ ᐅᓇ 

ᐆᒃᑑᑎᒋᑐᐃᓐᓇᕐᓗᒍ ᐃᒻᒪᖄ ᓯᑭᑑᒥᓪᓘᓐᓃᑦ 

ᐅᕝᕙᓘᓐᓃᑦ ᔅᐹᑦ ᐅᓇ ᐊᐱᖅᑯᑎᒋᔪᒪᔭᕋ.  

 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᔨᒃᑯᑦ 

ᐊᑐᐊᒐᖏᓐᓂᒃ ᓴᖅᑭᑦᑎᑦᑎᓯᒪᖕᒪᑕ. ᑕᐃᒪ ᑕᕝᕙᓂ 

ᒪᒃᐱᖅᑐᒐᕐᒥᒃ 6-ᒥ ᐊᑐᐊᒐᓕᕆᓂᕐᒥᒃ, ᑖᒃᑯᐊ ᑕᐃᒪ  

ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᑦᑎᔨᒃᑯᑦ  

ᑐᓂᓯᔪᓐᓇᖃᑦᑕᕈᓐᓇᕐᒪᑕᒎᖅ ᒐᕙᒪᒃᑯᑦ 

ᐊᒥᐊᒃᑯᖏᓐᓂᑦ. ᐆᒃᑑᑎᒋᓗᒍ ᐅᖃᐅᓯᕆᓵᖅᑕᕋ 

ᓯᑭᑑᕐᓘᓐᓃᑦ ᔅᐹᑦᓘᓐᓃᑦ, ᐅᒥᐊᕐᓂᒡᓘᓐᓃᑦ.  

 

ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᐳᖅ ᑖᒃᑯᐊ 

ᐃᓗᓕᖏᓐᓂᑦ ᐊᑐᐊᒐᓕᕆᓂᖅ ᑮᓇᐅᔭᖅ 

ᐱᔾᔪᑎᒋᓪᓗᒍ ᖃᓄᕐᓕᑭᐊᖅ ᑕᒪᒃᑯᐊ 

ᕼᐊᒻᓚᒃᑯᖅᑲᐃ ᑐᓂᔭᐅᔪᓐᓇᖃᑦᑕᖅᐳᑦ 

ᐱᖁᑎᖏᓐᓂᒃ ᒐᕙᒪᒃᑯᑦ ᐱᔨᑦᑎᕋᖅᑎᑦᑎᔨᒃᑯᑦ 

ᑐᕌᖓᔪᓂᒃ ᐱᖏᖕᓇᖅᑐᓕᕆᓂᕐᒧᑦ. ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ. ᓯᕗᓪᓕᕐᒥᒃ ᖁᔭᓐᓇᒦᒃ 

ᖃᐅᔨᑎᑉᐸᒌᖅᑲᐅᒐᒪ ᐊᐱᕆᓂᐊᕐᓂᕆᔭᕐᓂᒃ. 

ᑕᒪᓐᓇ ᐃᑲᔫᑎᖃᒻᒪᕆᖃᑦᑕᕐᒪᑦ ᐱᓕᕆᐊᖃᖅᑐᓂ 

ᑕᒪᒃᑯᐊ.  

 

ᑖᒃᑯᐊ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ ᖃᑯᑎᒃᑯᑦ 

ᑐᓂᔭᐅᓚᐅᓲᖑᒻᒪᑕ ᐊᔾᔨᒌᓐᖏᑦᑐᓂᒃ ᒐᕙᒪᒃᑯᓐᓂᒃ  

ᓲᕐᓗ ᐆᒃᑑᑎᒋᑐᐃᓐᓇᕐᓗᒍ  

ᐊᖑᓇᓱᒃᑐᓕᕆᔨᒃᑯᓐᓂᓪᓘᓐᓃᑦ 

ᐆᒪᔪᓕᕆᔨᒃᑯᓐᓂᓪᓘᓐᓃᑦ ᐊᑐᔾᔮᔪᓐᓃᖅᑕᒥᓂᒃ 

ᐃᑯᒪᓂᒡᓘᓐᓃᑦ ᓯᑭᑑᓂᓪᓘᓐᓃᑦ ᑕᒪᒃᑯᓂᖓ 

ᖃᔭᕆᐊᓂᓪᓘᓐᓃᑦ.ᑕᒪᒃᑯᐊ ᑐᓂᔭᐅᔭᕌᖓᑕ 

ᐱᑕᖃᕐᓂᕌᖓᑦ ᑕᐃᓐᓇᐃᑦᑐᓂᒃ, ᐄ, 

ᑐᓂᔭᐅᔪᓐᓇᖃᑦᑕᖅᑐᑦ  

ᑕᒪᒃᑯᓄᖓ ᑐᐊᕕᕐᓇᖅᑐᓕᕆᔨᓄᑦ ᐱᑕᖃᕌᖓᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃᓪᓗ ᒥᓂᔅᑐ ᓇᓗᓇᐃᔭᑦᑎᐊᕐᒪᑦ. ᑕᐃᒪ 

ᑖᒃᑯᐊ ᒐᕙᒪᒃᑯᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂᒃ 

ᐱᔾᔪᑎᒋᓪᓗᒍ ᑐᐊᕕᕐᓇᖅᑐᓕᕆᓂᖅ. ᑕᐃᒪ 

ᓇᓗᓇᐃᖅᓯᓚᖓ ᐅᑭᐅᖑᔪᒥ ᑕᒪᑐᒪᓂ 24-ᓂᒃ 

ᐱᓕᕆᐊᖃᓚᐅᕐᒪᑕ ᓴᓂᕋᔭᖕᒥ, 24. ᑕᕝᕙᓂ 

ᓄᓇᕘᒥ ᖁᑦᑎᖕᓂᖅᐹᑦᑎᐊᖅ ᑕᑯᓪᓗᒍ 

ᐅᓂᒃᑳᓕᐊᕆᔭᐅᓯᒪᔪᖅ ᑕᕝᕙᓂ 

ᑐᐊᕕᕐᓇᖅᑐᓕᕆᔨᒃᑯᓐᓂ. 

 

ᒥᓂᔅᑐᖃᐃ ᐅᓂᒃᑳᕆᐊᒃᑲᓐᓂᕈᓐᓇᖅᐳᖅ ᑕᒪᒃᑯᐊ  

ᕿᓂᕐᓂᐅᖃᑦᑕᖅᑐᐃᑦ ᐊᒻᒪᓗ ᓄᓇᓕᖕᓂ 

ᐅᔾᔨᕈᓲᑕᐅᖃᑦᑕᖅᑐᐃᑦ, ᖃᓄᕐᓕᑭᐊᖅ ᑕᒪᓐᓇ 

ᐱᕚᓪᓕᕈᓐᓇᑎᑦᑎᒋᕙᑦ ᓲᕐᓗ ᕼᐋᒻᓚᒃᑯᓐᓂ 

ᑕᒪᒃᑯᐊ, ᑭᐅᖅᑲᐅᔭᕋᓗᐊᕐᒪᑦ ᐊᒥᐊᒃᑯᒋᖃᑦᑕᔅᓯᓐᓂ 

ᑐᓂᓯᖃᑦᑕᕈᓐᓇᖅᑐᓯ, ᓇᓗᓇᐃᒃᑲᓐᓂᕈᓐᓇᖅᐲᑦ 

ᑕᒪᒃᑯᓂᖓ ᕼᐋᒻᓚᖑᔪᓂᒃ ᖃᓄᖅ 

ᐊᕕᒃᑐᖅᑕᐅᖃᑦᑕᕈᓐᓇᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊᖏᓛᖅ ᐊᒥᐊᒃᑯᑕᖃᕌᖓᑕ 

ᐊᑐᖅᑕᐅᔾᔮᔪᓐᓃᖅᑐᓂᒡᓘᓐᓃᑦ ᑕᒪᒃᑯᓂᐊ 

ᐃᖏᕐᕋᔾᔪᑎᓂᒃ ᕿᓂᕐᓂᕐᒧᑦ ᑐᕌᕈᓐᓇᖅᑐᓂᒃ, 

ᑖᒃᑯᐊ ᓄᓇᓖᑦ ᕼᐋᒻᓚᑦᖏᑦ ᐱᔪᒪᓂᖅᑕᖃᕌᖓᑕ 

ᑐᓵᒪᑕᑦᑎᓐᓂᕌᖓᑕᓘᓐᓃᑦ 

ᐊᑐᖅᑕᐅᓂᐊᕈᓐᓃᖅᑐᓂᑦ ᐱᓕᕆᖃᑎᒋᖃᑦᑕᖅᑕᕗᑦ 

ᑕᐃᒃᑯᐊ ᐊᑐᕈᓐᓇᖅᑐᓗᑦᑖᑦ ᕿᓂᕐᓂᕐᒧᑦ, 

ᐆᒃᑑᑎᒋᓗᒍ, ᓄᓇᓕᖕᓄᑦ ᑐᓂᔭᐅᔪᓐᓇᖅᐸᑕ 

ᐱᔭᐅᔪᒪᒃᐸᑕᓗ ᕿᓂᖅᑎᓄᑦ 

ᑐᓂᔪᒪᑐᐃᓐᓇᑦᑎᐊᖃᑦᑕᕋᑉᑎᒍᑦ 

ᐊᑐᒐᒃᓴᐅᔪᓐᓇᓱᖓᖅᐸᑕ. ᓱᕐᕈᑰᓗᐊᖅᐸᑕ 

ᐋᖅᑭᒐᓱᓪᓗᒋᓪᓗ ᐊᑭᑐᓗᐊᑐᐃᓐᓇᕐᓂᐊᓕᕐᒥᐸᑕ 

ᐱᖏᖕᓇᖅᓯᔾᔪᑕᐅᑐᐃᓐᓇᕐᓂᐊᕐᓂᖅᐸᑕᓗ ᑕᒪᒃᑯᐊ 

ᐅᖁᒪᐃᓐᓂᖏᑦ ᕿᒥᕐᕈᔭᐅᓲᖑᖕᒪᑕ. ᑭᓯᐊᓂ 

ᐃᑲᔪᕈᒪᑐᐃᓐᓇᑦᑎᐊᖅᑐᒍ ᑐᐊᕕᕐᓇᖅᑐᓕᕆᓂᐅᑉ 

ᒥᒃᓵᓄᑦ ᑖᒃᑯᐊ ᕼᐋᒻᓚᓐᖑᔪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃᓪᓗ ᓇᓗᓇᐃᔭᒃᑲᓐᓂᕋᕕᑦ. ᑕᐃᒪ 

ᐊᕐᕌᒍᕆᔭᑦᑎᓐᓂ 2017 ᓯᕗᓪᓕᖅᐹᒥᒃ ᐅᖃᕐᓚᖓ. 

ᐅᖃᖅᑎᑦᑎᔩ, ᑕᐃᒪ ᐅᑭᐅᖑᓚᐅᖅᓯᒪᔪᒥ 

ᔮᓄᕆᐅᕆᒥ ᑎᑎᖅᑲᒥᒃ ᓇᒃᓴᓚᐅᖅᓯᒪᒐᒪ 

ᕼᐋᒻᓚᒃᑯᑦ ᐊᒻᒪ ᑖᒃᑯᐊ ᐱᖏᖕᓇᖅᑐᓕᕆᔨᒃᑯᑦ 

ᕿᓄᓐᖓᓱᒃᑎᓪᓗᒋᑦ ᓯᑭᑑᕐᒥᒃ. 
 

ᑕᕝᕙᓂ ᑕᐃᒪ ᐅᓂᒃᑳᓕᐊᕆᔭᐅᓯᒪᔪᒥ 2017-18-

ᒥᓗ ᑖᒃᑯᐊ ᒥᒃᓴᐅᑕᐅᓯᒪᔪᑦ ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᕋᖅᑎᖏᑦ ᐃᓚᐅᑎᑦᑎᓚᐅᕐᒪᑕᒎᖅ 

$500,000-ᓂᑦ ᐊᖏᕈᑎᑎᒍᑦ ᓄᓇᓕᖕᓄᑦ 

ᕿᓂᖅᑐᓕᕆᓂᕐᒧᑦ ᐱᔾᔪᑎᖃᖅᖢᑎᒃ. ᑕᐃᒪ ᑖᓐᓇ 

ᑕᑯᓐᖑᐊᖅᓱᒍ ᑖᒃᑯᐊ ᑮᓇᐅᔭᑦ ᐊᕕᒃᑐᕋᒥ 

$20,000 ᓄᓇᓕᒃ ᑕᕝᕙᓐᖓᑦ $500,000-ᓂᒃ 

ᐱᓚᐅᖅᐳᑦ. ᒥᓂᔅᑐᖃᐃ 

ᓇᓗᓇᐃᔭᐃᒃᑲᓐᓂᕈᓐᓇᖅᐳᖅ ᑖᔅᓱᒧᖓ 

ᐊᕐᕌᒍᕆᓂᐊᖅᑕᑦᑎᓐᓄᑦ 2018-19 

ᒥᒃᓴᐅᑕᐅᓯᒪᔪᓂᒃ  



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐊᖏᒡᓕᒋᐊᖅᑕᐅᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᔅᓱᒪ ᓈᓴᐅᑕᐅᑉ ᐅᖃᐅᓯᕆᔭᖓᑕ 

ᖃᓂᒋᔮᓂ ᑕᐃᒻᒪᓐᓇ ᑕᐃᒪᓐᓇᐃᓪᓚᕐᓂᐊᖅᑐᖅ 

ᐅᖃᐅᓯᕆᔭᖓᑕ ᓈᓴᐅᑎᐅᑉ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ ᒥᔅᑕ ᓇᑦᓯᖅ. 

 

ᐊᐱᖅᑯᑦ 045 - 5(2): ᓴᓪᓕᓂ ᖃᖓᑕᓲᒃᑯᕕᒃ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᕈᒪᒐᒃᑯ 

ᐅᑉᓗᒥ.  

 

ᑕᐃᑲᓃᓛ ᓴᓪᓕᕐᒥ ᒥᑦᑕᕐᕕᓕᕆᖃᑦᑕᕐᒪᑕ 

ᕼᐋᒻᓚᒃᑯᕗᑦ ᐊᑭᓕᑦᓴᖅᑖᖅᐸᓪᓕᖏᓐᓇᕐᒪᑕ 

ᖃᐅᑕᒫᑦ ᑖᓐᓇ ᑮᓇᐅᔭᖅᑖᕆᖃᑦᑕᖅᑕᖓ 

ᒥᑭᓗᐊᕐᓂᑯᐊᓄᑦ. ᑮᓇᐅᔭᒥᓪᓗ ᐊᑐᕈᓐᓇᑦᓯᐊᖅᓱᑎᒃ 

ᑖᒃᑯᐊ ᒐᕙᒪᒃᑯᑦ ᑕᐅᓄᖓ ᐋᑐᕚᒧᑦ 

ᐱᓐᖑᐊᕆᐊᖅᑐᕈᒪᒑᖓᒥᒃ.  

 

(ᑐᓵᔨᑎᒍᑦ) ᐃᓱᒫᓘᑎᓂᑦ ᓴᖅᑭᖅᑐᖃᖃᑕᖅᓯᒪᖕᒪᑦ 

ᑳᑐᕋᒃᑦ-ᒋᔭᐅᔪᑦ ᓄᓇᓖ ᒐᕙᒪᖏᑦᑕ ᓴᓪᓕᕐᒥ ᐊᒻᒪ 

ᓄᓇᕗᑦ ᒐᕙᒪᒃᑯᖏᑦᑕ. ᓱᖅᑯᖅᐃᓯᓯᒪᔪᒐ ᐃᒪᓐᓇ 

ᓄᓇᓖᑦ ᒐᕙᒪᒃᑯᖏᑦᑕ ᑳᓐᑐᕋᒃᑦᑕᖓ 

ᐊᐅᓚᔾᔪᑎᒃᓴᐅᓂᐊᖅᑐ ᒥᑦᑕᕐᕕᒻᒥ ᑭᓯᐊᓂ ᒫᓐᓇ  

ᑭᓈᐅᔭᐃᑦ ᐊᒥᒐᓗᐊᕐᒪᑕ ᑐᓂᔭᐅᖃᑦᑕᖅᑐᑦ 

ᑎᑎᕋᖅᑎᖓᓪᓗ ᐅᖃᖃᑎᒋᖃᑦᑕᖅᓱᒍ 

ᐊᒥᒐᖅᓯᖃᑦᑕᕐᒪᑕ $50,000-ᓄᑦ ᐊᕐᕋᒍᑕᒫᑦ ᐊᒻᒪᓗ 

ᑕᐃᑲᖓᑦ ᐃᓗᐃᒃᑲᓂ 

ᑮᓇᐅᔭᖅᑕᕆᖃᑦᑕᖅᑕᖏᓐᓂᑦ 

ᐊᑭᓕᖅᓱᐃᔾᔪᑎᒋᖃᑦᑕᖅᓱᓂᐅᒃ ᓄᓇᕘᑦ 

ᒐᕙᒪᒃᑯᖏᓐᓂ.  

 

ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᑦᓰᑦ ᓄᓇᓖᑦ  

ᑮᓇᐅᔭᕐᑲᖅᑎᑕᐅᒻᒪᖔᑕ ᐊᐅᓚᑦᑎᓂᐊᖅᑎᓪᓗᒋᑦ 

ᓄᓇᕘᑉ ᐃᓗᐊᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒃᒧᓪᓗ ᒥᓂᔅᑕ ᓴᕕᑲᑖᖅ.  

  

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᒫᓐᓇ ᐃᓗᓕᑯᓘᔭᖃᖅᑐᓂ 

ᑐᓴᒐᒃᓴᓂᒃ ᐱᓯᒪᓐᖏᓐᓇᒪ ᖃᓄᖅ 

ᑮᓇᐅᔭᕐᑲᖅᑎᑕᐅᕙᖕᒪᖓᑕ ᓄᓇᓖᑦ ᐊᑐᓂ. 

ᓇᓗᓇᐃᖅᓯᕕᒋᔪᓐᓇᖅᑕᕋ ᑖᓐᓇ 

ᒪᕐᕉᓕᖅᑲᖓᓪᓗᒋᒃ ᑮᓇᐅᔭᖅᑖᕐᕕᒋᖃᑦᑕᕋᑦᑎᒍᑦ 

ᑲᓐᑐᕌᒃᑦᑕᐅᓯᒪᓪᓗᑎᑦ ᓄᓇᓖᑦ. ᐊᐃᑉᐸᖓ ᑖᓐᓇ 

ᑳᓐᑐᕌᒃᑦᑕᐅᖃᓯᒪᔪ ᒥᑦᑕᕐᕕᓕᕆᔨᐅᓪᓗᓂ ᒥᑦᑕᕐᕕᒃ 

ᐊᐅᓚᑦᑎᐊᕈᓐᓇᖁᓪᓗᒍ ᐊᐳᑕᐃᔭᐃᔨᐅᓪᓗᓂ ᐊᒻᒪ 

ᒥᑦᑕᕐᕕᖕᒥ ᑲᒪᔨᐅᔪᖅ ᐊᒻᒪᓗᑦᑕᐅ ᑕᐃᓐᓇ 

ᖃᖓᖃᑕᓲᓄᑦ ᐅᖄᓚᖃᑦᑕᖅᑐᖅ 

ᖃᖓᑕᓲᓕᕆᔨᐅᖃᑦᑕᖅᑐᖅ.  

 

ᖃᐅᔨᒪᓗᐊᕌᓗᓐᖏᓐᓇᒪ ᓇᓕᐊᖕᓂᒃ ᑳᓐᑐᕌᒃᑦᒥ 

ᐅᖃᐅᓯᖃᕐᒪᖔᖅ ᐃᓛᒃ ᕼᐊᒻᓚᒃᑯᑦ 

ᐊᒥᒐᖅᓯᖃᑦᑕᕐᒪᖔᑕ ᑳᓐᑐᕌᒃᑦᒥ ᓇᓕᐊᖕᓂᒃ. 

ᑭᓯᐊᓂᓕ ᐱᓕᕆᔾᔪᑎᕗᑦ ᑕᒪᒃᑯᐊ 

ᐊᑉᐸᖅᑎᓐᓇᓱᓐᖏᑦᑕᕋᓗᐊᕗᑦ ᕼᐊᒻᓚᒃᑯᓪᓗ 

ᐊᑭᓕᒃᓴᓂᒃᑎᓐᓇᓱᖃᑦᑕᓐᖏᑕᕗᑦ ᐃᓲᒫᓗᑎᖃᖅᐸᑕ 

ᖃᐅᔨᒃᑲᖅᑕᐅᖃᑦᑕᕆᐊᖃᕐᓂᐊᖅᑐᖓ. ᐄ 

ᒪᓕᒐᓕᐅᕐᕕᖕᒥ ᓴᖅᑭᓪᓗᒍ ᖃᓄᐃᓐᖏᑦᑐᖅ ᑭᓯᐊᓂ  

ᑐᓴᖅᑎᑕᐅᖃᑦᑕᕆᐊᖃᖅᑐᖓᑦᑕᐅᖅ 

ᐱᓕᕆᖃᑦᑕᕐᓂᐊᕋᑦᑎᒍᑦ ᐊᒻᒪ ᑲᑎᒪᔨ 

ᓇᓗᓇᖅᓯᔪᓐᓇᖅᐸᑦ ᓇᓕᐊᖕᓂᒃ 

ᑮᓇᐅᔭᖅᑖᕆᔭᐅᖃᑦᑕᖅᑐᓂᑦ ᓴᓪᓕᕐᒥᐅᑦ 

ᐊᒥᒐᖅᓯᓂᕋᖃᑦᑕᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᒑᐹᒥ ᐃᓚᒋᐊᕈᑦ, 

ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐅᖃᖅᑲᐅᔪᖓ ᐅᓂᑳᓂ ᐱᒋᐊᕐᓂᖓᓂ ᑖᒃᑯᐊ 

ᑮᓇᐅᔭᐃᑦ ᐊᐅᓚᑦᓯᔾᔪᑎ ᒥᑦᑕᕐᕕᖕᒧᑦ 

ᐊᒥᒐᓗᐊᖃᑦᑕᕐᒪᑦ. ᑮᓇᐅᔭᖅ ᑭᒡᓕᖃᓪᓚᕆᒃᑐᓂ 

ᑐᓂᔭᐅᖃᑦᑕᖅᑐᖅ ᐊᐅᓚᔾᔪᑎᒋᔭᖓ ᓄᓇᓕᖕᓄᑦ. 

ᐱᔭᐅᖃᑦᑕᕆᐊᖃᖅᑐᖅ ᐃᓗᐃᒃᑲᓂᒃ  

ᑮᓇᐅᔭᓂᒃ ᐊᒥᒐᖅᓯᔪᓄᑦ ᐊᑭᓕᖅᓱᐃᓂᐊᕐᒪᑦ 

ᒥᑦᑕᕐᕕᖕᒥ ᐊᐅᓚᑦᑎᔾᔪᑎᐅᓂᐊᕐᒪᑦ. ᐱᒻᒪᕆᐊᓘᖕᒪᑦ 

ᐅᖃᖅᑏ ᑖᓐᓇ ᑲᔪᓯᑎᑕᐅᖁᓪᓗᒍ ᐱᓕᕆᐊᒃᓴᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑮᓇᐅᔭᑦ ᖃᔅᓯᑦ 

ᒐᕙᒪᑐᖃᑯᓐᓂᑦ ᑐᓂᔭᐅᖃᑦᑕᖅᒪᖔᑕ 

ᐃᑲᔪᖅᓯᔾᔪᑕᐅᓂᐊᕐᓗᑎᒃ ᐊᐅᓚᔾᔪᑎᒋᓂᐊᖅᑕᖏᑦ 

ᒥᑦᑕᕐᕖᑦ ᓄᓇᑦᑎᓐᓃᑦᑐᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᑕᐃᒪᐅᑎᒋᔪᓂᒃ ᑐᓴᒐᒃᓴᓂᒃ 

ᐱᓯᒪᓐᖏᓐᓇᒪ ᒫᓐᓇᐅᔪᖅ ᐅᑎᕐᕕᒋᓂᐊᖅᐸᕋ 

ᒪᓂᔅᑕ ᑲᑎᒪᔪᑦ ᐅᑎᕐᕕᒋᓂᐊᖅᐸᕋ 

ᐊᑐᐃᓐᓇᕈᖅᑕᐅᑐᐊᖅᐸᑕ ᑐᓴᒐᒃᓴᑦ ᐅᕙᓐᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᓪᓗ 

ᑭᐅᖕᒪᑦ ᑕᒪᑦᓱᒥᖓ. ᑖᒃᑯᐊᓗ ᓇᓗᓇᖏᑦᑐᖅ 

ᒐᕙᒪᓕᕆᔨᒃᑯᓐᓄ ᐃᖏᕐᕋᔪᓕᕆᔨᒃᑯᑦ 

ᐱᓕᕆᖃᑎᖃᑦᑕᕐᒪᑕ. ᑕᐃᓐᓇ ᑮᓇᐅᔭᖅ 

ᐃᓄᖅᓴᕈᑕᐅᖃᑦᑕᖅᑐᖅ ᐊᒻᒪᓗ ᒥᑕᖅᕕᓐᓄᑦ  

ᐊᑐᖅᑕᐅᖃᑦᑕᖅᑐᑦ ᐊᔾᔨᒌᓐᖏᒻᒪᑎᒃ. (ᑐᓵᔨᑎᒍᑦ) 

ᒥᓂᔅᑕ ᐃᖅᑲᓇᐃᔭᖃᑎᖃᕈᓐᓇᖅᐹ ᓄᓇᓕᓐᓄ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ 

ᑭᐅᔪᓐᓇᕐᓂᐊᕐᒪᑕ ᓄᓇᓕᖁᑎᑦᑎᓐᓂ ᕼᐊᒻᓚᒃᑯᓐᓂ 

ᐃᓲᒫᓗᑎᒋᔭᐅᔪᓂ ᓴᓪᓕᕐᒥ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᒥᑦᑕᕐᕖᑦ 

ᐊᐅᓚᑕᐅᓂᖏᑦ ᓄᓇᕗᒻᒥ ᑲᒪᒋᔭᐅᔪᑦ 

ᐱᕙᓪᓕᐊᔪᓕᕆᔨᒃᑯᑦ [ᐃᖏᕐᕋᔪᓕᕆᔨᒃᑯᓪᓗ] 

ᑲᒪᒋᓐᖏᒻᒪᔾᔪᒃ 

ᓄᓇᓕᖕᓂ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᓐᓄᑦ 

ᐃᓕᔅᓯᓐᓂᒃ ᑖᒃᑯᐊ ᐊᒥᒐᖅᓯᖃᑦᑕᖅᑐᑦ 

ᑮᓇᐅᔭᖃᕐᑎᑕᐅᔪᑦ ᕼᐊᒻᒪᓚᒃᑯᓐᓂ ᓄᓇᓕᖕᓂ 

ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᓐᓂᖔᖅᑐᑦ. 

ᐱᓕᕆᕕᑦᑎᓐᓂᒃ ᑮᓇᐅᔭᖃᕐᑎᑦᑎᖃᑦᑕᕆᐊᖃᕐᒪᑕ 

ᒥᑦᑕᕐᕕᖕᒥ ᐱᓕᕆᕕᑦᑎᓃᖔᖅᑐᑦ ᑖᒃᑯᐊ 

ᖃᐅᔨᒋᐊᕐᓂᐊᐸᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᑦ, ᒥᓯᔅ ᑕᐅᑐᓐᖏ.  

 

ᐊᐱᖅᑯᑦ 046 - 5(2): 2018-ᒥ ᐅᑭᐅᖅᑕᖅᑐᒥ 

ᑕᐅᖅᓰᓂᕐᒧᑦ ᑲᑎᒪᓂᖅ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑖᓐᓇ ᓯᕗᓕᖅᑎᒧᑦ ᑐᕌᖅᑐᖅ.  

 

ᑕᐃᒪ ᐃᑉᐸᒃᓴᖅ ᓈᓚᐅᔭᓚᐅᕋᑦᑕ 

ᐊᐱᖅᓱᖅᑕᐅᑎᓪᓗᒍ ᑖᓐᓇ ᓯᕗᓕᖅᑎᑦᑎᐊᕚᓗᑉᐳᑦ 

ᐋᑐᕚᒥ ᑕᐃᓐᓇ ᐅᑭᐅᑕᖅᑐᓄᑦ ᑕᐅᖅᓰᓂᕐᒧᑦ 

ᑕᒪᕐᒥᓗᒃᑖᖅ ᒐᕙᒪᒋᔭᑦᑕ ᒥᓂᔅᑕᐃᑦ ᑲᑎᒪᔨᖏᑦ 

ᑕᐅᓄᓐᖓᕐᓂᕆᓚᐅᖅᑖ. ᑐᓴᒐᒃᓴᑎᒍᑦ ᐅᓇ 

ᑐᑭᓯᑦᑎᐊᓐᖏᑕᕋᓘᕝᕙ ᐅᕝᕙᓘᕝᕙ ᑐᑭᓯᑦᑎᐊᖅᑕᕋ 

$7,200 ᓄᓇᓯᐅᑎᑦ ᑕᑭᔪᑦ ᑕᐃᒃᑯᐊ ᑖᒃᓯᐅᔫᔭᖅᑐᑦ 

ᐊᑭᑐᓛᑦ. ᑖᓐᓇ ᓱᓇᒧᑦ ᐊᑐᕐᓂᖅᐸ ᐊᒻᒪ ᓲᖅ 

ᐊᑐᖅᑕᐅᓚᐅᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᕈᒪᖕᒪᑦ. ᑕᐃᒪ 

ᐅᓂᒃᑳᖃᑦᑕᖅᑎᓪᓗᖓᐃᓛᒃ ᑕᐅᓄᓐᖓᐅᒑᖓᑕ 

ᐅᑭᐅᖅ ᒪᕐᕉᒃ ᐱᐊᓂᒃᑳᖓᑦ ᑭᓯᐊᓂ ᑕᒪᓐᓇ 

ᐊᑐᖅᑕᐅᕙᖕᒪᑦ ᐊᕐᕌᒍᑕᒫᖑᓐᖏᒻᒪᑦ. ᑕᐃᒪ ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᐊᑐᖃᑦᑕᖅᑕᕗᑦ ᑮᓇᐅᔭᓄᑦ 

ᓇᓗᓇᐃᕌᓂᒃᓯᒪᖃᑦᑕᕐᒪᑕ. ᐊᕐᕌᒍ ᒪᕐᕉᒃ 

ᐱᐊᓂᒃᑳᖓᑦ ᑖᒃᑯᐊ ᑮᓇᐅᔭᐃᑦ ᓱᓇᓂᒃ 

ᐊᑐᕈᑎᒋᓂᐊᖅᑕᕗᑦ ᓇᓗᓇᐃᕌᓂᒃᓯᒪᖃᑦᑕᖅᑐᐃᑦ 

ᐊᒻᒪᓗ ᑕᐃᒪᖓᑦ ᑖᒃᑯᐊ ᐅᓪᓗᐃᑦ ᑎᓴᒪᐅᓚᐅᕐᒪᑕ 

ᑕᑲᓇᓃᑎᓪᓗᑕ. ᑖᒃᑯᐊ ᐃᑲᔫᑎᖃᕐᔪᐊᓚᐅᖅᑐᑦ 

ᐅᕙᑦᑎᓐᓄᑦ ᐊᒻᒪᓗ ᐊᔾᔨᒌᓐᖏᑦᑐᓄᑦ ᑕᐃᒪᓐᖓᑦ 

ᓄᓇᓯᐅᑎᖃᕈᓐᓇᖅᑎᑕᐅᕙᖕᒪᑕ ᓯᕗᓕᖅᑎᐅᔪᐃᑦ  

ᑕᐃᒪᓐᓇ ᓯᕗᓕᖅᑎᐅᔪᐃᑦ ᑕᑉᐸᐅᖓ ᓇᒧᑦ  

ᐃᖏᕐᕋᓂᐊᕌᖓᑕ ᑕᑲᓇᓂ ᐋᑐᕚᒥᑎᓪᓗᒋᑦ  

ᐅᕝᕙᓘᓐᓃᑦ, ᐄ, ᑕᑲᓇᓂ 

ᐋᑐᕚᒥ ᑕᐃᒪᓐᓇᐃᓕᖓᖃᑦᑕᕐᒪᑦ 

ᐋᖅᑭᐊᓂᒃᓯᒪᓚᐅᖅᑐᓂᓗ. ᑖᔅᓱᒥᖓ ᑭᐅᔪᓐᓇᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᓯᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᖁᐊᖅᓵᕈᑎᒋᓯᒪᒐᒃᑯ ᑐᓴᒐᒃᓴᑎᒍᑦ ᑐᓴᕋᒃᑯ 

ᐋᑐᕚᒥᖃᑦᑕᖅᓯᒪᓪᓗᖓᑦᑕᐅᖅ ᐊᖓᔪᖅᑳᖑᓪᓗᖓ 

ᓄᓇᕗᑦ ᑐᓐᖓᕕᖕᒥ ᐱᓱᖃᑦᑕᖅᓯᒪᔪᖓ ᑖᒃᓯ 

ᐊᑭᓗᓛᕐᒥᒃ ᐱᓪᓗᖓ. ᑕᐃᒃᑯᐊ ᑮᓇᐅᔭᐃᑦ ᐃᓄᐃᑦ 

ᑭᒃᑯᑐᐃᓐᓇᐃᑦ ᐱᔨᑦᑎᕋᖅᑕᐅᓪᓗᑎᑦ ᑮᓇᐅᔭᖏᑦ 

ᐃᓄᖕᓄᑦ ᑮᓇᐅᔭᕆᔭᐅᒻᒪᑕᒎᖅ ᓇᐅᑦᑎᖅᑐᖅᓱᒋᑦ. 

ᑖᓐᓇ $7,200 ᒐᕙᒪᒃᑯᑦ ᐅᖃᖃᑦᑕᖅᓱᑎᑦ 

ᓄᓇᓕᕋᓛᓄᑦ ᑮᓇᐅᔭᖃᓐᖏᑦᑐᒍᑦ. ᐅᕙᑦᑎᓐᓄᑦ 

ᑲᓐᖑᓇᖅᑐᖅ. ᐊᑐᕆᐊᖃᓪᓚᑦᑖᓚᐅᖅᐹ ᑕᐃᓐᓇ 

ᓄᓇᓯᐅᑏᑦ ᑕᑭᓂᖅᓴᐃᑦ ᑖᒃᓯᐅᔮᖅᑐᑦ ᑮᓇᐅᔭᖅ 

$7,200 ᐃᖏᕐᕋᔾᔪᑎᒋᔭᐅᔪᒧᑦ 

ᐱᔭᕆᐊᖃᓪᓚᑦᑖᓚᐅᖅᐹ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᑎ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃᒡᓗ ᑕᒪᑐᒥᖓ ᖃᐅᔨᒋᐊᒃᑲᓐᓂᕈᒪᓃᑦ  

ᑕᒪᓐᓇ ᐃᒃᐱᖕᓇᖅᐳᖅ. ᑭᓯᐊᓂ 

ᐅᖃᖅᑲᐅᑎᓪᓗᖓᐃᓛᒃ ᑖᒃᑯᐊ ᑮᓇᐅᔭᐃᑦ 

ᐋᖅᑭᐊᓂᒃᓯᒪᖃᑦᑕᖅᑐᐃᑦ ᐅᐸᓚᐅᖅᑳᑎᓐᓇᑕ 

ᐊᒻᒪᓗ ᑖᓐᓇ ᓯᕗᓕᖅᑎ ᑕᐃᒫᒃ ᐃᖏᕐᕋᔾᔪᑎᓂᒃ 

ᐊᑐᕈᓐᓇᖅᑎᑕᐅᖃᑦᑕᖅᓯᒪᖕᒪᑦ ᑕᐅᕙᓐᖓᑦ 

ᓯᕗᓪᓕᖅᐹᖑᓐᖏᖕᒪᑦ ᑖᓐᓇ ᓯᕗᓪᓕᖅᐹᖑᓐᖏᒻᒪᑦ. 

ᑕᐃᒪᓐᓇ ᐃᓕᖅᑯᓯᖃᑐᐃᓐᓇᕐᓂᖓ ᒪᓕᒃᖢᑎᒍᑦ 

ᑕᐃᒪᓐᓇᐃᒻᒪᑦ ᐊᒻᒪᓗ ᓲᖃᐃᒻᒪ ᑕᒪᓐᓇ 

ᐊᑐᕆᐊᖃᕐᓂᖓ ᓇᓗᓇᐃᕌᓂᒃᓯᒪᖕᒪᑦ. 

ᓇᓗᓇᐃᕌᓂᒃᓯᒪᖕᒪᑦ ᑕᐃᒪᓐᓇ ᐱᔾᔪᑎᒋᓪᓗᒍ ᑖᓐᓇ 

ᐊᑐᖅᓯᒪᑐᐃᓐᓇᖅᑐᖅ. ᐃᒪᓐᓇ ᑭᓯᐊᓂ 

ᓇᓗᓇᐃᑦᑎᐊᕈᒪᔪᖓᐃᓛᒃ ᑕᒪᒃᑯᓄᖓ ᐊᓯᖏᓐᓄᑦ 

ᐊᑑᑎᖃᕆᐊᖃᖅᑐᓄᑦ ᐲᖅᓯᖏᖦᖢᑕ 

ᐃᒪᓐᓇᐃᓐᖏᒻᒪᑦ. ᐲᖅᓯᓚᐅᓐᖏᓚᒍᑦ ᑕᒪᒃᑯᓂᖓ 

ᐊᑑᑎᖃᑦᑎᐊᕆᐊᖃᖅᑐᓂᑦ ᓲᕐᓗ ᑐᓴᖃᑦᑕᖅᓯᒪᒐᒪ 

ᒪᑯᓄᖓ ᐊᓯᖏᓐᓄᑦ ᐊᑑᑎᖃᕐᓂᐊᖅᐸᑦ 

ᑕᐃᒃᑯᓇᖓᑦ ᐲᖅᓯᓯᒪᓐᖏᑦᑎᐊᕋᑦᑕ. ᑖᓐᓇ 

ᑮᓇᐅᔭᖅ ᐊᑐᕐᓂᐊᖅᑕᕗᑦ ᑕᑲᓇᓃᑎᓪᓗᑕ 

ᓇᓗᓇᐃᕌᓂᒃᓯᒪᖃᑦᑕᕐᒪᑦ ᐊᒻᒪᓗ ᑕᕝᕘᓇ ᑖᓐᓇ  

ᐃᒡᓗᕐᔪᐊᒃᑯᑦ ᑕᒪᓐᓇ ᓴᖅᑭᖃᑦᑕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᓯᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ 

ᑐᓴᒐᒃᓴᑎᒍᑦ ᖃᐅᔨᒋᐊᖅᑕᐅᓪᓚᑦᑖᕐᓂᖅᓱᓂ ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᐊᑐᖅᑕᕕᓂᖏᓐᓂᒃ 

ᑕᑯᓯᒪᓐᖏᓐᓇᒪ ᑕᐃᒃᑯᐊ ᐅᖃᐅᓯᕆᓚᐅᖅᑕᖏᑦ 

ᐊᑯᑭᑦᑐᒥᐅᑕᐃᑦ, ᓂᐅᕙᐅᓐᓛᓐ ᒐᕙᒪᖓ, ᓄᓇᕕᒃ, 

ᐊᒻᒪ ᐊᓯᖏᑦ ᑕᐃᒪᓐᓇᐃᖅᑐᒥᒃ ᐊᑐᖅᑐᑦ. 

ᑖᒃᑯᐊᑐᐊᖅ ᓄᓇᕗᑦ ᒐᕙᒪᖏᑦ $7,200 

ᑕᐃᔅᓱᒧᖓ ᐊᑐᖅᑐᖅ, ᐊᒻᒪᑦᑕᐅᖅ ᑕᑯᓯᒪᓐᖏᑦᑐᖓ 

ᐊᓯᖏᑦ ᒐᕙᒪᒃᑯᑦ ᑕᐅᓇᓃᓐᓂᕆᓚᐅᖅᑕᖏᑦ 

ᑕᒪᕐᒥᓗᒃᑖᑦ ᒥᓂᔅᑕᐃᑦ ᑲᑎᒪᔨᖏᓐᓂᒃ 

ᑕᐅᓄᓐᖓᖅᑎᑦᑎᔪᑦ. ᑕᑯᓚᐅᓐᖏᓐᓇᒃᑭᑦ. ᑖᓐᓇ 

ᓯᕗᓂᖓᓂᒃ ᐅᖃᖅᑲᐅᖕᒪᑦ ᑭᖑᓂᑦᑎᓐᓂ 

ᐊᑐᖅᑕᐅᓯᒪᖕᒪᑦ. ᐅᕝᕙᓘᕝᕚ ᑖᓐᓇ 

ᓯᕗᓪᓕᖅᐹᖑᕚ? ᑕᐃᒪᓐᓇ ᒥᓂᔅᑕᐃᑦ ᑲᑎᒪᔨᖏᑦ 

ᐊᒻᒪᓗ ᓄᓇᓯᐅᑏᑦ ᑕᑭᔪᑦ ᐊᑐᖅᑕᐅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᖁᐊᓴ. 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑲᐅᑎᓪᓗᖓᐃᓛᒃ ᑖᓐᓇ ᐅᑭᐅᒃ ᒪᕐᕉᒃ 

ᐱᐊᓂᒃᑳᖓᑕ ᐅᑭᐅᖅᑕᖅᑐᒥ ᐊᖅᓴᕐᓃᑦ 

ᑕᑯᒃᓴᐅᑎᑦᑎᓂᖏᑦ ᓴᖅᑭᖃᑦᑕᕐᒪᑦ. ᐊᒻᒪ ᑖᓐᓇ 

ᓯᕗᓪᓕᖅᐹᖑᓐᖏᓐᓇᑦᑕ. ᓯᕗᓂᐊᓂ ᐅᑭᐅᖅᑕᖅᑐᒥ 

ᐊᖅᓴᕐᓃᑦ ᑕᑯᒃᓴᐅᑎᑦᑎᖃᑦᑕᖅᓯᒪᕗᖅ. 

ᓯᕗᓕᖅᑎᒋᔭᐅᓯᒪᔪᕕᓃᑦ ᓯᕗᓂᑦᑎᓐᓂ, 

ᐅᕝᕙᓘᓐᓃᑦ ᑭᖑᓂᖔᑦᑎᓐᓂ ᑖᒃᑯᐊ 

ᐊᑐᖃᑦᑕᖅᓯᒪᖕᒥᔪᐃᑦ. ᑕᒪᓐᓇ ᓄᑖᖑᓐᖏᒻᒪᑦ. 

ᑕᐃᒪ ᑕᐃᒪᓐᓇ ᑕᐃᒪᓐᓇᐃᖃᑦᑕᖅᓯᒪᔪᐃᑦ 

ᓯᕗᓂᑦᑎᓐᓂ ᐅᕝᕙᓘᓐᓃᑦ ᑭᖑᓂᖔᑦᑎᓐᓂ. ᑖᒃᑯᐊ 

ᒐᕙᒪᐅᔪᐃᑦ ᐅᑭᐅᖅᑕᖅᑐᒥ ᐊᖅᓴᕐᓃᑦ 

ᑕᑯᒃᓴᐅᑎᑦᑎᓂᖏᓐᓂ ᐃᓚᐅᒋᐊᕌᖓᒥᒃ, 

ᑕᐃᒪᓐᓇᐃᖃᑦᑕᖅᓯᒪᔪᑦ. ᐊᑐᖃᑦᑕᖅᓯᒪᔪᐃᑦᑕᐅᖅ 

ᑕᐃᒪᓐᓇ. ᑕᒪᓐᓇ ᓯᕗᓪᓕᖅᐹᖑᓐᖏᒻᒪᑦ. 

ᖃᐅᔨᒪᖁᔨᑐᐃᓐᓇᖅᐳᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᐊᐱᖅᑯᑦ 047 - 5(2): ᖃᓄᐃᓕᖓᓂᖓ 

ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑎᒃ ᐃᒥᐊᓗᒃ 

ᐊᑐᕐᓂᕐᓗᒃᑕᐅᖁᓇᒍ ᓄᓇᕗᒥ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓗᕐᔪᐊᕐᒥᐅᑕ ᑰᒑᕐᔪᖕᒥᐅᑕᐅᖃᑎᒃᑲ. ᒐᕙᒪᒋᔭᖅᑯᑦ 

ᒪᓕᒐᓕᐅᖅᑎᐅᖃᑎᒋᔭᕗᓪᓗ.  
 

ᑖᓐᓇ ᐊᐱᖅᑯᑎᒋᓂᐊᖅᑕᒪ ᑐᕌᖅᑎᑦᓯᕕᒋᓂᐊᖅᑕᕋ 

ᕼᐃᕗᓪᓕᖅᐹᒥᒃ ᐅᖃᒪᔪᖅ ᑐᕼᐊᕐᓂᖅᕼᐊᑦᑕᕐᓂᖓᓄᑦ 

ᑐᕼᐋᓐᖑᓐᖏᓐᓇᑉᑯ. ᐊᐱᖅᑯᑎᖃᕐᕕᒋᓂᐊᖅᐸᕋ 

ᑮᓇᐅᔭᓕᕆᔨᒋᔭᕗᑦ  

ᒥᓂᔅᑕᕆᔭᐅᔪᖅ. 
 

(ᑐᓵᔨᑎᒍᑦ) ᐅᖃᖅᑏ, ᐃᒥᐊᓗᓕᕆᓂᕐᒧᑦ ᑐᕌᖓᔪᑦ 

ᐊᒻᒪᓗ ᐅᓗᕆᐊᓇᕐᓂᕆᖃᑦᑕᖅᑕᖓ ᑕᒪᓐᓇ 

ᓄᓇᑦᑎᓐᓂ ᐊᒃᓱᐊᓗᒃ ᒪᓗᓐᓇᖅᑐᖅ. ᓄᓇᓕᖕᓂ 

ᐃᓚᖓᓐᓂ ᑭᒡᒐᖅᑐᖅᑕᑦᑎᓐᓂ ᒪᓕᒐᓕᐅᕐᕕᖕᒥ 

ᐃᒥᐊᓗᖃᕆᐊᖃᓐᖏᑦᑐᖅ ᑕᐃᓐᓇ ᓄᓇᓕᒃ 

ᐅᖃᐅᑎᕆᔭᕋ. ᐊᒻᒪᓗ ᐱᖃᑖ 

ᑭᒡᓕᖃᖅᑎᑕᐅᓐᖏᖦᖢᓂ ᑎᑭᓴᐃᖃᑦᑕᕈᓐᓇᖅᖢᑎᒡᓗ. 

ᑕᐃᒪᐃᒃᑲᓗᐊᖅᑎᓪᓗᒋᒃ ᑕᒪᒃᑮᒃ ᓄᓇᖁᑏᒃᑲᒃ 

ᐊᑲᐅᓐᖏᓕᐅᕈᑎᖃᖅᑐᒃ ᐃᒥᐊᓗᒃ 

ᐊᑐᕐᓂᕐᓗᒃᑕᐅᖃᑦᑕᕐᓂᖓ ᐱᔾᔪᑎᒋᓪᓗᒍ.  
 

ᓄᕖᕝᕙ 8, 2016-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᐊᐅᓚᔾᔭᐃᓂᐊᕐᓂᕐᒧᑦ ᐸᕐᓇᐅᓯᐅᓚᐅᖅᓯᒪᖕᒪᑦ 

ᐃᒥᐊᓗᖕᒧᑦ ᐱᔾᔪᑎᓕᖕᓄᑦ ᐅᓗᕆᐊᓇᕐᓂᖅ ᑕᒪᓐᓇ 

ᐸᕐᓇᐅᓯᐅᖅᑕᐅᓯᒪᓂᕋᖅᖢᓂ ᒥᒃᖠᕚᓪᓕᕈᓐᓇᕐᓂᐊᕐᒪᑦ 

ᒪᓕᒐᓕᐅᕐᕕᖕᒧᓪᓗ ᓴᖅᑭᑕᐅᓚᐅᖅᓯᒪᓪᓗᓂ. 
 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᓄᓇᕗᑦ 

ᒐᕙᒪᒃᑯᑦ ᖃᓄᖅ ᑕᒪᑐᒥᖓ 

ᐊᑐᓕᖅᑎᑦᑎᕙᓪᓕᐊᓂᕐᒥᒃ 

ᓯᕗᒃᑲᖅᑕᖅᑎᒋᔭᐅᖕᒪᖔᖅ ᐃᒥᐊᓗᒃ 

ᐅᓗᕆᐊᓇᕐᓂᖓ ᒥᒃᖠᕚᓪᓕᕈᓐᓇᕐᓂᐊᕐᒪᑦ? 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᓱᖅᑕᐅᖃᑦᑕᕋᒪ 

ᐊᓕᐊᓇᐃᒋᔭᕋ. ᑖᓐᓇᓗ ᖁᕕᐊᒋᑦᑎᐊᖅᓱᒍ 

ᑖᔅᓱᒧᖓ ᑐᕌᖓᔪᒥᒃ ᐊᐱᕆᖕᒪᑦ. ᐃᓛᒃ ᐃᒥᐊᓗᒃ 

ᐃᒥᐊᓗᒃ ᑖᓐᓇ ᒥᒃᓵᓄᑦ ᑕᐃᒪᓐᓇ 

ᐃᓱᒫᓗᒋᔭᐅᖃᑦᑕᕐᒪᑦ. ᑖᒃᑯᐊᓗ ᓄᓇᓖᑦ 

ᐱᖓᓱᐃᓕᖓᔪᓂᑦ ᓂᕈᐊᕈᓐᓇᖃᑦᑕᖅᓯᒪᓪᓗᑎᑦ. 

ᑭᓯᐊᓂ ᐃᒥᐊᓗᑦᑎᐊᖃᑦᑕᓐᖏᓐᓂᖅ 

ᐃᓱᒫᓗᖏᔭᐅᖏᓐᓇᖃᑦᑕᖅᓱᓂ. ᑕᐃᑲᓂ 

ᐊᕐᕌᒎᓚᐅᖅᑐᒥᒃ ᓴᖅᑭᑕᐅᓚᐅᖅᑐᖅ ᑖᓐᓇ 

ᐅᔾᔨᖅᓱᖅᑕ, ᑖᓐᓇ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᐊᓄᑦ ᐃᓗᐊᓃᑦᑐᖅ ᐃᒥᐊᓗᓕᕆᓂᖅ, 

ᑖᒃᑯᐊ ᑮᓇᐅᔭᓂᑦ ᐊᑐᐃᓐᓇᖃᖅᑎᑦᑎᒐᑦᑕ ᑕᕝᕙᓂ 

ᑲᔪᓯᑎᑦᓱᑎᒍᓪᓗ.  

ᓄᓇᓕᓐᓄᑦ ᐳᓚᕋᒐᓱᖃᑦᑕᖅᓱᑕ. ᑖᒃᑯᓂᖓ 

ᐅᔾᔨᖅᓱᑦᑎᐊᖁᔨᔾᔪᑎᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ. 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃᓪᓗ 

ᑭᐅᓐᓄᐊᕈᓐᓇᕋᓗᐊᕐᒪᑦ ᑕᒫᑦ 

ᑭᐅᑖᕈᓐᓇᓐᖏᒃᑲᓗᐊᖅᑎᓪᓗᒍ. 

 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᑦ ᐊᐅᓚᔾᔭᐃᓂᕐᒧᑦ 

ᐸᕐᓇᐅᓯᐊᕆᓯᒪᔭᖏᑦ ᐃᒥᐊᓗᖕᒥᒃ ᐅᓗᕆᐊᓇᕐᓂᖅ 

ᒥᒃᖠᕚᓪᓕᖁᓪᓗᒍ ᐊᒻᒪ ᐃᒪᐃᓕᕗᖓ, 

ᐃᖅᑲᖅᑐᐃᕖᑦ ᑲᑎᒪᔩ ᐃᖅᑲᖅᑐᐃᔨᐊᓛᑦ ᐸᓖᓯᒃᑯᑦ 

ᐊᓯᖏᓪᓗ ᓇᓗᓇᐃᖅᓯᓯᒪᓲᖑᖕᒪᑕ ᑭᒃᑯᑦ 

ᐃᒥᐊᓗᖃᕆᐊᖃᕐᒪᖔᖏᓐᓂᑦ 

ᐃᒥᐊᓗᖃᕈᓐᓇᓐᖏᒻᒪᖔᖏᑦ. ᑕᐃᒪ 

ᐃᒥᖅᓯᒪᓕᖅᑎᓪᓗᒍ ᑕᐃᓐᓇ 

ᐃᒥᐊᓗᖃᕆᐊᖃᓐᖏᑦᑑᒐᓗᐊᖅ ᐃᒻᒥᒧᑦ 

ᐅᕝᕙᓘᓐᓃᑦ ᐊᓯᒥᓐᓄᑦ 

ᐅᓗᕆᐊᓇᖅᑐᒨᖅᑎᑦᑎᔪᓐᓇᕐᒪᑦ. ᑖᒃᑯᐊ 

ᑭᒡᓕᓕᐅᖅᑕᐅᓯᒪᔪᑦ ᐊᑐᓕᖅᑎᑦᑎᐊᖁᓪᓗᒋᑦ 

ᒐᕙᒪᒃᑯᑦ ᐃᑲᔪᖅᑐᐃᔪᓐᓇᖅᑐᑦ ᓲᕐᓗ 

ᐃᖅᑲᖅᑐᐃᕕᑦᑎᒍᑦ ᐃᒥᐊᓗᒃᑖᕈᓐᓇᐅᑎᒥᒃ 

ᑐᓂᔭᐅᖃᑦᑕᓐᖏᓪᓗᓂ ᑕᐃᓐᓇ. ᑖᓐᓇ 

ᐱᓕᕆᐊᕆᓂᐊᕐᓗᒍ ᐅᔾᔨᖅᓱᑦᑎᐊᕆᐊᖃᖅᑐᒍᑦ 

ᓇᐅᒃᑯᑦ ᑭᒡᓕᓕᐅᖅᑕᐅᓯᒪᖕᒪᖔᑦ. 

 

ᐅᖃᖅᑏ, ᑮᓇᐅᔭᓕᕆᔨᒃᑯᑦ ᐱᔭᒃᓴᖅᑖᖅᓯᒪᕗᑦ 

ᐃᒥᐊᓗᒃᑖᕈᓐᓇᐅᑎᓂᒃ ᐸᐃᑉᐹᓂᒃ 

ᑐᓂᓯᔪᓐᓇᖦᖢᑎᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᑦᑐᓂᒃ ᐊᐅᓚᔾᔭᐃᔾᔪᑎᓂᒃ ᐋᖅᑭᒃᓯᓯᒪᖕᒪᖔᑦ 

ᑕᒪᓐᓇ ᐊᑐᓕᖅᑎᑕᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᒫᓐᓇ ᐊᑐᖅᑕᕗᑦ 

ᐅᔾᔨᖅᓱᑦᑎᐊᕐᓂᕐᒥᒃ ᑕᒪᓐᓇ ᐱᓕᕆᐊᖃᕐᒪᑦ 

ᐱᓕᕆᕝᕕᑦᑎᓐᓄᓪᓗ ᑲᒪᒋᓯᒪᓪᓗᑎᒃᑯᑦ.  

 

ᓲᕐᓗ ᑲᑎᒪᔨᕋᓛᖅᑕᖃᐅᕐᒪᑦ ᐃᒥᐊᓗᓕᕆᓂᐅᑉ 

ᒥᒃᓵᓄᑦ ᐃᓕᓐᓂᐊᕈᑎᒃᓴᓂᒃ ᑕᒪᒃᑯᓂᖓ 

ᐱᓕᕆᔨᐅᓪᓗᑎᑦ ᐊᒻᒪᓗ ᐃᑲᔪᖅᓱᐃᖃᑦᑕᖅᖢᑎᒃ 

ᐃᑲᔪᖅᓱᖃᑦᑕᖅᖢᑎᒃᑯᑦ ᑕᐃᒃᑯᐊ 

ᐃᓕᓐᓂᐊᖅᑎᖃᑦᑕᖅᖢᑎᒃᑯᑦ ᐊᒻᒪᓗ 

ᐅᖃᓪᓚᖃᑎᒋᖃᑦᑕᖅᖢᑎᒃᑯᑦ ᑕᐃᒃᑯᐊ  

ᑎᒥᓐᖑᖅᑎᑕᐅᓯᒪᔪᑦ. ᓲᕐᓗ ᐸᓖᓯᒃᑯᑦ, 

ᐃᓄᓕᕆᔨᒃᑯᑦ ᐊᒻᒪᓗ ᐃᓚᖏᓐᓂᒃ ᓄᓇᓕᖕᓂ 

ᑭᒡᒐᖅᑐᖅᑕᓐᓂᓪᓖ, ᐃᒥᐊᓗᐃᑦ ᐱᔭᐅᔪᓐᓇᖅᑐᖅ 

ᑭᒡᓕᓕᐅᖅᑕᐅᓯᒪᖕᒪᑕ. ᑕᐃᒪᐃᑦᑑᑉᐸ ᐸᓖᓯᒃᑯᑦ 

ᑕᐃᒃᑯᐊ ᑲᑎᒪᔨᖃᖃᑦᑕᖅᑐᑦ ᑲᑎᒪᔨᕋᓛᓂᒃ ᐊᒻᒪᓗ 

ᐊᑎᕐᓂᒃ ᑐᓂᓯᖃᑦᑕᓲᖑᓪᓗᑎᑦ ᐃᒥᐊᓗᓕᕆᓂᕐᒧᑦ 

ᒥᒃᓵᓄᑦ ᒪᓕᒐᓂᒃ ᓯᖁᒥᑦᑎᔪᕕᓂᕐᓂᒃ 

ᐱᓯᒪᔭᕆᐊᖃᓐᖏᑦᑐᓪᓗ ᐱᓯᒪᓐᓂᖅᐸᑕ. 

 

ᑕᐃᓐᓇ ᓄᓇᐃᑦ ᑭᒡᒐᖅᑐᖅᑕᐃᑦ ᑲᑎᒪᔨᕋᓛᖃᖅᐸᑦ 

ᐃᓕᓐᓂᐊᖅᓯᒪᓐᖏᑉᐸᑕᓗ ᑐᓴᖅᑎᑕᐅᔪᒪᔪᖓ. 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ 

ᑲᑎᒪᔨᕋᓛᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᓂᕈᐊᖅᑕᐅᔭᕌᖓᒥᒃ ᐊᒻᒪᓗ 

ᐃᓕᓐᓂᐊᖅᑎᓐᓇᓱᖃᑦᑕᖅᖢᑎᒃᑯᑦ ᐃᓘᓐᓇᖏᑦ 

ᓄᓇᓕᓕᒫᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ. 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃᓪᓗ 

ᑮᓇᐅᔭᓕᕆᔨᑉ ᒥᓂᔅᑕᒋᔮ ᑭᐅᔪᓐᓇᕐᒪᑦ ᑕᒪᔅᓱᒥᖓ. 

ᑖᓐᓇ ᑭᖑᓪᓖᑦᑐᖅ ᐊᐱᖅᑯᑎᒋᓂᐊᖅᑕᕋ 

ᑭᐅᕐᓚᑦᑕᕋᓗᐊᖓ ᐃᓚᖓᑦ ᑐᑭᕼᐃᔭᐅᑦᓯᐊᕐᓂᐊᕐᒪᑦ 

ᐊᐱᖅᑯᑎᒋᕚᓪᓕᕐᓂᐊᖅᐸᕋ.  

 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᑦ ᐊᐅᓚᔾᔭᐃᓂᕐᒧᑦ 

ᐸᕐᓇᐅᑎᖏᑦ ᐃᒥᐊᓗᖕᒧᑦ ᐅᓗᕆᐊᓇᖅᑐᒦᓐᓂᖅ 

ᓄᓇᕗᑦ ᑖᓐᓇ ᐱᑕᖃᓐᖏᓐᓂᖅᓴᐅᓕᖁᓪᓗᒍ 

ᐃᒪᐃᓕᖓᔪᖅ: “ᒐᕙᒪᒃᑯᑦ ᖃᓄᖅᑑᕈᑎᖃᖅᑐᑦ 

ᐃᑲᔪᕈᓐᓇᕐᓂᐊᕋᒥᒃ ᐸᓖᓯᒃᑯᓐᓂᑦ ᐃᒥᐊᓗᖕᒧᑦ 

ᐅᓗᕆᐊᓇᖅᑐᒦᓕᕐᓂᖅ ᑕᒪᓐᓇ ᒥᒃᖠᕚᓪᓕᖁᓪᓗᒍ 

ᐊᒻᒪᓗ ᑐᓴᐅᒪᖃᑎᒌᖃᑦᑕᕐᓗᑎᑦ ᒐᕙᒪᒃᑯᑦ 

ᐸᓖᓯᒃᑯᓪᓗ.” ᒥᓂᔅᑕ ᓇᓗᓇᐃᖅᓯᔪᓐᓇᖅᐹ  

ᑕᒪᓐᓇ ᒥᒃᖠᕚᓪᓕᐅᑕᐅᖕᒪᖔᑦ ᒪᓕᒐᓂᒃ 

ᓯᖁᒥᑦᑎᓗᓂ ᐃᒥᐊᓗᖕᓂᑦ ᓂᐅᕐᕈᑎᖃᖃᑦᑕᕐᓂᖅ, 

ᐸᐸᑦᑎᖃᑦᑕᕐᓂᕐᓗ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒍᑦ) ᑕᐃᒃᑯᐊ ᓈᓴᐅᑏᑦ 

ᐱᓯᒪᓐᖏᓐᓇᒃᑎᑦ ᒥᒃᖠᕚᓪᓕᑎᑦᑎᒻᒪᖔᑦ ᑕᒪᒃᑯᐊ 

ᐊᑐᓕᖅᑎᑕᐅᕙᓪᓕᐊᓕᖅᑎᓪᓗᒋᑦ ᐃᒥᐊᓗᖕᒥᑦ 

ᐱᒡᔪᑎᓖᑦ ᐅᓗᕆᐊᓇᖅᑐᒦᓕᖅᑎᑦᑎᓂᕐᓗ.  

 

ᐃᓕᓐᓂᐊᖅᑎᑦᑎᓂᖅ ᐅᔾᔨᓱᖅᑎᑦᑎᑦᑎᐊᕋᓱᒃᑐᒍᑦ 

ᑕᖅᑲᒃᑯᓂᖓ, ᐅᔾᔨᕈᓱᒃᑐᒥᒃ ᑕᐃᒎᓯᖃᖅᖢᓂ.  

ᑖᓐᓇ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᖃᑦᑕᖅᓯᒪᔪᖅ 

ᑕᐃᓐᓇ ᓴᖅᑭᓐᓇᓱᓪᓚᕆᒍᒪᔭᕋ 

ᐃᒥᐊᓗᖃᑦᑕᐃᓕᒪᔪᑦ ᓄᓇᓖᑦ ᐱᔾᔪᑎᒋᓪᓗᒍ. 

 

ᐊᒻᒪᓗ ᐃᒥᐊᓗᖃᖁᔨᓐᖏᑉᐸᑕ ᖃᓄᖅᑑᕈᑎᒃᓴᓂᒃ 

ᑕᒪᒃᑯᐊᓂᖓ ᐱᓇᓱᓲᖑᔪᒍᑦ ᐸᓖᓯᒃᑯᓐᓂᒡᓗ, 

ᐃᖅᑲᓇᐃᔭᖃᑎᖃᕐᓗᑕ ᐸᓖᓯᒃᑯᓪᓗ ᐅᖃᐅᑎᓗᒋᑦ 

ᐅᓇ ᓄᓇᓕᒃ ᐃᒥᐊᓗᑖᕆᐊᖃᓐᖏᑦᑐᑦ. ᐊᒻᒪᓗ 

ᐊᖑᔭᐅᔪᖃᕌᖓᑦ ᑕᐃᒃᑯᐊ 

ᐸᓯᔭᒃᓴᓐᖑᖅᑎᑕᐅᖃᑦᑕᖅᑐᑦ.  

 

ᐅᖃᓪᓚᖃᑎᒋᓗᒋᑦ ᑕᐃᒃᑯᐊ ᐸᓖᓯᒃᑯᑎᑦ 

ᐅᖃᓪᓚᖃᑎᒋᓪᓗᒋᓪᓗ ᐱᓕᕆᕕᒃᐳᑦ. 

ᐃᑲᔪᒃᑲᓐᓂᕈᓐᓇᕐᓂᐊᕋᑦᑕ ᓄᓇᑦᑎᓐᓂ. ᓲᕐᓗ 

ᒪᓕᒐᓂᑦ ᓯᖁᒥᑦᑎᓪᓗᑕ ᐱᓕᕆᔪᖃᖅᐸᑦ 

ᓄᓇᓕᖕᓂ. ᐄ, ᑐᓴᐅᒪᖃᑎᒌᑦᑎᐊᕐᓗᓂ ᑕᒪᓐᓇ 

ᐱᕚᓪᓕᐅᑎᓪᓚᕆᐊᓘᖃᑦᑕᖅᑐᖅ ᐃᒥᐊᓗᓕᕆᓂᖅ 

ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ ᒪᓕᒐᓂᒃ 

ᓯᖁᒥᑦᑎᓗᑎᒃ ᐊᐅᓚᑕᐅᓂᐅᖃᑦᑕᖅᑐᑦ.  

 

ᓄᓇᓕᑦ ᑕᒪᒃᑯᐊ ᒥᒃᓵᓄᑦ ᐃᓱᒪᓕᐅᕌᖓᒥᒃ 

ᐃᑲᔪᖅᓱᕋᓱᖃᑦᑕᖅᑕᕗᑦ ᐊᒻᒪ  

ᐃᑲᔪᖃᑎᒌᖕᓂᐊᕈᑦᑕ 

ᐃᖅᑲᓇᐃᔭᖃᑎᒌᒋᐊᖃᕐᓂᐊᖅᑐᒍᑦ 

ᑎᒥᓐᖑᖅᑎᑕᐅᓯᒪᒐᑦᑕ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᐊᐱᖅᑯᑦ 048 - 5(2): ᖃᓄᐃᓕᖓᓂᖓ ᓄᑖᖅ 

ᕼᐋᒻᓚᒃᑯᓐᓄᑦ ᑎᑎᕋᕐᕕᒃᓴᖅ ᓴᓂᑭᓗᐊᕐᒥ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᕐᓂᐊᖅᑕᒃᑲ ᓄᓇᓕᖕᓄᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᖅᑎᑯᓐᓄᑦ.  

 

ᒥᓂᔅᑕ ᖃᐅᔨᒪᒻᒪᑦ ᑕᐃᓐᓇ ᓴᓂᑭᓗᐊᕐᒥ ᕼᐋᒻᓚᒃᑯᑦ 

ᑎᑎᕋᕐᕕᖏᑦ ᐊᑐᖅᑐᐊᖅᑕᐅᔪᒦᒻᒪᑕ. ᑖᓐᓇ 

ᒥᑭᓗᐊᓕᕐᒪᑦ ᑖᒃᑯᓄᖓ ᕼᐋᒻᓚᒃᑯᑦ ᐱᔭᕆᐊᖃᖅᑐᑦ 

ᐊᒻᒪᓗ ᑐᑭᓯᐅᒪᓪᓗᖓ ᑖᒃᑯᐊ ᑕᒪᕐᒥᒃ ᕼᐋᒻᒪᓚᒃᑯᑦ 

ᐊᒻᒪᓗ ᓄᓇᓕᖕᓂᑦ ᒐᕙᒪᒃᑯᑦ ᐱᔨᑦᑎᖅᑏᑦ 

ᓇᓗᓇᐃᖅᓯᖕᒪᑕ ᓄᑖᒥ ᕼᐋᒻᓚᑦ 

ᓯᕗᓪᓕᐅᑎᑕᐅᓪᓗᓂ ᑕᕝᕙᓂ ᐱᖁᑎᕐᔪᐊᑦ 

ᐸᕐᓇᒃᑕᐅᒋᕙᓪᓕᐊᓂᖏᓐᓂᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑮᓇᐅᔭᓂᒃ 

ᐱᖃᓯᐅᔾᔭᐅᓂᐊᕐᒪᖔᑦ ᑖᓐᓇ ᐱᖁᑎᕐᔪᐊᓄᑦ 

ᑮᓇᐅᔭᖃᑎᒋᓂᐊᖅᑕᐃᑦ 2019-2020 

ᐊᕐᕌᒍᖓᓄᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ.  ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ. ᐄ, 

ᐱᓕᕆᕕᖕᒥ ᖃᐅᔨᒪᑦᑎᐊᖅᑐᑦ ᑖᒃᑯᓄᖓ 

ᐃᓱᒪᒋᔭᐅᔪᑦ ᑕᕝᕙᓂ ᕼᐋᒻᓚᒃᑯᑦ ᑎᑎᕋᕐᕕᖏᓐᓂᑦ 

ᓴᓂᑭᓗᐊᖅ ᐱᑕᖃᓗᐊᓐᖏᓐᓂᖏᓐᓄᑦ. ᑕᐃᒪ 

ᐅᑭᐊᒃᓵᖅ ᑮᓇᐅᔭᓂᒃ ᓴᓂᕐᕙᐃᓂᐊᖅᑐᑦ ᑖᓐᓇ 

ᑖᔅᓱᒧᖓ ᐋᖅᑭᒍᑎᒋᕙᓪᓕᐊᓂᐊᖅᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒥᓂᔅᑕᓗ ᖁᔭᓐᓇᒦᖅᐸᕋ. ᑕᐃᒪ ᖃᐅᔨᒪᖕᒥᖕᒪᑦᑕᐅ 

ᒥᓂᔅᑕ ᖃᐅᔨᔭᐅᖃᑦᑕᖅᓯᒪᖕᒪᑦ ᑖᓐᓇ 

ᒥᑭᓗᐊᓕᕐᓂᖓ ᑖᓐᓇ ᐱᓐᖑᐊᕐᕕᒃ ᓴᓂᑭᓗᐊᕐᒥ. 

ᐊᒻᒪᓗ ᖁᔭᒋᔭᕋᓗᐊᕋ ᒪᑐᐃᖓᔪᒪᓂᖓ ᐃᒪᓐᓇ 

ᓄᑖᒥᒃ ᐱᓐᖑᐊᕐᕕᖕᒥ ᑖᒃᑯᓄᖓ ᕼᐋᒻᓚᒃᑯᑦ 

ᑎᑎᕋᕐᕕᖓᓐᓄᑦ ᐊᑕᓗᓂ ᐊᑐᖅᑕᐅᔪᓐᓇᕐᒪᑦ 

ᐊᑕᐅᓯᕐᒧᑦ. ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᓐᓇ 

ᓇᓖᕌᒃᓴᖅ ᐃᓱᒪᒃᓴᖅᓯᐅᕈᑕᐅᖕᒪᖔᑦ ᓱᓕ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᖁᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐊᐱᖅᑯᑎᒋᒃᑲᓐᓂᖅᑕᖓᓄᑦ 

ᒪᓕᒐᓕᐅᖅᑎᐅᖃᑕᖅ. ᒫᓐᓇᐅᔪᖅ ᑕᐃᒪ ᑕᐃᒪᓐᓇ 

ᐊᔪᕐᓇᖅᓯᓯᒪᑦᑎᐊᒻᒪᕆᒃᑐᖅ  

ᐃᖅᑲᐅᒪᒋᐊᕐᓗᒍ ᑕᐃᒪ ᐊᖏᔫᑎᓪᓗᒍ 

ᑲᔪᓯᑦᑕᕈᓐᓃᖅᐸᓪᓕᐊᖕᒪᑦ ᒫᓐᓇᐅᔪᖅ ᐃᒪᓐᓇ 

ᐊᔪᕐᓇᖅᓯᓯᒪᓐᖏᑦᑐᖅ ᐅᓪᓗᒥᒧᑦ ᑎᑭᑦᑐᒍᑦ 

ᐅᖃᖅᑎ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑭᖑᓪᓕᖅᐸᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ 

ᐊᔪᕐᓇᓐᖏᑐᐃᓐᓇᕆᐊᖃᕐᓂᖏᓐᓂᒃ 

ᐅᖃᓪᓚᒃᑎᓪᓗᑕ ᑲᔪᓯᔪᖅ.  

 

>>ᐃᒡᓚᖅᑐᑦ 

 

ᒥᓂᔅᑕ ᑖᓐᓇ ᐃᓱᒪᓘᑎᒋᔭᓐᓂᒃ ᐊᕐᕌᒍᒐᓴᖕᓂᒃ 

ᑖᓐᓇ ᑎᑎᕋᕐᕕᖃᓐᖏᓗᐊᕐᓂᖏᓐᓄᑦ ᑖᓐᓇ  

ᐃᓱᒪᒃᓴᖅᓯᐅᕈᑕᐅᓂᐊᕆᕚ ᑎᑎᕋᐅᔭᖅᑕᐅᓂᖓᓄ 

ᐸᕐᓇᒃᑕᐅᓂᖓᓄᓪᓗ ᓄᑖᒧᑦ ᕼᐋᒻᒪᓚᒃᑯᑦ 

ᑎᑎᕋᕐᕕᖓᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

154 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᑕᐃᒪ ᐊᐱᖅᓱᒃᑲᓐᓂᕈᓐᓇᖅᐸ ᐊᖏᔪᕐᔪᐊᕌᓗᖕᒥᒃ 

ᐃᒡᓗᕐᔪᐊᖃᓕᕋᔭᖅᑰᖅᑐᒍᑦ ᐅᖃᖅᑎ.  

 

>>ᐃᒡᓚᖅᑐᑦ 

 

ᒪᓕᒐᓕᐅᖅᑎ ᖁᔭᓇᒦᖅᐸᕋ ᐊᐱᖅᑯᑎᖓᖕᓂ. ᐄ, 

ᑕᕝᕙᓃᖃᓯᐅᑎᖅᑯᖅᑐᖅ ᑖᓐᓇ ᐱᓐᖑᐊᕐᕕᒃᑕᐅᖅ 

ᐃᓱᒪᒋᔭᐅᓂᖓᓐᓄᑦ ᑕᐃᒪ ᐱᓕᕆᕝᕕᑦ 

ᐅᖃᖃᑎᖃᕈᓇᖅᑐᖅ ᕼᐊᒻᒪᓚᒃᑯᓐᓂ 

ᐸᕐᓇᒃᐸᓪᓕᐊᑎᓪᓗᒋᑦ. ᐃᒪᓐᓇ 

ᑲᔪᓯᓂᐊᕐᓂᕋᓗᒎᓐᖏᑦᑐᖅ ᑭᓯᐊᓂ 

ᐅᖃᖃᑎᒋᔪᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  

 

ᐊᐱᖅᑯᑦ 049 - 5(2): 

ᐋᓐᓂᐊᖅᑐᓕᕆᔭᐅᓂᖏᑦ 

ᓄᓇᓕᕋᓛᕐᒥᐅᑕᐃᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᑕᐃᒪ ᓂᕈᐊᖅᑎᑦᑕ ᐃᓚᖓ ᑕᕝᕙᓂ ᓄᓇᓕᕋᓛ 

ᐱᕐᕈᐊᕿᓚᐅᕐᒪᑦ ᓄᓇᓕᕋ ᐋᓐᓂᐊᕕᖕᒧᑦ 

ᐅᖄᓚᓚᐅᖅᑑᒐᓗᐊᖅ ᑭᓯᐊᓂ ᓘᒃᑖᒥᒃ 

ᐅᖃᖃᑎᖃᕈᓐᓇᓚᐅᓐᖏᒻᒪᑦ. ᑕᐃᒪ 

ᖁᕐᓗᖅᑑᒧᓯᓐᓇᓕᓚᐅᖅᑐᖅ ᓯᑭᑑᒃᑯᑦ 

ᐋᓐᓂᐊᕕᓕᐊᕋᓱᒃᑐᑦ ᑭᓯᐊᓂ ᓱᒃᑲᐃᑐᒻᒪᕆᐅᓚᐅᕐᒪᑦ 

ᓯᓚ ᐱᔾᔪᑎᒋᓪᓗᒍ ᐊᒻᒪᓗ ᐋᓐᓂᖅᓯᒪᓂᖓ ᐱᓪᓗᒍ.  

ᑖᓐᓇ ᐱᕕᒡᔪᐊᖑᒐᔭᖅᑰᓚᐅᕐᒪᑦ.  

 

ᒥᓂᔅᑕ ᐅᖃᑦᑎᐊᕈᓐᓇᖅᐹ ᖃᓄᖅ 

ᐋᖅᑭᒃᓯᓯᒪᖕᒪᖔᑕ ᐋᓐᓂᐊᕕᖕᒥ ᐃᖅᑲᓇᐃᔭᖅᑏᑦ 

ᐃᑲᔪᕈᓐᓇᖁᓪᓗᒋᑦ ᑕᕝᕙᓂ 

ᐱᒐᔪᓐᖏᒃᑲᓗᐊᖅᑎᓪᓗᒍ ᐱᕐᕈᐊᕿᔪᖃᖅᑎᓪᓗᒍ 

ᐊᐅᓪᓚᖅᓯᒪᔪᒥᒃ ᓄᓇᓕᕋᓛᒥᓪᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᖏᒃᑯᓗᐊᖅᑐᖓ 

ᖃᓄᐃᓕᖓᓪᓚᕆᖕᓂᖓ ᒪᓕᒃᑕᐅᔭᕆᐊᓖᑦ ᑭᓯᐊᓂ 

ᖃᐅᔨᒪᔪᖓ ᑭᓇᑐᐃᓐᓇ ᐋᓐᓂᖅᑐᕕᓂᖅ ᓄᓇᒥ 

ᐊᐅᓪᓚᖅᓯᒪᔪᒥᒃ ᐋᓐᓂᖅᑐᖃᕐᓂᖅᐹᑦ ᐋᓐᓂᐊᕕᖕᒧᑦ 

ᐅᖄᓚᔪᒥᒃ ᑕᐃᒪᓕ ᐱᔪᓐᓇᕐᓂᓕᒫᒥᓂᒃ ᐋᓐᓂᐊᕕᒃ 

ᐊᒡᔭᖅᓯᔪᓐᓇᕐᓗᑎᒃ ᓇᑭᑦ ᐊᐃᔭᐅᔪᒪᑦ. 

ᑐᑭᓕᐅᑎᓗᒍ ᖃᐅᔨᒪᔪ ᓲᕐᓗ ᐅᔭᕋᓐᓂᐊᕐᕕᖕᒥ 

ᐋᓐᓂᖅᑐᖃᖅᐸᑦ ᑕᐃᒪᐃᓕᐅᕈᓐᓇᕋᓗᐊᖅᑐᒍᑦ. 

ᑕᐃᒪ ᐊᔾᔨᒌᓐᖏᑦᑐᓂᒃ ᐱᓕᕆᔾᔪᓯᖅᑕᐅᖃᐅᕐᒪᑦ 

ᐊᔾᔭᖅᓯᓂᕐᒥᒃ ᐋᓐᓂᐊᕕᖕᓂᑦ ᐊᑐᖅᑕᐅᔪᓂ. ᐃᒪᓐᓇ 

ᐅᖃᓪᓚᑦᑖᕈᓐᓇᖏᒃᑲᓗᐊᖅᑐᖓ 

ᖃᓄᐃᓕᐅᓪᓚᑦᑖᖅᐸᓪᓕᐊᔭᕆᐊᖃᕐᓂᖏᑦ ᑭᓯᐊᓂ 

ᖃᐅᔨᒪᔪᖓ ᐃᑲᔪᖅᑕᐅᔭᖅᑐᕐᑎᑦᑎᓯᒪᖃᑦᑕᖅᑐᒍᑦ 

ᐊᐃᔭᐅᑎᑦᑎᑎᓪᓗᑕ ᐃᓄᖕᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖅᑏ, 

ᓂᕈᐊᖅᑎᒃᑲ ᑕᐃᒃᑯᐊ ᑲᓐᑐᐃᓗ ᓚᐃᒃ-ᒥ 

ᓄᓇᓕᕋᓛᖃᕐᒪᑕ.  

 

ᐅᖃᖅᑏ, ᑖᒃᑯᐊ ᐋᓐᓂᐊᕕᒃᑯᑦ ᐋᓐᓂᐊᕕᒃᐳᑦ 

ᓴᓇᔭᐅᖃᑦᑕᕐᒪᑕ ᓄᓇᓕᖕᓂ ᐊᒻᒪᓗ ᐅᓄᕐᓂᖅᓴᐃᑦ  

ᐃᓐᓄᖁᑎᕗᑦ ᓄᓇᓕᖕᓂ ᓄᓇᖃᕐᒪᑕ. ᑭᓯᐊᓂᓕ 

ᑕᒪᓐᓇ ᐊᑐᖅᓯᒪᔭᕗᑦ ᐱᖅᑯᓯᕗᓪᓗ ᐃᓕᖅᑯᓯᕗᓪᓗ 

ᓄᓇᒥᑦ ᓄᓇᖃᕐᑎᕗᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᐊᖃᓲᖑᖕᒪᖔᑕ ᐃᒪᓐᓇ ᐃᑲᔪᖅᓱᐃᓂᕐᒥ 

ᐃᓄᐃᑦ ᐃᓕᖅᑯᓯᑐᖃᖓᓂᒃ ᐃᓅᓯᖃᕈᓯᖏᓐᓂᒡᓗ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ, 

ᒪᕐᕉᕐᓚᐅᖅᑰᔨᒐᓗᐊᖅᖢᑎᒃ ᑭᐅᒋᐊᕈᒪᒍᕕᐅᒃ 

ᑭᐅᒋᐊᓚᐅᕈᒃ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᖃᐃ 

ᑐᑭᖓᓂᖃᐃ ᐊᓯᐊᓂᑦᑎᐊᒻᒪᕆᐅᖅᑰᔨᖕᒪᑦ ᑕᒪᓐᓇ 

ᑐᑭᓯᑦᑎᐊᕈᓐᓇᖅᐸᒍᖅᑲᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᖃᒥᓐᖑᐊᖅ,  

ᓇᓗᓇᐃᕆᐊᒃᑲᓐᓂᓚᐅᕈᒃ ᑖᓐᓇ 

ᐊᐱᖅᑯᑎᒋᓇᓱᒃᑕᐃᑦ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᕋᑖᖅᑕᕋ ᒥᓂᔅᑕ 

ᑐᑭᓯᓇᖅᓯᑎᒋᐊᒃᑲᓐᓂᕈᑎᖃᐃ ᒐᕙᒪᒃᑯᑦ ᖃᓄᖅ 

ᐃᑲᔪᖅᑐᐃᓲᖑᖕᒪᖔᑕ ᓂᕈᐊᖅᑎᑦᑎᓐᓂᒃ 

ᓄᓇᓕᕋᓛᒦᑦᑐᒥᒃ ᐱᓗᐊᖅᑐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕋᕐᓂᐅᔪᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᒐᒃᑯᓕ ᑐᑭᓯᔭᒃᓴᕆᕙᑦ,  

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᒋᖅᑲᐅᔭᕐᓂᒃ ᑕᐃᒪ 

ᐃᓕᓴᕆᓯᒪᒐᑦᑎᒍ ᓄᓇᓕᖕᓂ 

ᓄᓇᖃᖅᑐᐃᓇᐅᓐᖏᒻᒪᑕ ᐅᓄᓐᖏᒃᑲᓗᐊᖅᑎᓪᓗᒋᑦ 

ᑐᑭᓕᐅᔾᔭᒃᓴᐃᑦ ᐅᓄᓐᖏᒻᒪᑕ. 

ᐃᓱᒪᒋᖕᒥᒐᑦᑎᒍᑦᑕᐅᖅ ᓄᓇᕗᒻᒧᑦ 

ᐃᓚᒋᔭᐅᔭᕆᐊᖓ. ᐱᔪᓐᓇᕐᓂᓕᒫᑦᑎᓐᓂ 

ᐱᔨᑦᑎᕋᕋᓱᖃᑦᑕᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᖅ: ᖁᔭᓐᓇᒦᒃ. ᑭᖑᓪᓕᖅᐹᒥᒃ. 

ᐱᔭᕇᖅᑐᑎᑦ? ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 050 - 5(2): ᐊᐱᖅᑯᑎᑦ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᓄᑦ ᐅᓂᒃᑳᑉ ᒥᒃᓵᓄᑦ 

(Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 

ᐊᐱᖅᑯᑎᒐ ᑐᕌᑦᑎᑦᑐᒪᔭᕋ ᐅᓪᓗᒥ 

ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ. 

 

ᑖᒃᑯᐊ ᑮᓇᐅᔭᓕᕆᓂᕐᒧᑦ ᐅᖃᐅᓯᖏᑦᑕ ᐃᓱᐊᓂ 

ᐅᖃᓕᒫᕋᑖᕋᒃᑭᑦ ᑕᕝᕙᓂ ᑭᖑᓪᓕᖅᐹᒥ ᑕᒪᒃᑯᓄᖓ 

ᓄᑖᓄᑦ ᐱᓕᕆᐊᒃᓴᓄᑦ. ᑭᓱᓂᑦ ᓄᑖᓂᒃ 

ᓯᕗᓪᓕᐅᑎᑦᑎᕙᑦ ᑲᔪᓯᑎᑕᐅᓂᐊᕐᓂᒃ ᑕᕝᕙᓂ 

ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᓐᖑᔪᖅ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᓄᑖᑦ 

ᐱᓕᕆᐊᒃᓴᓂᒃ ᓇᓗᓇᐃᖅᓯᒪᔪᑦ ᑖᒃᑯᐊ 

ᐅᖃᓕᒫᖅᑲᐅᔭᐃᑦ ᐊᑐᓂᓗ ᐱᓕᕆᕝᕖᑦ 

ᑕᐃᒪᐃᓕᐅᕐᓂᐊᕆᓪᓗᑎᒃ ᓇᖕᒥᓂᖅ 

ᐱᓕᕆᐊᕆᔭᒥᖕᓂᒃ. ᑖᓐᓇ ᓯᕗᓪᓕᐅᑎᕙᓪᓕᐊᓯᒪᔪᖅ 

ᑕᕝᕘᓇ ᑮᓇᐅᔭᐃᑦ ᐋᖅᑭᒃᓯᒪᓂᖏᑎᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ  

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᕝᕙᓂ ᐅᖃᐅᓯᖅ ᑮᓇᐅᔭᓂᒃ ᐅᖃᖅᑕᕐᕕᖏᖅᑲᐃ 

ᐃᒪᓐᓇ ᐃᓚᓕᐅᑎᔭᕆᐊᓖᑦ ᐱᒋᐊᖅᑎ ᓇᓕᐊ 

ᐲᔭᕈᓐᓇᖅᐸᕗᑦ ᓇᐅᒃᑯᓪᓗ ᖃᓄᖅ  

ᑮᓇᐅᔭᖅᑐᓐᖏᓐᓂᖅᓴᐅᔪᓅᖅᐱᑦ. ᑕᐃᒪ ᓄᑖᓂᒃ 

ᐱᓕᕆᕙᓪᓕᐊᒐᔭᓐᖑᐊᖅᑐᖅ ᐅᕝᕙᓗ ᖃᓄᖅ 

ᒐᕙᒪᒃᑯᑦ ᓇᓗᓇᐃᖅᓯᖃᑦᑕᖅᐸᑦ ᑕᒪᒃᑯᐊ 

ᐊᑑᑎᖃᕈᓐᓃᖅᑐᑦ ᐅᕝᕙᓘᓐᓃᑦ ᐊᑐᕈᓐᓃᖅᑐᑦ? 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᑕᕝᕙ ᑕᕝᕙᓂ 

ᒪᓕᒐᓕᐅᕐᕕᖕᒥ ᐅᖃᐅᓯᖅ ᑭᓱᑦ ᐊᑑᑎᖃᖅᐹᑦ 

ᐊᑑᑎᖃᓐᖏᓚᓪᓘᓐᓃᑦ ᑐᑭᓕᐅᑎᒃᓴᑦᑎᐊᕙᒡᓕ 

ᐊᑑᑎᖃᕈᓐᓃᖅᑐᒧᑦ ᑕᕝᕙᓂ 

ᐅᖃᐅᓯᕆᖅᑲᐅᔭᑦᑎᓐᓂ ᐅᖅᓱᐊᓘᑉ ᑕᒃᓯᔅᖏᓐᓄᑦ 

ᐅᑎᖅᑐᒃᓴᖃᖃᑦᑕᕐᓂᖅ. 

 

ᑕᐃᒪ ᐅᖃᖅᓯᒪᖅᑲᐅᒐᒪ ᑕᕝᕙᓂ ᐃᒡᓗᒥ 

ᐱᓕᕆᐊᒃᓴᓂᑦ ᐊᑐᔾᔮᔪᓐᓃᖅᑐᑦ 

ᓇᓗᓇᐃᖅᓯᓯᒪᓐᖏᑦᑐᖓ ᓇᓕᐊᑦ ᐱᓕᕆᐊᖅ 

ᐊᑑᑎᖃᕈᓐᓃᕐᒪᖔᑦᑕ ᐅᖃᕆᐊᒃᑲᓐᓂᕈᒪᓪᓗᖓ 

ᑕᕝᕙᓂ ᑮᓇᐅᔭᓂᑦ ᐋᖅᑭᒃᓱᐃᓂᑦᑎᒍᑦ 

ᐱᓕᕆᕝᕕᖕᓄᑦ ᑎᑎᕋᓲᖑᒐᒪ ᑖᓐᓇ ᑕᕝᕙ 

ᐊᐱᕆᖃᓯᐅᑎᓯᐅᕆᒐᒃᑭᑦ. ᑖᒃᑯᐊ ᒥᓂᔅᑕᐅᖃᑎᒃᑲ 

ᓇᓗᓇᐃᖅᓯᖁᓪᓗᒋᑦ ᐱᓕᕆᐊᓂᒃ ᑲᔪᓰᓐᓇᖅᑐᖓᓗ 

ᒪᑐᐃᖓᐃᓐᓇᕐᓂᐊᖅᐳᖓ ᒪᓕᒐᓕᐅᖅᑎᓕᒫᓄᑦ 

ᑕᕝᕙᓂ ᒪᓕᒐᓕᐅᕐᕕᖕᒥ ᐃᑲᔪᕈᓐᓇᖁᓪᓗᒋᑦ 

ᓇᓗᓇᐃᖅᓯᓇᓱᒃᑎᓪᓗᒋᑦ  

ᑕᒪᒃᑯᓂᖓ ᐱᓕᕆᐊᓂᒃ. ᑕᕝᕘᓇ ᑕᕝᕙ 

ᐅᖃᐅᓯᕆᖅᑲᐅᔪᑦ ᐃᓵᒃᐳᖓ ᑕᒪᑐᒧᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᓄᑭᐊᖅ ᐅᖃᐅᓯᕆᔪᓐᓇᖅᐸᕋ ᐅᖃᖅᑏ.  

 

ᐅᖃᖅᑏ, ᑕᐃᒪ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂᒃ 

ᐅᖃᐅᓯᖃᖅᑐᖃᖅᑎᓪᓗᒍ ᓇᓗᓇᐃᖅᓯᓂᕐᒥᒃ 

ᐊᔾᔨᒌᓐᖏᑦᑐᓂᑦ ᐱᓕᕆᐊᒃᓴᓂᒃ 

ᐊᑑᑎᖃᕈᓐᓃᖅᑐᓂᒃ, ᒐᕙᒪᓕᒫᓅᖃᑦᑕᖅᓯᒪᔪᑦ 

ᓄᓇᕗᒻᒥ ᐱᓕᕆᐊᓂᑦ ᕿᒥᕐᕈᓇᖃᓯᐅᖑᒻᒪᑕ 

ᓇᓗᓇᐃᖅᓯᔪᑦ ᒪᑯᓂᖓ 

ᐊᑐᖅᑕᐅᑦᑎᐊᓐᖏᓗᐊᓕᖅᑐᓂᑦ ᐅᕝᕙᓘᓐᓃᑦ 

ᑮᓇᐅᔭᖃᖅᑎᑕᐅᒃᑲᓐᓂᕆᐊᓕᖕᓂᑦ. 

 

ᒐᕙᒪᐅᓚᐅᖅᖢᓂᓕ ᑭᖑᓪᓕᖅᐹᓂ 

ᕿᒥᕐᕈᓂᖅᑕᖃᓚᐅᖅᓯᒪᖕᒪᑦ. 28-ᓂᑦ 

ᒪᑉᐱᖅᑐᒐᓕᕐᓂᑦ ᓯᕗᓪᓕᖅᓯᐅᑎᑐᐃᓐᓇᐅᖕᒪᑦ 

ᐅᑭᐊᒃᓵᖅ ᓴᖅᑭᑕᐅᓚᐅᖅᑐᖅ. 

ᖃᓄᐃᓕᖓᓕᖅᐸᓕᑭᐊᖅ ᕿᒥᕐᕈᓂᖅ ᑕᕝᕘᓇ 

ᑐᒡᓕᐊᓂ ᑭᖑᓪᓕᖅᐹᖅᓯᐅᑎᓂᒡᓗ 

ᐅᓂᒃᑳᓕᐊᖑᓇᓱᖕᓂᖅ? ᖃᖓᓗ 

ᒪᓕᒐᓕᐅᖅᑎᓕᒫᓄᑦ ᓴᖅᑭᑕᐅᓛᖅᐸ ᖃᐅᔨᓴᕐᓂᕐᒥᒃ 

ᐊᑑᑎᖃᑦᑎᐊᕐᓂᖏᓐᓂᒃ ᕿᒥᕐᕈᔭᐅᔪᕕᓃᑦ ᑕᐃᑲᓂ 

ᕿᒥᕐᕈᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐸᕐᓇᒃᑕᐅᓯᒪᓚᐅᖅᓯᒪᔪᑦ 

ᐊᒻᒪᓗ ᐱᓕᕆᐊᔭᐅᖃᑦᑕᓯᒪᔪᑦ ᑕᕝᕙᓂ 

ᒐᕙᒪᒋᓚᐅᖅᑕᑦᑕ ᑖᔅᓱᒥᖓ ᐱᓕᕆᓚᐅᖅᑐᓂ, 

ᑖᓐᓇ ᐊᐃᑉᐸᕆᓕᖅᑕᖓ.  

 

(ᑐᓵᔨᑎᒍᑦ) ᑖᓐᓇ ᑐᒡᓕᕆᓕᖅᑕᖓ ᑖᓐᓇ 

ᐅᖃᐅᓯᕆᓯᒪᔭᕋᓗᐊᕋ ᑭᓯᐊᓂ 

ᖃᓄᐃᓕᐅᕐᓂᖏᓐᓂᒃ ᐅᖃᓪᓚᓚᐅᓐᖏᑦᑐᓯ 

ᐱᓕᕆᐊᕆᒐᑦᑎᒍᑦ ᓱᓕ. ᖃᓄᖅ ᑖᒃᑯᐊ 

ᐊᑐᓕᖁᔭᐅᔪᑦ ᑖᓐᓇ ᐱᓕᕆᖃᑎᒌᖕᓂᕐᒧᑦ ᑖᓐᓇ 

ᑐᒡᓕᐊᓂ ᐱᓕᕆᐊᖑᓇᓱᐊᖅᑐᖅ ᐊᓯᖏᑎᒍᑦᑕᐅᖅ 

ᑕᒻᒪᖅᓯᒪᔪᖅᓯᐅᕐᓂᒃᑯᑦ ᕿᒥᕐᕈᓂᒃᑯᑦ ᑖᒃᑯᐊ 

ᑲᔪᓯᕙᓪᓕᐊᑐᐃᓐᓇᖅᑐᑦ. ᑕᐃᒪᓕ ᐅᓂᒃᑳᓐᓂᒃ 

ᓯᐊᒻᒪᖅᑎᕆᔪᓐᓇᕈᑦᑕ ᓯᐊᒻᒪᖅᑎᓐᓂᐊᖅᐸᕗᑦ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ. (ᑐᓵᔨᑎᒎᖁᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 051 - 5(2): ᐊᒃᑕᑰᓕᕆᓂᖅ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. ᑖᓐᓇ 

ᐊᐱᖅᑯᑎᒐ ᑐᕌᓐᓂᐊᖅᑐᖅ ᓄᓇᓕᖕᓄᑦ 

ᒐᕙᒪᓕᕆᓂᕐᒧᓪᓗ ᒥᓂᔅᑕᐅᔪᒧᑦ.  

 

ᐅᖃᖅᑎᑦᑎᔩ, ᑕᐃᒪ ᐃᑉᐸᒃᓵᓂ ᑎᑎᖅᑲᓂᒃ 

ᕼᐊᖅᑭᑦᑎᕆᓚᐅᖅᕼᐃᒪᒐᒪ ᑕᒡᕙᓂ 

ᒪᓕᒐᓕᐅᕐᕕᖕᒥᑦ. ᑖᒻᓇ ᐱᔾᔪᑎᒋᑉᓗᒍ ᑖᒻᓇ 

ᐊᐱᖅᑯᑎᒐ ᑐᕌᕐᓂᐊᖅᑐᖅ ᒥᓂᔅᑕᐅᔪᒧᑦ 

ᓄᓇᓕᖕᓄᑦ ᒐᕙᓕᕆᓂᕐᒧᑦ. ᖃᒪᓂ’ᑐᐊᕐᒥ 

ᕼᐋᒻᓚᒃᑯᖏᑦ ᑎᑎᖅᑲᒥᒃ ᕼᐊᖅᑭᑦᑎᓚᐅᖅᓯᒪᖕᒪᑕ, 

ᐱᔾᔪᑎᖃᖅᖢᑎᒃ ᐊᑦᑕᑰᕐᕕᖓᓂᒃ ᐊᒻᒪᓗ ᑎᑎᖅᑲᒥᒃ 

ᕼᐋᒻᓚᒃᑯᑦ ᐊᐱᕆᕼᐃᒪᖕᒪᑕ ᑎᓕᐅᖅᑐᐃᑉᓗᑎᒃ  

ᑐᒃᓯᕋᐅᑎᒥᒃ ᕼᐊᖅᑭᖅᑐᖃᖅᑑᓗᐊᖏᒻᒪᖔᑦ 

ᕼᐃᕗᓂᒃᓴᒧᑦ ᐸᕐᓇᐅᒪᕚᓪᓕᖁᑉᓗᒍ ᓄᓇᓕᒃ. 

 

ᒥᓂᔅᑕᓗ ᖃᐅᔨᒪᑦᓯᐊᖅᕼᐅᓂ ᑖᓐᓇ ᐱᓕᕆᕝᕕᐊ 

ᑲᒪᒋᔮ ᑐᒃᓯᕋᐅᑎᒥᒃ ᐱᔫᒥᕼᐋᕈᑎᒥᒃ 

ᕼᐊᖅᑭᑦᑎᓚᐅᖅᕼᐃᒪᖕᒪᑕ ᑕᓪᓕᒪᖓᐅᓚᐅᖅᑐᒥᒃ 

ᐃᑉᐸᒃᕼᐋᓂ, ᑲᖏᖅᑐᒑᐱᖕᒧᑦ ᑐᕌᖓᔪᒥᒃ. ᒥᓂᔅᑕ 

ᓇᓗᓇᐃᔭᐃᔫᓪᓗᐊᖅᐸ ᑎᓕᐅᖅᑐᐃᔫᓪᓗᐊᖅᐸ 

ᐱᓕᕆᕝᕕᒋᔭᕐᒥᓂᒃ ᐊᑦᑎᑦᓯᐊᖓᓂᒃ ᐱᒡᒍᐊᑕᒃᕼᐊᒥᒃ 

ᕼᐊᖅᑭᑕᐅᔫᓗᐊᖅᑐᒥᒃ ᖃᒪᓂᑦᑐᐊᕐᒥᒃ ᐊᐅᔭᖅ 

ᐃᕼᐅᓕᓚᐅᖅᑳᖅᑎᓐᓇᒍ? ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒐᕙᒪᒃᑯᓐᓄᑦ ᓄᓇᓕᖕᓄᓪᓗ 

ᐱᔨᑦᑎᕋᑦᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐋᒃᑲ, ᓴᖅᑭᑦᓯᔪᓐᓇᖏᑦᑐᒍᑦ ᐊᐅᔭᑦ 

ᓄᖑᓚᐅᖅᑎᓐᓇᒍ ᖃᒪᓂᑦᑐᐊᕐᒧᑦ. ᑖᒃᑯᐊ ᐅᑭᐅᖅ, 

ᐃᓛᒃ, ᑐᓴᖅᖢᒍ ᖁᕕᐊᓇᖏᑦᑑᒐᓗᐊᖅ ᓲᖑᖕᒪᖔᑦ 

ᐅᓂᒃᑳᕌᕐᓚᖓ.  

 

ᐅᑭᐅᖅ ᑲᑎᒪᑉᓗᑕ ᑮᓇᐅᔭᓕᕆᓂᐅᑉ ᒥᒃᓵᓄᑦ 

(ᑐᓵᔨᑎᒍᑦ) ᑲᓇᑕᒥ ᓴᓇᕐᕈᑎᒃᓴᓄᑦ 

ᑮᓇᐅᔭᒃᑯᕕᖓᓂᒃ (ᑐᓵᔨᑎᒎᕈᓐᓃᖅᑐᖅ) 

ᑮᓇᐅᔭᖃᕐᓂᕋᐃᓚᐅᕋᒪ $136 ᒥᓕᐊᓂᒃ, 

ᐱᖓᓱᓂᒡᓗ ᑲᑎᓐᖓᔪᖃᕐᓂᕋᐃᓚᐅᖅᓯᒪᑉᓗᖓ 

ᐃᖅᑲᐅᒪᓐᓂᕈᕕᑦ. ᖁᓕᓪᓗ ᐱᖓᓱᓪᓗ ᐊᒥᓲᑎᒋᔪᑦ 

ᓄᓇᓖᑦ ᓄᓇᕗᒻᒥ ᐊᑦᑕᑯᖃᕐᕕᖏᑦ 

ᐋᖅᑭᒋᐊᕆᐊᖃᖅᓯᒪᖕᒪᑕ ᐱᖓᐃᓱᖏᑉᓗᑎᒃ 

ᑐᐊᕕᕐᓇᖅᑐᑦ, ᑐᐊᕕᕐᓇᓗᐊᖏᑦᑐᑦ ᐊᒻᒪ 

ᐸᕐᓇᒋᐊᓖᑦ.  

 

ᑖᒃᑯᐊ ᓄᓇᓖᑦ ᓇᓗᓇᐃᖅᓯᒫᓂᖕᒪᑕ  

ᐱᓕᕆᐊᖑᕙᓪᓕᐊᓂᕆᔭᖏᑦ ᑲᖏᖅᖢᒑᐱᐅᑉ ᑕᐃᒪ 

ᐊᑦᑕᑯᖃᕐᕕᐊᓄᑦ ᑖᓐᓇ ᑳᓐᑐᕌᒃᑦ ᑕᒡᕙᓂ 

ᐃᓚᐅᓯᒪᖃᓯᐅᑎᖕᒪᑦ. ᑖᒃᑯᐊ ᐱᓕᕆᐊᖑᓂᐊᖅᑐᖅ 

ᑐᐊᕕᕐᓇᖅᑑᓂᖏᓐᓄᑦ ᐃᓕᑦᑎᓯᒪᖕᒪᑕ, ᐊᓯᖏᑦ  

ᓄᓇᓖᑦ ᑕᐃᒃᑯᐊ 13 ᓯᓚᑖᓃᑦᑐᑦ 

ᑐᐊᕕᕐᓇᓐᖏᖦᖢᑎᐅᖏᑦᑑᒐᓗᐊᖅ ᑭᓯᐊᓂ 

ᐱᓕᕆᐊᖑᕙᓪᓕᐊᖑᔭᕐᓂᐊᕐᒥᔪᑦᑕᐅᖅ ᑕᒡᕙᓂ 

ᐅᑭᐅᓂ ᖃᐃᔪᓂ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᒃᓯᕋᐅᑎᑦ ᑕᐃᒃᑯᐊ ᑲᖏᖅᖢᒑᐱᖕᒥ 

ᖃᐅᔨᓴᐃᔾᔪᑎᐅᔪᒪᔪᑦ ᐅᖃᖅᑎᒪᖕᒪᑕ ᐃᒪᓐᓇ: 

“ᐊᒃᑕᕐᕕᖕᒥᑦ ᖃᐅᔨᓴᐃᓂᐊᕐᒪᑕ ᓄᓇᕗᒻᒥ ᐊᑐᕐᒪᑕ 

ᑕᒪᒃᑯᓄᖓ ᐋᖅᑭᒃᓱᖅᑕᐅᓯᒪᑦᑎᐊᖏᑦᑐᓂᒃ ᐊᒻᒪ 

ᐱᖅᑯᓯᑐᕐᓂᒃ ᐊᑐᖅᖢᑎᒃ, 

ᒥᐊᓂᕆᔭᐅᑦᑎᐊᓐᖏᖦᖢᑎᒡᓗ ᐊᒃᓯᕖᑦ ᓄᓇᕘᑦ 

ᓄᓇᓕᓕᒫᖏᓐᓂᒃ ᕼᐋᒻᒪᓚᐅᔪᓂᒃ. ᓴᓇᒃᐸᑕ 

ᐊᒃᓯᕕᖕᒥ ᐊᒃᑕᕐᕕᓕᐅᖅᐸᑕ ᐱᐅᓂᖅᐹᖑᒐᔭᖅᑐᖅ 

ᓄᓇᓕᖕᒥ ᐃᑲᔪᖅᑐᐃᓗᑎᒃ ᐊᑐᖁᓪᓗᒋᑦ 

ᐱᐅᓂᖅᓴᓂᒃ ᐊᒃᑕᕐᕕᓕᕆᔾᔪᑎᓄᑦ 

ᑲᒪᔾᔪᑎᐅᖃᑦᑕᖅᑐᓂᒃ.”  

 

ᐅᖃᖅᑏ, ᖃᒪᓂᑦᑐᐊᖅ ᓇᓗᓇᖏᑦᑐᖅ 

ᑲᔾᔮᕐᓇᕐᓂᖅᐹᖑᖕᒪᑦ ᓄᓇᕗᒥ. . . 

 

>>ᐃᒡᓚᖅᑐᑦ 

 

. . . ᐅᕙᒐᓘᓐᓃᑦ ᐅᖃᕈᓐᓇᓐᖏᑦᑐᖓ ᐊᑦᑕᕐᕕᕗᑦ 

ᐱᐅᔪᐊᓘᓂᕋᕐᓗᒍ.  

 

ᒥᓂᔅᑕ ᐅᖃᕈᓐᓇᖅᐹ ᖃᔅᓯᑦ ᐊᑦᑕᕐᕖᖕᓄᑦ 

ᖃᐅᔨᓴᕈᑎᑕᖃᕐᒪᖔᑦ ᐱᓕᕆᕕᔅᓯᖕᓂ,  

ᐃᓛᒃ ᖃᔅᓯᓂᒃ ᐊᑦᑕᕕᖕᓂᑦ ᖃᐅᔨᓴᐃᓂᐊᕐᒪᖔᑕ 

ᐊᒡᒋᖅᑐᓂᒃ ᐊᕐᕌᒍᓂ ᐊᒻᒪ ᓇᓕᐊᖕᓄᑦ ᓄᓇᓕᖕᓄᑦ 

ᑐᕌᖓᓂᐊᖅᐸᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ 

ᑭᐅᒡᒍᓯᓐᓂᒃ ᓯᕗᓪᓕᖅᐹᒥᒃ 

ᒪᓕᒐᓕᐅᖅᑎᐅᖃᑎᓐᓄᑦ, ᑕᐃᔅᓱᒪᓂ 

ᑲᑎᒪᑎᓪᓗᑕ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᐅᖃᖃᑎᖃᓚᐅᖅᓯᒪᒐᒪ, ᐅᖃᐅᓯᖃᓚᐅᖅᓯᒪᒐᒪ 

ᐱᖓᓲᓕᖅᑲᖓᔪᓂᒃ ᐊᒡᒍᖅᑐᖅᓯᒪᔪᓂᒃ ᐊᒃᑕᕐᕕᖕᒧᑦ 

ᐊᑐᖅᑕᐅᓂᐊᖅᑐᓂᒃ ᑭᓈᓗᖃᕐᕕᐅᓐᖏᑦᑐᓄᑦ. 

ᑖᒃᑯᐊ ᐱᖓᓲᖕᒪᑕ ᐊᒡᒍᖅᑐᖅᓯᒪᔪᑦ 13-ᓄᑦ 

ᓄᓇᓕᖕᓄᑦ, ᐊᑐᖅᑕᐅᓂᐊᖅᑐᑦ. ᓯᕗᓪᓕᖅ 

ᐊᒡᒍᖅᑐᖅᓯᒪᔪᖅ, ᐊᕐᕕᐊᑦ, ᑲᖏᖅᖢᒑᐱᒃ, 

ᑲᖏᖅᖢᒑᐱᒃ ᐊᐅᓱᐃᑦᑐᖅ, ᖃᐅᓱᐃᑦᑐᕐᓗ. 

ᐊᒃᑕᕐᕕᓕᕆᔪᑦ ᑲᖏᖅᖠᓂᖅ, ᑭᒻᒥᕈᑦ, ᐅᖅᓱᖅᑑᖅ, 

ᑕᓗᕐᔪᐊᖅ ᐊᒻᒪᓗ ᐸᖕᓂᖅᑑᖅ. ᐊᒻᒪ ᐱᖓᔪᖓᑦ: 

ᐃᒡᓗᓕᒃ, ᓴᓂᕋᔭᒃ, ᑎᑭᕌᕐᔪᐊᖅ, ᓴᓂᑭᓗᐊᕐᓗ.  

 

ᒫᓐᓇ ᑕᐃᒃᑯᐊ ᐸᕐᓇᒃᑕᐅᕙᓪᓕᐊᓕᕇᖅᑐᑦ ᑖᒃᑯᐊ 

13-ᖑᔪᑦ ᓄᓇᓖᑦ. ᓇᓗᓇᐃᖅᑕᐅᓚᐅᕐᒪᑕ 

ᓄᓇᓕᓕᒫᖅᑎᒍᑦ ᕿᒥᕐᕈᓇᒃᖢᑎᒃ 

ᓯᕗᓪᓕᐅᔾᔭᐅᔪᓂᒃ. ᑖᒃᑯᐊ ᑕᕝᕙ 

ᓯᕗᓪᓕᐅᔾᔭᐅᓯᒪᓚᐅᖅᑐᑦ ᐊᒃᑕᕐᕕᖏᑦ. ᑖᒃᑯᐊ ᑕᕝᕙ 

13-ᖑᔪᑦ ᓯᕗᓪᓕᐅᔾᔭᐅᓯᒪᔪᑦ. ᑖᒃᑯᐊ 

ᐱᓕᕆᔭᐅᓚᐅᕐᓗᑎᑦ ᐱᓕᕆᓂᐊᕐᒥᔭᕗᑦ ᐊᓯᖏᑦ 

ᓄᓇᓕᖕᓄᑦ ᓄᓇᓕᐅᔪᑦ 12-ᖑᖕᒥᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᑭᖑᓂᑦᑎᓐᓂ 

ᒪᓕᒐᓕᐅᖅᑎᐅᑎᓪᓗᒍ ᐱᖓᔪᖓᓐᓂ 

ᓴᖅᑭᑦᑎᓚᐅᖅᓯᒪᖕᒪᑦ ᒪᓕᒐᓕᐅᕐᕕᖕᒥ ᐊᒃᑑᕝᕙ 26, 

2011-ᐅᑎᓪᓗᒍ. ᐱᔾᔪᑎᖃᖅᑐᖅ ᒫᓐᓇᐅᔪᖅ 

ᐊᑦᑕᕐᕖᑦ ᒥᐊᓂᕆᔭᐅᓂᖏᑦ ᓄᓇᕗᒧᑦ 

ᖃᓄᐃᓕᖓᖕᒪᖔᑕᓗ ᓇᓗᓇᐃᖅᓯᓯᒪᔪᓂᒃ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᕐᓕ  

ᐃᖅᑲᓇᐃᔭᖃᑎᖃᖅᐸ ᒥᓂᔅᑕᖓᓐᓂᒃ 

ᐊᕙᑎᓕᕆᔨᒃᑯᑦ ᐊᑐᖅᑕᐅᑦᑎᐊᒃᑲᓐᓂᖁᓪᓗᒍ 

ᑕᐃᒃᑯᐊ ᐊᑐᒃᑲᓐᓂᕈᓐᓇᖅᑐᑦ ᐱᓕᕆᔭᐅᓂᖏᑦ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᕗᑦ 

ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᑐᑦ  

ᐊᒃᑕᕐᕕᓕᕆᓂᕐᒧᑦ ᐱᓕᕆᐊᖃᖅᑎᓪᓗᒋᑦ 

ᐊᓯᖏᓐᓂᒡᓗ. ᐃᖅᑲᓇᐃᔭᖃᑎᒋᒋᐊᖃᕐᕕᒋᔭᑦᑎᓐᓄᑦ 

ᐱᓕᕆᖃᑎᒌᑦᑎᐊᖅᑐᒍᑦ. ᑕᒪᒃᑯᓂᖓ 

ᓴᓗᒻᒪᖅᓴᖅᑕᐅᓂᖏᓐᓂᑦ ᐊᒃᑕᕐᕖᑦ ᑕᒪᒃᑯᐊ. 

ᐅᖃᖅᑏ, ᑭᓯᐊᓂᓕ ᕿᒥᕐᕈᓇᐃᓐᓇᐅᔭᖅᑐᒍᑦ 

ᑕᐃᒪᓐᖓᓂᑦ ᓴᓗᒻᒪᖅᓴᐃᓂᕐᒥᒃ ᐊᒃᑕᕐᕕᖕᒥᒃ 

ᓄᓇᕗᓪᓗ ᓴᓗᒪᔾᔪᑎᒃᓴᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᖃᐅᔨᒪᓚᐅᕆᑦᑎ ᐅᖃᐅᓯᒃᑯᑦ ᐊᐱᖅᓱᕐᓂᕐᒧᑦ 

ᐱᕕᖃᕈᓐᓃᕋᔅᓯ. ᒥᔅᑐ ᒪᐃᓐ. 

 

ᐱᒋᐊᖅᑎᑕᖅ 005 - 5(2): ᐊᐱᖅᓱᕐᓇᐅᔪᖅ 

ᐃᓚᔭᐅᓂᖓ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑖᓐᓇ ᐱᖁᔭᖅ 39 

ᐅᖂᑕᓐᖑᐊᖅ 7 ᐊᑐᖅᖢᒍ, ᓅᑦᓯᒋᐊᖅᐳᖓ 

ᑐᒡᓕᒐᐅ’ᓗᖓ ᐃᖃᓗᐃᑦ-ᑕᕼᐃᓗᖕᒧᑦ 

ᒪᓕᒐᓕᐅᖅᑎᐅᔪᒧᑦ, ᑖᓐᓇ ᖃᐅᔨᕼᐊᐅᑦ 

ᐱᕕᖃᖅᑎᑕᐅᒃᑲᓐᓂᖁ’ᓗᑕ ᐊᐱᖅᕼᐅᕐᓂᕐᒧᑦ 

ᐅᖃᐅᕼᐃᒃᑯᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ, ᐊᒻᒪᓗ ᓂᓪᓕᕈᑎᒋᔪᓐᓇᕋᓯᐅᒃ. ᑖᔅᓱᒥᖓ 

ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. 

ᐊᒻᒪᓗ ᒫᓐᓇᒥ ᐱᒋᐊᕐᓗᒍ ᑖᓐᓇ ᐅᖃᐅᓯᒃᑯᑦ 

ᐊᐱᖅᓱᕈᓐᓇᕐᓂᖅ ᐃᑲᕐᕋᐅᑉ ᐊᕝᕚᓂᑦ 

ᐃᓚᒋᐊᖅᐸᕗᑦ 30-ᒥᓂᒃᒥᒃ.  

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎᑦ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 052 - 5(2): ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᓄᑦ ᐅᓂᒃᑳᖅ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑏ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ 

ᒪ’ᓇ ᐱᕕᖃᖅᑎᒃᑲᓐᓂᕋᑉᕼᐃᓐᖓ. 

ᐊᐱᖅᕼᐅᖃᑕᐅᕼᐅᐊᓐᓇ’ᔪᐊᕐᒪᑦ.  

 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᐱᖅᕼᐅᕈᐊᖅᖢᒍ 

ᓂᑯᕕᑦᑐᖓ ᐅᖃᖅᑎᑦᓯᔩ ᐊᒻᒪ 

ᑐᑭᕼᐃᒃᑲᓐᓂᕈᐊᖅᖢᖓ ᑕᕝᕙᓂ 

ᐅᖃᐅᕼᐃᕆᓚᐅᕋᒋᑦ ᐱᔾᔪᑎᒋᖦᖢᒋᑦ.  

 

(ᑐᓵᔨᑎᒍᑦ) ᐅᖃᖅᑏ, 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒎᓯᖅ ᐅᕙᓐᓄᑦ ᐅᔾᔨᕆᓗᐊᖅᑲᐅᒐᒃᑯ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᖓᐅᑎᖃᖅᑎᓪᓗᒍ 

ᒪᕐᕉᒃ. ᑭᖑᓂᑦᑎᓐᓂ 

ᑮᓇᐅᔭᖃᖅᑎᑕᐅᓗᐊᖅᓯᒪᖃᑦᑕᓐᖏᑦᑐᑦ. ᖃᓄᖅ 

ᐊᐱᕆᔪᒪᔭᕋ ᖃᓄᖅ ᑖᓐᓇ ᑭᓱᓂᒃ ᐅᖃᐅᓯᖃᕐᒪᑦ 

ᑭᖑᓂᑦᑎᓐᓂ ᑮᓇᐅᔭᕈᑎᑦᑖᕈᑎᒃᓴᖏᑦ 

ᐊᒥᒐᓗᐊᖅᑐᑦ, ᐅᕝᕙᓘᓐᓃᑦ ᐱᓕᕆᕕᖕᒥ 

ᑮᓇᐅᔭᖅᑐᕈᑎᒃᓴᓄᑦ ᐱᐅᓯᐅᕙ ᐅᕝᕙᓘᓐᓃᑦ 

ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐱᖃᑦᑕᕐᓂᖏᓐᓄᑦ 

ᐅᖃᐅᓯᖃᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑲᑎᒪᔨᐅᖃᑕᐅᔪᖅ 

ᖁᔭᓐᓇᒦᖅᐸᕋ. ᑖᓐᓇ ᑲᑎᓐᖓᔪᑦ 

ᐅᖃᐅᓯᕆᖅᑲᐅᔭᒃᑲ ᒐᕙᒪᑐᖃᒃᑯᓐᓃᓐᖔᖅᑐᑦ ᐊᒻᒪ 

ᓄᓇᕗᒻᒧᑦ ᒐᕙᒪᒃᑯᖏᓐᓂ ᑮᓇᐅᔭᓂᒃ 

ᑐᓂᔭᐅᖃᑦᑕᕐᓂᖏᓐᓄᑦ. ᒐᕙᒪᑐᖃᒃᑯᓐᓄᑦ 

ᐅᖃᐅᑎᑐᐃᓐᓇᖅᑐᒍᑦ 

ᐊᒥᒐᖅᑐᐊᓗᓐᓂ ᑐᓂᓯᖃᑦᑕᕋᔅᓯ 

ᑮᓇᐅᔭᖅᑐᕈᑎᒃᓴᑦᑎᓐᓂ.  

 

ᐊᑕᐅᑎᒃᑯᓪᓗ ᕿᒥᕐᕈᓇᖃᑦᑕᖅᖢᑎᒍ ᓇᖕᒥᓂᖅ 

ᐱᓕᕆᔨᖁᑎᕗᑦ. ᑕᕝᕘᓇ ᐊᑐᕈᒪᖅᑐᑎᒍ. ᐱᖓᓱᑦ 

ᐱᓕᕆᕖᑦ ᐊᐅᓚᔾᔪᑎᖏᑦ ᐊᑭᑦᑐᕆᐊᖅᑕᐅᖕᒪᑕ 

ᐊᑭᑭᓗᐊᖅᑐᒥᑦ ᑮᓇᐅᔭᖃᖅᑎᑦᑎᓚᐅᕐᓂᖏᑦ 

ᐱᒡᔪᑎᒋᒡᓗᒋᑦ. ᑕᕝᕘᓇ ᒪᓕᒐᓕᐅᕐᕕᒃᑯᑦ 

ᐃᓚᒋᐊᕈᑎᒃᓴᓂᒃ ᑮᓇᐅᔭᖅᑐᕈᑎᒃᓴᓂᒃ 

ᓴᖅᑭᑦᑎᓐᓇᖃᑦᑕᓚᐅᕐᒪᑕ. ᑖᒃᑯᓂᖓᔅᓴᐃᓐᓇᖅ  

ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᐲᓐᓇᖃᑦᑕᓚᐅᕐᒪᑕ 

ᑖᓐᓇ ᑕᕝᕙ ᑭᐅᓯᔾᔪᑎᐅᓇᓱᒃᑐᖅ. 

ᑮᓇᐅᔭᑭᒃᓴᓗᐊᖃᑦᑕᓚᐅᖅᑐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᒥᓂᔅᑕ, ᑭᐅᒐᕕᑦ. ᑕᐃᒪᓕ ᑖᒃᑯᐊ 

ᓇᓗᓇᐃᖅᑕᐅᓯᒪᔪᑦ ᑭᖑᓂᑦᑎᓐᓂ 

ᑮᓇᐅᔭᑭᓗᐊᖅᑐᓂᒃ ᑐᓂᔭᐅᖃᑦᑕᖅᑐᕕᓃᑦ 

ᐊᒥᒐᖅᑐᓂᒃ ᐊᓯᖏᓐᓂᒃ ᑕᐃᒪᓐᓇ ᑭᖑᓂᑦᑎᓐᓂ  

ᑮᓇᐅᔭᖃᓗᐊᖅᑎᑦᑎᖃᑦᑕᖅᓯᒪᓂᑰᒋᕚᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃᑦᑎᐊᖅᐸᒋᑦ 

ᒪᓕᒐᓕᐅᖅᑎᖃᑎᒐ ᐱᓕᕆᖃᑎᒌᓪᓗᑕ ᑭᓯᐊᓂ 

ᑖᒃᑯᓂᖓ ᐱᓕᕆᔪᓐᓇᕐᓂᐊᕋᑦᑕ. (ᑐᓵᔨᑎᒍᑦ) 

ᒪᓐᓇᐅᔪᖅ ᐱᓯᒪᓐᖏᓐᓇᒪ ᑭᖑᓂᑦᑎᓐᓂ 

ᐊᑐᖅᑕᐅᓯᒪᓂᑯᓂ 

ᑮᓇᐅᔭᖃᓗᐊᖅᑎᑦᑎᔾᔪᑎᐅᕕᒥᓂᕐᓂᑦ. 

ᐅᖃᕈᓐᓇᖏᑦᑐᖓ ᒪᓕᒐᓕᐅᕐᕕᖕᒥ 

ᑕᐃᒪᐃᑦᑐᖃᖃᑦᑕᖅᓯᒪᖕᒪᖔᑦ. ᑭᓯᐊᓂ 

ᐊᐱᖅᑯᑎᒃᓴᑦᑎᐊᕚᓗᒃ ᖃᐅᔨᒋᐊᕈᓐᓇᕐᓂᐊᖅᑕᕋ 

ᐅᑎᕐᕕᒋᓛᕋᒃᑯ ᒪᓕᒐᓕᐅᕐᕕᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᓕᐊᓇᐃᒍᓱᑦᑐᖓ ᒥᓂᔅᑕ ᖃᐅᔨᒋᐊᕐᓂᐊᕐᒪᑦ 

ᑖᔅᓱᒧᖓ.  

 

ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒪᖅᑐᓂᑦ 

ᐅᖃᐅᓯᕐᖓᐅᑎᖓᓐᓂ ᒪᓕᒐᓕᐅᖅᑎᐅᖃᑎᒐ 

ᐅᖃᖅᑲᐅᒻᒪᑦ, ᐃᓛᒃ ᐅᖃᕋᑖᖅᑲᐅᖕᒪᑦ ᓇᓪᓕᐊᒃ 

ᐊᑭᑭᓐᓂᖅᓴᐅᓕᖅᑎᑕᐅᔪᓐᓇᖅᐹ ᑐᓴᕈᒪᒐᒪ 

ᐊᐅᓚᓂᕆᖃᑦᑕᕋᔭᖅᑕᖓᓂ ᐱᕙᓪᓕᐊᔾᔪᓯᕐᓂᒃ. 

ᒥᓂᔅᑕᐅᑉ ᐱᓕᕆᕕᖓᑕ ᐃᓗᐊᓂ 

ᕿᒥᕐᕈᓇᕐᓂᕆᖃᑦᑕᖅᑕᖏᑦ ᒐᕙᒪᒃᑯᑦ 

ᐊᑭᓕᖅᓱᐃᔾᔪᑎᒋᒡᓗᓂᒋᑦ. 

ᖃᐅᔨᒋᐊᕈᑎᒋᖃᑦᑕᖅᑕᖏᑦ ᓇᐅᒃᑯᑦ 

ᐅᓄᓗᐊᕐᓂᖅᓴᓂᑦ ᑮᓇᐅᔭᖃᓗᐊᕐᒪᖔᑕ ᓇᐅᒃᑯᓪᓗ 

ᑐᓐᓄᖃᓗᐊᕐᒪᖔᑦᑕ.  

 

ᑖᒃᑯᓂᖓ ᐆᒃᑑᑎᓂᒃ ᓴᖅᑭᑦᑎᓂᐊᖅᐳᖓ ᓲᕐᓗ 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ 

ᐊᐅᓪᓚᑲᑕᖃᑦᑕᕐᓂᖏᑦ. ᐃᓱᒪᖅᓲᑎᒋᔭᐅᖕᒪᑦ 

ᒪᔾᔨᒥᓗ ᑮᓇᐅᔭᓂᑦ ᓄᖑᑦᑎᓇᓱᒃᑲᓪᓛᓗᒃᖢᑎᒃ 

ᐱᓕᕆᕖᑦ ᑮᓇᐅᔭᖅᑐᕈᑎᒃᓴᓂᖏᑦ ᓄᖑᓐᓇᓱᒃᖢᒋᑦ 

ᐊᒻᒪᓗᑦᑕᐅᖅ ᓂᐅᕕᖃᑦᑕᕐᓂᖅ ᐱᔾᔪᑎᒋᓪᓗᒍ. 

ᐅᖃᐅᓯᕆᓐᖏᒡᓗᒋᑦ ᑕᒪᒃᑯᐊ 

ᓴᖅᑭᔮᖅᑎᑦᑎᖃᑦᑕᕐᓂᖅ ᖃᓪᓗᓈᑦ ᓄᓇᖓᓐᓂ. 

ᐃᖏᕐᕋᓂᐅᔪᖅ ᐊᐅᓚᓂᕆᖃᑦᑕᖅᑕᖓᑕ ᑖᒃᑯᐊ  

ᐱᓕᕆᕕᖓᓐᓂ ᑮᓇᐅᔭᓕᕆᔨᒃᑯᑦ, ᖃᓄᐃᓘᓕᖅᐸᑦ 

ᐋᖅᑭᒃᓱᐃᓇᓱᒃᑎᓪᓗᒋᑦ ᑮᓇᐅᔭᓂᑦ 

ᑕᒪᐅᖓᐃᓐᓈᖃᑦᑕᖅᑎᑦᑎᖕᒪᖔᑦᑕ 

ᖃᐅᔨᓴᐃᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓄᑲᓪᓚᒃᑐᑦ 

ᐃᖏᕐᕋᓂᐅᔪᑦ ᐊᐅᓚᔾᔪᓰᑦ ᒐᕙᒪᒃᑯᓐᓄᑦ 

ᐊᑐᖅᑕᐅᖃᑦᑕᖅᑐᑦ. ᓯᕗᓪᓕᐅᔾᔭᐅᓯᒪᔪᑦ ᑐᕌᖅᑕᕗᑦ 

ᒪᓕᒃᖢᒋᑦ ᑖᒃᑯᐊ ᑕᒡᕙ ᑎᓕᔭᐅᔾᔪᑎᒋᓯᒪᔭᒃᑎᓐᓄᑦ 

ᑕᒪᒋᐊᓂᖅᑕᕗᑦ.  

 

ᓲᕐᓗ ᑕᒪᒃᑯᓄᖓ ᑐᓐᓄᖃᓗᐊᖅᑐᓄᑦ, ᕿᑭᖅᑖᓗᖕᒥ 

ᐱᔪᓐᓇᖅᑕᕗᑦ ᑖᓐᓇ ᑐᓐᓄᓕᑦᑖᕈᓐᓃᕋᑦᑕ 

ᕿᑭᖅᑖᓗᖕᒥ.  

 

ᑭᓯᐊᓂᓕ ᑕᒪᒃᑯᓂᖓ ᐃᓚᖏᓐᓄᑦ 

ᐊᐅᓚᓂᕆᔭᖏᓐᓄᑦ ᒐᕙᒪᒃᑯᑦ ᐃᖏᕐᕋᓂᕐᒥᑦ 

ᐊᑐᖃᑦᑕᕐᒪᑕ ᐱᖅᑯᓯᕐᒥᑦ ᐊᕐᕌᒍᓄᑦ ᐱᖓᓱᓄᑦ 

ᑮᓇᐅᔭᓄᑦ ᐊᑐᕐᓂᐊᕐᓂᖏᓐᓄ ᒥᒃᓴᐅᓴᒃᓯᓂᖅ. 

ᑖᒃᑯᐊ ᓇᓕᖅᑯᖅᑕᐃᖃᑦᑕᕐᒪᖓᑕ ᐊᑐᓂ 

ᐱᓕᕆᕕᐅᔪᑦ ᑐᒃᓯᕋᕐᕕᐅᓪᓗᑎᒃ ᐱᓕᕆᕕᓕᒪᑦᑎᐊᑦ 

ᒥᓂᔅᑕᐃᓪᓗ ᓇᓗᓇᐃᖅᓯᕕᐅᓪᓗᑎᒃ ᓇᓕᐊ 

ᑮᓇᐅᔭᓂᑦ ᓇᑲᑎᕆᕐᕕᐅᓂᐊᕐᒪᖔᑦ ᐊᒻᒪ 

ᐃᓄᐃᓴᓪᓕᕆᐊᕈᑕᐅᓂᐊᕐᒪᖔᑕ. 

ᖃᐅᔨᓴᐃᖃᑦᑕᕐᒥᔪᑦ ᑎᑎᕋᕐᕕᒃᓴᖏᑎᒍᑦ.  

 

ᑕᐃᒪᓐᖓᒡᓗ ᓇᐅᑦᑎᖅᓱᐊᕇᓐᓇᖅᖢᑎᒍᑦ 

ᐆᕙᑕᐃᒃᑯᑦ ᐃᓛᒃ ᐃᖅᑲᓇᐃᔭᕐᓂᕆᔭᐅᖃᑦᑕᖅᑐᑦ 

ᐊᒻᒪᓗᑦᑕᐅᖅ ᐆᕙᑕᐃᖑᔪᑦ ᖃᐅᔨᓴᖅᖢᑎᒍ 

ᐊᐱᖅᓲᑎᒋᕙᒃᖢᑎᒍᓪᓗ. ᑮᓇᐅᔭᑭᓗᐊᕐᓂᖏᓐᓄ? 

ᐅᕝᕙᓘᓐᓃᑦ ᓈᓴᐅᑎᖏᑎᒍᑦ?  

ᐅᕝᕙᓘᓐᓃᑦ ᐆᕙᑕᐃ ᐋᖅᑭᒃᑕᐅᓯᒪᖕᒪᑦ 

ᓂᕆᐅᓇᓐᖏᑦᑐᒃᑯᑦ ᐃᖅᑲᓇᐃᔭᕐᓂᕐᒧᑦ 

ᐃᖅᑲᓇᐃᔭᖅᑐᑦ ᓂᕆᐅᓐᓇᓐᖏᑦᑐᒃᑯᑦ.  

 

ᑕᒪᒃᑯᓂᖓ ᐊᓪᓚᕕᑦᑕ ᐃᓗᐊᓂ 

ᖃᐅᔨᓴᐃᕆᔾᔪᑎᖃᖃᑦᑕᕋᑦᑕ ᑕᒻᒪᖅᓯᒪᔪᖅᓯᐅᖅᖢᑕ  

ᑕᒻᒪᖅᓯᒪᔪᖅᓯᐅᕈᓐᓇᕐᒥᔭᕗᑦ ᓈᓴᕐᓗᑎᒍᑦ 

ᐃᓗᐊᓃᑦᑐᑦ ᖃᐅᔨᓴᕈᓐᓇᖅᑕᕗᑦ ᐊᑐᖅᑕᐅᓂᐊᕐᒪᑕ 

ᐅᖃᐅᑕᐅᑎᓪᓗᒋᑦ ᖃᓄᖅ ᑮᓇᐅᔭᖅᑐᕈᑎᒃᓴᓄᑦ 

ᐅᖃᐅᓯᕐᖓᐅᑏᑦ ᖃᓄᐃᓕᖓᓂᐊᕐᒪᖔᑕ 

ᓇᓗᓇᐃᑦᑎᐊᖅᑕᐅᖃᑦᑕᖅᑐᑦ ᑐᒃᓯᕋᐅᑎᓂᒃ 

ᑐᓂᔭᑎᓐᓂᒃ ᐱᓕᕆᕕᓐᓄᑦ.  

 

ᖃᐅᔨᒪᓂᐊᖅᐳᓯ ᑕᐃᒃᑯᐊ ᑎᑎᖅᑲᑦ 

ᑐᓂᔭᐅᖃᑦᑕᖅᑐᑦ ᒪᓕᒐᓕᐅᕐᕕᒃ ᓯᕗᓪᓕᖅᐹᒥ 

ᑲᑎᒪᕐᔪᐊᓚᐅᖅᑎᓪᓗᒍ ᐅᓪᓗᕐᒥ ᖃᐅᑐᐊᕐᒪᑦ 

ᑐᓂᔭᐅᖃᑦᑕᖅᑐᖅ. ᑕᐃᒪᓐᓇ ᐊᑯᓂᐅᑎᒋᔪᖅ 

ᐸᕐᓇᒐᓱᖃᑦᑕᕋᑦᑕ ᐊᕐᕌᒍᓚᐅᖅᑐᖅ 

ᐊᑐᖅᑕᐅᓂᐊᖅᑐᓂ. ᐊᕐᕌᒍᓛᖅ 

ᐊᑐᖅᑕᐅᓂᐊᖅᑐᓂᒃ ᒫᑦᓯᐅᑎᓪᓗᒍ ᐃᓕᔅᓯᓐᓄᑦ 

ᓴᖅᑭᑕᐅᖃᑦᑕᕐᒪᑕ ᔫᓂᒥ ᑕᐃᒃᑯᐊ ᑐᒃᓯᕋᐅᑏᑦ 

ᑎᑎᖅᑲᑦ ᑐᓂᔭᐅᖃᑦᑕᖅᑐᑦ ᐱᓕᕆᕕᖕᓄᑦ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᐊᐱᖅᑯᑦ 053 - 5(2): ᑲᒪᒋᔭᐅᓂᖏᑦ 

ᐃᓱᒫᓘᑕᐅᔪᑦ ᑕᒻᒫᑕᕐᕕᒻᒥ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᔪᒪᔭᕋ ᐅᓐᓄᓴ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ.  

 

ᐱᓇᓱᐊᕈᓯᐅᔪᔪᒥ ᐊᐱᕆᔪᒐᒃᑯ ᑕᒫᑕᕝᕕᒻᒥ 

ᐅᐊᑦᑎᖃᑦᑎᐊᓕᕐᒪᖔᖅ ᑖᓐᓇ ᑭᐅᒍᓐᓇᔪᒻᒪᒍ 

ᐱᑕᖃᕐᓂᕋᓕᖅᑐᓂᐅᒃ ᐊᓯᖏᓐᓂᒃ 

ᐅᖃᐅᓯᖃᓯᓐᓈᔪᒐᒪ ᐃᓱᒫᓗᑎᐅᔪᓂᒃ ᑕᐃᑲᓂ 

ᐊᐅᓚᓂᐅᖃᑦᑕᖅᑐᒥ.  

 

ᒥᓂᔅᑕ ᑭᐅᔪᒻᒪᑦ ᑖᒃᑯᐊ ᐃᓱᒫᓗᑎᐅᔪᐃᑦ  

ᓴᖅᑭᖃᑦᑕᕐᓂᕋᖅᑐᓂᒋᑦ ᑕᐃᒃᑯᓄᖓ ᑲᒪᔪᓄᑦ 

ᑖᓐᓇ ᑳᓐᑐᕌ ᐱᓯᒪᔭᐅᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓯᓚᑖᓄᑦ. 

ᖃᓪᓗᓈᑎᑐᑦ ᐃᒪᐃᓕᑦᑎᐊᒻᒪᕆᓪᓗᒍᖃᐃ 

(ᑐᓵᔨᑎᒍᑦ) ᑕᒪᒃᑯᐊ ᐃᓱᒫᓗᑎᒋᔭᐅᔪᑦ 

ᑲᑎᒪᔾᔪᑎᒋᔭᐅᖃᑦᑕᖅᑐᑦ ᐊᒻᒪᓗ 

ᑲᒪᒋᔭᐅᖃᑦᑕᖅᖢᑎᒃ ᑳᓐᑐᕌᒋᓐᖏᑕᕋᓗᐊᕗᑦ 

ᑭᓯᐊᓂ 

ᐃᓱᒫᓗᑎᒋᔭᐅᔪᑦ ᑕᒪᒃᑯᐊ ᐅᖃᐅᓯᕆᖃᑦᑕᖅᑕᕗᑦ 

ᑳᓐᑐᕌᓪᓗ ᒪᓕᒃᑕᐅᑦᑎᐊᓕᕋᓗᐊᕐᒪᖔᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕᖓᓂᖓᓄᑦ ᒥᓂᔅᑕ 

ᐊᐱᕆᔪᒪᕙᕋ ᑕᕝᕙᓂ ᑲᑎᒪᕕᒻᒥ, ᑖᓐᓇ ᑕᒻᒫᑕᕐᕕᒃ 

ᑕᒻᒫᑎᕐᕕᒃ ᑐᔪᕐᒥᕕᐅᔪᖅ ᑭᒃᑯᓄᓪᓕ 

ᑳᓐᑐᕌᑕᐅᓯᒪᑦᑕᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑳᓐᑐᕌᒋᔭᐅᔪᖅ (ᑐᓵᔨᑎᒍᑦ) 

ᓅᕙᒃᑯᑦ ᐊᒻᒪ ᓄᓇᖃᖅᑳᖅᑐᓕᕆᔨᒃᑯᓐᓄᑦ ᑲᓇᑕᒥ 

ᑎᒍᒥᐊᖅᑕᐅᔪᖅ. (ᑐᓵᔩᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖁᕕᐊᓱᒃᑐᖓ ᑭᐅᒡᒍᑎᒋᒐᕕᐅᒃ ᐊᒻᒪᓗ 

ᓂᓪᓕᐅᑎᒋᔪᒪᒋᓪᓗᒋᑦ ᑐᔪᕐᒥᕕᖕᒦᑎᑦᑎᓂᕐᒧᑦ 

ᖃᔅᓯᑖᓚᓂᒃ ᐊᑭᓕᖅᓱᐃᖃᑦᑕᕐᒪᖔᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᓐᓂᖔᕐᒪᑕ ᑖᒃᑯᐊ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑦ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᖁᑎᖏᓐᓃᖔᖅᖢᑎᒃ. 

ᑕᐃᒪᐃᒃᑲᓗᐊᖅᑎᓪᓗᒋᑦ ᓄᓇᕗᒻᒥᐅᑕᐃᑦ ᑕᐃᑲᓂ 

ᑐᔪᕐᒥᖃᑦᑕᖅᑐᑦ ᐊᒻᒪᓗ ᐃᓅᓕᓴᖅᑕᐅᓂᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᐅᓚᑕᐅᓪᓗᓂ.  

 

ᑖᓐᓇ ᒥᓂᔅᑕ ᐅᓂᒃᑲᐅᓯᖃᕈᓐᓇᖅᐹ ᖃᓄᖅ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᑐᔪᕐᒥᕕᖕᒥ 

ᐊᐅᓚᑦᑎᔨᒥ ᐊᒻᒪᓗ ᑳᓐᑐᕌᑎᐅᔪᒥᒃ ᑖᓐᓇ ᑳᓐᑐᕌ 

ᒪᓕᒃᑕᐅᓕᕋᓗᐊᕐᒪᖔᖓ? (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᖃᑦᑕᖅᑐᒍᑦ 

ᐊᑯᓚᐃᑦᑐᒃᑯᑦ ᐊᒻᒪᓗ ᐃᓱᒫᓗᑎᖃᖅᑐᓂᒃ 

ᑐᓴᖅᑎᑕᐅᔭᕌᖓᑦᑕ ᑕᒪᒃᑯᐊ ᑲᒪᒋᖃᑦᑕᖅᑕᕗᑦ. 

ᑐᓴᕋᓱᒃᑐᐊᓘᔪᒍᑦ ᑕᐃᑲᓂ ᑐᔪᕐᒥᕕᖃᑦᑕᖅᑐᓂᒃ 

ᒪᓕᒃᑎᖏᓐᓂᓪᓘᓐᓃᑦ. ᐃᓱᒫᓗᑎᖃᖅᑐᖃᖅᑎᓪᓗᒍ 

ᑐᓴᖅᑎᑕᐅᖃᑦᑕᖅᑐᖓ ᐊᒻᒪ ᑐᓴᕈᒪᖃᑦᑕᖅᑐᖓ.  

 

ᑕᐃᑲᓂᑦᑕᐅᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᑕᒻᒫᑕᕐᕕᖕᒥ ᑲᒪᔨᓂᒃ ᐱᑕᖃᕐᒥᔪᖅ ᒪᓕᒐᓂᒃ 

ᒪᓕᖃᑦᑕᕋᓗᐊᕐᒪᖔᑦ ᐊᒻᒪᓗ ᑕᒪᒃᑯᐊ 

ᐃᓱᒫᓗᑎᒋᔭᐅᔪᑦ ᐅᖃᐅᓯᕆᔭᐅᖃᑦᑕᖅᖢᑎᒃ. 

ᑕᐃᒪᓐᓇ ᐱᐅᓯᖃᖅᐳᒍᑦ  

ᒪᓕᒐᐃᑦ ᒪᓕᒃᑕᐅᑦᑎᐊᕋᓗᐊᕐᒪᖔᖏᑦ. 

ᐅᓐᓄᐊᖏᓐᓇᖅ ᐋᖅᑭᓲᖑᓐᖏᒻᒪᑕ ᑕᒪᒃᑯᐊ 

ᐊᑲᐅᓐᖏᓕᐅᕈᑕᐅᔪᑦ. ᑭᓯᐊᓂ ᑕᐃᒪᓐᖓᓕᒫᖅ 

ᑖᓐᓇ ᐱᓕᕆᐊᕇᓐᓇᐅᔭᖅᑕᕗᑦ 

ᐅᖃᐅᓯᕇᓐᓇᐅᔭᖅᖢᑎᒃᑯᓪᓗ 

ᑲᑎᒪᔾᔪᑎᒋᖃᑦᑕᖅᖢᑎᒃᑯᓪᓗ ᑕᐃᒃᑯᐊ 

ᐃᓱᒫᓘᑎᒋᔭᐅᔪᑦ ᐅᕙᑦᑎᓐᓄᑦ ᐅᓐᓂᕐᓘᑎᒋᔭᐅᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ ᑖᒃᑯᐊ ᓄᓇᕗᒻᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᖏᑦᑕ ᐃᖅᑲᓇᐃᔭᕐᓂᕆᖃᑦᑕᖅᑕᖏᑦ 

ᐱᐅᓂᖅᐹᓂᒃ ᐱᔨᑦᑎᕈᑎᓂᒃ 

ᐊᑐᐃᓐᓇᕈᐃᓇᓱᖃᑦᑕᕐᒪᑕ ᓄᓇᕗᒻᒥᐅᓄᑦ. 

 

ᒥᓂᔅᑕᖃᐃ ᑲᑎᒪᖃᑎᖃᕈᓐᓇᖅᐸ 

ᑳᓐᑐᕌᒃᑎᒋᔭᐅᔪᒥᒃ  

ᐃᓱᒫᓘᑎᒋᔭᐅᔪᑦ ᐅᖃᐅᓯᕆᖃᑦᑕᖅᓯᒪᔭᒃᑲ  

ᒪᓕᒐᓕᐅᖅᑎᐅᖃᑎᓐᓄᓪᓗ ᐅᖃᐅᓯᕆᔪᓐᓇᖅ-

ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᐊᒻᒪᓗ 

ᑲᑎᒪᓚᐅᕐᓗᑎᑦ ᒪᓕᒐᓕᐅᕐᕕᖕᒧᑦ 

ᐅᓂᒃᑲᐅᓯᕆᔪᓐᓇᖅᐸᖏᖅᑲᐃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᖃᐅᖅᑐᒍᑦ 

ᑕᐃᒃᑯᓂᖓ ᑲᑎᒪᖃᑎᖃᖃᖅᑕᖅᑐᓂᒃ. 

ᑭᓯᐊᓂᑦᑕᐅᖅ ᐱᓕᕆᐊᕆᔪᒪᒋᓪᓗᒍ. 

ᑕᒻᒫᑕᕐᕕᓕᐊᕈᒪᖃᑦᑕᕐᓂᐊᖅᐳᖓ ᐋᓐᓂᐊᕕᖕᒧᑦ 

ᐊᓯᖏᓐᓄᓪᓗ. ᑕᒪᒃᑯᐊ ᐄ, ᑕᐃᒪᐃᓕᐅᕈᓐᓇᖅᑐᖓ, 

ᖃᓄᐃᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 054 - 5(2): ᐊᖓᔪᖅᑲᐅᑏᑦ 

ᐃᖅᑲᓇᐃᔮᒃᓴᖏᑦ ᐃᓐᓄᒃᑕᐅᒐᓱᐊᕐᓂᖏᑦ 

ᖃᓪᓗᓈᓂ ᓇᒻᒥᓂᖁᑎᒋᔭᐅᔪᒧᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒃᓴᖃᖅᑐᖓ.  

 

ᒐᕙᒪᒃᑯᑦ ᐅᑯᐊ ᓄᑖᖑᓂᖅᐹᑦ $298,502-ᒥᒎᖅ 

ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᓴᓂᒃ 

ᑳᓐᑐᕌᒃᑎᑦᑎᓚᐅᕐᒪᑦ ᖃᓪᓗᓈᑦ ᓄᓇᖓᓐᓂ. 

ᐊᖏᔪᖅᑲᐅᑏᑦ ᐃᓂᖏᓐᓄᑦ ᐃᓕᔪᒃᓴᓂᒃ.  

 

ᒥᓂᔅᑕᒧᑦ ᐊᐱᖅᑯᑎᖃᖅᑐᖓ ᖃᔅᓯᐅᖕᒪᖔᑦ 

ᑲᔪᖏᖅᓴᐅᑎᑎᒎᖅᑎᑕᐅᓚᐅᖅᑐᑦ ᖃᔅᓯᓪᓗ  

ᐃᓐᓄᒃᑕᐅᓚᐅᕐᒪᖔᑦ $300,000-ᑐᖅᑐᒥᑦ 

ᑳᓐᑐᕌᒃᑖᖅᑎᑦᑎᓚᐅᖅᑳᖅᑎᓪᓗᒋᑦ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓᓐᓄᓪᓗ 

ᑖᔅᓱᒧᖓ  

ᒥᒃᓵᓄᑦ. (ᑐᓵᔨᑎᒍᑦ) ᐃᖅᑲᓇᐃᔭᖅᑎᒃᓴᒃᓯᐅᕐᓂᕐᒧᑦ 

ᑕᐃᓐᓇ ᑳᓐᑐᕌᒃᑦ ᑐᓂᖅᑯᑕᐅᓚᐅᕐᒪᑦ. ᑕᐃᒪᓐᓇ 

ᐅᓄᖅᑎᒋᔪᓄᑦ. ᐃᓗᓕᑯᓘᔭᖏᓐᓂᑦ 

ᓵᓐᓃᑦᑐᖃᓐᖏᑦᑑᒐᓗᐊᖅ, ᑭᓯᐊᓂ ᑕᐃᒃᑯᐊ 

ᑳᓐᑐᕌᒃᑦ ᐋᖅᑭᑦᑕᐅᖃᑦᑕᖅᑐᑦ ᒥᓂᔅᑕᐃᑦ 

ᑐᖏᓕᖏᓐᓂᑦ ᕿᓂᖅᖢᑎᒃ ᐊᒻᒪᓘᓐᓃᑦ 

ᐃᑲᔪᖅᑎᒃᓴᖏᓐᓂᒃ ᐊᒻᒪ 

ᐱᑐᐃᓐᓇᐅᓐᖏᑦᑐᓕᕆᔨᐅᔪᒃᓴᓂᒃ. ᓲᕐᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐆᒃᑑᑎᒋᓗᒍ 

ᐃᓅᓕᓴᐃᔩᑦ ᑕᒪᒃᑯᐊ ᑲᒻᐸᓂᓄᑦ 

ᑐᓐᓂᖅᑯᑎᒋᖃᑦᑕᖅᑕᕗᑦ ᕿᓂᕐᓂᐊᕐᒪᑕ. 

ᐃᑲᔪᖃᑦᑕᖅᑐᒍᑦ. ᐊᒻᒪᓗ ᐱᕕᖃᖅᑎᑕᐅᒐᒪ 

ᓈᒻᒪᖕᓂᖅᓴᐅᓂᐊᖅᑰᖅᑐᖅ ᑕᒪᒃᑯᐊ ᑐᓴᐅᒪᔾᔪᑏᑦ 

ᑲᑎᖅᓱᓚᐅᕐᓗᒋᑦ ᑐᓐᓂᖅᑯᑎᒋᓗᒍ ᑖᔅᓱᒧᖓ 

ᒪᓕᒐᓕᐅᖅᑎᐅᖃᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᓂᕆᐅᒃᐳᖓ ᑕᐃᒃᑯᓂᖓ 

ᑕᑯᓛᕐᓂᐊᕐᓂᓐᓂᒃ. ᐊᒻᒪᓗ ᒥᓂᔅᑕᒧᑦ 

ᐊᐱᕆᔪᒪᖕᒥᔪᖓ ᖃᔅᓯ ᑖᓚᓪᓚᕆᖕᓂᒃ 

ᐊᑐᓚᐅᕐᒪᖔᑦ $300,000-ᕌᕐᒪᑦ ᑖᓐᓇ ᑳᓐᑐᕌᒃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒃᑯᐊ ᑐᒃᓯᕌᕆᔭᑎᑦ 

ᐱᒍᒃᑭᑦ ᕿᒥᕐᕈᓇᓚᐅᕐᓗᒋᑦ ᓈᒻᒪᒃᓯᒃᐸᑦ 

ᑕᑯᔪᓐᓇᖅᓯᓛᖅᑕᑎᑦ. ᑕᐃᒪᓐᓇ  

ᐃᓗᓕᑯᓘᔭᖃᐅᕐᓂᐊᖅᑎᓪᓗᒋᑦ 

ᑎᑎᕋᖅᓯᒪᔪᖅᑐᒃᓴᐅᕗᑦ ᐊᒻᒪᓗ 

ᑕᑯᔪᓐᓇᖅᓯᓂᐊᖅᑕᒃᓴᕆᕙᒃᑲ. (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ  

ᐊᐃᕕᓕᖕᒧᑦ, 

ᒥᔅᑐ ᓇᑦᓯᖅ. 

 

ᐊᐱᖅᑯᑦ 055 - 5(2): ᑮᓇᐅᔭᕐᒥᒃ 

ᑐᒃᓯᕋᕐᕕᐅᓂᖓ ᐊᕕᑦᑐᖅᓯᒪᔪᑦ 

ᑐᑦᑕᕐᕕᖏᓐᓂᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᓕᕐᒥᔭᕋ ᑖᓐᓇ ᒐᕙᒪᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᑲᖏᖅᓯᓂᕐᒥᐅᑕᐅᒻᒫᖅᖢᓂ.  

 

ᑕᐃᒪ ᓇᐅᔮᓃᕋᑖᓚᐅᕋᒪ ᑕᒪᐅᖓᓐᓂᔅᓯᓐᓂᒃ 

ᕼᐋᒻᒪᓚᒃᑯᖏᓐᓂ ᑲᑎᖃᑎᖃᓚᐅᖅᓯᒪᒐᒪ ᐅᖃᖅᑏ. 

ᑖᒃᑯᐊ ᓄᓇᓖᑦ ᓄᓇᓕᕋᓛᓂᓛᒃ ᑲᖏᖅᖠᓂᕐᒧᑦ 

ᑐᑦᑕᕐᕕᖃᓪᓚᕆᖕᒪᑕ ᒐᕙᒪᓕᕆᔨᒃᑯᖏᓐᓄᑦ 

ᑮᓇᐅᔭᕐᒥᒃ ᑐᒃᓯᕋᕝᕕᐅᖃᑦᑕᕐᒪᑕ ᑕᐃᓐᓇ. 

ᐃᖅᑲᓇᐃᔭᖅᑎᖃᑦᑎᐊᖏᓐᓂᑯᖏᓐᓄᒡᒎᖅ 

ᓇᓗᖃᑦᑕᓕᕐᒪᑕ ᓇᓕᐊᖕᓄᑦ ᓵᒐᔭᕐᒪᖔᕐᒥᒃ.  

 

ᓂᐊᖁᓕᕆᔨᓂᓪᓗ ᑐᓴᖅᑎᑕᐅᕋᑖᖅᑐᑕ 

ᕿᓂᖅᑐᓂᒃ, ᑕᒪᒃᑯᓂᖓ ᖁᑦᑎᒃᑐᓂᒃ 

ᐃᖅᑲᓇᐃᔭᖅᑎᐅᔪᓂᒃ. ᑐᓴᐅᒪᖕᒪᖔᑦ ᑕᒪᑦᓱᒥᖓ 

ᒥᓂᔅᑕ ᐊᐱᕆᔭᕋ ᐅᑉᓗᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐋᒃᑲ, ᑕᐃᒃᑯᐊ ᑐᕌᖅᑕᐅᕙᒃᑐᑦ ᒫᓐᓇ 

ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ ᑲᖏᖅᖠᓂᕐᒥᑦ 

ᑕᐃᒃᑯᐊᑦᓴᐃᓐᓇᐃᑦ ᑐᕌᕐᕕᐅᔪᓐᓇᖅᑐᑦ. ᓱᓇᒥᐊᒥᒃ 

ᐃᓱᒫᓘᑎᖃᖅᐸᑕ ᑕᐃᒃᑯᐊ ᕼᐋᒻᓚᖏᑦ ᓇᐅᔮᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐸᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᑖᒃᑯᐊ 

ᓇᐅᔮᕐᒥᐅᑕᐃᑦ ᑕᐃᑯᖓ ᐅᕝᕙᓘᓐᓃᑦ 

ᓴᓪᓕᕐᒥᐅᑕᐃᑦ ᑲᖏᖅᖠᓂᕐᒧᑦ ᑐᒃᓯᕋᕈᓐᓇᑦᑎᐊᖅᑑᑦ  

ᓇᓕᐊᖑᓪᓚᑦᑖᕐᒪᖔᑦ ᑐᓴᖅᑎᒍᓐᓇᖅᐱᑎᒎᑦ 

ᑭᓇᒃᑰᖕᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ, ᐊᐱᕆᒐᕕᑦ ᑕᒪᑐᒥᖓ 

ᑐᓂᓂᐊᖅᐸᒋᑦ ᑕᐃᒃᑯᐊ ᑭᑐᑦ ᓱᓇᒧᑦ 

ᑐᒃᓯᕋᕐᕕᐅᓂᐊᕐᒪᖔᑕ ᐊᓕᐊᔪᕐᒥᑦ, 

ᑎᑎᕋᕐᕕᒋᓂᐊᖅᐸᒋᓪᓘᓐᓃᑦ 

ᓇᓗᓇᐃᖅᓯᒪᑦᓯᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 056 - 5(2): ᐋᓐᓂᐊᓯᐅᖅᑏᑦ 

ᐊᖓᔪᖅᑳᖏᑕ ᐱᔪᓐᓇᐅᑎᖏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᔪᒪᔭᕋ ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ 

ᒥᓂᔅᑕᖓᓄᑦ.  

 

ᓇᓗᓇᐃᔭᕈᓐᓇᕈᓂ ᒪᑯᐊ ᐊᖓᔪᖅᑳᖑᕙᒃᑐᐃᑦ 

ᐃᓗᐊᖅᓴᐃᔩᑦ ᓄᓇᓕᕋᓛᓂ, ᓇᓗᓇᐃᖅᓯᔪᓐᓇᕈᓂ 

ᒥᓂᔅᑕ ᖃᓄᕐᒪᑯᐊ ᐱᔪᓐᓇᐅᑎᖃᖅᑐᐃᑦ  

ᓴᖅᑭᑦᑎᔪᒪᓕᕌᖓᒥᒃ ᐊᑐᐊᒐᕐᓂᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᑭᓯᑦᑎᐊᖏᓐᓇᒃᑯᑦ ᐋᓯᑦ 

ᑐᑭᓯᒋᐊᖅᑎᒃᑲᓐᓂᕈᓐᓇᖅᐹᖓ ᐱᐅᒋᒐᓗᐊᕋᒃᑯ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᖃᐃᕐᓂᖅ, ᐊᐱᖅᑯᑏᑦ 

ᑐᑭᓯᓇᖅᓯᑎᒋᐊᓪᓚᓚᐅᕈᒃ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖃᓄᐃᒃᑐᓂᒃ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᐊᖏᔪᖅᑳᕆᔭᐅᔪᑦ ᐱᔪᓐᓇᐅᑎᖃᖅᑎᒋᕙᑦ 

ᐊᑐᐊᒐᓂᒃ ᐋᖅᑭᒃᓱᐃᔪᓐᓇᕐᓂᖅ? 

(ᑐᓵᔨᑎᒎᕈᓐᓃᖅᑐᖅ) ᑐᑭᓯᓇᖅᓯᕗᖓᖃᐃ, 

ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᑐᐊᒐᐃᑦ ᐊᑐᐊᒐᑦ 

ᓴᓇᔭᐅᓂᐊᖅᐸᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᒋᓪᓗᑎᒃᑯᑦ ᐊᑐᐊᒐᑦ 

ᑎᑎᕋᖅᑕᐅᓇᔭᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᑭᒡᒐᖅᑐᖅᑕᓐᓂᑦ ᓈᒻᒪᒋᔭᐅᓯᒪᖏᒻᒪᑕ 

ᐊᑕᐅᓯᕐᒨᖏᑦᑐᖅ. ᐅᓇ ᐅᖃᐅᓯᕆᓇᓱᓵᖅᑕᕋ, 

ᖃᓄᕐᒪᑯᐊ ᐱᔪᓐᓇᐅᑎᖃᖅᑎᑕᐅᖃᑦᑕᖅᐸᑦ 

ᐋᖅᑭᒃᓯᔪᒪᓕᕌᖓᒥᒃ ᐊᑐᐊᒐᕐᒥᑦ ᓄᓇᓕᖕᓄᑦ 

ᑐᕌᖓᔪᓂᒃ, ᐆᒃᑑᑎᒋᓗᒍ ᐅᐸᒡᕕᒃᓴᖅ ᐅᕝᕙᓘᓐᓃᑦ 

ᑕᑯᔭᐅᕝᕕᒃᓴᖅᑖᕈᑎ. ᑕᐃᒪᓐᓇ ᐊᐱᕆᓇᓱᓵᖅᐳᖓ. 

ᐅᓇ ᒪᓕᒃᑕᐅᖃᑦᑕᖅᐳᖃᐃ ᓄᓇᓖᑦ 

ᐃᓄᒋᐊᖕᓂᖏᑦ ᐅᕝᕙᓘᓐᓃᑦ ᑖᓐᓇ ᐃᓗᐊᖅᓴᐃᔨ 

ᐃᓱᒪᑕᐅᔪᖅ ᓄᓇᓕᖕᓂ ᐋᖅᑭᒃᓯᔪᒪᓕᕌᖓᒥᒃ 

ᐊᑐᐊᒐᕐᓂᒃ, ᓇᓕᐊᖕᓂᒃ ᐊᑐᓲᖑᖕᒪᖔᑕ 

ᓇᓗᓇᐃᖅᓯᒃᑲᓐᓂᕈᓐᓇᖅᐳᖃᐃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐊᑐᐊᒐᓕᒫᑦ ᐋᓐᓂᐊᓯᐅᖅᑎ 

ᐊᑐᐊᒐᓕᐅᕈᓗᑐᐃᓐᓇᕈᓐᓇᓐᖏᒻᒪᑦ ᐋᓐᓂᐊᕕᖓᓂ 

ᐊᑐᕋᔭᖅᑐᓂᒃ ᐊᒃᓱᐊᓗᒃ ᐊᑲᐅᒐᔭᓐᖏᑦᑐᑦ 

ᐊᔾᔨᒌᓐᖏᑦᑐᕈᓘᔮᓗᖕᓂᒡᓗ ᐊᑐᐊᒐᓂᒃ 

ᐱᑕᖃᐅᕈᓘᔭᓕᕐᓗᓂ. ᓂᒐᕕᑐᐊᓘᓇᔭᖅᑐᒍᑦ.  

ᐋᖅᑭᒃᓱᐃᖅᓯᒪᓪᓗᑕ ᐃᓱᒪᓕᐅᓲᖑᔪᒍᑦ ᖃᓄᐃᑦᑐᑦ 

ᐊᑐᐊᒐᑦ ᐊᑐᖅᑕᐅᓂᐊᕐᒪᖔᑦ ᐊᒻᒪᓗ 

ᐃᖅᑲᓇᐃᔭᖃᑎᒋᔭᐅᖃᑦᑕᖅᑐᒃᓴᐅᕗᑦ ᑕᐃᒃᑯᐊ 

ᐋᓐᓂᐊᕕᐊᓛᑦ ᑕᒪᒃᑯᐊ ᓴᓇᔭᐅᓕᕌᖓᑕ ᓲᕐᓗ 

ᐃᓂᒃᓴᓕᐅᕐᓂᐊᕐᓗᓂ ᐅᕝᕙᓘᓐᓃᑦ  

ᐃᓂᒃᓴᓕᐅᕐᓂᐊᕐᓂᕐᒧᑦ ᒪᓕᒐᐃᑦ ᓄᓇᓕᖕᒧᑦ 

ᐊᑕᐅᓯᕐᒧᑦ ᐊᑐᕋᔭᓐᖏᒻᒪᑦ ᐃᓘᓐᓇᖏᓐᓄᑦ 

ᓄᓇᓕᖕᓄᑦ  

ᐊᑐᕋᔭᖅᑐᑦ.  

 

ᐃᓱᒪᒋᔭᐅᓗᑎᒡᓗ ᖃᓄᐃᑦᑐᖃᓚᐅᕐᒪᖔᑦ 

ᐋᓐᓂᐊᕕᖕᒥ ᐃᓛᓐᓂᑦ 

ᐅᓗᕆᐊᓇᖅᑐᒦᑦᑐᖃᓕᕐᓂᖅᐸᑦ ᑕᐃᒪ 

ᐋᓐᓂᐊᓯᐅᖅᑎ ᑖᒃᑯᓇᓐᖓᑦ 

ᑕᑯᔭᐅᔭᕆᐊᓕᖕᓂᐅᒐᓗᐊᖅ ᕿᒪᐃᓗᓂ 

ᑐᐊᕕᕐᓇᕐᓂᖅᓴᒥᒃ ᐱᓕᕆᖃᑦᑕᓕᕈᓐᓇᕐᒪᑦ. 

ᑕᒪᒃᑯᐊᕈᓘᔭᐅᖃᑦᑕᖅᑐᑦ ᐊᔾᔨᒌᓐᖏᑦᑐᑦ 

ᐱᕙᓪᓕᐊᔪᑦ ᐊᒻᒪᓗ ᑕᐃᓐᓇ ᐊᖓᔪᖅᑳᕆᔭᐅᔪᖅ 

ᐋᓐᓂᐊᓯᐅᖅᑎ ᐱᔪᓐᓇᕐᓂᖅᑖᖅᑎᑕᐅᓯᒪᓂᖏᑦ 

ᒪᓕᒡᓗᒋᑦ ᐊᒻᒪᓗ ᐊᑐᐊᒐᐃᑦ ᓴᓇᔭᐅᓯᒪᕙᒌᖅᑐᑦ 

ᐊᑐᕐᓗᓂᒋᑦ ᐃᓱᒪᓕᐅᓲᖑᔪᖅ 

ᖃᓄᐃᓕᖓᓂᐊᕐᒪᖔᖅ ᑖᓐᓇ ᐅᓪᓗᖅ 

ᐋᓐᓂᐊᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃᓪᓗ ᓇᓗᓇᐃᔭᐃᒃᑲᓐᓂᕋᕕᑦ ᑕᔅᓱᒪᑉ 

ᒥᒃᓵᓄᑦ. ᑕᒪᒃᑯᐊ ᓄᓇᓕᕋᓛᖑᔪᑦ 

ᓄᓇᓕᕋᓛᕐᒥᐅᑕᐅᔪᑎᒍᓂᓛᒃ 

ᑐᓴᐅᒪᓐᓇᓗᐊᓐᖏᑦᑐᒃᑯᑦ ᐋᖅᑭᒃᓯᔭᕌᖓᑕ 

ᓈᒻᒪᖃᑦᑕᓐᖏᒻᒥᖕᒪᑦ. ᐱᐅᔪᓐᓃᖅᑎᓐᖏᓪᓗᒋᑦ 

ᐱᓇᓱᓐᖏᑕᒃᑲ ᐋᓐᓂᐊᓕᖦᖤᓛᕐᒥᒐᒪ. 

 

>>ᐃᓪᓚᖅᑐᑦ 

 

ᑲᒪᒋᔭᐅᑦᑎᐊᓛᕈᒪᖕᒥᒐᒪ ᐃᓗᐊᖅᓴᐃᔨᓄᑦ. 

ᐱᐅᔪᓐᓃᖅᑎᓐᓇᓱᓐᖏᓪᓗᒋᑦ ᐱᓐᖏᑕᒃᑲ.  

 

ᒪᓐᓇᓕᖃᐃ ᐃᒪᓐᓇ ᐋᖅᑭᒋᐊᕈᑎᒃᓴᒥᓇᐃᑦ 

ᐃᓱᒪᒃᓴᖅᓯᐅᕈᓐᓇᖅᐳᖃᐃ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ  

ᒪᑯᐊ ᓄᓇᓕᖕᓂ ᑲᑎᒪᔨᕋᓛᖑᔪᐃᑦ 

ᐋᓐᓂᐊᖃᖅᑕᐃᓕᑎᑦᑎᔨᕋᓛᑦ, 

ᐊᑐᖅᑕᐅᒃᑲᓐᓂᕈᓐᓇᖅᑑᒐᓗᐊᓪᓕᖅᑲᐅᒃᑯᐊᐃ 

ᑕᐃᒪᓐᓇ ᐋᖅᑭᒃᓯᔪᒪᓕᕌᖓᒥᒃ ᐊᑐᐊᒐᕐᓂᒃ 

ᓄᓇᕗᒻᒧᑦ ᑐᕌᖓᔪᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ. 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᐄ, ᑕᐃᒃᑯᐊ 

ᐊᑐᖅᑕᐅᔪᓐᓇᖅᑐᑦ ᕼᐋᒻᓚᒃᑯᑎᒎᖃᑦᑕᐸᓪᓚᐃᔪᖏᒃᑯᐊ 

ᐊᑐᖅᑕᐅᔪᓐᓇᓪᓚᕆᑦᑐᑦ. ᐊᒻᒪᓗ ᑕᐃᓐᓇ ᐊᓪᓚᕝᕕᒃ 

ᐅᖃᐅᓯᕇᓐᓇᖅᑕᕋ ᐋᓐᓂᐊᕕᓕᐊᖅᑐᓕᕆᔨ ᐊᓪᓚᕝᕕᐊ 

ᖃᓄᑐᐃᓐᓇᖅ ᐊᑲᐅᓐᖏᓕᐅᕈᑎᖃᕐᓂᕈᔅᓯ ᑕᐃᓐᓇ 

ᑖᓐᓇ ᐅᖄᓚᕕᐅᒍᓐᓇᖃᑦᑕᕋᓗᐊᕐᖓᑦ. 

ᒪᑐᐃᖓᑦᑎᐊᑐᖅ. 1-855 ᓈᓴᐅᑎᖃᕐᖓᑦ 

ᐊᑭᖃᓐᖏᑦᑐᒃᑯᑦ ᐅᖄᓚᕕᐅᔪᓐᓇᑦᑎᐊᖅᑐᑦ 

ᐅᕝᕙᓘᓐᓃᑦ ᒪᓕᒐᓕᐅᖅᑎᐅᒐᕕᑦ ᐅᕙᓐᓄᑦ 

ᒥᓂᔅᑕᐅᓗᖓ ᐅᐸᑦᑕᐅᔪᓐᓇᕐᒥᔪᖓᑦᑕᐅᖅ ᐅᓇ 

ᐅᕙᑦᑎᓐᓄᑦ ᐊᑲᐅᓐᖏᓕᐅᕈᑎᖃᓪᓚᕆᒻᒪᑦ 

ᑕᑯᓂᐊᕈᓐᓇᖅᑭᐅᒃ, ᐃᒪᐃᓕᐅᖅᑕᐅᒍᓐᓇᖅᑐᖓᓗ. 

ᒪᑐᐃᖓᑦᑎᐊᖅᑐᒍᑦ ᓲᖃᐃᒻᒪᑦ 

ᐋᖅᑭᐸᓪᓕᐊᖏᓐᓇᕈᒪᒐᓗᐊᕋᑦᑎᒍᑦ 

ᐊᑲᐅᓐᖏᓕᐅᕈᑎᑕᖃᕐᓂᖅᑲᑦ ᑭᓯᐊᓂ 

ᐋᖅᑭᒐᓱᓪᓗᒎᒻᒪᑦ ᐊᒻᒪᓗ ᐅᖃᐅᓯᕆᓗᒍ ᖃᓄᖅ 

ᐱᐅᓂᖅᓴᒥᒃ, ᑭᓱ, ᖃᓄᖅ, ᐱᐅᓂᖅᓴᒥᒃ 

ᐋᖅᑭᔅᓱᐃᒍᒪᓪᓗᑕ ᐋᖅᑭᔅᓱᐃᒋᐊᖃᕐᓂᕈᑦᑕ 

ᑕᐃᒪᐃᒃᑲᔭᖅᑯᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂ’ᑐᐊᒧᑦ, ᒥᔅᑐ ᒥᑭᓐᖑᐊᖅ. 
 

ᐊᐱᖅᑯᑦ 057 - 5(2): ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᓄᑦ ᐅᓂᒃᑳᖅ (ᒥᑭᓐᖑᐊᖅ) 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐊᐱᖅᑯᑎᒃᑲ ᑐᕌᕐᓂᐊᖅᑐᑦ ᒥᓂᔅᑕᐅᔪᒧᑦ 

ᑮᓇᐅᔭᓕᕆᓂᕐᒧᑦ.  
 

ᑖᑉᑯᓇᓂ ᑮᓇᐅᔭᑦ ᐊᑐᕐᓂᐊᕐᓂᕋᖅᑕᖏᓐᓂᑦ 

ᕼᐃᕗᓪᓕᖅᐹᒥ ᐅᖃᐅᕼᐃᕆᓚᐅᖅᑖᓂᑦ ᑕᕝᕙᓂ 

ᒪᑉᐱᖓᓂ ᖁᓕᖏᓗᐊᖅᑐᐊᓂ, ᑭᕼᐃᐊᓂ ᑖᓐᓇ 

ᐊᐱᖅᑯᑎᒐ ᐅᖃᕆᐊᓚᐅᖅᑳᖅᑎᓐᓇᒍ, 

ᖁᕕᐊᓇᖅᑐᖅ ᑖᒻᓇ ᑐᕼᐋᑉᓗᒍ, ᕼᐊᖅᑭᑕᐅᑎᓪᓗᒍ. 

ᓄᓇᕗᒻᒥᐅᑕᐃᑦ ᑕᐃᒪᓐᖓᓂᑦ ᓄᓇᕘᑖᕋᑉᑕ 

ᒫᓐᓇᒧᑦ ᑎᑭᖦᖢᒍ ᑕᒪᒃᑯᐊ ᒪᒃᑯᑦᑐᕆᔭᑉᐳᑦ 

ᐃᑦᑑᓕᖅᑐᓪᓗ ᑕᒪᐃᓐᓂ ᐅᖃᓗᒍᓐᓇᖅᑐᑦ 

ᐃᓄᒃᑐᓪᓗ ᖃᑉᓗᓈᑐᓪᓗ ᐆᒃᑐᕋᐃᓐᓇᖅᐸᖕᒪᑕ 

ᐱᓕᕆᐊᒃᓴᓂᑦ ᑕᕝᕙᓂ ᒪᑉᐱᖓᓂ 

ᖁᓕᖏᓗᐊᖅᑐᒋᔮᓂ. ᑕᐃᒪ ᐱᔪᒥᓇᖅᑐᑦ 

ᑕᑯᓐᓇᑦᓯᐊᒥᐊᕐᒪᑦ. ᑖᓐᓇ ᐅᖃᐅᕼᐃᒋᓚᐅᒑ 

ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪᓗ 

ᕼᐃᓚᑦᑐᖅᓴᕐᕕᖕᒥᐅᑕᐃᑦ ᑕᐱᕇᒃᖢᑎᑦ ᑕᓪᓕᒪᑦ 

ᐊᓪᒐᐃᓂᑦ ᐱᓕᕆᐊᒃᕼᐊᓂᑦ ᓄᑖᓂᑦ 

ᕼᐊᖅᑭᑦᓯᓂᐊᕐᓂᕋᖅᕼᐃᒪᖕᒪᑕ ᐊᒻᒪᓗ 

ᐅᖃᖅᕼᐃᒪᒋᑉᓗᓂ ᑖᒻᓇ 

ᐊᑐᓕᖅᑕᐅᓐᓂᐊᕐᓂᕋᓪᓚᕆᓐᓂᐊᕐᓂᕋᖅᕼᐅᓂ 

ᕼᐃᕗᓕᐅᖅᑎᒃᕼᐊᓄᑦ ᑖᒻᓇᐅᓪᓗᓂ ᐊᒻᒪᓗ ᑖᒻᓇ 

ᐊᕐᕌᓂ ᕼᐊᖅᑭᓚᐅᖅᕼᐃᒪᑉᓗᓂ. 

 

ᑖᒻᓇᐅᑎᑉᓗᒍ ᑕᐃᒪ ᓄᓇᕘᑕᐅᓚᐅᖅᕼᐅᑕ 

ᒫᓐᓇᒧᑦ ᑎᑭᖦᖢᒍ, ᑕᒪᒃᑯᐊ ᐃᓄᒃᑐᓪᓗ 

ᖃᑉᓗᓈᑐᑉᓗ ᐅᖃᓗᒍᓐᓇᑦᓯᐊᖅᑐᑦ ᒐᕙᒪᓂ 

ᐱᓕᕆᐊᓪᓚᓚᐅᖅᑕᖅᕼᐃᒪᔪᑦ ᐊᓪᕌᒍᓂᑦ 

ᐅᐃᒍᑦᑕᖅᖢᒍ ᓄᖅᑲᓚᐅᖅᐸᒃᖢᒍ ᑕᒪᓐᓇᓕ ᑖᒻᓇ 

ᑕᐅᑐᑉᑐᒍ ᖃᓄᖅ ᐊᕼᐃᔾᔨᕆᐊᕐᓂᐊᖅᐸ? 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᓐᖓ 

ᑖᔅᓱᒪᐅᑉ ᐃᓗᐊᓄᑦ. ᑖᒃᑯᐊ ᐊᕕᑦᑐᖅᓯᒪᔪᐃᑦ ᑕᒫᓂ 

ᐃᔅᓯᕚᕐᓂᐊᕐᒪᑕ ᑕᒫᓂ 

ᖃᓄᐃᓕᐅᖅᐸᓪᓕᐊᓂᐊᖅᑕᖏᓐᓂᑦ ᑖᒃᑯᐊ 

ᓴᖅᑭᕋᑖᖅᑕᒃᑲ ᐃᓗᓕᑯᓗᖏᑦ ᑖᒃᑯᓄᖓ 

ᐱᓕᕆᐊᕆᔭᐅᓂᐊᕐᒪᑕ ᒐᕙᒪᓕᕆᔨᒃᑯᑦ ᒥᓂᔅᑕᖓ 

ᐅᓪᓗᒥ ᑕᐃᒪ ᑕᒫᓃᓐᓂᐊᕆᓪᓗᓂ. 

ᓯᓚᑦᑐᖅᓴᕐᕕᒻᒥᐅᑕᖅ ᑕᕝᕙᓃᒍᒫᖅᓱᓂ ᑖᒃᑯᐊ 

ᖃᓄᕐᓚᕆᒃ ᐱᓕᕆᔭᐅᓯᒪᒻᒪᑕᑭᐊᖅ 

ᐃᖅᑲᓇᐃᔭᖅᑎᒋᔭᐅᔪᐃᑦ ᑖᔅᓱᒪᐅᑉ ᐃᓗᐊᓃᑦᑐᑦ 

ᑖᒃᑯᓄᖓ 

ᐅᓂᒃᑳᕐᕕᐅᒃᑲᓐᓂᕆᐊᕈᓐᓇᕐᓂᐊᑦᑎᐊᖃᑦᑕᕐᓂᐊᕐᒥᒐ

ᔅᓯ. ᑖᒃᑯᐊ ᐅᖃᖅᓯᒪᔪᑦ ᑖᓐᓇ ᓲᕐᓗ ᑕᒪᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᑮᓇᐅᔭᓕᕆᓂᑦᑕ 

ᐸᕐᓇᓯᒪᔭᖓᑦᑕ ᐃᓚᖏᓐᓄᑦ 

ᑎᑎᕋᖅᓯᒪᖃᑦᑕᓚᐅᓐᖏᒻᒪᑕ. ᑖᒃᑯᐊ ᑕᕝᕙ 50-

ᐅᔪᐃᑦ ᓴᖅᑭᔮᖅᑎᑕᐅᑦᑎᐊᓕᕐᒪᑕ ᐊᒻᒪᓗ 

ᐊᐱᖅᓱᕈᓐᓇᑦᑎᐊᓕᕐᓂᐊᓕᖅᑐᓯᐅᒃ ᑕᕝᕙᓂ 

ᐃᒡᓗᕐᔪᐊᓂ ᑭᓱᓕᕆᖃᑦᑕᕐᓂᕈᔪᖏᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᒪ’ᓈᒻ’ᒫᖅᖢᒍᓗ ᒥᓂᔅᑕ ᑭᐅᔾᔪᑎᒋᔮᓄᑦ. ᑕᐃᒪ 

ᒪᓕᒐᓕᐅᖅᑎᐅᓚᐅᖅᑐᖓ ᕼᐃᑕᒪᒋᔮᓂ ᐊᒻᒪ 

ᓂᕈᐊᖅᑕᐅᒃᑲᓐᓂᖅᕼᐃᒪᓕᖅᕼᐅᖓ ᑖᒃᑯᐊ ᐃᓄᐃᑦ 

ᐃᖅᑲᓇᐃᔮᖅᑐᑦ ᐱᓕᕆᐊᖃᖅᑐᑦ ᓄᓇᕗᑦ 

ᒐᕙᒪᒋᔭᑉᑎᒻᓂ ᓈᕼᐊᐅᑎᖏᑦ 

ᐊᒡᓚᓐᖑᐊᓚᐅᖅᕼᐃᒪᓐᖏᒻᒪᑕ 

ᐊᒡᓕᒋᐊᕐᓗᐊᕕᒃᕼᐃᒪᓐᖏᖦᖢᑎᑦ. ᐄ, ᐃᓚᖏᑦ 

ᐃᓄᐃᑦ ᐱᕚᓪᓕᖅᕼᐃᒪᔪᑦ ᐊᒡᓚᓄᑦ ᐱᓕᕆᐊᓄᑦ 

ᓅᑕᐅᓪᓗᑎᑦ. ᑭᕼᐃᐊᓂᓕ ᑖᑉᑯᐊ ᑲᑎᖦᖢᒋᑦ 

ᑕᐅᑐᒃᖢᒋᑦ ᐅᓇ ᐆᑦᑑᑎᑦᓯᐊᖑᒻᒪᑦ ᑕᐃᒪ ᐅᐊᑦᓯᐊ 

ᐅᖃᐅᕼᐃᕆᒐᖕᓂᑦ ᑖᑉᑯᐊ ᐱᓕᕆᐊᒃᕼᐊᐃᑦ 

ᐸᖅᑭᑕᐅᓂᐊᖅᑐᑦ ᑕᐃᒃᑯᐊ ᓂᕈᐊᖅᑕᐅᔪᑦ 

ᐃᖅᑲᓇᐃᔭᖅᑖᓂᐊᖅᑐᑦ  



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑑᓪᓗᐊᓂᐊᖅᕼᐅᑎᑦ 

ᐱᕈᖅᐸᓪᓕᐊᔫᓪᓗᐊᕐᓂᐊᖅᕼᐅᑎᑦ ᑕᕝᕙᓂ 

ᐱᓕᕆᐊᕐᒥ. 
 

ᑖᒻᓇᐅᑎᓪᓗᒍ ᖃᓄᖅ ᑕᒪᓐᓇ 

ᐋᖅᑭᐅᒪᑦᓯᐊᓪᓚᕆᖕᓂᐊᖅᐸᑦ ᓄᓇᕗᒻᒥᐅᑕᓗᒃᑖᓄᑦ 

ᓄᓇᕘᑖᖅᕼᐃᒪᔪᓄᑦ ᑎᒍᔭᐅᔫᓪᓗᐊᓂᐊᕐᒪᑕ ᑖᒃᑯᐊ 

ᐱᓕᕆᐊᑦ? ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐊᔾᔨᒌᓐᖏᑦᑑᑎᓂᑦ 

ᐊᑐᐃᓐᓇᖅᑕᖃᕐᓂᐊᕐᒪᑦ ᐃᓄᖕᓄᑦ 

ᐃᖅᑲᓇᐃᔭᖅᑎᑦᑎᓄᑦ ᖃᓄᖅ 

ᐃᓕᓐᓂᐊᕆᐊᒃᑲᓐᓂᕈᒪᒍᑎᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑕᖓᑕ ᐃᖅᑲᓇᐃᔮᖓᑕ ᐃᓗᐊᓃᑦᑐᓂᑦ 

ᐱᓕᕆᔪᒪᔭᖏᓐᓂᑦ ᐃᓕᓐᓂᐊᕆᐊᒃᑲᓐᓂᕆᐊᖃᕈᑎᑦ 

ᑕᒪᒃᑯᓂᖓ 

ᐊᑐᐃᓐᓇᖃᕐᕕᐅᖃᑦᑕᕐᓂᐊᕐᓂᕋᖅᓯᒪᒐᑦᑎᒍᑦ. 

ᑕᐃᒪᓐᓇ ᑖᒃᑯᐊ ᐱᕈᖅᐸᓪᓕᐊᓯᓐᓈᕐᓗᑎᑦ 

ᐃᓕᑉᐸᓪᓕᐊᓗᑎᒃ ᑕᒪᒃᑯᓂᖓ ᐱᓕᕆᔪᒫᕐᒪᑕ. 

ᐊᔾᔨᒌᓐᖏᑦᑐᐃᑦ ᐊᒥᓱᑲᓪᓚᐅᒻᒪᑕ 

ᐅᖃᐅᓯᕆᔪᓐᓇᖅᑕᒃᑲ ᑕᒪᒃᑯᓄᖓ ᑐᕌᖓᒐᔭᖅᑐᓄᑦ. 

ᑭᓯᐊᓂ ᑖᓐᓇ ᐅᖃᐅᓯᕆᓯᒪᔭᖓᑦᑎᒍᑦ ᐃᓛᒃ 

ᑕᕝᕘᓇ ᑎᑎᕋᖅᓯᒪᔪᒃᑯᑦ ᐃᓗᓕᒃᑲᓐᓂᑯᓗᖏᑦ 

ᑖᒃᑯᓄᖓ ᐱᓕᕆᕝᕕᐅᔪᓄᑦ 

ᓴᖅᑭᑕᐅᕙᓪᓕᐊᖃᑦᑕᖅᑐᓄᑦ 

ᐅᓂᒃᑳᕆᐊᒃᑲᓐᓂᕈᓐᓇᖃᑦᑕᕐᓂᐊᕐᒪᑕ ᑕᕝᕙᓂ 

ᐃᒡᓗᕐᔪᐊᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᒪ’ᓈᒪᖅᖢᒍ ᒥᓂᔅᑕ ᑭᐅᔾᔪᑎᒋᔭᖓᓄᑦ. ᑕᐃᒪ 

ᑖᒃᑯᓇᓂ ᑎᑎᖅᑲᓂᒃ ᓇᓗᓇᐃᔭᖅᕼᐃᒪᒻᒪᑦ 

ᕼᐃᕗᓕᐅᖅᑎᐅᑉ ᑲᒪᒋᔮᓂᑦᑕᐅ ᑖᒃᑯᐊ ᐊᐅᓚᑦᑎᔩᑦ 

ᒐᕙᒪᓕᕆᔩᓪᓗ ᐊᒻᒪᓗ ᑕᐃᒃᑯᐊ ᐱᓕᕆᐊᒃᓴᐃᑦ 

ᐆᒃᑑᑎᒋᓂᐊᖅᐸᕋ ᖃᒪᓂ’ᑐᐊᕐᒥ ᒐᕙᒪᒥᓃᑦ 

ᐱᓕᕆᐊᒃᓴᐅᒐᓗᐃᑦ ᐃᓐᓄᓚᐅᖅᕼᐃᒪᓐᖏᑦᑐᑦ 

ᐅᕝᕙᓘᓐᓃᑦ ᐋᖅᑭᑕᐅᓚᐅᖅᕼᐃᒪᓐᖏᑦᑐᑦ 

ᑕᐃᒪᐅᒐᓗᐊᕐᒪᑕ. ᐃᓄᖕᓂᓪᓗ ᐃᓄᒃᑐᓪᓗ 

ᖃᑉᓗᓈᑐᒡᓗ ᐅᖃᓗᒍᓐᓇᑦᓯᐊᖅᑐᓂ 

ᐱᓕᕆᐊᖅᑖᕆᔭᐅᔪᓪᓘᒐᓗᐊᖅᖢᑎᒃ ᑭᕼᐃᐊᓂ 

ᕼᐊᖅᑭᓚᐅᖅᓯᒪᓐᖏᓐᓂᖏᓐᓄᑦ  

ᐆᒃᑐᕋᖅᑕᖏᒻᒪᑕ. ᐃᑲᔪᖅᑐᓇᖅᑑᒐᓗᐃᑦ 

ᓄᓇᕗᒻᒥᐅ ᐃᓄᐃᑦ ᐱᓕᕆᐊᖅᑖᕈᒪᔪᑦ. 
 

ᑖᒻᓇᐅᑎᒡᓗᒍ ᑕᐃᒪ ᑕᐃᒃᑯᐊ ᕼᐊᖅᑭᕼᐃᒪᓐᖏᑦᑐᑦ 

ᐱᓕᕆᐊᒃᕼᐊᐃᑦ ᐃᓐᓄᓚᐅᖅᓯᒪᓐᖏᑦᑐᑦ ᑖᒃᑯᐊ 

ᐅᕙᓂ ᑎᑎᖅᑲᒻᒥ ᐊᑐᖅᑐᒍ ᐋᖅᑭᒋᐊᖅᑕᐅᓂᐊᖅᐸᑦ 

ᑕᐃᒃᑯᐊ ᐱᓕᕆᐊᒃᕼᐊᐃᑦ ᐋᖅᑭᑦᑕᐅᕙᓪᓕᐊᓕᖅᐸᑕ 

ᐃᓄᑦᑑᒐᓗᐊᖅᑐᐃᑦ? ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᑕᕝᕙᓂ ᐅᖃᐅᓯᕆᔭᕗᑦ 

ᐊᑐᓕᖅᑕᐅᓯᒪᔪᑦ ᑮᓇᐅᔭᓄᑦ ᐸᕐᓇᑦᑕᐅᓯᒪᔪᓂᑦ 

ᓴᖅᑭᔮᖅᑎᐊᕐᓂᐊᓕᕐᒪᑕ. ᑖᒃᑯᐊ ᑖᒃᑯᓄᖓ ᑐᕌᖓᔪᓄᑦ 

ᑕᐃᒪᓐᓇᐃᓕᖓᔪᖅ. ᑕᐃᒃᑯᐊ ᐅᖃᐅᓯᕆᔭᑎᑦ 

ᐃᖅᑲᓇᐃᔮᒃᓴᐃᑦ ᐃᓐᓄᓚᐅᖅᓯᒪᓐᖏᑦᑐᑦ ᐅᕝᕙᓘᓐᓃᑦ 

ᐃᓐᓄᓚᐅᖅᓯᒪᖅᑯᔨᓐᖏᑦᑐᑦ ᐊᔾᔨᒌᓐᖏᑦᑐᑎᒍᑦ 

ᐃᖅᑲᓇᐃᔭᖅᑎᑖᖅᑎᑕᐅᖃᑦᑕᕋᑦᑕ ᐊᒻᒪᓗ 

ᖃᐅᔨᓴᖅᐸᓪᓕᐊᖏᓐᓇᖅᓱᒋᑦ ᑖᒃᑯᐊ ᐊᒻᒪᓗ 

ᐊᐱᖅᑯᑎᒋᖃᑦᑕᖅᓱᒋᑦ ᖃᓄᐃᒻᒪᐅᑯᐊ 

ᐃᓐᓄᓚᐅᓐᖏᓚᑦ? ᖃᖓ ᐃᓐᓄᓛᕋᓗᐊᖅᐱᓯᐅᒃ? 

ᑕᐃᒪᐃᓐᓇᐃᓕᐅᖅᓯᒪᔪᒥᑦ.  

 

ᐊᔾᔨᒌᓐᖏᑦᑐᓂᒃ ᑭᐅᔭᐅᖃᑦᑕᖅᓯᒪᒐᑦᑕ 

ᑭᐅᔭᐅᖃᑦᑕᖅᓯᒪᒐᒪ ᐊᒻᒪᓗ 

ᖃᓄᖅᑑᑲᓪᓕᕆᐊᖁᓪᓗᒋᑦ ᐃᓕᔅᓯᓂᓪᓗ 

ᑐᓵᑦᑎᐊᖃᑦᑕᕐᒪᖔᑕ ᑕᒪᒃᑯᐊ 

ᐅᓂᒃᑲᐸᓪᓕᐊᓕᖅᑎᓪᓗᑕ ᑭᓯᐊᓂ ᑖᓐᓇ ᐃᓛᒃ 

ᐃᖅᑲᓇᐃᔮᒃᓴᐃᑦ ᓴᖅᑭᔮᕇᖅᓯᒪᔪᐃᑦ ᐊᒻᒪᓗ 

ᐃᒡᓗᕐᔪᐊᒥᑦ ᐊᖏᖅᓯᒪᔪᐃᑦ ᑮᓇᐅᔭᖁᑎᖏᑎᒍᑦ 

ᓴᖅᑭᔮᒃᑲᓐᓂᕆᐊᖃᖃᑦᑕᕐᒪᑕ. ᑕᐃᒃᑯᐊ 

ᓇᓗᓇᐃᖅᓯᒪᓪᓚᕆᑉᐸᑕ ᐅᓂᒃᕕᒋᔪᓐᓇᑦᑎᐊᕐᒥᒋᑦᑎ 

ᖃᓄᐃᒻᒪᑦ ᐅᕝᕙᓘᓐᓃᑦ ᐱᓕᕆᕝᕕᒋᔭᐅᔪᓄᑦ 

ᐅᓂᒃᑳᕐᕕᐅᑦᑎᐊᕈᓐᓇᖅᑐᑎᑦ ᖃᓄᐃᒻᒪᑦ 

ᓴᖅᑭᕈᓐᓇᓐᖏᓚᑦ ᓄᓇᓕᖁᑎᔅᓯᓐᓂᐅᑯᓯ ᐊᑏ 

ᐅᖃᐅᔾᔭᐅᖃᑦᑎᐊᖃᑦᑕᖅᑕ ᐊᒻᒪᓗ ᒪᑉᐱᖓᓂᑦᑎᓐᓂ 

ᑐᓐᖓᓱᑦᑎᑦᑎᐊᖅᐳᒍᑦ ᒥᓂᔅᑕᖑᔪᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᑲᑎᒪᔩᑦ ᐅᔾᔨᕈᓱᓚᐅᕆᑦᑎ 

ᐅᖃᐅᓯᒃᑯᑦ ᐊᐱᖅᓱᕐᓂᕐᒧᑦ ᐱᕕᖃᕈᓐᓃᕋᔅᓯ ᐊᒻᒪᓗ 

ᐅᒡᓗᒥ ᐃᓚᒋᐊᒃᑲᓐᓂᕈᓐᓇᐃᓪᓕᑲᓚᐅᖅᖢᓂ. 

ᐅᖃᐅᓯᒃᑯᑦ ᐊᐱᖅᓱᕐᓂᖅ. ᑕᐃᒪᐃᒻᒪᑦ, ᑲᒪᔾᔪᑎᑦᑎᓐᓄᑦ 

ᐅᑎᓂᐊᖅᑐᒍᑦ. ᑲᔪᓯᓗᑕ. ᑎᑎᖅᑲᑎᒍᑦ ᐊᐱᖅᑯᑎᑦ. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑭᐅᔾᔪᑎᑦ 

ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᑭᐅᔾᔪᑎᑦ ᑮᓇᐅᔭᑦ 

ᐊᑐᕈᒪᕐᓂᐊᖅᑐᑦ ᐅᖃᐅᓯᖏᓐᓄᑦ. ᑭᐅᔾᔪᑎᑦ  

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑲᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐃᔨᒃᑲᐃᔾᔪᑎᑦ ᓯᕗᓪᓕᖅᐹᒥᒃ ᐅᖃᓕᒪᖅᑕᐅᖁᓪᓗᒋᑦ 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔭᒃᓴᑦ. ᐱᖁᔨᕗᖔᕈᑎᑦ. ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎ, ᒥᔅᑐ ᒪᐃᓐ.  

 

ᑲᑎᒪᔾᔪᑎᒃᓴᖅ 18: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 004 - 5(2): ᑲᑎᒪᓂᐅᑉ 

ᐃᑲᕐᕋᖏᑦ ᐅᓪᓗᖏᓪᓗ ᐃᓚᔭᐅᓂᖏᑦ 

(ᒪᐃᓐ)  

ᒪᐃᓐ: ᒪ’ᓇ ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᒡᓗᖓ 

ᐊᕐᕕᐊᑦ ᓂᒋᐊᓄᑦ ᑖᓐᓇ ᐅᖃᖅᑎ ᑲᑎᒪᓂᖅ 

ᐃᑲᕐᕋᖏᓐᓂ ᐅᓪᓗᖏᓐᓂᒡᓗ 

ᐋᖅᑭᒃᓱᐃᒍᓐᓇᖁᒡᓗᒍ ᑖᒃᑯᐊ ᐱᔭᒃᓴᐃᑦ 

ᒪᓕᒐᓕᐅᕐᕕᖕᒥ ᑖᒃᑯᐊ ᐅᐱᕐᖔᒃᑯᑦ 2018 

ᑲᑎᒪᕐᔪᐊᕐᓂᖏᓐᓂ ᒪᓕᒐᓕᐅᕐᕕᒃ.  

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ.  

 

ᐱᖁᔨᕗᖔᕈᑎᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑮᓇᐅᔭᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᒡᒍᒧᑦ ᑖᓐᓇ 

ᒪᓕᒐᒃᓴᖅ 4, ᑮᓇᐅᔭᖅᑐᕈᑎᒃᓴᐃᑦ (ᐊᐅᓚᔾᔪᑎᓄᑦ  

ᒪᑭᒪᐅᔾᔪᑎᓄᓪᓗ) ᒪᓕᒐᖅ, 2018-2019, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ: ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ.  

ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᑖᓐᓇᓗ  

ᐱᖁᔭᒃᓴᖅ ᓈᓴᐅᑎᓕᒃ 4-ᒥᒃ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᑰᓕᖅᐳᖅ.  

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᒥᓂᔅᑐ ᐊᕿᐊᕈᖅ.  

 

ᒪᓕᒐᒃᓴᖅ 05 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2018-2019 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 

ᓂᒋᐊᓄᑦ ᑖᓐᓇ ᒪᓕᒐᒃᓴᖅ 5, 

ᑮᓇᐅᔭᖅᑐᕈᑎᒃᓴᑲᓐᓃᑦ (ᐊᑭᑐᔪᖅᑐᕈᑎᓄᑦ) 

ᒪᓕᒐᖅ, ᓈᓴᐅᑎᖓ 1, 2018−2019, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᓂᕈᐊᖅ. 

 

ᐅᖃᖅᑎ: ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ ᑖᓐᓇᓗ 

ᐱᖁᔭᒃᓴᖅ ᓈᓴᐅᑎᓕᒃ 5 ᓯᕗᓪᓕᖅᐹᒥ 

ᐅᖃᓕᒫᖅᑕᐅᓯᒪᓕᖅᐳᖅ. ᖁᔭᓐᓇᒦᒃ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐊᒡᒎᑉ ᒪᓕᒐᓕᐅᖅᑎᖓᓐᓂᑦ 

ᑖᓐᓇ ᐱᖁᔭᔅᓴᖅ 4,  

ᑮᓇᐅᔭᓄᑦ ᐊᐅᓚᔾᔪᑎᔅᓴᖏᓐᓄᓪᓗ ᐱᖁᔭᒃᓴᖅ 

2018-19 ᐅᖃᓕᒫᖅᑕᐅᖁᓪᓗᒍ ᐊᐃᑉᐸᖓᓂ. 

ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ. 

ᒥᓂᔅᑐ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᖁᔭᒃᓴᖅ ᐊᖏᖅᓯᔪᖅ 

ᓄᓇᕗᑦ ᒐᕙᒪᒃᑯᖏᓐᓂᒃ ᐊᐅᓚᔾᔪᑎᓄᑦ 

ᒪᑭᒪᐅᑎᓂᓪᓗ ᐊᑭᓕᖅᓱᐃᔾᔪᑎᖃᖁᓪᓗᒍ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓪᓗᒍ ᑎᑭᓪᓗᒍ 

ᒫᑦᓯ 31, 2019-ᒧᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ? ᐱᖁᔨᕗᖔᕈᒻᒥᒃ ᓈᒻᒪᒃᓴᖅᑐᑦ 

ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ? ᖁᔭᓐᓇᒦᒃ. ᑖᓐᓇ 

ᐱᖁᔭᒃᓴᖅ ᐱᖁᔨᕗᖔᕈᑦ ᑲᔪᓯᑉᒪᑦ ᐊᒻᒪᓗ 

ᐱᖁᔭᒃᓴᖅ ᓇᐃᓴᐅᑎᓕᒃ 4 ᑐᓂᔭᐅᕗᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ.  
 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᓂᔅᑐ 

ᐊᕿᐊᕈᖅ.  

 

ᒪᓕᒐᒃᓴᖅ 05 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 1, 2018-2019 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐃᓛᓐᓂᒃᑯᑦ 

ᐱᖁᔭᑦᑎᓐᓂ ᖃᐅᔨᓴᑲᐃᓐᓇᕆᐊᖃᖃᑦᑕᕋᑦᑕ 

ᖃᓄᐃᓕᐅᕈᓐᓇᕋᑦᑕᑭᐊᖅ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓅᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᑲᖏᖅᖠᓂᐅᑉ  

ᓂᒋᐊᓄᑦ ᒪᓕᒐᒃᓴᖅ 5, ᐃᓚᒋᐊᕈᑎᒃ 

ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᓄᑦ) ᒪᓕᒐᖅ, 

ᓈᓴᐅᑎᖓ 1, 2018-2019, ᐅᖃᓕᒫᖅᑕᐅᖁᓪᓗᒍ 

ᑐᒡᓕᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᑎᒧᑦ ᐅᖃᐅᓯᔅᓴᑦ. ᒥᓂᔅᑐ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᒃᓴᖅ 

ᐃᓚᒋᐊᕈᑎᒃᓴᓂᒃ ᑮᓇᐅᔭᖅᑐᕈᑎᒃᓴᓄᑦ 

ᐊᑭᓕᖅᓱᐃᓂᐊᕐᒪᑕ ᐊᑭᑐᔪᖅᑐᕈᑎᒃᓴᖏᓐᓂᒃ 

ᓄᓇᕗᑦ ᒐᕙᒪᒃᑯᖏᑕ  

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓪᓗᒍ ᒫᑦᓯ 31, 

2019. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ 

ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᖕᒪᑦ 

ᐊᒻᒪᓗ ᐱᖁᔭᒃᓴᖅ ᓇᐃᓴᐅᑐᓕᒃ 5 ᑐᓂᔭᐅᕗᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᐱᖁᔭᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 

 

ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐊᓯᖏᑦ ᒪᓕᒐᐃᑦ ᐊᒃᑐᐃᓂᖃᖅᑐᑦ 

ᐃᖅᑲᖅᑐᐃᔨᓄᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓗᖓ 

ᖁᑦᑎᒃᑑᑉ ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 6, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ 

ᐃᖅᑲᑐᐃᕕᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐊᓯᖏᑦ 

ᒪᓕᒐᐃᑦ ᐊᒃᑐᐃᓂᖃᖅᑐᑦ ᐃᖅᑲᖅᑐᐃᔨᓄᑦ, 

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ. 

ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᕗᖅ  

ᐊᔾᔨᒌᓐᖏᑦᑐᓂᒃ ᒪᓕᒐᕐᓂᒃ ᐊᓯᔾᔨᖅᑕᐅᖁᓪᓗᒍ 

ᑕᐃᔭᐅᓂᖓ ᐃᖅᑲᖅᑐᐃᔨᒃᑯᑦ ᐊᖓᔪᖅᑳᖓ 

ᖃᓪᓗᓈᑎᑐᑦ 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒎᓯᖓ ᐊᓯᔾᔨᖅᑕᐅᓪᓗᓂ ᐃᖅᑲᖅᑐᐃᔩᑦ 

ᐊᖓᔪᖅᑳᖓ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ 

ᐃᓵᒡᓕᑦ. ᓈᒻᒪᒃᓴᓐᖏᑦᑐᑦ. ᖁᔭᓐᓇᒦᒃ. 

ᐱᖁᔨᕗᖔᕈᑦ ᑲᔪᓯᖕᒪᑦ ᐊᒻᒪᓗ ᑖᓐᓇ ᐱᖁᔭᒃᓴᖅ 

ᓇᐃᓴᐅᑎᓕᒃ 6 ᑐᓂᔭᐅᕗᖅ ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᓐᓄᑦ. 

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᐃᑦ 

ᓇᐃᓴᐅᑎᖏᑦ 4 ᐊᒻᒪᓗ 5, 

ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᒥᑭᓐᖑᐊᖅ.  

 

ᑲᔪᓯᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 20 

ᒥᓂᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 16:52ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 17:14ᒥ 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᒃᑯᑦ, 

ᖃᒪᓂ’ᑐᐊᕐᒥᐅᑕᐃᑦ, ᓄᓇᕗᒻᒥᐅᑕᐃᑦ.  

 

ᑲᑎᒪᔨᑐᐃᓐᓇᐃᑦ ᐱᓕᕆᐊᒃᓴᖏᓐᓄᑦ ᑲᑎᒪᓂᖅ 

ᑲᔪᕼᐃᕙᓪᓪᓕᐊᓂᐊᓕᕐᒪᑦ. ᑲᑎᒪᔨᑐᐃᓐᓇᐃᑦ 

ᐱᓕᕆᐊᒃᓴᖃᕐᒪᑕ ᑖᒃᑯᓂᖓ ᐱᖁᔭᒃᓴᓂᒃ 4 ᐊᒻᒪᓗ 

5. ᑲᑎᒪᔨᑐᐃᓐᓇᐃᑦ ᕼᐅᔪᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓐᓄᓴᒃᑯᑦ, ᑲᑎᒪᔩᑦ. 

 

ᐃᒃᓯᕙᐅᑖᖅ, ᑲᔪᓯᕙᓪᓕᐊᒍᒪᔪᒍᑦ 

ᐱᓕᕆᐊᒃᓴᖃᕐᓗᑕ ᒪᓕᒐᒃᓴᖅ 4-ᒥᒃ, ᐱᒋᐊᕐᓗᑕ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓂᑦ. 

ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕋᒻᐴᑦ. 

ᐊᖏᖅᐱᕼᐄ ᑖᓐᓇ ᐱᖁᔭᒃᓴᖅ ᕼᐃᕗᓪᓕᖅᐹᖅ 

ᐱᓕᕆᐊᒃᓴᕆᓂᐊᖅᖢᒍ ᐱᖁᔭᒃᓴᖅ 4? 

ᐊᖏᖅᐱᕼᐄ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᑖᓐᓇ ᐱᖁᔭᒃᓴᖅ 4, 

ᐱᓕᕆᐊᕆᕙᓪᓕᐊᓂᐊᖅᖢᑎᒍ ᕼᐃᕗᓪᓕᖅᐹᕐᒥᒃ 

ᑖᒻᓇ ᑐᓐᖓᓱᖁᕙᕋ, ᒥᓂᔅᑕ ᑯᓱᒐᖅ. 

ᐅᒃᑯᐃᕈᑎᖕᓄᑦ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ 

ᐱᕙᓪᓕᐊᔫᓪᓗᐊᖁᑉᓗᒍ  

ᐅᒃᑯᐃᕈᑎᖕᓄᑦ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ 

ᐅᓂᑉᑳᕈᓐᓇᖅᑎᑕᐅᒐᒪ ᒐᕙᒪᓕᕆᔨᒃᑯᑦ 

ᑮᓇᐅᔭᖅᑐᕐᓂᕆᓂᐊᖅᑕᖏᑕ ᒥᒃᓵᓄᑦ. 

 

(ᑐᓵᔨᑎᒍᑦ) ᐱᓕᕆᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ ᐱᓕᕆᐊᖃᐃᓐᓇᖅᑐᑦ ᓄᓇᓕᖕᓄᑦ 

ᒐᕙᒪᓕᕆᔨᒃᑯᓐᓄᑦ ᐅᖅᓱᐊᓗᓕᕆᔨᒃᑯᓐᓄᓪᓗ ᐊᒻᒪ 

ᓂᐅᕕᖃᑦᑕᕐᓂᕐᒧᑦ ᑐᐊᕕᕐᓇᖅᑐᓕᕆᓂᕐᒧᑦ, 

ᖃᕋᓴᐅᔭᓕᕆᓂᕐᒧᑦ, ᑐᓴᒐᒃᓴᓕᕆᓂᕐᒧᓪᓗ. 

ᐱᖁᑏᓪᓗ ᒥᐊᓂᕆᔭᐅᓂᖏᓐᓄᑦ ᐊᒻᒪ 

ᑭᐱᓐᖑᐃᔭᐅᑎᓂᑦ ᐱᓐᖑᐊᖅᑐᓕᕆᓂᕐᒧᓪᓗ.  

 

ᑖᒃᑯᐊ ᐊᑐᕈᒫᖅᑕᕗᑦ $10.301 ᒥᓕᐊᓐᖑᓂᐊᖅᑐᑦ  

ᐊᕐᕌᒎᓂᐊᖅᑐᑦ ᐊᑐᖅᑕᐅᔪᒫᖅᑐᑦ ᐊᐅᓚᔾᔪᑎᓄᑦ.  

 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓᑦ ᓱᓕ ᒥᐊᓂᖅᓯᔪᑦ 

ᐅᖅᓱᐊᓗᓕᕆᓂᕐᒧᑦ ᑎᓕᔭᐅᓯᒪᔾᔪᑎᒋᔭᖏᓐᓂᒃ 

ᓄᓇᕘᑦ ᒐᕙᒪᒃᑯᖏᑕ. ᐅᖅᓱᐊᓗᓕᕆᔨᒃᑯᑦ 

ᐱᓕᕆᕕᖓᑦ ᐸᕐᓇᒃᓯᒪᓐᖏᑦᑐᑦ ᑭᓯᐊᓂ 

ᐋᖅᑭᓰᓂᕐᒥᑦ ᐅᖅᓱᐊᓗᐃᑦ ᐊᑭᖏᓐᓂᒃ 

ᐱᓕᕆᕕᖏᓐᓂᒃ ᓇᐅᖅᑎᖅᓱᐃᖃᑐᐃᓐᓇᖅᑐᑦ 

2018-ᒥᑦ ᐊᑭᖏᓐᓂᒃ ᓂᐅᕐᕈᑕᐅᖃᑦᑕᖅᑐᑦ.  

ᐊᑭᑦᑐᕆᐊᖅᐸᓪᓕᐊᒐᓗᐊᖅᑎᓪᓗᒍ ᐅᖅᓱᐊᓗᐃᑦ 

ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓ ᑐᕌᒐᒃᓴᖃᖅᑐᖅ 

ᐊᑭᑦᑐᕆᐊᑎᑦᑎᑦᑕᐃᓕᒪᓂᐊᖅᑐᑦ ᐅᖅᓱᐊᓗᖕᓂᒃ.  

 

ᓄᓇᓕᓐᓄ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ 

ᓴᓐᖏᔪᒃᑯᑦ ᐃᑲᔪᖅᑐᐃᔪᑦ ᐊᒻᒪ ᑮᓇᐅᔭᖁᑎᖏᓐᓂᒃ 

ᓄᓇᓕᖕᓄᑦ ᒐᕙᒪᐅᔪᑦ ᐃᓕᓐᓂᐊᕐᕕᖁᑎᒋᔭᖓ 

ᑖᓐᓇ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᐃᖅᑲᓇᐃᔭᖅᑎᓂᒃ ᐊᕐᕌᒍᑦ ᖁᓕᓄᑦ ᒫᓐᓇ. ᑖᓐᓇᓗ 

ᓄᓇᓖᑦ ᒐᕙᒪᖏᑕ ᐃᓕᓐᓂᐊᖅᑎᑦᑎᕕᖓᑦ 

ᐃᓕᓴᐃᖃᑦᑕᖅᑐᑦ ᐃᖅᑲᓇᐃᔭᖅᑎᖏᓐᓂᒃ 

ᐱᓕᖕᒪᒃᓴᖅᑕᐅᓪᓗᑎᒃ ᐱᔨᔅᓯᓕᕈᓐᓇᕐᓂᐊᕐᒪᑕ 

ᓄᓇᖃᖅᑐᓂᒃ ᐃᓕᓐᓂᐊᖅᑎᑕᐅᓪᓗᑎᒡᓗ 

ᐊᑭᑭᑦᑐᒃᑯᑦ ᕼᐋᒻᓚᒃᑯᑦ, ᐊᑭᑭᑦᑐᒃᑯᑦ 

ᐱᓕᕆᔾᔫᒥᔪᓐᓇᖁᓪᓗᒋᑦ. 

 

ᐊᒻᒪ ᐱᓐᖑᐊᖅᑐᓕᕆᔩᑦ ᒫᓐᓇᕋᑖᖑᓚᐅᖅᑐᑦ 

ᐃᓚᐅᓚᐅᖅᑐᑦ ᓄᓇᕘᑦ ᑕᐱᕇᑦ ᐃᓚᒌᒃᖢᒋᑦ 

ᐃᓕᒌᑦ 2018-ᒥᑦ ᐱᓐᖑᐊᕕᔾᔪᐊᖅᑎᓪᓗᒋᑦ 246-ᒥᑦ 

ᐱᓐᖑᐊᕕᔾᔪᐊᕆᐊᓚᐅᖅᑐᑦ ᓄᓇᕗᒻᒥᐅᑕᐃᑦ, 

ᐃᖅᑲᓇᐃᔭᖅᑏᑦ, ᐃᓚᐅᓪᓗᑎᒃ 14-ᖑᔪᓪᓗ  

ᐱᓐᖑᐊᕈᑕᐅᒡᓗᑎ ᐃᓄᐃᑦ ᐃᓕᖅᑯᓯᑐᖃᖏᑎᒍᑦ. 

ᓄᓇᕘᒥ ᐃᓕᒌᑦ ᑖᒃᑯᐊ 7-ᒋᔭᐅᓚᐅᖅᑐᑦ, 9-

ᒋᔭᐅᔪᓂᑦ ᐱᓐᖑᐊᖅᑎᓪᓗᒋᑦ 55-ᓄᑦ ᐅᓗᑖᖅᖢᑎᒃ. 

15-ᓂᑦ ᒎᓗᑦ, 17 ᓯᐅᕗ ᐊᒻᒪ 23-ᖑᓪᓗᑎᒃ 

ᑲᔪᐃᑦ. 

 

>>ᐸᑦᑕᑐᖅᑐᑦ 

 

ᑕᕝᕙᓂᑦᑕᐃᓐᓇᖅ ᐃᑲᔪᖅᑐᐃᔾᔪᑏᑦ ᓄᓇᓖᑦ 

ᒐᕙᒪᖏᓐᓄᑦ, ᓄᓇᓕᖕᓄ ᐱᖁᑎᕐᔪᐊᓕᕆᕕᖕᒧᑦ 

ᐱᓕᕆᕕᖓᑦ ᐱᔨᑦᓯᕈᑎᖃᕋᑖᕐᒪᑕ ᑐᒡᓕᐊᓂ 

ᐊᑭᑐᔪᖅᑐᕈᑎᖏᓐᓄᑦ ᐃᓕᓐᓂᐊᖅᑎᑕᐅᓪᓗᑎᒃ 

ᕼᐋᒻᓚᒃᑯᑦ ᑎᑎᕋᕐᕕᖏᑦ ᑮᓇᐅᔭᖃᖅᑎᑕᐅᓪᓗᑎᒃ 

ᒑᓴᓖᓐ ᑖᒃᓰᔭᖅᑕᐅᓂᖏᓐᓄᑦ ᑮᓇᐅᔭᖁᑎᖏᓐᓄᑦ 

ᐃᑲᔪᖅᑐᐃᖁᓪᓗᒋᑦ, ᓯᕕᑐᔪᒧᑦ 

ᐸᕐᓇᐃᓕᒻᒪᒃᓴᕐᓂᐊᕐᒪᑕ ᑖᒃᑯᐊᓗ ᐊᕐᕌᒍᑕᒫᑦ 

ᓄᓇᓕᖕᓄ ᐸᕐᓇᐅᑎᒋᔭᖏᑦ  

ᐱᖃᓯᐅᔾᔭᐅᖃᑦᑕᕐᓗᑎᑦ ᐊᒻᒪ ᐳᓚᕋᑕᐅᖃᑦᑕᕐᓗᑎᒃ 

ᐊᐅᔭᒃᑯᑦ. ᑖᒃᑯᐊ ᐃᓕᓐᓂᐊᓯᓐᓈᑦ ᑲᑎᒪᓪᓗᑎᒡᓗ 

ᓄᓇᓕᖕᓂ ᐳᓚᕋᖃᑦᑕᖅᑐᖅ ᑕᐃᒪᓐᓇ 

ᑐᓐᖓᕕᖃᑦᑎᐊᕐᒪᑕ ᐊᔪᕈᓐᓃᓴᖅᑕᐅᓪᓗᑎᒃ 

ᑎᑎᕋᖅᑎᖏᑦ ᕼᐋᒻᓚᒃᑯᑦ ᐊᑐᓂ ᕼᐋᒻᒪᓚᒃᑯᑦ 

ᑲᑎᒪᔨᖏᑕ ᐃᓗᐊᓂ. 

 

ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ ᑖᒃᑯᐊ ᐱᓕᕆᖃᑎᖃᖅᑐᑦ 

ᓄᓇᓖᑦ ᒐᕙᒪᐅᔪᑦ ᑲᑐᔾᔨᖃᑎᒌᖏᓐᓂᒃ  

ᑮᓇᐅᔭᖃᖅᑎᑦᑎᔾᔪᑎᐅᖃᑦᑕᓂᐊᖅᑐᓄᓪᓗ 

ᐃᒥᖅᑕᓂᕐᒧᑦ ᑮᓈᓗᖕᒧᑦ. ᑖᒃᑯᐊ ᐱᓕᕆᔾᔪᑎᐅᔪᑦ 

ᓄᓇᓖᑦ ᒐᕙᒪᒃᑯᖏᓐᓄᑦ ᐊᐅᓚᔾᔪᑏᑦ 

ᕿᒥᕐᕈᓇᒃᑕᐅᓚᐅᖅᓯᒪᖃᑦᑕᓐᖏᒻᒪᑕ ᐊᕐᕌᒍᓄᑦ 

ᖁᓕᓄᑦ. 

 

ᐱᖁᑎᕗᑦ ᐊᒻᒪ ᒥᐊᓂᖅᓯᔪᑦ ᐱᖁᑎᓐᓂᑦ ᑖᒃᑯᐊ 

ᐱᐅᓯᒋᐊᖅᑎᑦᑏᓇᖅᑐᑦ ᐱᕙᓪᓕᐊᔾᔪᓯᕐᓂᑦ ᓄᓇᕘᑦ 

ᒐᕙᒪᒃᑯᖏᑕ ᓱᕋᒃᓯᒪᔪᓕᕆᔾᔪᓯᕆᖃᑦᑕᖅᑕᖏᓐᓂᒃ 

ᐊᒻᒪᓗᒃᑕᐅᖅ ᖃᖓᒃᑯᑦ ᐃᓱᓕᓐᓂᐊᕐᒪᖔᑕ 

ᐊᑐᖅᑕᐅᔪᓐᓃᕐᓂᐊᖅᑐᑦ ᐃᒡᓗᐃᑦ. ᐊᑯᓂᓗ 

ᐊᑯᓂᐅᓂᖅᓴᖅ ᐊᑐᖅᑕᐅᖁᓪᓗᒋᑦ.  

 

ᐃᒃᓯᕙᐅᑖᖅ, ᓄᓇᓕᖕᓄᑦ ᒐᕙᒪᒃᑯᓄᓪᓗ ᑮᓇᐅᔭᓂᒃ 

ᐊᑐᕐᓂᖅᓴᐅᔪᑦ ᒐᕙᒪᒃᑯᑦ 

ᐊᐅᓚᔾᔪᑎᒋᓂᐊᖅᑕᖏᓐᓂᒃ 

ᐃᑲᔪᖅᑐᐃᔾᔪᑕᐅᓂᐊᖅᑐᖅ ᖃᕋᓴᐅᔭᓕᕆᓂᕐᒧᑦ.  

ᐅᓄᑲᓪᓚᒃᑐᒡᓗ ᑎᒍᒥᐊᒐᐃᑦ ᑕᒪᒃᑯᐊ 

ᐊᑐᖅᑕᐅᔭᕆᐊᓖᑦ ᐅᖃᖃᑎᒌᒍᑕᐅᖃᑦᑕᕐᓂᐊᖅᑐᑦ 

ᐱᕙᓪᓕᐊᑎᑦᑎᔪᑦ ᑕᒪᒃᑯᓂᖓ ᑲᑉᐳᔾᔭᖅᑐᓂᒃ 

ᐊᑐᖃᑦᑕᖅᑐᓂᒃ. ᓄᓇᓕᖕᓂ  

ᒐᕙᒪᒃᑯᓐᓄᓪᓗ ᐊᖏᖅᓯᒪᑦᑎᐊᖅᑐᑦ ᐱᓕᕆᕕᖏᑦ 

ᐱᐅᓯᒋᐊᖁᓪᓗᒋᑦ ᓄᓇᕗᒻᒥᐅᓕᒫᑦ 

ᐅᖄᓚᐅᑎᕆᖃᑦᑕᖅᑕᖏᑦ. 

 

ᐃᒃᓯᕙᐅᑖᖅ, ᐱᓕᕆᕕᖓᑦ ᑐᐊᕕᕐᓇᑐᓕᕆᔨᒃᑯᑦ 

ᐃᖅᑲᓇᐃᔭᕐᔪᐊᖅᓯᒪᔪᑦ ᕿᓂᖅᑎᓄᑦ ᐸᖅᓴᐃᔨᓄᓪᓗ 

ᐱᐅᓯᒋᐊᖅᑎᑦᑎᖁᓪᓗᒋᑦ ᐊᑐᐃᓐᓇᐅᔪᓂᑦ 

ᑕᖅᑲᒃᑯᓄᖓ 2017-ᖑᑎᒡᓗᒍ 218-ᓂᑦ 

ᕿᓂᓚᐅᖅᓯᒪᔪᑦ, 42-ᖑᔪᑦ ᓇᓗᓇᐃᖅᑕᐅᓚᐅᖅᑐᑦ 

ᑕᐃᒃᑯᓄᖓ ᐅᕙᓃᑉᐳᖔᕈᑎᓄᑦ. ᑖᒃᑯᐊ 

ᐊᑐᖅᑕᐅᖏᓐᓇᖁᒡᓗᑎᒍ ᑲᔪᖏᖅᓴᐅᑎᒋᕙᑦᑕᕗᑦ 

ᐅᕙᓃᑉᐳᖔᕈᑎᑦ  

ᐅᓄᖅᓯᒋᐊᕐᓂᐊᕐᒪᑕ ᖃᐅᔨᒪᔪᑦ ᓇᓃᒻᒪᖔᖅᐱᑦ 

ᐸᕐᓇᖅᓯᒪᑦᑎᐊᓂᖅᓴᐅᖃᑦᑕᕐᓂᐊᕐᒪᑕ 

ᐊᐅᓪᓚᕐᓂᐊᖅᑐᑦ.  

ᐃᒃᓯᕙᐅᑕᖅ, ᑕᒪᒃᑯᐊ ᓈᒻᒪᓈᖅᑐᖅᓴᐅᒐᓗᐊᖅᐸᕗᑦ 

ᐱᓕᕆᕕᑦᑎᓐᓄᑦ ᑕᒪᒋᔭᐅᔪᑦ ᑐᕌᒐᒃᓴᕆᐅᔭᔪᑦ 

ᒐᕙᒪᒃᑯᓪᓗ ᑖᒃᑯᐊ ᐱᐅᓯᒋᐊᖁᓪᓗᒋᑦ 

ᑐᕌᒐᒃᓴᕆᔭᐅᔪᒡᓗ ᐱᔨᔅᓯᕐᓗᒋᓪᓗᑦ ᐃᓘᓐᓇᖏᑦ 

ᐃᖅᑲᓇᐃᔭᖃᑎᒌᖕᓂᐊᖅᑐᒍ ᐱᓕᕆᕕᑦᑎᓐᓄᑦ 

ᓄᓇᓕᖕᓄᓪᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ ᓄᓇᓖᑦ  

ᒐᕙᒪᒃᑯᖏᓐᓃᑦᑐᓂᒡᓗ ᑐᕌᖅᑕᕗᓐᓂ 

ᐊᖑᒻᒪᑎᓂᐊᕋᑦᑕ ᐃᖅᑲᓇᐃᔭᖃᑎᒌᑦᑎᓪᓗᑕ 

ᓴᓇᑎᓪᓗᑕ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑯᓱᒐᖅ. 

ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᒃᓴᖏᓐᓂ. 

ᑲᕼᐅᔨᒋᐊᖅᑑᓗᐊᓕᖅᐳᑎᑦ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᒪᓕᒐᓕᐅᖅᑎ ᓯᒥᓐ ᒥᑭᓐᖑᐊᖅ, ᖁᔭᓐᓇᒦᖅᐸᒋᑦ.  

 

ᒫᓐᓇᓕ ᖁᕕᐊᓱᒃᐳᖓ ᑖᒃᑯᐊ ᐅᖃᐅᓯᕆᓂᐊᖅᑕᕗᑦ 

ᐱᔾᔪᑎᒋᓪᓗᒍ ᑲᑎᒪᔨᕋᓛᑦ ᓄᓇᓕᖕᓄᑦ 

ᐱᕙᓪᓕᐊᓕᕆᓂᕐᒧᑦ ᓇᓗᓇᐃᕌᒡᒐᓪᓗᖓ 

ᐃᒃᓯᕙᐅᑕᐅᑉ ᑐᒡᓕᒋᖕᒪᖓ, ᐃᒃᓯᕙᐅᑕᓪᓚᑦᑖᖅᐳᑦ 

ᐋᓚᓐ ᕋᒻᐴᑦ ᐊᔪᓚᐅᕐᒪᑦ ᐃᓇᓯᖐᓯᓚᓚᐅᖅᑐᖓ 

ᑐᒡᓕᐅᑐᐃᓐᓇᖅᑐᖓ. ᑖᒃᑯᐊ ᕿᒥᕐᕈᐊᓚᐅᕋᑦᑎᒍ 

2018-19 ᐱᒻᒪᕆᐅᔪᑦ ᐊᒻᒪ 2018-21 

ᐃᓱᒪᓕᐊᕆᔭᐅᓯᒪᔪᑦ  

ᒐᕙᒪᒧᑦ ᑎᒥᖁᑎᒋᔭᐅᔪᒧᑦ ᓄᓇᓕᖕᓄᑦ ᐊᒻᒪ 

ᒐᕙᒪᓕᕆᓂᕐᒧᑦ.  

 

ᑖᒃᑯᐊ ᑎᑎᕋᕐᕕᖕᒧᑦ ᐱᓕᕆᕝᕕᖕᒥ ᑐᒃᓯᕋᐅᑎᐅᔪᑦ 

2018-19 ᐃᖏᕐᕋᓂᕆᓂᐊᖅᑕᖏᓐᓄᑦ ᐊᒻᒪᓗ 

ᐊᐅᓚᑦᓯᓂᕆᓂᐊᖅᑕᖏᓐᓄᑦ ᑮᓇᐅᔭᖅ ᐃᒪᓐᓇ 

ᐊᑭᖃᖅᑎᒋᕗᖅ $251,600,000 ᐃᒫᒃ? (ᑐᓵᔨᑎᒍᑦ) 

ᑭᒡᒐᖅᑐᐃᔪᖅ 4.3 ᐳᓴᓐ ᐊᑭᑦᑐᕆᐊᖏᓐᓂ 2017-

18 ᐊᐅᓚᔾᔪᑎᓄᑦ ᐊᑐᕈᒪᖅᑐᓂᑦ. ᑖᒃᑯᐊ 

ᐅᓄᕐᓂᕆᔭᖏᑦ ᐃᖅᑲᓇᐃᔮᑦ ᐱᓕᕆᕕᒻᒥᑦ 

ᐅᓄᖅᓯᒋᐊᖅᑕᐅᔪᑦ 33-ᓂᑦ ᐃᖅᑲᓇᐃᔭᖅᑎᓂᒃ 

45.2-ᖑᖅᑐᑎᑦ ᐊᕐᕌᒍᒧᑦ. ᑭᒡᒐᖅᑐᐃᔪᑦ 7.8 ᐳᓴᓐ 

ᐅᓄᖅᓯᒋᐊᕐᓂᖅᓴᐃᑦ 2017-18 ᐊᑐᕈᒪᖅᑐᓂᑦ. 

(ᑐᓵᔨᑎᒎᕈᓐᓃᖅᑐᖅ): ᑕᐃᒪᓕ ᑖᒃᑯᐊ ᑲᑎᒪᔨᖃᓛᑦ 

ᑐᑭᓯᓯᒪᑦᑎᐊᖅᐳᖅ ᐃᒪᓐᓇ ᐊᒃᑎᒋᔪᒥᑦ  

ᐱᕈᖅᐸᓪᓕᐊᓚᐅᖅᑐᑦ 

ᐊᑐᕐᓂᐊᕐᓂᕆᔭᖏᑦ ᐱᔾᔪᑎᒋᓪᓗᒍ ᓄᓇᓕᖕᓂᑦ 

ᐱᓕᕆᔩᑦ ᑎᒍᔭᐅᓚᐅᕐᒪᑕ ᒐᕙᒪᓄᑦ 

ᐱᓕᕆᔨᐅᔪᓄᑦ, ᐊᑎᖃᖅᑐᑦ.  

 

ᑖᓐᓇ ᒥᓂᔅᑕ ᓴᖅᑭᓚᐅᖅᐳᖅ ᑲᑎᒪᔨᕋᓛᑉ ᓵᖓᓂ 

ᐊᒻᒪᓗ ᐊᐱᖅᓱᓚᐅᖅᐳᑦ ᑖᒃᑯᐊ ᒪᓕᒐᓕᐅᖅᑏᑦ 

ᐃᓱᒫᓗᒋᔭᕐᒥᖕᓂᒃ ᐃᒃᐱᒋᓯᒪᔭᕐᒥᓂᒡᓗ.  

 

ᐋᖅᑭᒋᐊᖅᑕᐅᓂᕆᔭᖓ ᓂᐅᕕᖃᑦᑕᖅᑐᑦ 

ᓴᐳᔾᔭᐅᓂᕐᒧᑦ ᒪᓕᒐᐅᔪᖅ ᐊᖏᖅᑕᐅᓚᐅᕐᒪᑦ 

ᒪᓕᒐᓕᐅᖅᑎᓄᑦ 2017-ᖑᑎᒡᓗᒍ. ᑖᒃᑯᐊ 

ᐋᖅᑭᒋᐊᕐᓂᐅᔪᑦ ᑭᐅᓯᓚᐅᕐᒪᑕ ᑕᐃᒃᑯᐊ ᓯᒃᑭᓂᒃ 

ᐊᑭᓖᑎᑦᑎᖃᑦᑕᕐᒪᑕ ᒐᕙᒪᒃᑯᑦ ᓯᒃᑭᖏᑦ ᐊᒻᒪᓗ 

ᐊᓯᖏᓐᓄᑦ ᓯᒃᑭᐅᔪᓄᑦ ᐃᕐᕋᕕᖏᑦ ᒪᓕᒐᓕᐅᖅᑎᑦ 

ᓇᓗᓇᐃᖅᓯᔪᑦ ᓯᒃᑮᑦ, ᑮᓇᐅᔭᕈᖅᑎᑕᐅᒋᐊᕌᖓᑕ 

ᖄᖓᒍᑦ ᐊᑭᓖᖃᑦᑕᕐᓂᖅ ᓴᖅᑭᑕᐅᓚᖅᑐᑦ ᒐᕙᒪᒃᑯ 

ᓯᒃᑭᖏᑦ ᔮᓐᓄᐊᕆ 2018-ᖑᑎᓪᓗᒍ ᑐᒡᓕᖓᓂ 

ᓄᓇᕗᑦ ᒐᔭᑦ. ᑖᒃᑯᐊ ᑲᑎᒪᔨᕋᓛᑦ 

ᑲᔪᖏᖅᑎᑦᑎᖁᔨᕗᑦ ᑖᓐᓇ ᐱᓕᕆᕝᕕᒃ 

ᒐᕙᒪᓕᕆᓂᖅ ᑖᒃᑯᓂᖓ 

ᑐᓴᐅᒪᑎᑦᑎᑦᑎᐊᖁᔨᓪᓗᑎᒃ ᐃᓄᖕᓂᒃ 

ᐊᓯᕈᖅᑕᐅᓯᒪᓂᕆᔭᖏᓐᓂᒃ ᓂᐅᕕᕐᓂᐊᖅᑎᓪᓗᒋᑦ 

ᓂᐅᕕᖅᑐᓄᓪᓗ ᐊᒻᒪ ᑮᓇᐅᔭᕈᖅᑎᑕᐅᒋᐊᕌᖓᑕ 

ᑮᓇᐅᔭᒃᓴᒥᖕᓂᒃ ᓄᓇᕗᑦ ᐃᓗᐊᓂ.  

 

(ᑐᓵᔨᑎᒍᑦ) ᒐᕙᒪᒃᑯᑦ ᐱᓕᕆᕕᖏᑦ 2018-21 

ᐸᕐᓇᐅᑎᒋᔭᖏᑦ ᐅᖃᖅᓯᒪᖕᒪᑕ ᓯᕗᓪᓕᐅᑎᓯᒪᔭᖏᑦ 

2018-19 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ, 

ᑲᔪᓯᔪᒪᓪᓗᑎᒃ ᐃᖅᑲᓇᐃᔭᕐᓂᕆᔭᖓ 

ᐱᐅᓯᒋᐊᖅᑎᑦᑎᒡᓗᑎᑦ ᓄᓇᕗᑦ ᒐᕙᒪᒃᑯᖏᑕ 

ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐅᑎᓕᐅᕐᓂᕆᖃᑦᑕᖅᑕᖏᑕ ᐊᐅᓚᓂᕆᔭᖓᓂᒃ 

ᐱᓕᕆᖃᑕᐅᓗᑎᑦ ᐱᓕᕆᕕᖏᑦ  

ᑮᓇᐅᔭᓕᕆᔨᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒪᓐᓇ ᐃᓂᓪᓚᒃᓴᖅᓯᒪᔭᖏᑦ  

ᖃᓄᖅ ᑲᔪᓯᓂᐊᕐᒪᖔᖏᓐᓂ ᓇᓗᓇᐃᖅᓯᓚᐅᖅᐳᑦ. 

ᒐᕙᒪᓕᕆᔩᒡᒎᖅ ᐃᓗᐊᓂ 2018-2019 ᑮᓇᐅᔭᐅᑉ 

ᐃᖏᕐᕋᓂᕆᔭᖓᓂ ᐱᓕᕆᖃᑎᖃᑦᑎᐊᕐᓂᐊᖅᑐᑦ 

ᑖᒃᑯᓂᖓ ᕼᐋᒻᓚᓐᓄᑦ ᐱᓕᕆᔨᐅᔪᓄᑦ ᖃᓄᖅ 

ᓇᓗᓕᓇᐃᖅᓯᓗᑎᑦ ᐱᒻᒪᕆᐅᓂᕐᒥᒃ ᐃᓱᐊᕐᓂᖅᓴᕐᒥᒃ  

ᑕᒪᒃᑯᐊ ᓄᓇᓖᑦ ᐊᖏᔪᓄᑦ ᐊᑐᕆᐊᖃᖅᑕᖏᑦ 

ᐃᓗᐊᓂ ᒐᕙᒪᒃᑯᑦ ᓄᓇᕗᑦ ᐊᖏᔪᓄᑦ 

ᐃᓚᒋᔭᐅᒃᑲᓐᓂᕈᓐᓇᕐᒪᖔᖏᑦᑖ ᐃᓱᒪᓕᐅᓕᕌᖓᑕ.  

ᐱᔾᔪᑎᒋᓪᓗᒍ ᑲᑎᒪᔨᕋᓛᑦ 

ᖁᕕᐊᓱᒃᐳᑦ ᓴᖅᑭᑕᐅᒋᐊᖅᐸᑦ ᑕᐃᒃᑯᐊ ᒐᕙᒪᒃᑯᑦ 

ᖃᓄᖅ ᐊᖏᔪᓄᑦ ᐃᓱᒪᓕᐊᕆᓯᒪᔭᖏᑦ 

ᓴᖅᑭᑎᑕᐅᑉᐸᑦ. 

 

ᑖᒃᑯᐊ ᒐᕙᒪᓕᕆᔩᑦ ᐱᓕᕆᕕᖓ 2018-19 

ᐃᓚᖃᕐᒪᑕ $59.515 ᒥᓕᐊᓂᒃ 

ᑐᓂᔾᔪᑎᒋᓂᐊᖅᑕᒥᓂᒃ ᐊᔾᔨᒌᓐᖏᑦᑐᓄᑦ 

ᐱᒻᒪᕆᐅᔪᓄᑦ ᐃᑲᔫᑕᐅᓂᐊᖅᑐᓂᒃ ᕼᐋᒻᓚᐅᔪᓂᒃ 

ᐃᓚᒋᔭᐅᔪᖅ ᕼᐋᒻᓚᒃᑯᑦ ᑮᓇᐅᔭᖅᑖᕐᕕᒋᔪᓐᓇᖅᑖ. 

ᐃᒪᕐᒧᓪᓗ ᐊᒻᒪᓗ ᐊᓇᖅᑐᓂᕐᒧᑦ 

ᑮᓇᐅᔭᖅᑕᕐᕕᐅᔪᓐᓇᖅᑖᕐᕕᐅᔪᓐᓇᖅᑐᖅ, ᑖᓐᓇᓗ 

ᐱᖁᑎᕐᔪᐊᓄᑦ ᖃᓄᖅ ᑮᓇᐅᔭᖅᑖᕐᕕᐅᔪᓐᓇᖅᑐᖅ 

ᐃᓚᐅᖕᒪᑕ.  

 

ᑭᓯᐊᓂᓕ ᑲᑎᒪᔨᕋᓛᑦ ᖃᐅᔨᓚᐅᖅᐳᑦ ᑖᒃᑯᐊ 

ᐊᑐᐊᒐᐃᑦ ᒐᕙᒪᒃᑯᑦ ᐊᑐᐊᒐᖏᑦ ᑖᒃᑯᓂᖓ 

ᐃᖏᕐᕋᑎᑦᑎᔪᑦ ᒫᓐᓇ ᐃᑦᑕᕐᓂᑕᐅᓂᕐᒥᓐᓄᑦ 

ᓄᖑᑉᐸᓪᓕᐊᖕᒪᑕ. ᐆᒃᑐᑎᒋᓗᒍ, ᑖᓐᓇ 

ᕼᐋᒻᓚᒃᑯᓐᓄᑦ ᑮᓇᐅᔭᖅᑖᕐᕕᐅᖃᑦᑕᖅᑐᖅ ᐃᒪᕐᒧᓪᓗ 

ᐊᓇᖅᑕᓂᕐᓄᓪᓗ ᐱᔨᑦᑎᕐᓂᐅᖃᑦᑕᖅᑐᖅ 

ᐃᑲᔫᑕᐅᓗᓂ ᕿᑎᖕᓂᕐᒧᓪᓗ 

ᑮᓇᐅᔭᖅᑖᕐᕕᐅᖃᑦᑕᖅᑐᖅ ᐊᒻᒪ 

ᑐᓐᓂᕈᓯᐊᖅᕕᐅᖃᑦᑕᖅᑐᖅ ᐊᑐᐊᒐᖓ. (ᑐᓵᔨᑎᒍᑦ) 

ᕼᐋᒻᓚᒃᑯᑦ ᓇᓪᓕᐅᒃᑯᒫᖏᑦᑎᒍᑦ ᑮᓇᐅᔭᑦ 

ᐊᑐᐊᒐᖓᑦ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑕ 

ᐊᑐᐊᒐᖓ ᐊᒻᒪᓗ ᐃᓗᐃᒃᑲᐃᑦ ᐊᑕᐅᑦᑎᑰᖅᑐᑦ 

ᐊᑐᐊᒐᑦ. ᑖᒃᑯᐊ ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ 

ᒐᕙᒪᒃᑯᑦ ᐱᓕᕆᕝᕕᖏᑦ  

ᑖᒃᓯᔭᐃᑎᑦᑎᖔᖅᖢᑎᒃ ᑐᓂᖃᑦᑕᖅᑕᖏᑦᑕ 

ᐊᑐᐊᒐᖓᑦ ᐃᓱᓕᓯᒪᖅᑰᓕᕐᒥᔪᖅ. 

 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᑦ ᒫᓐᓇᐅᔪᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐊᑐᐊᒐᖅ ᒪᓕᒐᖓᑦ 

ᒪᓕᒐᓕᐅᖅᑎᓄᑦ 2017-ᒥ ᐊᖏᖅᑕᐅᓪᓗᓂᓗ 

ᖄᖏᖅᑎᑕᐅᓚᐅᕐᒪᑦ. ᐃᕐᕋᕕᖓᓂ ᓈᓴᐅᑎᖃᖅᑐᖅ 

5−ᒥᒃ 9−ᒧᑦ ᒪᓕᒐᐅᑉ ᐃᓗᐊᓂ ᓇᓗᓇᐃᖅᓯᖕᒪᑦ 

ᖃᓄᖅ ᑐᐊᕕᕐᓇᖅᑐᓕᕆᔭᕆᐊᖃᕐᓂᕐᒥᒃ 

ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᑎᑎᕋᖅᕕᖏᑦ ᐊᒻᒪᓗ 

ᕼᐋᒻᓚᒃᑯᑦ ᑲᑎᒪᔨᖏᑦ. ᑭᓯᐊᓂ, ᐃᒃᓯᕙᐅᑖᖅ, 

ᐃᒪᓐᓇ ᖁᓕᓄᑦ ᐅᑭᐅᓄᑦ ᑖᓐᓇ ᒪᓕᒐᐅᔪᖅ 

ᖄᖏᖅᑎᑕᐅᓚᐅᕐᒪᑦ ᐊᒻᒪᓗ ᑖᒃᑯᐊ ᐃᕐᕋᕕᖏᑦ 

ᓄᑖᖑᖅᑎᑕᐅᓯᒪᓐᖏᑦᑐᑦ ᐊᑐᖅᑕᐅᒋᐊᕐᓂᐊᖅᐸᑦ.  

 

ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᖅᓯᕗᑦ ᑖᔅᓱᒪ 

ᒐᕙᒪᓕᕆᓂᐅᑉ ᐃᓂᓪᓚᓴᖅᓯᒪᔮᖅ ᐆᒃᑐᕋᐅᑎᐅᔪᖅ 

2018-21 ᐅᖃᖅᓯᒪᕗᖅ ᑖᒃᑯᐊᒎᖅ ᒐᕙᒪᒃᑯᑦ  

ᑎᑎᕋᕐᕕᐊᑕ ᐃᓗᐊᓂ ᓯᕗᒡᒍᔾᔨᔪᒪᔭᖓᑦ 

ᐊᑐᕐᓗᓂᔾᔪᒃ 2018-19 ᑮᓇᐅᔭᐅᑉ 

ᐃᖏᕐᕋᓂᕆᓂᐊᖅᑕᖓᓂᒃ ᐱᓕᕆᖃᑎᖃᕈᒪᕗᑦ 

ᓄᓇᕗᑦ ᒐᕙᒪᒃᑯᑦ ᑎᒥᖁᑎᓕᒫᖏᓐᓂᒃ, 

ᓴᖅᑭᑎᑦᑎᓗᑎᑦ ᖃᓄᖅ ᑎᑎᕋᖅᕕᐅᑉ ᐃᓗᐊᓂ 

ᑐᐊᕕᕐᓇᖅᑐᖃᕋᔭᖅᐸᑦ ᐊᑐᐃᓐᓇᐅᑎᑦᑎᓂᕐᒥᒃ. 

ᑲᑎᒪᔨᕋᓛᑦ ᑖᔅᓱᒥᖓ ᓇᐅᑦᑎᑐᕐᓂᐊᖅᑐᑦ ᖃᓄᖅ 

ᐱᕙᓪᓕᐊᖕᒪᖔᑦ.  

 

(ᑐᓵᔨᑎᒍᑦ) ᐃᓚᖓᑦ ᒐᕙᒪᒃᑯᑦ ᐱᓕᕆᕝᕕᖏᑦᑕ 

ᓯᕗᓪᓕᐅᑎᓯᒪᔭᖏᑦ 2015-16 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐋᖅᑭᓯᓗᑎᑦ ᐊᒻᒪᓗ ᑲᒪᒋᔭᐅᓗᑎᑦ 

ᓄᑖᓐᖑᕆᐊᖅᑎᑕᐅᔭᕆᐊᓖᑦ. ᓄᓇᓕᓐᓂ 

ᐱᖁᑎᖅᔪᐊᑦ ᐃᒥᕐᒧᑦ ᓴᓗᒪᓐᖏᑦᑐᓄᑦ ᐃᒥᕐᒧᑦ 

ᐊᒻᒪᓗ ᐊᑦᑕᕐᕕᖕᓄᑦ, ᒪᓕᒃᓯᒪᓕᕈᓐᓇᓂᐊᕐᒪᑕ 

ᐊᕙᑎᓕᕆᓂᕐᒧᑦ ᒪᓕᒐᓂᑦ ᐊᒻᒪᓗ ᓄᓇᓖᑦ 

ᐃᒥᓕᕆᓂᕐᒧᑦ ᓚᐃᓴᖏᓐᓂᒃ. ᐱᓕᕆᕝᕖᑦ 

ᓯᕗᓪᓕᐹᖅᓯᐅᑎᑦ 2018-2021 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᓚᐅᕐᒥᔪᑦ ᐱᓂᐊᕐᓗᑎᑦ ᓯᐊᒻᒪᒃᑎᕐᓗᑎᓪᓗ 

ᕿᒥᕐᕈᓇᑦᑕᐅᖃᑎᖃᕈᓐᓇᓂᐊᕋᒥᒃ ᒪᓕᒐᓂᒃ 

ᐋᖅᑭᓱᐃᔨᓂᒃ ᐊᒃᑐᖅᑕᐅᓂᐊᖅᑐᓂᒃ ᓄᓇᓕᓐᓂᓗ 

ᑐᑭᓯᓇᓱᒡᓗᑎᒃ ᖃᒃᓯᑐᖃᕋᔭᕐᒪᖔᑦ ᐊᒻᒪᓗ 

ᕿᒥᕐᕈᓇᓪᓗᒋᑦ ᓇᓖᕌᕈᑏᑦ ᐃᒥᕐᒧᑦ ᐃᒥᕐᓗᒧᓪᓗ 

ᒪᓕᒐᐃᑦ ᓄᓇᕗᒻᒥ ᐊᑐᖅᑐᑦ ᐊᒻᒪᓗ ᐊᒃᑐᖅᑕᐅᔪᑦ 

ᐃᖅᑲᓇᐃᔭᖃᑎᒋᓪᓗᒋᑦ ᑖᒃᑯᐊ ᐃᒥᓕᕆᓂᕐᒧᑦ 

ᑐᕌᖓᔪ ᓱᑲᑎᑲᓐᓂᕐᓗᑎᑦ ᒪᓕᒐᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒐᕙᒪᓕᕆᓂᕐᒧᑦᒧ 2018-

2021-ᒧᑦ ᐃᓱᒪᓕᐊᕆᓯᒪᔭᖓᑦ ᐃᒪᓐᓇ 

ᐅᖃᖅᓯᒪᔪᖅ, ᑕᕝᕙᓂᒎᖅ ᐅᑭᐅᒥ 2018-19 

ᖃᐅᔨᒋᐊᕐᓂᐊᕐᒪᑕ ᐱᕚᓪᓕᖅᑎᑎᒋᐊᕐᓂᐊᕐᒪᑕ 

ᐃᒥᖅᑕᐅᔪᓐᓇᖅᑐᒥᒃ ᐃᒪᕐᒥᒃ ᖃᓄᖅ 

ᐊᖅᑭᖅᓱᖅᓯᒪᓂᐊᕐᒪᖔᑦ. ᑖᒃᑯᐊ ᑲᑎᒪᔨᕋᓛᑦ 

ᑖᔅᓱᒥᖓ ᓇᐅᑦᑎᖅᑐᕈᒪᕗᑦ ᖃᐅᔨᓴᑦᑎᐊᕐᓗᑎᒡᓗ.  

 

ᑖᒃᑯᐊ ᒐᕙᒪᓕᕆᔩᑦ ᐱᓕᕆᕝᕕᖓᑦ ᑮᓇᐅᔭᕐᒧᑦ 

ᑐᒃᓯᕋᐅᑎᒋᔭᖓ ᑕᒪᒃᑯᓄᖓ ᑐᓴᐅᒪᑎᑎᓂᕐᒧᑦ 

ᖃᕆᑕᐅᔭᒃᑯᓪᓗ ᐱᕚᓪᓕᕈᑎᐅᓂᐊᖅᑐᓄᑦ 

ᐊᑭᑦᑐᕆᐊᕐᓂᐊᕐᒪᑕ ᐊᑭᑦᑐᕆᕈᑎᒋᓂᐊᖅᑕᖓᑦ 

$5.411 ᒥᓕᐊᓐ 2018-19 ᐅᑭᐅᖓᓂ. ᑖᓐᓇ 

ᑐᑭᖃᖅᑐᖅ ᐊᑭᑦᑐᕆᐊᖅᐹᓪᓕᕐᓂᐊᖅᑐᖅ 16.5 

ᐳᓴᓐ ᑕᐃᑲᖓᑦ ᐅᑭᐅᕆᓚᐅᖅᑕᑦᑎᓐᓂᒃ 2017-18. 

(ᑐᓵᔨᑎᒍᑦ) ᐱᓕᕆᕝᕕᐅᑉ ᐃᓚᖓᑦ  

ᓯᕗᓪᓕᐅᑎᓯᒪᔭᖓᑦ ᐋᖅᑭᓱᐃᖏᓐᓇᕐᓗᑎᒃ  

ᖃᕋᓴᐅᔭᑰᕈᑎᓂᒃ ᑐᓴᐅᒪᔾᔪᑎᓕᕆᓂᕐᒧᓪᓗ 

ᑐᑭᒧᐊᕈᑎᑦ, ᐃᒪᓕᐅᓪᓗᒋᑦ ᑮᓇᐅᔭᖅᑎᒍᑦ 

ᐊᖏᕈᑏᑦ, 



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

173 

ᑲᑐᔾᔨᖃᑎᒌᒍᓯᐅᓂᐊᖅᑐᑦ ᐊᒻᒪᓗ 

ᐃᖅᑲᓇᐃᔭᖃᑏᒌᖕᓂᐊᖅᑐᑦ 

ᓄᑖᖑᕆᐊᕈᑎᐅᖏᓐᓇᖅᓂᐊᕐᒪᑦ ᑕᐃᒪᖓᓕᒫᖅ 

ᐱᑐᒃᓯᒪᐅᑎᕗᑦ. ᑲᑎᒪᔨᕋᓛ ᓂᕆᐅᒃᐳᑦ ᑕᒪᑐᒥᖓ 

ᓇᐅᑦᑎᖅᓱᐃᓐᓇᕐᓂᐊᓂᕐᒥᓂ.  

 

(ᑐᓵᔨᑎᒎᕈᓐᓃᖅᑐᖅ) ᒐᕙᒪᓕᕆᔩᑦ ᐱᓕᕆᕝᕕᖓᑦ 

ᑐᒃᓯᕋᐅᑎᒋᔭᖓ ᑮᓇᐅᔭᕐᒧᑦ ᑖᒃᑯᓄᖓ 

ᖃᕆᑕᐅᔭᓕᕆᓂᕐᒧᑦ ᑐᓴᐅᒪᑎᑦᑎᓕᕆᓂᕐᒧᑦ 

ᓂᕆᐅᒋᔭᐅᕗᖅ ᐊᑭᑦᑐᕆᐊᕐᓂᐊᖅᑐᖅ $5.411 

ᒥᓕᐊᓐ ᐅᑭᐅᕆᓂᐊᖅᑕᑎᓐᓂ 2018-19-ᒧᑦ. ᑖᑯᐊ 

ᑎᑎᕋᖅᓯᒪᔪᑦ ᐃᓚᒋᔭᐅᔪᑦ ᓄᓇᕗᑦ ᒐᕙᒪᒃᑯᑦ 

2016-17 ᑮᓇᐅᔭᕐᒧᑦ ᓇᓗᓇᐃᖅᓯᕗᑦ ᑖᒃᑯᐊ 

ᐅᖅᓱᐊᓗᓕᕆᓂᕐᒧᑦ ᑎᒥᖁᑎᒋᔭᐅᔪᑦ ᐃᓗᐅᓂ 

ᒐᕙᒪᓕᕆᓂᐅᑉ ᐊᒻᒪ ᓄᓇᐅᑉ ᒐᕙᒪᖏᑦᑕ 

ᐱᔨᑦᑎᕈᑎᒋᔭᖏᓐᓂ ᓇᓗᓇᐃᕐᕕᐅᓚᐅᖅᐳᑦ 

ᐊᕙᑎᓕᕆᓕᕐᒧᑦ ᖃᓄᖅ ᐊᕙᑎ 

ᓴᐳᒻᒥᔭᐅᑦᑎᐊᕈᓐᓇᖅᒪᖔ. ᐊᕙᑎᓕᕆᓂᕐᒥᑦ 

ᑲᓇᑕᒥ ᑎᓕᔭᐅᒻᒪᕆᓚᐅᖅᐳᑦ ᑕᒪᒃᑯᐊ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑐᐊᒐᐅᔪ ᐆᒃᑑᑎᒋᓗᒍ 

ᑕᒪᒃᑯᐊ ᐅᖅᓱᐊᓗᖕᓂᐊᓂᕐᒧᑦ ᒫᓐᓇᐅᔪᒥᒃ 

ᐊᑐᖅᑕᐅᔪᑦ ᐅᖅᓱᐊᓗᓕᕆᓂᕐᒧᑦ ᑖᑯᓂᖓ 

ᓄᓇᓕᐅᔪᓂ ᑲᖏᖅᓯᓂᖅᓯ, ᑎᑭᕋᖅᔪᐊᖅ, 

ᐃᖃᓗᐃᑦ, ᐊᒻᒪ ᓴᓂᑭᓗᐊᖅ. ᑖᒃᑯᐊ ᐊᑐᐊᒐᐃᑦ 

ᓇᓗᓇᐃᖅᓯᕗᑦ ᓱᐊᒃᑕᐅᔾᔪᑕᐅᔪᓐᓇᖅᑐᓂ ᖃᓄᖅ 

ᒪᓕᖏᑕᐃᓐᓇᓕᖅᐸᑕ ᑖᑯᓂᖓ ᐊᑐᖁᔭᐅᔪᓂ 

ᐊᕙᑎᓕᕆᓂᕐᒧᑦ ᒪᓕᒐᕆᔭᖏᓐᓂᒃ. ᐃᖃᓗᐃᑦ, 

ᑲᖏᖅᓯᓂᖅ ᐊᒻᒪᓗ ᓴᓂᑭᓗᐊᖅ 

ᐃᓂᖅᑕᐅᓚᐅᖅᐳᑦ ᐱᐊᓂᒃᑕᐅᓚᐅᖅᐳᑦ ᑕᐃᑲᓂ 

ᐅᑭᐅᑦᓵᖑᑎᓐᓗᒍ 2016. (ᑐᓵᔨᑎᒍᑦ) ᒪᓕᒐᓂᒃ 

ᒪᓕᖕᓂᖅ ᓄᓇᕗᑦ ᒐᕙᒪᒃᑯᖏᓐᓂ ᓱᓕ ᐃᓛᒃ 

ᐱᔭᕇᖅᑕᐅᓂᐊᕋᓱᒋᔭᐅᔪᑦ 2016-ᒥ ᐱᒋᐊᕐᓗᒍ 

2021-ᒧ ᑎᑭᓪᓗᒍ. ᑲᓇᑕᒥ ᐊᕙᑎᓕᕆᔨᒃᑯᑦ 

ᐊᖏᖅᓯᒪᔪᑦ ᑭᖑᕙᕆᖅᑕᐅᖁᓪᓗᒋᑦ 

ᐊᑐᓕᖅᑎᑎᕙᓪᓕᐊᔭᕆᐊᖃᕐᓃᑦ ᑖᒃᑯᐊ 

ᐱᔭᕇᖅᑕᐅᕙᓪᓕᐊᑐᐊᖅᐸᑕ ᐱᔭᕇᖅᑕᐅᕕᒃᓴᖏᑦ 

ᐊᓐᖑᑎᓯᒪᓗᒋᑦ. 

 

ᑲᑎᒪᔨᕋᓛᑦ ᐊᔭᐅᖅᑐᐃᓪᓚᕆᑉᐳᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑏᑦ ᒥᓂᔅᑕᖓᓐᓂ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕐᓗᑎᑦ 

ᐊᕐᕌᒍᑕᒫᖅᓯᐅᑏᑦ ᐅᓂᑳᖏᓐᓂ ᐱᔾᔪᑎᓕᓐᓂ 

ᐅᖅᓱᐊᓗᓕᕆᓂᕐᒥ ᐱᓕᕆᕝᕕᐊᑕ ᐃᓗᐊᓂ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑲᑎᒪᔨᕋᓛᑦ 

ᑎᓕᓯᓪᓛᑖᖅᐳᑦ ᑖᓐᓇ ᑎᑎᕋᖅᓯᔪᖅ 

ᓇᓗᓇᐃᖅᓯᒪᑦᑎᐊᖅᑐᒥᒃ 

ᖃᓄᐃᓕᐅᕐᓂᐊᒪᖔᖏᑦᑖ ᒐᕙᒪᓕᕆᔩᑦ 

ᐱᔾᔪᑎᒋᓗᒍ ᐊᕙᑎᓕᕆᓂᕐᒧᑦ ᓴᐳᓐᓂᐊᖅᑎᐅᔪᑦ 

ᑎᓕᔾᔪᑕᐅᓚᐅᖅᑐᑦ. ᑖᒃᑯᐊ ᐃᓱᒫᓗᒋᔭᐅᓪᓗᑎᒃ 

ᐃᖏᕐᕋᓂᕐᒧᑦ ᐅᓪᓗᑕᒫᖅᓯᐅᑎᓂᒃ, ᐆᒃᑑᑎᒋᓗᒍ 

ᐅᖅᓱᐊᓘᑉ ᐳᔪᑯᑖᖓ ᓄᖑᑉᐸᓪᓕᐊᓂᖓ. ᓲᑭᑦᔅ 

ᑯᕕᔪᖃᕐᓂᖅᐸᑦ ᐊᒻᒪᑦᑕᐅᖅ ᑎᓪᓕᒃᑕᐅᓂᖅ 

ᓄᓇᕗᑦ ᓄᓇᓕᖏᓐᓂ. ᑖᓐᓇᑦᑕᐅᖅ ᐃᓚᒋᔭᐅᔪᖅ 

ᑐᓴᐅᒪᑎᑦᑎᐊᕐᓗᑎᒃ ᑕᒪᒃᑯᐊ ᐱᖁᑎᓄᑦ 

ᐊᐅᓚᑦᑎᓂᕐᒥᒃ ᖃᓄᐃᑦᑑᒪᖔᖏᑦᑕ ᐊᓯᖏᓪᓗ 

ᓄᑖᖑᓇᔭᖅᑐᑦ. 

 

ᐃᒃᓯᕙᐅᑖᖅ, ᑖᓐᓇ ᑕᕝᕙ ᐃᓂᖅᐳᖓ 

ᐅᖃᐅᓯᕆᔭᒃᑲᓂᒃ ᐱᔾᔪᑎᒋᓪᓗᒍ 2018-19 

ᐱᒻᒪᕆᐅᔪᓄᑦ ᐊᒻᒪᑦᑕᐅᖅ 2018-2021 

ᐃᓱᒪᓕᐊᕆᔭᐅᓯᒪᔪᓄᑦ ᑖᒃᑯᐊ ᓄᓇᕗᑦ 

ᒐᕙᒪᓕᕆᔨᒃᑯᖏᑦᓄᑦ ᐊᒻᒪ ᓄᓇᓕᖕᓄᑦ. ᖁᔭᓐᓇᒦᒃ,  

ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᑕᐅᑐᓐᖏ. 

ᖃᓄᐃᓕᐅᕈᒪᓕᖅᐸᑦ ᑲᑎᒫᔨᑦ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐱᖁᔨᕗᖔᕈᒪᓪᓗᖓ 

ᐅᓂᒃᑳᖁᓕᖅᑐᑎᑦ ᐅᖃᖅᑎᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 

ᓇᑎᕐᒥ ᐅᓂᒃᑳᖁᔭᐅᓕᖅᑐᖓ ᐅᖃᖅᑎᒧᑦ ᐊᒻᒪ 

ᓂᓪᓕᐅᑕᐅᔪᓐᓇᕋᓂ. ᓈᒻᒪᒃᓴᖅᑐᓕᒫᑦ 

ᐱᖁᔨᕗᖔᕈᒻᒥᒃ. ᓈᒻᒪᒃᓴᓐᖏᑦᑐᓕᒫᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᖅᐳᖓ 

ᐅᓂᒃᑳᕐᓂᐊᕐᓗᖓ ᐅᖃᖅᑎᒧᑦ. 

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑏ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᐅᖃᖅᑎᑦᓯᔩ, ᑲᑎᒪᔨᓯ 

ᐅᖃᐅᓯᒃᓴᖃᖅᑲᐅᒻᒪᑕ ᐱᖁᔭᒃᓴᒥᒃ 4-ᒥᒃ ᐊᒻᒪᓗ 

ᐊᑐᕈᒫᓐᓂᐊᖅᑐᖁᑎᖏᓐᓂᒃ ᓄᖅᑲᕈᒪᓕᖅᖢᑎᓪᓗ. 

ᐊᒻᒪᓗ, ᐅᖃᖅᑎᑦᓯᔩ, ᐱᒋᐊᖅᑎᑦᑎᕗᖓ  



ᓇᒡᒐᔾᔭᐅ, ᒪᐃ 28, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᕐᓂᐅᖅᑲᐅᔪᖅ ᐊᖏᕈᑕᐅᖁᓪᓗᒍ. 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. ᑖᓐᓇ  

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. 

 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓗᑕ. 21. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 22. ᑲᑎᒪᔾᔪᑎᒃᓴᑦ.  

ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᓗᖓ ᒪᓕᒐᓕᐅᖅᑎᑐᐃᓐᓇᓕᒫᑦ 

ᑲᑎᒪᓛᕐᒪᑕ ᖃᐅᒃᐸᑦ ᐅᓪᓛᒥ 10:00-ᒧᐊᖅᐸᑦ 

ᓇᓄᖅ ᑲᑎᒪᕕᐊᓂ ᑲᑎᒪᖃᑎᖃᕐᓗᑎᒃ 

ᑮᓇᐅᔭᓕᕆᓂᕐᒧᑦ ᒥᓂᔅᑕᒥᒃ. 

 

ᑲᑎᒪᔾᔪᑎᒃᓴᐃᑦ ᒪᐃ 29-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ  

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ, ᑲᑎᒪᒋᐊᕐᓂᐊᕐᒥᔪᒍᑦ 

ᐊᐃᑉᐹᓂᒃ, ᒪᐃ 29, ᐅᓐᓄᓴᒃᑯᑦ 1:30.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:40-ᒥ



 

 

 


